
NHYƐNMU 

Dwumadie yi nnyinasoɔ ne sɛ Roman Katereke asɔrennwom ne Akanfoɔ akɔmfonwom 
bɛtoto ho ama yɛahunu ɛmu biara nhyehyɛeɛ, nsɛntitie, kasasu ahodoɔ, nsɛdie ne 
abirabɔ. Roman Katereke asɔrennwom gyina hɔ ma Kristosom wɔ nhwehwɛmu yi mu 
na Akanfoɔ akɔmfonwom nso yɛ ɔkwan a yɛfa yɛn amammerɛ ne amanneɛ so som 
Nyame. Mede nkuro mmienu, Tanɔboase a ɛwɔ Takyiman Apueɛ Mansini wɔ Bono 
Apueɛ Mantam mu ne Akyerensua a ɛwɔ Asutifu Anaafoɔ Mansini wɔ Ahafo Mantam 
mu na ɛyɛɛ me nhwehwɛmu dwumadie no. Akanfoɔ abosonsom gu ahodoɔ nti mefaa 
Tanɔ akɔmfonnwom na ɛyɛɛ nhwehwɛmu no. Saa ara nso na mede Roman 
katerennwom no agyina hɔ ama asɔrennwom. Me nhwehwɛmu dwumadie yi yɛ Roman 
Katereke asɔrennwom ne akɔmfonnwom ntotoho wɔ nhyehyɛeɛ, nsɛntitire, kasasu 
ahodoɔ, nsɛdie ne abirabɔ. Yei nti dwumadie yi ma yɛhunu kasasu ahodoɔ pii abɔseɛ a 
yɛde di dwuma wɔ Roman Katereke asɔrennwom ne Akanfoɔ akɔmfonnwom mu a ɛma 
anigyeɛ, awerɛkyekyerɛ, nkanyan, ahosɛpɛ, ahurusie ne nkuranhyɛ ma asomfoɔ, atiefoɔ 
ne akenkanfoɔ wɔ yɛn Nyamesom mu. Kasasu ahodoɔ a, ɛdaa adi wɔ me nhwehwɛmu 
dwumadie yi mu nso yɛ du(10). Yeinom ne abodin ne mmrane, abɛbuo, anihanehane, 
nnyinahɔma, nteamu, kasakoa, sɛ-nipa, ntotohosɛm, abirabɔ ne ntimu. Nsɛdie ne 
abirabɔ a ɛwɔ som mmienu yi mu nnwom nso bɛboa yɛn ama yehunu sɛ nhyehyɛ, 
nsɛntitire ne kasusu ahodoɔ a ɛdi akotene wɔ mu no biara yɛ pɛ anaa nyɛ pɛ sɛdeɛ ɛde 
nteaseɛ bɛba som mmienu yi ntam. Som mmienu yi mu nnwom yɛ aduonu (20). Roman 
katerekennwom no yɛ ahodoɔ du (10) na Akɔmfonnwom nso yɛ du (10) saa ara. Roman 
Katereke asɔrennwom ne Akanfoɔ akɔmfonnwom mu nsɛm da akristofoɔ ne 
abosonsomfoɔ gyidie, abakɔsɛm, amammerɛ ne amanneɛ, kasa, nneɛma a atwa yɛn ho 
ahyia, amanyɔ, suban pa ne subammɔne ne nkaeɛ ada adi ɔwɔ ɛnnɛ mmerɛ yi mu. Yei 
kyerɛ sɛ, Roman Katereke asɔrennwom ne Akanfoɔ akɔmfonnwom nyinaa da abrabɔ 
ne asetena mu nimdeɛ ne suahunu adi wɔ yɛn Nyamesom mu.  

ƆFA A ƐDI KAN 

NNIANIMU 

1.0 Nnianimu 

Dwumadie biara wɔ botaeɛ pɔtee a ɛgyina so ma no wie pɛyɛ. Me nhwehwɛmu 

dwumadie yi botaeɛ yɛ Roman katereke asɔrennwom ne akɔmfonnwom ntotoho wɔ 

nhyehyɛeɛ, nsɛntitire, kasasu ahodoɔ,  nsɛdie ne abirabɔ kwan so. Ɛno nti ɔfa a ɛdi kan 

yi kasa fa dwumadie no nnyinasoɔ ho. Ɛbɛda nhwehwɛmu a dwumadie yi reda no adie 

adi. Saa ara nso na ɛda nsɛmmisa titire a ɛfa nhwehwɛmu yi nso asane akyerɛ beaeɛ a 

ɛkɔpem. Ne korakora mu no, nhwehwɛmu dwumadie yi bɛkyerɛ kwan a mefaa so 

hyehyɛɛ dwumadie no nnidisoɔ nnidisoɔ de akɔsi sɛdeɛ mɛbɔ ɛmu nsɛmpɔ no mua de 

awie ɔfa a ɛdi kan no. 

 

1.1   Dwumadie yi nnyinasoɔ 

Nhwehwɛmu da adi pefee sɛ ade biara a Onyankopɔn abɔ ho hia wɔ nnipa asetena mu 

wɔ akwan ahodoɔ pii so. Sɛ yɛgyene yɛn ani hwɛ n’abɔdeɛ nwanwasoɔ nyinaa a, ɛda 

adi pefee sɛ, onipa na ɛyɛ kaakyire na ɔmaa no tumi sɛ ɔnhwɛ so nsane nsom no wɔ 

ewiase a ɛda adi pefee sɛ, onipa ho hia ne titiriw Nyamesom mu. Twerɛ Kronkron nso 

da no adi pefee sɛ, Onyame de tumi ama onipa sɛ ɔntoa n’abɔdeɛ so (Genesis 1:26-28). 

Yei kyerɛ sɛ, adeɛ foforɔ biara a onipa tumi de ka Onyankopɔn abɔdeɛ ho no mfiri onipa 

pɛ mu na mmom ɛfiri tumi a Onyankopɔn de ama no so. Saa ara nso na ɛda adi wɔ 

Twerɛ Kronkron mu sɛ, Onyankopɔn wiee n’abɔdeɛ no ɔde hyɛɛ onipa maa no totoo 

wɔn din wɔ wiase de bɛsi nnɛ. Onyankopɔn nsaano nnwuma dɔɔso na ɛyɛ fɛ nso. Ebi 

ne mframa, asuo, nnua, mmepɔ, mmoa, owia, asase, soro, onipa ne nkaeɛ. Lɔre, afuo, 

mfidinnwuma, asekan ne atuo ne nkaeɛ a wɔde di dwuma wɔ wɔn asetena mu. Nnipa 

gu mu ahodoɔ; Abibifoɔ ne Aborɔfo. Abibifoɔ te beaeɛ a yɛfrɛ hɔ Abibiman mu na 

Aborɔfo nso te Aborɔkyire a obiara da nso firi n’amammerɛ ne n’amanneɛ ho. 

Nyamesom ka amammerɛ ne amanneɛ ho nanso ɛsono kwan a obibiara fa so som. Yei 

na ɛma yɛhunu sɛ ɔbɔadeɛ nnwuma yɛ fɛ sane yɛ nwanwa no. 

Nhwehwɛmu da adi pefee sɛ, ade biara a Onyankopɔn abɔ sɛ ebia nnipa, abosom nkuro, 

mmepɔ, asuo, mframa ɔkasa, nnwomtoɔ, ne ade biara ho wɔ mfasoɔ na nim na yɛnnim 

enti ha yɛbu binom abomfeaa no. Sɛ gyene yɛn ani hwɛ n’abɔdeɛ nwanwasoɔ nyinaa a, 

ɛda adi pefee sɛ onipa na ɛyɛ adebɔ mu kaakyire na Ɔbɔadeɛ maa no tumi sɛ, ɔnhwɛ so 

nsom wɔ ewiase a ɛda adi pefee sɛ, onipa ho hia ne titire Nyamesom mu. Yei kyerrɛ sɛ 

Ɔbɔadeɛ nnwuma ahodoɔ nyinaa ho te, ɛyɛ fɛ na ɛsane yɛn wanwa dodo. Yɛnhwɛ 

n’abɔdeɛ ahodoɔ bi te sɛ ɛpo, nhwiren, afifideɛ mmoadoma, soro ne asase, onipa ne ade 

nyinaa yɛ nhwɛsodeɛ de kyerɛ sɛ Nyame ho yɛ hu na ne yɛ nwanwa (hwɛ Gyekye 2003). 

Saa ara nso na ɛda adi pefee wɔ Twerɛ kronkron mu sɛ, Onyankopɔn de tumi ama onipa 

sɛ ɔntoa n’abɔdeɛ so (hwɛ Akuapem Twi bible 2012). Ne saa nti yɛwɔ som ahodoɔ bi 

te sɛ abosonsom, kristosom, nkramosom ne som nkaeɛ a wɔnam nnwomtoɔ so yi 

Awurade ayɛ aberɛ nyinaa wɔ wɔn som mu ɛfiri sɛ, Twerɛ kronkron da no adi pefee sɛ, 

yɛma no nyinaa mmom nyini na sɛ otwa berɛ no duru so a ɔno Nyame nkutoo ara na 

ɔnim nea ɛyɛ (hwɛ mateo 13.30) Yei nyinaa akyi no, mentemehoase abunkam som no 

binom ama seesei anitan, akayɔ, kunsukunsu, nyaadwom mpaepaemu aba Nyamesom. 

Asɔrefoɔ anaa akristofoɔ nam nnwom ahodoɔ so kasatia akɔmfonnwom sɛ, ɛyɛ 

ntetekwaasom ne abonsamsom a anibue biara nnim sɛ Onyankopɔn abɔdeɛ bi te sɛ 

onipa dasani bɛsom abosom. Roman katereke som deɛ wɔkyiri akɔmfonnwom 

kɔkɔkɔkɔ a wɔnam wɔn nnwom ahodoɔ bi te sɛ, “akɔmfonnwom yɛ nnaadaa”, “ɔbosom 

yɛ dua wuiɛ”, “ɔbosom n’ani awuo oo!”, mɛtia ɔbosom so oo!”  ɔbonsam ne nnwuma 

nyinaa bɛyɛ kwa”, ɔbonsam resu o!” abosom yɛ Nyame akyiwadeɛ oo! ne nkaeɛ kasatia 

akɔmfonnwom ne Akanfoɔ abosonsom sɛ, ɛyɛ Nyame akyiwadeɛ a ɛnsɛ sɛ abɔdeɛ biara 

bɛdi akyire. Saa ɔtan, suro ne nnyiyimu yi yɛ adeɛ a agye nhini a abɛda abosonsom ne 

kristosom nyinaa ntam sɛ, akorafoɔ. Sɛ mehwɛ mu deɛ a nea akristofoɔ ne titire Roman 

kakereke som repɛ akyerɛ ne sɛ, wɔn som mu nnwom no yɛ kwan turodoo a ɛwɔ sɛ 

obibiara fa so de som Nyame ɛfiri sɛ Agyenkwa Yesu kristo na ɔyɛ Roman ketereke 

som no fapem a ɔyɛ Onyankopɔn dɔba koro a ɔwoo no maa yɛn sɛ yɛmfa ne so nsom 

Onyannkopɔn. (hwɛ Asante Twi twerɛ kronkron 1964). Saa nnwom mu kasatwitwie, 

ahunahuma, nnyiyimu ne, mentemehwase a adidi asɔre nnwom a asɔrefoɔ, akristofoɔ 

ne agyidifoɔ to de bɔ akɔmfonnwom akutia sɛ ɛyɛ abonsamnnwuma a ɛde onipa kɔ 

ɔsɛeɛ mu no na mefa too me ho so sɛ mɛyɛ som mmienu yi mu nnwom nhwehwɛmu 

ahwɛ sɛ nea asɔrefoɔ no nam wɔn nnwom ahodoɔ so reka no yɛ nokorɛ anaa? Nea ɛsan 

twe m’adwene nso yɛ nkabom a ɛnni asɔrefoɔ ne akɔmfoɔ anaa abosonsomfoɔ ntam. 

Asɔrefoɔ na ɛde twerɛ kronkron mu nsɛm som Nyame a ɛkyerɛ sɛ ɛnni kwan sɛ, yɛne 

yɛn nua bi yɛ aka kyerɛ sɛ ɔdɔ na ɛyɛ nanso ɛdeɛn ne mpaepaemu a abɛtɔ asɔrefoɔ ne 

abosonsomfoɔ ntam yi? Afei nso asɔrefoɔ kyerɛ sɛ, asɔrefoɔ ne abosonsomfoɔ ntam yi? 

Afei nso asɛrefoɔ kyerɛ sɛ akɔnfonnwom yɛ bonsamnnwuma no bi nanso sɛ megyene 

m’ani hwɛ mu korɔgyene a Nyankopɔn na ɔbɔɔ biribiara a ɔbonsam ne ne nnwuma 

nyinaa di mu akotene nanso Kristosom ne som nkaeɛ no bi mpɛ akɔmfonnwom biara 

atie na kampɛsɛ wɔne wɔn ato kɛsɛ. Ne saa nti me dwumadie yi nhwehwɛmu yɛ Roman 

katereke asɔrennwom ne akɔmfonnwom ntotoho wɔ nhyehɛeɛ, nsɛntitie kasasu ahodoɔ 

du (10), nsɛdie ne abirabɔ kwan so. Kasasu ahodoɔ yi ho mfasoɔ bi ne sɛ, ɛbɛboa ama 

yɛate nsɛm binom a ɛkyere yɛn adwen ase wɔ Nyamesom mu. Bio, ɛbɛboa ama yɛanya 

gyidie ne ɔdɔ wɔ Nyamesom. Afei nso ɛbɛma yɛnya anigyeɛ ne nkuranhyɛ wɔ 

Nyamesom. Saa ara nso na ɛbɛbue yɛn adwene mu wɔ Nyamesom. Som mmienu yi yɛ 

asɔrennwom ne akɔmfonnwom na ɛnam sɛ yɛwɔ asɔre ahodoɔ ne abosonsom ahodoɔ 

nti na mede Roman katereke ne ɔbosom. Tanɔ agyina hɔ pɔtee ama som mmienu yi. 

Bio, nhwehwɛmu biara hia abakɔsɛm nwanwosoɔ a ɛtaa kyire sɛdeɛ ɛbɛboa 

nhwehwemu dwumadie no na atumi adi mu hwɛ (Best ne Kahn 2006). Ɛno nti na ɛbɛhia 

sɛ mefa som a ɛbaa ɔmaa yi mu akyɛre yie na ɛsane wɔ tete abakɔsɛm a agye din a nnipa 

fifiri mmeamea adodoɔ kɔ hɔ nsrahwɛ anya nimdeɛ ne suahunu de abɔ bra pa ele aboa 

ɔman yi ama no atu mpɔn. Saa ara nso na mede Tanɔboase ɛwɔ Takyiman Apueɛ 

Mansini mu wɔ Bono Apueɛ Mantam mu ne Akyerensua a ɛwɔ Asutifi Anaafoɔ 

Mansini mu yɛɛ nkuro ahodoɔ mmienu a me nhwehwɛmu dwumadie yi kɔɔ so ɛfiri sɛ, 

ɔbosom Tanɔ akyiri firi Tanɔboase na Roman katereke som no nso bi wɔ Akyerensua 

faako a mete di me dwuma sɛ ɔkyerɛkyerɛni. Me nhwehwɛmu dwumadie yi yɛ Roman 

kakereke asɔrennwom ne akɔmfonnwom ntotoho wɔ nhyehyɛeɛ, nsɛntitie, kasasu 

ahodoɔ du (10), nsɛdie ne abirabɔ kwan so. Ɛfiri sɛ, ɛyɛ dwumadie a mede 

pɛnsɛmpɛnsɛm som mmienu yi mu nnwom du (10) ama nteaseɛ ada adi pefee. Mede 

“ethnopoetic” tiɔri na ɛdii me dwuma no na kafabae ne Jerome Rothenberg wɔ 1969 a 

ɛkyerɛkyerɛ anwonsɛm nsɛmfuasu bi mu ma nteaseɛ da adi pefee wɔ anomsɛm 

kasadwini mu. Mpanin se, sɛ wopusu nunnum a na wote ne kankan, ɛnam sɛ tiɔri yi yɛ 

anwonsɛm nsɛmfuasu nkyerɛkyerɛmu wɔ nhyehyɛeɛ, nsɛntitire ne kasasu ahodoɔ nti na 

me nso mɛtumi de adi me dwuma ɛfiri sɛ, wɔn nyinaa da ɛbɔn korɔ mu. Ahyɛaseɛ no 

mefaa nnipa aduannan (40) sɛ mede wɔn yɛ me nhwehwɛmu dwumadie no nanso ɛnam 

sɛ na saa berɛ no yɛ osutɔ berɛ na nsaeɛ yareɛ “covid-19” nso ate asete wɔ ewiase na 

ɔman Ghana nso di mu akɔtene no nti, ɛma metee nnipa dodoɔ no so baa aduonu (20) 

wɔ som mmienu yi nhwehwɛmu dwumadie mu.  Nnipa aduonu yi wɔ nkyerɛkyerɛ wɔ 

me nhwehwɛmu dwumadie yi mu. Mede kwalitatifu (qualitative) nhyehyɛeɛ na ɛguu 

akwan so de paa nnipa aduonu (20) yi (hwɛ Owu-Ewie 2017). Akɔmfo nnwom 

nhwehwɛmu no mefaa nnipa du (10). Saa nnipa du yi wɔ nkyekyɛmu. Mmaa yɛ num 

(5) na mmarima nso yɛ num (5). Saa ara na ɛkɔɔ so Roman katereke asɔrennwom mu. 

Mmarima yɛ num (5) na mmaa nso nyɛ num (5) wɔ dwumadie no mu. Saa nnipa aduonu 

a wɔwɔ Roman katereke som mu ne Tanɔ abosomfie anaa akɔmfie       mu bi yɛ asɔfoɔ, 

akɔmfoɔ, asɔfowa, akɔmfowa, akɔmfoɔ akyeame katikisifoɔ, asɔrefoɔ mpanimfoɔ 

abosom asomfoɔ mpanimfoɔ, mmaakuo, mmabunukuo, mmarimakuo nnwomtofoɔkuo 

ne nkaeɛ. Saa nnipa yi mfeɛ firi aduonu(20) kɔsi aduoɔson (70) na wɔyiyii me 

nhwehwɛmu nsɛmmisa no ano nyinaa. Berɛ a nsɛmmisa no baa awieeɛ nu na nnipa 

dunsia (16) a ɛyɛ ɔha mu nkyekyɛmu aduɔwɔtwe (80%) atumi abɔ mmɔden ayiyi 

nsɛmmisa no ano kamakama. Saa ara nso na meyiyi nhyehyɛeɛ, nsɛntire ne kasasu 

ahodoɔ du(10) firii som mmienu yi de yɛɛ me nhwehwɛmu dwumadie no. Saa kasasu 

ahodoɔ du(10) yi ne abodin ne mmrane, abɛbuo, anihanehane, nnyinahɔma, nteamu, 

kasakoa, sɛ-nipa, ntotohosɛm, abirabɔ ne ntimu. Mesusu sɛ, ɛbɛboa ama yɛahunu sɛdeɛ 

som mmienu yi nnwom si teɛ. Sɛ wɔyɛ pɛ anaa sɛ wɔyɛ pɛ? Na atumi ama gyidie, ɔdɔ 

nteaseɛ ne nkabom aba som mmienu yi mu na atumi ama Nyamesom atu mpɔm wɔ 

ɔwan yi mu. Nnwom ahodoɔ a mede dii dwuma wɔ som mmienu yi nhwehwɛmu yɛ 

aduonu (20). Roman katereke asɔrennom ahodoɔ yɛ du (10) na akɔmfonnwom ahodoɔ 

nso yɛ du (10) saa ara. Menam “ethnopoetic” tiɔri kwan so na mede pɛnsɛmpɛnsɛm 

nnwom yi mu biara wɔ nhyehyɛeɛ, nsɛntitre ne kasasu ahodoɔ, nsɛdie ne abirabɔ kwan 

so. Saa tiɔri yi kɔfabae ne Jerome Rothernberg wɔ 1969 a ɛfa anwonsɛm nsɛmfuasu ho 

nkyerɛkyerɛmu. Na ɛnam sɛ me nhwehwɛmu duwmadie no nso yɛ nnwom na wɔn 

nyinaa wɔ nhyehyɛɛe, nsɛntitire ne kasasu ahodoɔ korɔ no nti na me nso mɛtumi de adi 

me dwuma no ɛfiri sɛ, wɔn nyinaa da ɛbɔn korɔ mu. Nea nti a mede saa tiɔri yi dii 

dwuma wɔ me nhwehwɛmu dwumadie ne sɛ, ɛbɛboa ama yɛate som mmienu yi mu 

nnwom mu nsɛm a mede yɛɛ me nhwehwɛmu dwumadie no ase yie wɔ anomsɛm 

kasadwini mu. Anomsɛm kasadwini mu no nnwom di akotene pa ara. Nketia (1973:12) 

kyerɛ sɛ, Aborɔfo a wɔbɛdii Abibirem atɔeɛ fa mu dodoɔ no ara de wɔn ho hyɛɛ 

abibidwom mu. Berɛ a Ghana ahemfo humuu sɛ aborɔfo no de wɔn ho ahyɛmu saa no, 

ahemfo no mu bi de nnwomtoɔ, tweneka bataa wɔn ahennie ho de bɛsi nnɛ.  

Asiama (1987) fa firi Braimah dwumadie a ɔdi faa Gonja ahennie ho. Ɔkyerɛ sɛ, ansa 

na Gonjahene foforɔ bɛnya akonwadin no na ɛsɛ sɛ wɔde nnwomtoɔ a akɔmfonnwom 

ne tweneka kanyann nananom abosom ne ahonhom nkaeɛ sɛdeɛ ɛbɛma dwumadie no 

bɛwie pɛyɛ. Nanso seesei abosonsom a ɛyɛ Akanfoɔ Nyamesom fapem no anana som 

bi te sɛ akristofoɔ, nkramofoɔ ne som nkaeɛ abɛgye nhini wɔ ɔman yi mu nyinaa na 

wɔkasatia abosonsom sɛ sɛbi, ɛyɛ ntetekwaasɛm ne akwammɔne a wɔnam so de som 

Nyame. Mpo Roman Katereke som a wɔwɔ ahonini ne mfonin ahodoɔ bi te sɛ Yesu, 

Mary, Joseph, Abraham ne nkaeɛ wɔ wɔn asɔredan mu a aberɛ biara wɔkoto sɔre wɔn 

te sɛ abosonsomfoɔ nso wɔ abosom ne nkuaba ahodoɔ bi te sɛ ɔbosom Tano, Nyamaa, 

Nkyidua, Kyinaman, Apɛapɛ, Mosi, Mframoa, Tigare, Apomasu, Ɔteanankannuro ne 

nkaeɛ no nyinaa nam asɔrennwom so bɔ akɔmfonnwom akutia sɛ ɛyɛ Nyame akyiwadeɛ 

nanso wɔn werɛ afiri sɛ, ɛwɔ twerɛ kronkron mu sɛ ɛnni sɛ yɛkɔto sɔre ɔhonini biara? 

Bio ɛnsɛ sɛ yɛnnya Nyame fofoɔ biara? Saa ara na ɛkɔso kyerɛ yɛn sɛ, yɛma no nyinaa 

mmom nyini na sɛ otwaberɛ duru so a ɔno Nyame no ara ɔnim. Ne kokrakora mu nso, 

Nyame yɛ abɔdeɛ nyinaa wura enti ɔwɔ sɛ abɔdeɛ nyinaa som no. Yeinom ne afoforɔ 

binom na ɛkyere m’adwene a ɛnam so a enti mede Roman Katereke asɔrennwom ne 

akɔmfonnwom bɛtoto ho na madɔ sukɔ ahwɛ nhyehyɛeɛ, nsɛntitire, kasasu ahodoɔ, 

nsɛdie ne abirabɔ a ɛwɔ som mmienu yi nnwom ahwɛ sɛ, wɔyɛ pɛ anaa sɛ wɔnyɛ pɛ wɔ 

me nhwehwɛmu dwumadie no mu. Ne saa nti me dwumadie nhwehwɛmu dwumadie yi 

yɛ Roman Katereke asɔrennwom ne akɔmfonnwom ntotoho wɔ nhyehyɛeɛ, nsɛntitire, 

kasasu ahodoɔ du (10), nsɛdie ne abirabɔ kwan so. 

1.2 Ɔhaw no adi da 

Sɛdeɛ Agyekum (2011) da no adi sɛ, Onyankopɔn yɛ Kronkron enti ɛwɔ Akanfoɔ 

Nyamesom mu no wɔntoto Onyankopɔn ne ahonhom nkaeɛ ase koraa. Wɔnim sɛ 

Onyankopɔn yɛ honhom ne Kronkron a obibiara nkɔ n’anim basabasa. Wɔwɔ gyidie 

nso wɔ Ɔbɔadeɛ nnwuma bi te sɛ nipa, asuo, mmepɔ, nnua, nnunsini ne abɔdeɛ nkaeɛ 

sɛ wɔyɛ soronko a wɔn ho teɛ enti wɔde wɔn adesrɛdeɛ, abisadeɛ, ahiasɛm ne aseda fa 

wɔn so de to Ɔbɔadeɛ Nyame anim ma ɛyɛ yie. Saa ara nso na Nketia (1974) da no adi 

pefee sɛ ɛnam sɛ aborɔfo baa ɔman yi mu bɛkaa Nyamesɛm buebuee nsɔre ahodoɔ ne 

sukuu ahodoɔ na afei wɔsane bɛdi yɛn so no nti wɔde Kristosom asesa Akanfoɔ no 

dodoɔ ara adwene ama seesei abɛgye nhini ama yɛanya Akanfoɔ abosonsomfoɔ ne 

Akanfoɔ akristofoɔ wɔ Akanman biara mu wɔ ɔman yi mu. Mbiti(1970) kyerɛ sɛ ɔsom 

yi mu biara wɔ nhyehyɛeɛ a wɔde som Nyame. Abosonsomfoɔ di wɔn Nyamesom 

nhyehyɛeɛ so ɛfiri sɛ, wɔsuro sɛ sɛ wɔkwati, a wɔbɛnya asotwe mmerɛtiawa bi mu. 

Akristofoɔ nso hunu no sɛ Nyame deɛ ɔyɛ nhwɛhaa na ɔsane de bɔne kyɛ enti ɔnsuro 

biribiara wɔ wɔn Nyamesom mu. Adeɛ baako nso a ɛda adi pefee wɔ ɔsom mmienu yi 

ntam ne sɛ abosonsom fa amammerɛ ne amanneɛ kwan so na wɔde som Nyame. Ne saa 

nti na wɔntoto Akanfoɔ amammerɛ bi te sɛ bragorɔ, kyiribra, ahensie, ahentuo ne nkaeɛ 

ase koraa Wɔnam so yɛ no pɛpɛɛpɛ. Yei nti na suro, obuo ne anidie wɔ hɔ ma 

mpanimfoɔ nanso Kristosom abɛyiyi Akanfoɔ amammerɛ ne amanneɛ no dodoɔ no ara 

agu ama Seesei ɔhaw bi te sɛ nyarewa, mprewanyinsɛn, sikaduro, awudie, korɔnobɔ, 

asoɔden, adwamammɔ ne nea ɛkeka ho nkutoo na abunkam Akanman muwɔ ɔman 

Ghana mu sɛdeɛ Gbeho (1954) de too dwa no. Saa ara nso na abosonsomfoɔ wɔ anidie 

ne obuo soronko wɔ wɔn Nyamesom mu enti wɔn abosomfie hɔ no wɔmfa mpaboa nkɔ 

hɔ. Wɔbu no sɛ ɛhɔ yɛ kronkron bea nanso akristofoɔ dodoɔ no ara na wɔde wɔn 

mpaboa kɔ wura asɔredan mu kɔ som Nyame nanso wɔbu abosonsom sɛ ɛyɛ 

ntetekwaasɛm a ɛnsɛ sɛ onipa biara di akyire. Ɛnam sɛ Akanfo abosonsomfoɔ di mmara 

ne nhyehyɛeɛ so nti wɔmfa wɔn mmerɛ nni agorɔ koraa wɔ wɔn Nyamesom mu. Nanso 

akristofoɔ dodoɔ no ara na wɔnkɔ asɔre ntɛm nkɔsom Nyame. Sɛ anka ɛno nkutoo deɛ 

a ɛnka ɛnyɛ nwanwa ɛfiri sɛ, Nyame koro yi ara na obiara som no nanso ɛmu akutiabɔ, 

ahunahuna, atɛnnie, akasatwitwie, mentemehoase, apoopoo ne ade a asɔrefoɔ ne titire 

Roman Katereke som nam nnwomtoɔ binom so te sɛ “ɔbosom yɛ dua wuiɛ”, 

“abosonsom yɛ nnaadaa oo!”, “abosonsom yɛ nkwaseasɛm”, ɔbonsam, n’ani awuo” 

“ɔbonsam resu oo!” ne nkaeɛ de hunahuna Akanfoɔ abosomfoɔ ne titire akɔmfonnwom 

sɛ ɛyɛ sɛbi nkwaseasɛm ne abonsamnnwuma a ɛde nnipa kɔ ɔsɛe mu na ɛho bɛhia ama 

me sɛ meyɛ som mmienu mu nnwom ahunu sɛdeɛ ɛsi teɛ. Ne saa nti me nhwehwɛmu 

no yɛ Roman Katereke asɔrennwom ne akɔmfonnwom ntotoho wɔ nhyehyɛeɛ, 

nsɛntitire kasasu ahodoɔ binom, nsɛdie ne abirabɔ kwan so. Mesusu sɛ, ɛbɛboa ama 

ɔdɔ, nkabom ne nteaseɛ aba som mmienu ne nkaeɛ mu na atumi ama yɛn man Ghana 

atu mpɔn. Saa ara nso na ɛbɛboa nhwehwɛmufoɔ a daakye bi wɔpɛ sɛ wɔbɛtoa me 

dwumadie yi so na atumi aboa ama koroyɛ ne ɔdɔ aba Nyamesom mu. Mede Roman 

katereke asɔrennnom ne akɔmfonnwom na ɛyɛɛ me nhwehwɛmu dwumadie. Nea nti a 

mefaa saa som mmienu yi ne sɛ, emu biara baa ɔman yi mu akyɛre yi na wɔwɔ tete 

abakɔsɛm nwanwasoɔ a enti nnipa pii fifiri mmeammea kɔ hɔ kɔpɛ nimdeɛ ne suahunu. 

Saa ara nso na mede yɛɛ nnyinasoɔ sɛdeɛ ɛbɛboa ama me nhwehwɛmu dwumadie no 

akɔ nkan. Nkuro ahodoɔ mmienu, Tanɔboase ne Akyerensua kyerɛ faako a me 

nhwehwɛmu dwumadie no kɔɔ so. 

Tabɔboase yɛ tete kuro a ɛwɔ Takyiman Mansini mu wɔ Bono Apueɛ Mantam mu. Ɛhɔ 

na ɔbosom kɛseɛ Tanɔ firi a agye din wɔ ɔman yi mu. Saa ara nso na Akyerensua a ɛwɔ 

Asutifi Anaafoɔ wɔ Ahafo Mantam mu nso yɛ tete nkuro no mu baako a ɛwɔ som 

ahodoɔ bi te sɛ Roman Katereke, Mɛtɔdise, S.D.A. Nkramosom ne som nkaeɛ na ɛhɔ 

na mete yɛ adwuma sɛ ɔkyerɛkyerɛni. Ɛno nti na mede Roman Katereke som no yɛ me 

nhwehwɛmu no. Saa ɔhaw ahodoɔ yi yɛ adeɛ a ɛkyere m’adwene. Ne saa nti mɛyɛ som 

mmienu yi ho nhwehwɛmu afa wɔn nwom ho wɔ nhyehyɛeɛ, nsɛntitire, kasasu ahodoɔ, 

nsɛdie ne abirabɔ. Mɛdii kan yɛɛ nhwehwɛmu kakra hunuu sɛ me nhwehwɛmu 

dwumadie yi, obibiara nyɛɛ saa pɔtee bi. Enti na ɛwɔ sɛ mekɔ so yɛ saa som mmienu yi 

mu nwom nhwehwɛmu. Ne saa nti me nhwehwɛmu yi yɛ Roman Katereke asɔrennwom 

ne akɔmfonnwom ntotoho wɔ nhyehyɛeɛ, nsɛntitire, kasasu ahodoɔ, nsɛdie ne abirabɔ 

kwan so. Mewɔ gyɛdie sɛ, me nhwɛhwɛmu yi bɛboa ama nteaseɛ ne nkabom aba som 

mmienu yi mu. 

 

1.3 Dwumadie no botaeɛ 

Nhwehwɛmu yi botaeɛ na ɛdidi soɔ yi;  

1. Sɛdeɛ Roman Katereke asɔrennwom ne akɔmfonnwom nhyehyɛeɛ si teɛ. 

2. Nsɛntitire a ɛwɔ Roman Katereke asɔrennwom ahodoɔ du (10) ne akɔmfonnwom 

ahodoɔ du (10) mu. 

3. Kasasu ahodoɔ du (10) a ɛwɔ Roman katereke asɔrennwom ne akɔmfonnwom mu. 

4. Nsɛdie ne abirabɔ a ɛwɔ Roman ketereke asɔrennwom ne akɔmfonnwom mu. 

Nea nti a mede Roman Katereke asɔrennwom ne akɔmfonnwom yɛɛ me nhwehwɛmu 

dwumadie yi ne sɛ, yɛn man Ghana mu ha yɛwɔ som ahodoɔ, ɛno nti na ɛbɛhia sɛ mepɛ 

som mmienu mu nnwom binom de yɛ nnyinasoɔ wɔ me nhwehwɛmu dwumadie no. 

Bio, Roman Katereke asɔre ne ɔbosom Tanɔ bɛpuee Ghanaman mu ha akyɛre yie na 

wɔwɔ abakɔsɛm nwanswasoɔ a enti nnipa pii kɔ hɔ kɔyɛ nhwehwɛmu de pɛ nimdeɛ ne 

suahunu de gya nkyirimma te sɛ nea me nso mereyɛ yi wɔ som mmienu yi mu ɛfiri sɛ 

wɔn nkyerɛkyerɛ ne nneyɛɛ binom reyɛ akɔsɛ wɔn nnwom mu nanso wɔn ntam ngo 

koraa. 

Roman Katereke asɔre ne nsɔre nkaeɛ nam asɔrennwom bi te sɛ “ɔbosom yɛ dua wuiɛ”, 

“mɛtia ɔbonsam so oo!!”, “ɔbonsam ne nnwuma nyinaa bɛyɛ kwa” so de kasatia 

akɔmfonnwom sɛ ɛyɛ ntetekwaannwom ne bonsamnnwom a anibue biara nnim a nti 

ɛnni sɛ ɔdasani biara di akyire nanso wɔn nneyɛɛ binom wɔ som no mu a, wɔne 

abosonsomfoɔ nyinaa da bɔn korɔ mu ne titiriw Roman Katereke som mu. Roman 

Katereke asɔredan mu no wɔwɔ ahonin ne mfonin ahodoɔ bi te sɛ Yesu, Mary, Joseph 

ne nkaeɛ a wɔtaa koto sɔre wɔn aberɛ biara te sɛ abosonsomfoɔ koto sɔre wɔn anyame. 

Roman Katereke som no hyira nsuo so pete gu asɔremma so wɔ asɔredan wɔ som berɛ 

mu te sɛ abosonsomfoɔ ara pɛ. Bio, Roman Katereke som mu no wɔse roso (rosary) wɔ 

asɔreyɛ berɛ mu te sɛ abosonsomfoɔ nso se atasebaa kankye de som wɔn abosom. 

Roman Katereke asɔre no soa Yesu, Mary ne Joseph wɔ apakan mu hoahoa wɔn wɔ 

“Couple Christ” berɛ mu te sɛ abosonsomfoɔ soa wɔn abosom ahodoɔ de som wɔn 

anyame no. Roman Katereke asɔfoɔ ne Katekiise wɔ afadeɛ soronko a yɛfrɛ no 

“kashɔɔk” na akuakuafoɔ no nso wɔ wɔn kuo afadeɛ a wɔde hyɛ yɛ asɔre te sɛ 

abosonsomfoɔ nso wɔ batakari ahodoɔ a sɛdeɛ bobɔ mu de som wɔn anyame. Ne 

korakora mu no, Roman Katereke asɔrefoɔ bɔ mpaeɛ a wɔteatea mu te sɛ abosonsomfoɔ 

resom wɔn anyame. Nanso nea mehu ne sɛ, asɔrefoɔ dodoɔ no ara ne titire Roman 

Katereke som nam wɔn nnwom ahodoɔ bi te sɛ “ɔbosom yɛ dua wuiɛ”, “mɛtia ɔbonsam 

so oo!!”, “ɔbonsam ne nnwuma nyinaa bɛyɛ kwa” ne nkaeɛ so de bɔ abosonsomfoɔ 

ekutia sɛ wɔn som ne emu nnwom nyinaa yɛ ntetekwaannwom ne abonsamnnwom a 

anibue biara nnim. Na saa asɛm yi kyere m’adwene dodo nti ɛtwee m’adwene sii so sɛ 

ɛnneɛ mɛbɔ mmɔden na mayɛ som mmienu yi mu nnwom nhwehwɛmu wɔ nhyehyɛeɛ, 

nsɛntitire, kasasu ne abirabɔ kwan so de ahwɛ sɛnea wɔnsi teɛ. Sɛ wɔyɛ pɛ anaa sɛ 

wɔnyɛ pɛ. Afei mmeaɛ ahodoɔ mmienu a mede yɛ me nhwehwɛmu wɔ nnyinasoɔ. 

Ɔbosom Tanɔ yɛ ɔbosom kɛseɛ a ne ti firi Tanɔ boase wɔ Takyiman Mansini mu wɔ 

Bono Apueɛ Mantam mu. Sɛdeɛ kuro no din deɛ no na ɛho nhia asekyerɛ bio kyerɛ sɛ, 

faako a aboɔ akɛseɛ wɔ no, ɛhɔ no asuo Tanɔ bɛpueeɛ a ɛwɔ abakɔsɛm nwanwasoɔ 

soronko a ɛma nnipa di hɔ atenatwie dabiara de kɔpɛ nimdeɛ ne suahunu. Ɔberempɔn 

Tanɔ sɛdeɛ wɔatwerɛ agu ne bosomdan no anim kura tumi de sa nnyarewa sane si 

abɔnefoɔ kwan firi n’asomfoɔ ho. Ɛnyɛ nnwanwa sɛ wɔde ne din ato kuro no. Kuro no 

wɔ som ahodoɔ bi te sɛ, Nkramosom, S.D.A Gyidi, Basel, Mɛtɔdise ne nkaeɛ. Saa ara 

nso na Akyerensua yɛ tete nkuro no mu baako wɔ Asutifi Anaafoɔ Mansini mu wɔ 

Ahafo mantam mu a som ahodoɔ bi te sɛ Roman Katereke, Mɛtɔdise, S.D.A., 

Nkramosom ne nkaeɛ ahyeta mu ma. Meyɛ adwumayɛni sɛ ɔkyerɛkyerɛfoɔ wɔ ntoasoɔ 

sukuu a ɛwɔ hɔ a yɛfrɛ no Akyerensua Ntooasoɔ Sukuu (Achisco). Na ɛnam sɛ Roman 

Katereke som no nnyeɛɛ binom ne abosomfoɔ nneyɛɛ reyɛ akɔsɛ sɛdeɛ mehu no no na 

ɛho bɛhia sɛ mede saa kuro yi di me dwuma no sɛdeɛ ɛbɛma m’awie ntam ɛfiri sɛ ɛhɔ 

ara na mete kyerɛ sukuufoɔ adeɛ. Ne korakora mu no, ahyɛaseɛ no mede nnipa 

aduannan (40) na ɛsii m’ani so sɛ mede wɔn bɛyɛ me nhwehwɛmu dwumadie yi ho 

nsɛmmisa.  wɔ som mmienu yi mu a wɔyɛ asɔfoɔ, akɔmfoɔ, katekiisfoɔ, mpanimfoɔ ne 

mmɔfra na ɛnam sɛ na saa berɛ no yɛ osutɔ berɛ na nsaeɛ yareɛ “Covid-19” nso ate 

asete wɔ ewiase afanaa nyinaa no nti na ɛmma me nhwehwɛmu dwumadie no nkɔso 

yie. Ne saa nti no ɛmaa metee wɔn dodoɔ no so de baa aduonu (20) a emu du (10) firi 

som biara mu a bɛyɛ hunu no wɔ “nnipakuo nnyiyimu” wɔ kratafa 40 kɔsi 42 hɔ. Nnipa 

a mede wɔn dii dwuma no mfeɛ firi aduonu (20) kɔsi aduoson (70) sɛdeɛ ɛbɛboa me 

ama manya adwenkyerɛ ahodoɔ wɔ nsɛmmisa ahodoɔ no ho wɔ me nhwehwɛmu 

dwumadie no mu. 

1.4 Nhwehwɛmu yi ho nsɛmmisa bi 

Biribiara ho nhwehwɛmu hia nsɛmmisa sɛdeɛ ɛbɛboa ama awie pɛyɛ. Ne saa nti 

nsɛmmisa a ɛdidi soɔ yi yɛ nsɛmmisa binom a ɛpuee mu berɛ a na mereyɛ nhwehwɛmu 

wɔ som mmienu yi mu; 

1. Nhyehyɛeɛ bɛn na ɛwɔ Roman Katereke asɔrennwom ne akɔmfonnwom mu? 

2. Nsɛntitire bɛn na ɛwɔ Roman Katereke asɔrennwom ne akɔmfonnwom nu? 

3. Kasasu ahodoɔ bɛn na ɛwɔ Roman Katereke asɔrennwom ne akɔmfonnwom mu? 

4. Nsɛdie ne abirabɔ bɛn na ɛwɔ Roman katereke asɔrennwom ne akɔmfonnwom mu? 

 

1.5 Nhwehwɛmu no ho mfasoɔ 

Nhwehwɛmu yi kyerɛ sɛ, biribiara a Ɔbɔadeɛ abɔ aba ewiase no ho wɔ mfasoɔ na nim 

na yɛnnim enti wɔfa no sɛ wɔn ho nhia. Nnipakuo biara a Ɔbɔadeɛ bɔeɛ no wɔde 

amammerɛ ne amanneɛ kaa ho a enti ɛma wɔda nso firi afoforɔ ho. Kasa yɛ nea ɛwɔ sɛ 

yɛsɔ mu yie ɛfiri sɛ, ɛno na ɛma yɛhunu nnipakuo a obi wɔ mu. Saa ara nso na yɛn 

afadeɛ ma nnipakuo bi da nso firi afoforɔ ho (hwɛ Gyekye 2003). Bio, nnwomtoɔ nso 

di mu akotene wɔ nnipa abrabɔ mu ɛfiri sɛ, yɛde gyegye yɛn ani, kyekyere werɛ, hyɛ 

nkuran na ɛmu nsɛm nso tumi kanyann atiefo ma wɔda suban pa adi wɔ faako a wɔwɔ 

na atumi aboa ama wɔn abrabɔ atu mpɔn. Ne saa nti me nhwehwɛmu wɔ Roman 

Katereke asɔrennwom ne akɔmfonnwom mu sɛnea ɛbɛboa obibiara a n’ani gye Twi 

akenkan nwoma ho na woatumi akenkan ahunu twaka a ɛda wɔn ntam. Ɛbɛtumi nso 

aboa asuafo ne akyerɛkyerɛfo nteteɛ sukuu mu wɔ kasadwini adesua ho na atumi aboa 

ma Twi kasa atu mpɔn wɔ ɔman yi mu. Saa ara nso na ɛbɛtumi de nteaseɛ soronko 

abɛda akristofoɔ, nkramofoɔ, abosonsomfoɔ ne ɔsom nkaeɛ ntam sɛdeɛ ɛbɛyɛ a ɔsom 

bi mmu ɔsom foforɔ abomfiaa wɔ wɔn Nyamesom mu. Yei bɛboa ama ayaaka, 

mmentemehoase, aniberɛ, kunsukunsu nyaatwom, abereabere, asisie, ahunahuna a 

ɛrekso wɔ afiefie mu, kurom, mpɔtam, mansini, mantam ne ɔman mu no nyinaa so ate 

sɛ amfiri hɔ koraa ɛfiri sɛ, Ɔbɔadeɛ nim nea nti a ɔbɔɔ biribiara baa wiase. Me 

nhwehwɛmu wɔ som mmienu yi mu nnwom da adi pefee ma mehunu sɛ, emu biara 

kyerɛ ɔbra pa. Akanfoɔ nnwom biara nni hɔ a ɛkyerɛ obi sɛ ɔnkɔdi awu anaa sɛ ɔnkɔdi 

obi akyi nkɔyɛ bɔne. Saa ara nso na asɔrennwom nso teɛ. Yei kyerɛ sɛ, som mmienu ne 

nkaeɛ nyinaa hia nkabom soronko sɛdeɛ ɛbɛma asomdwoeɛ aba Akanman mu ne ɔman 

mu no nyinaa sɛdeɛ ɛsɛ na ɛfata.  

 

1.6 Beaeɛ a nhwehwɛmu no kɔpem 

Nhwehwɛmu kyerɛ sɛ, biribiara a ɛwɔ ahyɛaseɛ biara wɔ awieeɛ. Saa ara na abrabɔ teɛ. 

Yɛwo abɔfra ma no bɛnyini yɛ panin na w’awu afiri wiase. Yei kyerɛ sɛ, biribiara yɛ 

nkakrankakra na mmom ɛnyɛ prɛkopɛ. Saa ara na me nhwehwɛmu no teɛ. Me 

nhwehwɛmu no wɔ Mantam ahodoɔ mmienu; Ahafo Mantam ne Bono Apueɛ Mantam 

mu. Mehyɛɛ aseɛ firii Akyerensua Roman Katereke asɔre wɔ Asutifi Atɔeɛ Mansini mu 

wɔ Ahafo Mantam mu na mekɔwiee no wɔ Tanɔ bosomfie wɔ Tanɔ Boase wɔ 

Takyiman Masini mu wɔ Bono Apueɛ Mantam mu. Nhwehwɛmu no yɛ Roman 

Katereke asɔrennwom ne akɔmfonnwom ntotoho wɔ nhyehyɛeɛ, nsɛntitire, kasasu 

ahodoɔ nsɛdie ne abirabɔ a ɛwɔ nnwom mmienu no yi mu. Nhwehwɛmu no gyina 

Roman Katereke asɔrennwom ne akɔmfonnwom nko ara so sɛdeɛ ɛbɛma nhwehwɛmu 

no adi mu. 

 

1.7. Ɔhaw a mehyiaa no wɔ nhwehwɛmu dwumadie no mu 

Dwumadie biara mu no ɔhaw ne ateetee wɔ mu. Me nhwehwɛmu dwumadie mu no. 

ɔhaw ahodoɔ a mehyiaa no bi na ɛdidi soɔ yi, deɛ ɛdi kan no yɛ nnipa binom a na wɔsuro 

sɛ wɔbɛyi nsɛmmisa no ano agu krataa anaa afidie so kyerɛ sɛ, ebi a na wɔn din abɛtɔ 

dwa anaa sɛ yɛafrɛ wɔn wɔ mpanimfoɔ anim anaa asɛnnibea. Nea ɛtɔ so mmienu nso 

yɛ sɛdeɛ na ebinom yɛ me kɔ-na-bra, kɔ-na-bra sɛdeɛ ɛbɛma mapa aba na magyae wɔn 

nsɛmmisa no. Nea ɛdi hɔ bio nso yɛ asɔremma no a na wɔmpɛ sɛ wɔyi nsɛmmisa afa 

abosonsom ho kyerɛ sɛ, wɔne abosonsomfoɔ nni twaka biara wɔ wɔn Nyamesom mu 

ne nnipa binom a ɛnam nsaeɛ yareɛ “Covid-19” a ate asete wɔ ewiase ɔman Ghana di 

mu akotene nti wɔmpɛ sɛ wɔbɛbɛn me ne wɔn atwetwe nkɔmmɔ biara fa me 

nhwehwɛmu dwumadie yi ho. Ɔhaw bio ne sɛ, na nnipa binom susu sɛ, mede kɔyɛ biribi 

a ɛsom bo yie agye ho mfaso peewa enti na wɔn nso rehwehwɛ biribi te sɛ sika afiri me 

nkyɛn ansa na wɔaboa me. Saa ara nso na ɛkɔɔ so wɔ abosomfie. Ɔkɔmfo panin no gye 

sinaapo wɔ mpɛn dodoɔ biara mekɔɔ hɔ ne wɔn kɔtwetwee nkɔmmɔ no. Ebinom mpo 

mma fie ntɛm ɛnam wɔn adwumayɛ nti agye sɛ mekɔtwɛn wɔn. Ne korakora nso yɛ 

faako a dwumadie no wɔ nyinaa yɛ sikasɛm, ɔbrɛ ne ɛmu ateetee ne emu nsidie sɛdeɛ 

ɛbɛyɛ a wɔn ho mma asɛm biara ne sɛdeɛ nnipa binom buu me animtia sɛ me dwumadie 

no yɛ ntetekwaasɛm ɛfiri sɛ, som mmienu yi mu biara anyini dodo. 

 

1.7.1 Ɔhaw no anosie 

Chernoff (1985) kasa fa nhwehwɛmu nsɛmmisa mu haw anosie ho sɛ esiane sɛ, 

nhwehwɛmu mu nkɔmmɔ a nhwehwɛmuni no ne nnipa binom nya no akɔyɛ kokoam 

nkitahodie nti no, ɛsɛ sɛ nhwehwɛmuni no bɔ mmɔden sɛ ɔbɛda nneyɛɛ pa adi sɛdeɛ 

ɛbɛyɛ na ɔrentiatia nnyianofoɔ no fawohodie so. 

Saa ara nso na Mouton (2003) nso de bi foa so sɛ, kokoamsɛm biara a nnyianoni bɛbue 

so akyerɛ nhwehwɛmuni no, ɛsɛ sɛ ɔfa no kokoamsɛm a ɛnni kwan sɛ ɔbɔ saa nsɛm no 

ho dawuro de nnyianoni no bata ho. Saa nsɛm yi da adi ma yɛhunu sɛ, onipa biara a 

ɔma ne ho kwan na ɔdi dwuma sɛ nnyianoni wɔ nhwehwɛmu dwumadie mu no hia 

ahobammɔ sɛdeɛ ɛbɛyɛ na ne kokoamsɛm bi mmɛda abɔntene so. Yei nti ɛmaa 

nnyianofoɔ no mu biara nyaa gyidie ne ahotɔsoɔ sɛ, nsɛm biara a wɔne me bɛdi ho 

nkutaho wɔ dwumadie yi ho no bɛyɛ kokoamsɛm. Ɛsiane saa ano ho ba anaa bɔhyɛ yi 

nti wɔn mu biara firi akoma pa mu yiyii me nsɛmmisa no nyinaa ano sɛdeɛ ɛfata na 

ɛnam yei so ma menyaa nsɛmmoano a ehia nyinaa wɔ me nhwehwɛmu dwumadie no. 

Bio, mede kasadɛ ne akorɔkorɔ kyerɛkyerɛɛ wɔn mu fa sɛdeɛ me nhwehwɛmu no botaeɛ 

si teɛ ne hia a ehia sɛ wɔboa me ma me dwumadie no wie pɛyɛ. Ɛyɛ Tanɔ bosomfie nso 

mɛdii nse sɛ wɔn kokoamsɛm biara mpue abɔntene. Saa ara nso na wɔn a na ehu ne 

suro ahyɛ wɔn so ma no, mehyɛɛ wɔn bɔ sɛ, sɛ wɔte wɔn ho nsɛm biara a wɔbɛtumi de 

me agyina mmara ano. Yei boa maa nnipa no mu dodoɔ no ara nyaa pepa yiyii me 

nsɛmmisa no ano yie maa me nhwehwɛmu dwumadie no dii mu. 

 

1.8 Dwumadie no Nhyehyɛeɛ 

Donkor (2015) kyerɛ sɛ, dwumadie biara hia nhyehyɛeɛ ansa na atumi awie pɛyɛ sɛdeɛ 

ɛda adi sɛ yɛfiri baako ansa na yɛakɔ mmienu no. Ɔfa biara nso wɔ Nnianim ne muabɔ. 

Ɔfa a ɛdi kan no wɔ Nnianim. Ɛkyerɛ dwumadie yi nnyinasoɔ, ɔhaw no adi da, 

dwumadie yi botaeɛ, nhwehwɛmu yi ho nsɛmmisa bi, nhwehwɛmu no ho mfasoɔ, beaeɛ 

a nhwehwɛmu no kɔpem, dwumadie no nhyehyɛeɛ na muabɔ atwa toɔ. Ɔfa a ɛtɔ so 

mmienu nso yɛ nhwehwɛmu ahodoɔ binom. Yeinom yɛ nnianim, akɔm, adadamu, 

Roman Katereke asɔrennwom ne akɔmfonnwom nhyehyɛeɛ ne ne toɔ, nnwom akadeɛ 

(apiadeɛ), nsɛntitire, Kasasu ahodoɔ ne muabɔ.  Ɔfa a ɛtɔ so mmiɛnsa kyerɛ kwan a 

mefaa so yɛɛ nhwehwɛmu no. Yeinom ne nhwehwɛmu akwankyerɛ, kwan a mefaa so 

nyaa nsɛm de dii dwumadie no, ahwɛeɛ, akwansideɛ a ɛwɔ ahwɛeɛ no ho, sɛdeɛ mesii 

akwansideɛ no ano, nkɔmmɔdie, akwansideɛ a ɛwɔ nkɔmmɔdie no ho, nkɔmmɔdie 

akwansideɛ anosie, nnipa a mede wɔn yɛɛ me nhwehwɛmu no, nnipakuo nyiyimu, ɔhaw 

a mehyiaa wɔ nnipa a mede wɔn dii dwuma no ho, ɔhaw no anosie ne beaeɛ a meyɛɛ 

nhwehwɛmu no na ɛkɔwiee muabɔ. Ɔfa a ɛtɔ so nnan no kasa fa dwumadie no 

mpɛnsɛmpɛnsɛmu a ɛyɛ akɔmfonnwom ne Roman Katereke asɔrennwom nhyehyɛeɛ, 

nsɛntitire, Kasasu ahodoɔ du(10), nsɛdie ne abirabɔ  wɔ som mmienu yi mu biara. 

Kasasu ahodoɔ a ɛwɔ me nhwɛhwemu dwumadie yi mu ne abodin ne mmrane,  ntimu, 

nnyinahɔma, abɛbuo, nsɛmmisa, asesɛsɛm, nteamu, sɛ-nipa, abirabɔ, anihanehane, Ɔfa 

a ɛtɔ so num wɔ dwumadie no mu nso kura tɔfabɔ, awieeɛ, nsusuiɛ adwenkyerɛ. 

 

1.9 Muabɔ 

Merebɔ me dwumadie yi tɔfa wɔ ɔfa a ɛdi kan no, mabobɔ nneɛma a ɛbɛkɔ so afa 

dwumadie yi ho. Bio mekyerɛɛ dwumadie no nnyinasoɔ. Afei medaa ɔhaw no adi. 

Mekasa faa dwumadie no botaeɛ ne ho nsɛmmisa binom ho. Saa ara nso na mekyerɛɛ 

mfasoɔ a ɛwɔ nhwehwɛmu yi mu ne beaeɛ a nhwehwɛmu no kɔpem. Mekɔɔ so daa 

dwumadie no nhyehyɛeɛ adi na awieeɛ no mebɔɔ ɔfa yi mu nsɛm nyinaa tɔfa anaa mua. 

ƆFA A ƐTƆ SO MMIENU 

ANIMDEFOƆ BINOM ADWENKYERƐ 

2.0. Nnianimu 

Ɔfa a ɛtɔ so mmienu wɔ me dwumadie yi mu no da nhwehwɛmu ahodoɔ a animdefoɔ 

binom adi kan ada no adi wɔ me dwumadie yi ho. Ɛbɛkyerɛkyerɛ abosom ho adesua, 

abosom atenaeɛ, Abibifoɔ anyamesom fapem – abosom, nnwom nkyerɛaseɛ, Akanfoɔ 

nnwom, Akanfoɔ nnwom ahodoɔ, nnwom apiadeɛ, Tanɔ akɔmfonnwom ne Roman 

Katereke asɔrennwom nhyehyɛeɛ, nsɛntitire ne kasasu ahodoɔ.  

 

2.1.  Nea atwerɛfoɔ binom atwerɛ afa akɔmfonnwom ho 

Agyekum (2011:1974) kyerɛ akɔmfodwom ase sɛ, ɛyɛ dwom bi a sɛ ɔkɔmfoɔ rebɛkɔm 

a, wɔto de kanyan ɔbosom a wɔrebsɔre no na w’abɛhyɛ ɔkɔmfoɔ no mu ma ɔfiri nipa 

tebea mu kɔ sunsum anaa honhom tebea mu. Prempeh (2009) kyerɛ akɔmfonnwom ase 

sɛ, ɛyɛ dwom bi a sɛ ɔkɔmfoɔ bi rebɛkɔm anaa rebɛsɔre ne bosom a, wɔto de kanyan 

ɔbosom no ma no bɛhyɛ ne kɔmfoɔ no mu ma ɔtumi kɔ tebea foforɔ bi mu wɔ honhom 

mu. Yei kyerɛ sɛ akɔm yɛ sunsum anaa honhom som na Akanfoɔ nam so de som 

Onyankopɔn. Sɛ mehwɛ nkyerɛkyerɛ a Agyekum (2011) ne Prempeh (2009) ada no adi 

yi a, mehunu sɛ akɔmfonnwom yɛ dwom bi a, ɛkɔ so berɛ a ɔkɔmfoɔ bi rebɛkɔm a 

nnwomtofoɔ to nnwom de twetwe sunsum a ɛwɔ ɔbosom a wɔrebɛsom no no ma no 

bɛhyɛn ɔbosom no kɔmfo no mu ma ɔkɔ tebea foforɔ mu. Yei ma ɔkɔmfoɔ no firi nnipa 

su mu kɔ sunsum tebea mu, ɛfiri sɛ ɔbosom no yɛ sunsum nti ɛsɛ sɛ ɔkɔmfoɔ no nso kɔ 

sunsum mu na ama woatumi adi nkutaho a ɛfata. Ɛsiane sɛ akɔm yɛ nea Akanfoɔ sɔre 

wɔn anyamesom te sɛ Akristofoɔ nso sɔre wɔn Nyame wɔ asɔredan mu a wɔto nnwom 

de frɛfrɛ Nyame no, saa ara nso na akɔm mu nso wɔwɔ nnwomtofoɔ. Sarpong (1974:35) 

nso kyerɛ sɛ, Ghanafoɔ yɛ nkurɔfoɔ a wɔabene wɔ dwom mu yie. Sɛ wɔto dwom a, 

wotumi de emu nsɛm no sa aberɛ biara, mfa ho ne tebea biara wowɔ mu. Bio, wɔto 

nnwom berɛ a woreyɛ adwuma, wɔregyegye mmɔfra, wɔrɛdi agorɔ anaa afahyɛ bi rekɔ 

so. Ɔtoa so da no adi sɛ, Akanfoɔ tumi to nnwom wɔ anigyeɛ berɛ bi te sɛ wɔresi ɔhene, 

wɔregoro bra, wɔreto badin, wɔreyɛ ayeforɔ anaa wɔadi nkonim wɔ biribi mu. Saa ara 

nso na Akanfoɔ kɔ tebea bi mu te sɛ anigyeɛ ne awerɛhoɔ bi mu a, wɔto dwom ahodoɔ 

bi a ɛfa saa tebea ahodoɔ yi ho. Akomfodwom ne abɔfodwom mu nsɛm sesɛ enti ɛma 

wɔn nhyehyɛeɛ ne ne toɔ nso di nsɛ saa ara. Ne saa nti mɛtumi agyina Nketia (1973) 

nsɛm wɔ abɔfodwom mu no so de akyerɛ akomfodwom mu nsɛm ne ne nhyehyɛeɛ, 

nsɛntitire ne kasasu ahodoɔ a ɛwɔ Akanfoɔ akɔmfonnwom mu wɔ Akanman mu. 

Ɔkyerɛ mu sɛ, abɔfodwom mu nsɛm fa Onyankopɔn, Asase Yaa, abosom ahum ne aham 

(ahonhom te sɛ nsamanfoɔ), mmoa, asuo, nnua, aboɔ, nwura ne nnipa ho. Saa ara nso 

na Mbiti (1970) kyerɛ sɛ, akɔmfonnwom mu nsɛm fa Onyankopɔn, asase, abosom, 

ahonhom, mmoa, nsuo, afifideɛ ne nhoma, mmepɔ, nwura ne nnipa. Abɔfodwom 

nhyehyɛeɛ nso ho no, ɔkaa sɛ ɛte sɛ anwonsɛm ara pɛ. Ne tobea mu no, yɛwɔ aho ne 

agorɔ nnwom wɔ mu sɛnea ɛte ara pɛ wɔ akɔmfonnwom mu ho nhyehyɛeɛ, nsɛntitire, 

kasasu ahodoɔ, nsɛdie ne abirabɔ. Afei nso yɛwɔ ɔfrɛ ne nnyesoɔ wɔ nnwom mmienu 

yi nyinaa mu. Ne saa nti mɛtumi agyina abɔfodwom so de ayɛ akɔmfonnwom ho 

nhwehwɛmu. Agyekum (2011:197) nso kyerɛ sɛ, akɔmfonnwom wɔ tobea ne ne 

hyehyɛbea wɔ saa kwan yi so, “sɛ wɔrebɛfiri dwom ase a wɔkankye, afei na wɔatwa 

aho”. Nkankyeɛ mu no, wɔbɔ abodin, afei na wɔde aho agye so. Saa nkankyeɛ yi ma 

ahonhom ba ɔkɔmfoɔ no so. Nkanyan no ma sunsum te ba ne so ntɛmntɛm. Nea mehunu 

ne sɛ, akɔmfonnwom yi mu nsɛm pii ne abɔfodwom da bon korɔ mu. Enti mede 

abɔfodwom nhyehyɛeɛ bɛyɛ akɔmfonnwom nhyehyɛeɛ, nsɛntitire ne kasasu wɔ me 

nhwehwɛmu dwumadie yi mu. 

Nketia (1992) nso kyerɛ sɛ “Abibifoɔ nam dwom so tontom Onyankopɔn”. Wɔto 

nnwom yi wɔ mpaebɔ kwan so de da wɔn anisɔ adi kyerɛ Nyame. Ɔkyerɛ mu sɛ, 

Abibifoɔ to nnwom wɔ mpaebɔ kwan so de kasa kyerɛ Onyankopɔn anaa ahonhom te 

sɛ Asase Yaa, Abosom ne Nsamanfoɔ, berɛ a obi yare ne berɛ a obi retu kwan anaa sɛ 

ɔrekɔ ahayɔ. Wɔnam nnwom so srɛ Onyankopɔn sɛ, ɔnsa ayarefoɔ yare, akwantufoɔ 

nya wɔn akomasoadeɛ na abɔfoɔ nso nya nam mmra fie. Akɔmfonnwom mu nsɛm nso 

tumi di dwuma a ɛte sei pii de kyerɛ wɔn nimdeɛ, nteaseɛ ne gyidie wɔ honam ne 

sunsum wiase ho (hwɛ Krampah 1997). Yei nti nhwehwɛmu yi rehwɛ akɔmfonnwom 

ada nhyehyɛeɛ nsɛntitire anaa adesuadeɛ ne kasasu ahodoɔ, nsɛdie ne abirabɔ a ɛwɔ mu 

no bi ne hia a ɛhia sɛ yɛbɔ ho ban. Ne saa nti ne sɛ, akɔmfonnwom mu nsɛm no tenetene 

nnipa ɛfiri sɛ ɛtu fo sɛdeɛ som nnwom nkaeɛ kyerɛkyerɛ no ara pɛ. Bio, sɛnea Akanfoɔ 

nam mmɛ, kasakoa, ananseɛsm, bradwom, adwumayɛdwom, nnwomkorɔ ne ade da 

wɔn asetena ne abrabɔ mu nnepa adi no, saa ara nso na Akanfoɔ nam akɔmfonnwom so 

da abrabɔ ne asetena mu osuahunu adi. Animdefoɔ a mehwɛɛ wɔn nwoma no mu ma 

mehunu sɛ, Nyamesum nnwom nhyehyɛeɛ, nsɛntitire ne kasasu ahodoɔ ho wɔ mfasoɔ 

ɛfiri sɛ ɛboa nnipa bɔ abrabɔ pa.   

 

2.2. Abosom ho adesua 

Akanfoɔ amammerɛ mu no abosom yɛ Onyankopɔn mma ne n’asomafoɔ. Abosom wɔ 

Ghana afanaa mu baabiara ne titire Akanfoɔ asetena mu (hwɛ Kuffour 2009). Ɔbosom 

bɛtumi ayɛ ɔbaa anaa ɔbarima berɛ korɔ ara mu. Saa nhwehwɛmu yi a meyɛeɛ yi deɛ 

ɛfa Tanɔ akɔmfonnwom ho a ɛda adi pefee sɛ Tanɔ bosom no yɛ ɔbarima a ne koko ɛyɛ 

duru yie wɔ Akanman mu. Ɛwom sɛ abosom yɛ abɔdeɛ bi te sɛ nnua, mframa, mmepɔ 

ne deɛ ɛkeka ho nanso deɛ ɛsɛ sɛ yɛhyɛ no nso ne sɛ, nyɛ saa abɔdeɛ yeinom ne abosom 

no na mmom abosom yɛ ahonhom. Scott (1998) kyerɛ ɔbosom ase sɛ, ade bi ɔwɔ tumi 

sene onipa dasani nanso ɔne nnipa di nkutaho anaa yɛ adwuma a saa nkutahodie no 

nsunsuansoɔ bɛtumi ayɛ papa anaa sɛ bɔne. Ɔkwan bi so no ɛde nipa no wura honhom 

mu tra deɛ nipa a ɔreyɛ ɔbosom no hunu so. Ɔtoaa so sɛ, abosom tumi da wɔn ho adi 

wɔ akwan pii so de kyerɛ sɛnea wɔn tumi si teɛ. Ɔbosom tumi dane ɔbɔfoɔ kɔgye obi 

firi amanehunu mu wɔ nwuram. Ɛbinom tumi yɛ asrɛsrɛfoɔ, abɔmdamfoɔ ne ade nam 

so srɛsrɛ adeɛ firi nkurɔfoɔ hɔ.  

 

2.3. Abosom atenaeɛ 

Sarpong (2006) kyerɛ sɛ, abosom a ɛduru berɛ bi a yɛfrɛ wɔn anyame nketewa a wɔnte 

sɛ Onyankopɔn no yɛ adwuma wɔ asɔneeɛ so anaa abosomfie a ɔkɔmfoɔ ne nnipadɔm 

ka wɔn ho wɔ wɔn dwumadie no nyinaa mu. Mpɛn pii no ahonhom no tete abɔdeɛ 

binom mu te sɛ asuo ahodoɔ mu, kwaeɛ ahodoɔ mu, aboɔ ahodoɔ ne ɛpo mu. Ɔtoaa so 

sɛ nsɛ sɛ yɛn adwene yɛ yɛn sɛ esiane sɛ wɔtete saa abɔdeɛ yi mu nti yɛsom saa abɔdeɛ 

no. Yɛnam ahonhom no so som Onyankopɔn. Wei foa deɛ Agyekum (2011) ka no so 

sɛ abosom tebea mu no, Akanfoɔ gye di sɛ abosom yɛ Onyankopɔn mma. Abosom wɔ 

bea a wɔtumi da. Abosom tumi tena mmeaeɛ ahodoɔ mu. Sɛ ebia nsuo mu te sɛ Tanɔ, 

Birem, Ayanta, Afram, Antoa Nyamaa ne ade. Obi nso wɔ aboɔ mu sɛ ebia, Tanɔ Boase, 

Buruku Boɔ a ɛwɔ Kwawu, Nana Boɔ - Kukurantumi, Mim Boɔ - Ahafo Mim. Saa ara 

nso na ɛbi tumi tena mmepɔ mu te sɛ Baba Bepɔ na afei ebinom nso tumi tena nnua ne 

nhoma mu te sɛ, Homakyɛm, Odum, Odii, Tweneduro, Danta ne ade mu. 

Kwaeɛbirentuo mu nso abosom tumi tena mu. Ɛbi ne Apomasu (mmɛnsa). Bankatakyie, 

Abɔgyesɛ, Nyankopasakyie ne ade. Bolaji (1973) twe yɛn adwene si so sɛ, sɛ yɛka sɛ 

“Abibisom a, nnoɔma num na ɛka bom, Onyankopɔn mu gyidie, abosom mu gyidie, 

ahonhom mu gyidie, nsamanfoɔ mu gyidie ne nnuro mu gyidie”. Wei kyerɛ sɛ 

nsonsonoeɛ kɛseɛ pa ara da Abibiman ne sɛdeɛ yɛsi hunu suman ne abosom ntam. Mbiti 

(1970) nso kyerɛ mu sɛ, yɛhunu Abibiman anyamesom wɔ ɔkwan soronko so. Abosom 

yɛ ade kronkron a Ɔbɔadeɛ de maa Abibifoɔ sɛ wɔmfa so nsom no. Wei nti na Akanfoɔ 

wɔ ɛdin ahodoɔ a wɔde frɛ Onyankopɔn a ɔde saa tumi no ama wɔn no sɛ Otumfoɔ, 

Ɔbɔadeɛ, Ɔhuntahunu, Onyame, Tweaduampɔn ne ade no.  

 

2.4. Abibifoɔ Nyamesom Fapem – Abosom 

Gyekye (2003) kyerɛkyerɛ Abibifoɔ anyamesom a wɔnam abosom so som no mu. 

Nnoɔma pa bebree na ɛfra Abibifoɔ asetena ne wɔn amammerɛ mu a ɛma wɔn da nso 

firi aman nkaeɛ no ho a ebi ne wɔn anyamesom. Wei kyerɛ sɛ, abosom yɛ adehiadeɛ 

kɛseɛ pa ara wɔ Akanfoɔ anyamesom mu. Donkor (2015) kyerɛ sɛ, Abibifoɔ ahonhom 

sɛdeɛ ɛdaa adi wɔ afe apem ahenkron ne aduokron (1990) mu no de to dwa sɛ, sɛdeɛ 

Akanfoɔ a wɔfiri ɔman Ghana ne La Cote D’ivore mu kyerɛ no nnipadua fa a ɛdi kan 

yɛ honhom a ɛno na wɔfrɛ no ɔbosom. Ɔkyerɛ mu sɛ, ɛno na ɛtu kwan ba wiase yi mu 

no. Na sɛ ɛbɛtena ase nyini na ɔwu a na wɔafrɛ no ɔsaman. Opoku (1967) twe yɛn 

adwene si so sɛ ɔbosom fa ɔbaa bi a wɔtwitwa ne tiri nwi a ɛwɔ ne tiri so nyinaa ma 

ɔbosom no ankasa de ne nwii ma no. Saa nwii yi ne nsohyɛdeɛ sɛ ɔbosom no na ɔte 

onipa no mu. Ɔtoa so sɛ, deɛ ɔretwitwa nwii no ka nsɛm yi berɛ a ɔretwitwa nwii no sɛ 

ebia, “mentwitwa wo tiri nwii sɛ fa kɔbɔ tuutuu, fa kɔbɔ apoo, fa kɔwia adeɛ, sɛ wo 

hunu wo panin a bu no, di wo kunu ni, di w’awofoɔ ni, brɛ wo ho ase ma wo manfoɔ, 

na wo manfoɔ nso abu wo”. Wei kyerɛ sɛ, abosom nni yɛn asetena mu sɛ yɛde di bɔne. 

Na mmom, ɛyɛ ɔkwan a yɛfa so ne Onyame di nkutaho, na Onyame nso nam wɔn so 

aboa yɛn. Mbiti (1969) kyerɛ sɛ, sɛdeɛ yɛwɔ ahonhom a ɛwɔ wiem a wɔdi ewiem so no, 

saa ara na yɛwɔ ahonhom a wɔwɔ asase so a wɔn nso di asase so. Ɔtoaa so kyerɛɛ sɛ, 

wɔn dɔɔso a ebinom atenaeɛ ne mmepɔ mu, aboɔ mu, nnua mu, kwaeɛ mu, asuo ahodoɔ 

mu ne ade. Saa ahonhom yi nenam nanso ɔdasani biara mfa n’ani nhunu wɔn. Saa 

abosom yi bi ne Tanɔ bosom a meyɛeɛ ne ho akɔmfonnwom nhwehwɛmu wɔ 

nhyehyɛeɛ, nsɛntitire ne kasasu ahodoɔ a ɛwɔ akɔmfonnwom no mu. 

 

2.5. Nnwom nkyerɛaseɛ 

Quarcoopome (1987) kyerɛ sɛ, nnwom yɛ adwinneɛ a yɛahyehyɛ wɔ akwan soronko so 

a ɛbɛma nkabom wɔ nwom nhyehyɛeɛ mu. Yankah (1989) kyerɛ sɛ, Akanfoɔ asetena 

ne wɔn abrabɔ mu no, nnwom di mu akotene pa ara. Ɛrekame ayɛ sɛ, Akanman mu 

baabiara nnwom mpa hɔ da. Nnwom yɛ adeɛ a ɛdi mu yie wɔ nnipa abrabɔ ne ne nsusuiɛ 

ahodoɔ nyinaa mu. Ɛtumi ma anigyeɛ, ahosɛpɛ, nkuranhyɛ ne ade. Saa ara nso na ɛtumi 

ma awerɛhoɔ, kɔdaanna, ateetee, abooboo, apenesie, adwendwene a ɛhyɛ nnipa so firi 

hɔ. Saighoe (1997) kyerɛ sɛ, nnwom yɛ deɛ wɔatwerɛ anaa wɔahyehyɛ ama ɛnne baako 

anaa bebree a wotumi to a, hwee anaa apiadeɛ biara nka ho anaa apiadeɛ bi te sɛ 

totrobɛnto, mpintin, sankuo nnawuta ne ade keka ho. Nnwom no bi wɔ hɔ a yɛde sankuo 

ne nnwom akadeɛ anaa mfidie taa akyire ma no yɛ fɛ. Yankah (1989) sane kyerɛɛ bio 

sɛ, nnwom hyɛ nkuran na nea wɔreyɛ biribi a n’abam abuo anaa n’anidasoɔ asa no nya 

nkuranhyɛ ne ahoɔden soronko de mia n’ani yere ne ho yɛ na ɛwie pɛyɛ. Yɛde nnwom 

tu fo na ɛtenetene nnipa abrabɔ. 

Me nhwehwɛmu no wɔ Tanɔ akɔmfonnwom mu ɛda adi pefee sɛ, sɛ Tanɔ bosom no ka 

ne kɔmfoɔ a nnwom a wɔtoɔ no tumi kanyan ɔkɔmfoɔ ma no ne ho tumi woso 

biribiribiri na ɛnam so ama watumi aka nea bosom bɛka biara akyerɛ bɛhwɛadefoɔ ne 

nnwomtofo no nyinaa. Quarcoopome (1987) toaa so sɛ, nnwom tu fo na ɛtenetene 

nnipa. Ɛdi dwuma pɛpɛɛpɛ te sɛ ahwɛgorɔ, anwomsɛm anaa ayɛsɛm. Sɛ yɛhwɛ Tanɔ 

akɔmfonnwom a ɛdidi so yi a ɛma yɛhunu sɛ ampa tete wɔ bi ka tete wɔ bi kyerɛ. 

Taakora ee! M’ayɛyie nie?    1 

Atɔ nkyene akyɛ ee! Mayɛyie nie?   2 

Mmaa dodoɔ kunu ee! Mayɛyie nie?   3 

Agya sɛ mankɔ ahabayerɛ a,    4 

Amansan bɛwe atwa oo!    5 

Taakora ee! Mayɛyie nie?    6 

Mayɛ sapɔ funu, wɔfa me hia da.   7 

Atɔ nkyene akyɛ ee! M’ayɛyie nie oo!  8 

Taakora ee! Mayɛyie nie?    9 

Mayɛ sapɔ funu wɔfa me hia da.   10 

Atɔ nkyene akyɛ ee! M’ayɛyie nie oo!  11 

Dwom yi nhwehwɛmu da adi pefee sɛ, abodin a ɛda adi wɔ akɔmfonnwom “m’ayɛyie 

nie,” no mu bi ne mmaa dodoɔ kunu a yɛhunu no wɔ dwom no mu nsensaneeɛ a ɛtɔ so 

mmiɛnsa no mu. Tanɔ kɔmfoɔ panin kyerɛ sɛ, ɛyɛ abodin a ɛgyina hɔ ma abɔmmɔfoɔ a 

wɔde wɔn nkwa ne wɔn ahoɔden bɔ afɔreɛ kɔ ahayɔ de nam ba fie ma mmaa dodoɔ no 

ara nya atomdeɛ ne titiriw akunafoɔ ne nyanka. Yɛhunu sɛ, abɔfodwom yɛ adwuma a 

ɛda owuo afa. Sɛ ɔbɔfoɔ kɔ ahayɔ a ahabusuo tumi to no. Ahabusuo kyerɛ mmusuo anaa 

asiane a ɛto ɔbɔfoɔ wɔ wuram. Ahabusuo yi bi ne sɛ ɔkɔ wuram a ɔtumi hwe ase pira, 

dua tumi pira no, bi nso tumi bu bɔ no ma no wu, aboa bi tumi kye no, ɔtumi to tubɔne, 

ne sɛ ɔto tuo kum nipa, ɔtumi nso yera koraa aberɛ obiara nhunu n’akyiri bio ne ade 

(Nketia, 1973). Yei nyinaa akyi no, ɔbɔfoɔ nyɛ ayammoɔnwonofoɔ anaa 

pɛsɛmenkomenya na mmom ɔyɛ atirimmoɔmmrɛfoɔ, ahummɔborɔfoɔ ne ɔdɔyɛfoɔ. 

Nnwom yi rekyerɛ yɛn sɛ, yɛde yɛn nkwa bɔ afɔdeɛ ma yɛn nuanom na ɛnni kwan sɛ 

yɛdwene nea yɛne yɛn abusuafoɔ nko ara bɛ 

die ho. Abodin yi reda adi akyerɛ sɛ, Tanɔ yɛ ɔbosom a adɔyɛ ne ahummɔborɔ ahyɛ no 

ma, no nti obiara a ɔde n’ahiasɛm kɔto n’anim nsane nkɔ nsapan da.  

 

2.6. Akanfoɔ nnwom 

Yankah (1989) kyerɛ sɛ, nnwom yɛ Akanfoɔ amammerɛ no mu baako a wɔnni ho agorɔ 

koraa. Ɛrekame ayɛ sɛ wɔn biribiara a wɔyɛ a ɛyɛ den ma wɔn no wɔde nnwom bata 

akyire ma ne yɛ no yɛ wɔn mmrɛ koraa. Wɔhunu sɛ nnwom tumi kanyan onipa ma no 

tumi yere ne ho yɛ adwumaden ma mpuntuo ba n’abrabɔ mu. Wɔde nnwom tu fo ma 

obi tumi sesa firi ne suban bɔne mu ba papa mu ma n’abrabɔ kɔ nkan. Saighoe (1997) 

kyerɛ sɛ, nnwom yɛ adwinneɛ bi a yɛahyehyɛ no wɔ akwan soronko so a ɛma nkabom 

wɔ nnwom nhyehyɛeɛ mu. Quarcoopome (1987) nso kyerɛ sɛ, nnwom tu fo na 

ɛtenetene nnipa, di dwuma pɛpɛɛpɛ te sɛ ahwɛgorɔ, anwonsɛm anaa ayɛsɛm a yɛde 

kyerɛkyerɛ nnipa sɛnea ɛsɛ sɛ wɔbɔ wɔn bra ne titiriw wɔ amanyɔ mu, adwadie mu ne 

wɔn adwene mu. Mbiti (1969:62) kyerɛ sɛ, Abibifoɔ nam dwom so tontrom 

Onyankopɔn. Wɔto dwom yi wɔ mpaebɔ kwan so de da wɔn anisɔ kyerɛ no. Yei kyerɛ 

sɛ, nnwom ho hia wɔ nnipa abrabɔ mu. Nyamesom ahodoɔ a ɛwɔ ɔman yi mu bi te sɛ 

abosonsom, Kristosom ne nkramosom nyinaa de nnwom di wɔn nnwuma wɔ wɔn 

Nyamesom mu ma wɔn ho sɛ pɛ wɔn yie. Nkuro bebree mu no, nneɛma a ɛboa ma wɔn 

nimdeɛ ne suahunu tumi tu mpɔn ma nkyirimma de bɔ wɔn bra mu bi yɛ nnwom ne ano 

kasadwini ahodoɔ no. 

 

2.6.1. Akanfoɔ nwom ahodoɔ 

Akanfoɔ nnwom gu ahodoɔ bebree. Nnwom ahodoɔ yi mu biara nso wɔ n’apiadeɛ a 

ɛma no yɛ dɛ. Akanfoɔ nnwom ahodoɔ bi ne akɔmfonnwom, asafodwom, nnwomkorɔ 

anaa nsaadwom, adowannwom, bradwom, abagyegyedwom, anansesɛm mu nnwom, 

ne ade. Finnegan (1970) kyerɛ mu sɛ, Abibifoɔ wɔ anwonsɛm bi a ɛyɛ akɔmfonnwom 

ne nea wɔde yɛ wɔn amammerɛ ahodoɔ. Anwonsɛm ahodoɔ yi mu biara ne mu nsɛm. 

Ɛho mmara ne ne dwumadie yɛ soronko wɔ Abibirem amammerɛ ne wɔn amanneɛ 

ahodoɔ mu. Ɔpɛnsɛmpɛnsɛmu de kɔwiee sɛ, saa anwonsɛm ahodoɔ firi Senegalfoɔ 

mmaa nnwom a wɔde kɔm a ɛyɛ nsensaneeɛ baako kɔsi mmienu so. Ɔtoa so sɛ, Rhodisia 

Anaa foɔ (Malawi) dwom a wɔde hyɛ wɔn ho no mu baako ne akɔmfonnwom. Ɔsane 

kyerɛɛ sɛnti ne akwan ahodoɔ mmiɛnsa a yɛnam so hunu sɛ anwonsɛm bi yɛ 

kronkronneɛ. Nea ɛdi kan ne sɛ, emu nsɛm no tumi yɛ kronkron a ɛfa Onyankopɔn ho 

anaa sɛ ɛma Nyamesom ho nkyerɛkyerɛ anaa nkanyan. Nea ɛtɔ so mmienu ne sɛ, nnipa 

a wɔto, wɔka anaa wɔbe anwonsɛm no yɛ nnipa a wɔaben wɔ honhom fa mu. Nea ɛtɔ 

so mmiɛnsa ne sɛ, berɛ a yɛte saa anwonsɛm no yɛ mmerɛ a wɔgye to mu sɛ ɛyɛ 

kronkronneɛ bi. Me nhwehwɛmu mu no, nneɛma ahodoɔ a Finnegan ada no adi no 

nyinaa bi nso wɔ wɔn nnwom ahodoɔ a ɛda wɔn amammerɛ ne wɔn amanneɛ, wɔn 

gyidie ne wɔn anyamesom ne nea ɛkeka ho adi. Kichamu ne Bole (1982) kyerɛ sɛ, 

Akanfoɔ wɔ nnwom ahodoɔ a ɛdi dwuma soronko wɔ wɔn daadaa abrabɔ mu. Wɔkyerɛ 

sɛ, nnwom ahodoɔ yi di akotene pa ara wɔ Akanfoɔ abrabɔ mu, ɛfiri ɔkanniba awoɔ mu 

kɔpem ne wuo mu. Wɔkyerɛɛ bio sɛ, nnwom ahodoɔ bi te sɛ asafodwom, bragorɔdwom, 

akɔmfonnwom, ayie ase dwom, ne nnwom a wɔde sa mmrane anaa wɔde moma da 

abrabɔ ne asetena mu nsɛm adi. Brobbey (2003:158) kyerɛ mu sɛ, Akanfoɔ wɔ nnwom 

ahodoɔ pii. Ebi wɔ hɔ a wɔde gye wɔn ani, ebi nso wɔ hɔ a wɔto no berɛ a wɔreda wɔn 

amammerɛ adi. Bio wɔde nnwom no bi gyegye mmɔfra ani. Saa ara nso na wɔwɔ 

nnwom a wɔde yɛ adwuma. 

Agyekum (2011) kyerɛ sɛ, Akanfoɔ nnwom ahodoɔ no nea ɛfa Nyamesom ho pa ara ne 

akɔmfonnwom.  Ɔkyerɛ sɛ, akɔmfonnwom yɛ dwom bi a ɔkɔmfoɔ rebɛkɔm a, wɔto de 

University of Education,Winneba http://ir.uew.edu.gh



26 
 

kanyan ɔbosom a wɔrebɛsɔre no no, na ɔbɛhyɛn ɔbosom no kɔmfoɔ no mu ma ɔkɔ tebea 

foforɔ mu (honhom) mu. Ɔtoaa so kyerɛɛ mu sɛ akɔmfonnwom gu ahodoɔ na ebi ne 

deɛ wɔde frɛfrɛ nkɔmmoa anaa sunsum, deɛ ɛma agorɔ sɔ ne deɛ wɔde tu fo. Ɔkyerɛ sɛ, 

saa akɔmfonnwom ahodoɔ yi mu biara wɔ nsɛntitire, nhyehyɛeɛ ne kasasu ahodoɔ a ɛno 

ma nnipa de bɔ wɔn bra. Yei kyerɛ sɛ Akanfoɔ nnwom no mu biara wɔ dwuma a ɛdi ne 

botaeɛ nti a wɔto saa nnwom no. Ɛnam sɛ me nhwehwɛmu no fa Tanɔ akɔmfonnwom 

ho nti berɛ a mereyɛ me dwumadie no mu nhwehwɛmu no, Tanɔ bosom Kɔmfo panin 

no daa no adi sɛ Tanɔ akɔmfonnwom nso gu ahodoɔ a ebiara wɔ asɛntire, nhyehyɛeɛ ne 

kasasu ahodoɔ wɔ wɔn bosonsom no mu. Ɔtoaa so bobɔɔ Tanɔ akɔmfonnwom no bi te 

sɛ, Taakora ee!. M’ayɛyie ni? Ɔbra yɛmmɔ mma oo! Mmerɛ yi adane!, Bɛdɛbɛdɛ oo!, 

Ɔyanfoɔ ee! yan me, Ayio! Dutɔkyeɛ ee!, Me tiri na ɛnyɛ oo! Momma yɛnhwɛ yie oo!, 

Susu biribi oo!. Ɔbra ne yɛn reko oo! Owuo awia yɛn mpanimfoɔ. Momɔ hyire oo!, 

Akɔm mmɔ hyire oo!, Kae oo! Kae w’abɔseɛ, Yɛgina akono, Ɔbra yɛ bɔna oo!, 

Kyɛnkyɛn si boɔ so ee! W’aforo dua pa a, Aware bɔne deɛ, Owuo akum yɛn mpanin, 

Me hyɛbrɛ nyɛ oo! ne nkae nyinaa ka nnipa abrabɔ mu nsɛm. Tanɔ Kɔmfoɔ panin no 

kyerɛ sɛ, saa nnwom ahodoɔ yi nyinaa yɛ anomsɛm kasadwini a ɛda yɛn amammerɛ adi 

ma nkyirimma nso sua de bɔ bra pa.  

 

2.6.2 Nsɛntitire a ɛwɔ Akanfoɔ nnwom mu.  

Brobbey (2003) kyerɛ sɛ, Akanfoɔ yɛ nnipa bi a wɔn amammerɛ ne wɔn amanneɛ a 

wɔkura mu no ma wɔda nso firi afoforɔ ho. Wɔyɛ nnipa bi a wɔmfa wɔn amammerɛ ne 

wɔn amanneɛ nni agorɔ koraa, ɛsiane sɛ ɛyɛ wɔn abrabɔ no nneɛma a wɔantwerɛ angu 

nwoma biara mu. Ɛno nti wɔfa akwannuasa nyinaa so de deɛ wɔwɔ nyinaa kyerɛkyerɛ 

wɔn mma wɔ wɔn afie mu ne mmɔntene so sɛdeɛ ɛbɛyɛ a wɔbɛnyini abɛyɛ mpanimfoɔ 

a wɔn ho wɔ mfasoɔ ma abusua, kuro ne ɔman mu no nyinaa. Akɔmfodwom, 

nnwonkorɔ asafodwom adowa nnwom, bradwom ne nea ɛkeka ho yɛ nnwom a Akanfoɔ 

to mmerɛ biara de da biribi pɔtee bi adi. Gbolonyo (2009) kyerɛ sɛ, Ewefoɔ mu no, ne 

Abibiman nkuro ahodoɔ mu no, nnwontoɔ yɛ adeɛ a amammerɛ no mu dwumadie on 

gyina so. Wei kyerɛ sɛ, Akanfoɔ nnwuma ahodoɔ te sɛ kuayɛ, awareɛ, abadintoɔ, 

afahyɛ, ayiyɛ, bragorɔ ne deɛ ɛkeka ho no nyinaa a wɔdie no, nnwom mpa mu da, na 

wɔnam wɔn nnwontoɔ no so kyerɛkyerɛ nneɛma bi a ɔman no hia firi ɔmanfoɔ no 

nkyɛn, na nnoɔma bi a wɔbu no se ɛyɛ akyiwadeɛ na mmoa ɔman no kankɔ no te sɛ 

kyiribra, mmonaatoɔ, korɔnobɔ, awudisɛm, adwamammɔ, mperɛwa nyinsɛn, ntɔkwapɛ 

atorɔ, sikaniberɛ, ahntan ne suban bɔne biara a wɔsusu sɛ ɛtia wɔn amamerɛ ne amanneɛ 

no, wɔnam ka nnipa a wɔyɛ saa nneɛma no anim. Ɛno nti Akanfoɔ nto nnwom kwa, 

wɔgyina botaeɛ titire bi so na wɔsaasae wɔn nnwom. Wɔnsosɔ bɔne so, na onipa biara 

nni hɔ a ɔbɛpɛ sɛ daakye bi nnipa de ne ba suban bɔne bɔtwa no mpoa aka sɛ, “Wo 

suban bne sɛ w’agya”, ɛno nti wɔbɔ mmɔden ma wɔn mma ne w’asefoɔ nteteɛ paa sɛ 

deɛ wɔnnyini mmɛyɛ adesoa mma wɔn daakye bi (hwɛ Agyekum 2011).  

 

2.6.3. Ɔkwan a yɛbɛfa so de abɔ akɔmfodwom ho ban  

Akanfoͻ bu no sɛ, akͻmfonnwoma nkyerɛkyerɛ pa, na ɛtenetene nnipa sɛnea akristofoͻ, 

nkramofoͻ ne som nkaeɛ nnwom ne wͻn nkyerɛkyerɛ tenetene nnipa pɛpɛɛpɛ nti, 

nnapͻnna a wͻde som wͻn abosom na wͻtaa to. Ɛsiane sɛ nnwom no nhyehyɛeɛ wͻ 

anwonsɛm nsu nti, ne toͻ na ɛma yɛnya atenka yie. Ne saa nti no, ama Akanfoͻ ntoto 

wͻn nnabͻne bi te sɛ Fofie, Akwasidae ne Awukudae ase koraa. Ͻkwan a ͻmanfoͻ a 

me ne wͻn twetwee nkͻmmͻ no kyerɛɛ kwan a sɛ yɛfa so a ɛbɛtumi abͻ akͻmfodwom 

ho ban no bi na ɛdidi soͻ yi: 

i. Ɛsɛ sɛ yɛkyere dwom no gu kasakyerɛ afidie so. Ɛsɛ sɛ yɛkyere dwom no bi gu 

kasakyere teepu anaa apaawa so na berɛ ano, berɛ ano, yɛbͻ ma afoforͻ tie emu nsɛm 

no, na akanyan ͻmanfoͻ a wͻhia akͻmfodwom no bi akͻtͻ, na afei nso yɛde bi nso asie 

agya nkyirimma sɛnea ɛbɛyɛ a dwom no ase nhye. Saa ara na wͻn a me ne wͻn twetwee 

nkͻmmͻ wͻ Tanͻboase berɛ a na mereyɛ nhwehwɛmu afa akͻmfonnwom ho no binom 

kyerɛɛ mu faeɛ. “Megye di sɛ, sɛ yɛkyerɛ saa nnwom yi a ayɛ ne ho sɛ ɛretwam yi gu 

kasakyere afidie so a, ɛbɛboa ama nkyirimma a wͻnnim saa dwom yi mpo na wͻayera 

afiri wͻn amammerɛ ne amanneɛ ho no anya bi atie, asua, ate ho mpanninsɛm ama 

akͻmfodwom akͻ so atu mpͻn wͻ Akanfoͻ mu. 

ii. Ɛsɛ sɛ yɛkyerɛ dwom no wͻ sukuu ahodoͻ mu. Bio, ɛsɛ sɛ yɛkyerɛ nnwom no wͻ 

yɛn sukuu ahodoͻ mu sɛnea yɛkyerɛ Akanfoͻ nnwom ahodoͻ no ara pɛpɛɛpɛ. Yei bɛboa 

ama sukuufoͻ no ahunu nnwom no mu nsɛm ne sɛnea yɛsi to no. Saa ara na afoforͻ nso 

kyerɛɛ wͻn nsɛm mu fae, ɛsiane sɛ, wͻsusu sɛ Akanfoͻ gyɛdie ne adeɛ a ɛdi kan wͻ 

Akanfoͻ amammerɛ ne amanneɛ nyinaa mu. Ɛno nti sɛ yɛkyerɛ nnwom yi wͻ sukuu 

ahodoͻ mu sɛnea wͻkyerɛ Akanfoͻ nnwom ahodoͻ no a, ɛbɛboa pa ara, ɛfiri sɛ mmͻfra 

no bɛsua to, na berɛ a wͻreyɛ saa no nyinaa no, na nnwom no reka wͻn tiri mu na wͻafa 

emu aba abͻ wͻn bra”. 

iii. Ɛsɛ sɛ yɛntintim nnwom yi wͻ nwoma mu na yɛtͻn no aboͻmmrɛ sɛnea ɛbɛyɛ a 

asuafoͻ ne wͻn a wͻbɛpɛ sɛ wͻbɛkenkan no bɛtumi atͻ bi akenkan. “Mpanin se, nimdeɛ 

wͻfa no obi nkyɛn enti megye di sɛ, sɛ wͻtintim akͻmfodwom yi gu nwoma mu na 

wͻtͻn no aboͻmmrɛ so a, ɛbɛboa ama wͻn a wͻpɛ sɛ wͻbɛtͻ bi no atumi atͻ akenkan”. 

iv. Ɛsɛ sɛ wͻto nnwom no wͻ adwabͻ ase. Sɛ ͻkͻmfoͻ bi ka nkyene gu a, ɛsɛ sɛ wͻyɛ 

ͻsom de gya no kwan kata n’akyi wͻ adwabͻ ase a wɔto dwom yi bi ma nnipa hunu sɛ 

saa nnwom yi nso ka Akanfoͻ nnwom ahodoͻ no ho. Nea mahunu firi tete bɛsi nnɛ ne 

University of Education,Winneba http://ir.uew.edu.gh



29 
 

sɛ, sɛ ͻkͻmfoͻ bi wu a wͻreyɛ n’ayie anaa sɛ sɛ akͻmfoͻ yi rɛdi wͻn dwumasono bi a, 

mpɛn pii no wͻtaa yɛ no kokoam a ɛmpue badwam enti ɛmma nnipa nhunu saa nnwom 

yi. Nanso megye di sɛ, sɛ wͻfiri aseɛ de nnwom yi di dwuma wͻ adwabͻ ase ne 

mmeammea bi a ɛtete saa a, nkurͻfoͻ bɛsͻ akͻmfodwom mu twitwe, ɛsiane 

nkuranhyɛsɛ, awerɛkyekyerɛsɛm ne afotuo a ɛwͻ mu nti. 

v. Ɛsɛ sɛ wͻto akͻmfodwom wͻ Akanfoͻ nnapͻnna mu. Akanfoͻ bu nna bi te sɛ Fofie, 

Akwasidae nnapͻnna enti, sɛ ɛduru saa nna no a, wͻyɛ amammerɛ ne amanneɛ soronko 

de hyia saa nna no de dwera wͻn abosom. Na wͻnam saa amammerɛ ne amanneɛ yi so 

to akͻmfonnwom, boro twene, saa ano saa ara ma nkurͻfoͻ hunu som a akͻmfonnwom 

yi som bo ma Akanfoͻ. “Nea yɛhunu firi yɛn mmͻfraberɛ mu bɛsi nnɛ a yɛayɛ 

mpanimfoͻ wͻ kurom ha ne sɛ, sɛ ɛduru nnapͻnna bi te sɛ Awukudae, Fofie ne 

Akwasidae a na wͻto akͻmfodwom yi nanso ɛnnɛ ɛnte saa. 

vi. Ɛsɛ sɛ akͻmfoͻ da wͻn dwumadie adi wͻ kurom. Ɛsɛ sɛ berɛ ano, berɛ ano 

abosomfoͻ no firi abosomfie ba kurom bɛda wͻn dwumadie ahodoͻ adi wͻ badwam: 

Yɛwͻ kasa bi sɛ, “Sɛ Mohammed ampini bepͻ no ho a, bepͻ no ankasa bɛini 

Mohammed”. Ne saa nti no, ɛduru mmerɛ bi a, ɛsɛ sɛ, abosomfoͻ ne akͻmfoͻ firi 

abosomfie bɛda wͻn dwumadie ahodoͻ adi wͻ kurom-ne titire baabi a, ͻmanfoͻ bͻ 

dwadataa hyia mu di dwuma ahodoͻ. Ɛsiane sɛ, ɛyɛ nnipa binom fɛreɛ sɛ, wͻbɛtuytu 

wͻn nan akͻ abosomfie hͻ ɛsiane wͻn som nhyehyɛeɛ nti. 

vii. Ɛsɛ sɛ yɛyɛ akͻmfodwom ho nkyerɛkyerɛ wͻ Radio ne Tv ahodoͻ so. Me ne wͻn 

nkͻmmͻdie mu no ɛbinom ka sɛ, ɛsɛ sɛ, yɛma wͻn a wͻwͻ nimdeɛ wͻ akͻm ne 

akͻmfodwom mu kyerɛkyerɛ nnepa a, ɛwͻ akͻmfodwom mu ma afoforͻ hunu. Ɛsiane 

sɛ, ɛnnɛ wiase abɛyɛ ketewa bi ɛnam nimdeɛ a akͻ nkan wͻ ntanɛte, radio ne Tv so nti. 

Ɛsɛ sɛ berɛ ano, berɛ ano yɛboa ma akͻmfoͻ nso bɛyɛ wͻn som wͻ mfidie ahodoͻ no 

so na wͻto wͻn nnwom ahodoͻ no bi kyerɛkyerɛmu pefee ma ͻmanfoͻ tie na ama 

wͻahunu nnepa a ɛwͻ akͻmfodwom mu, sɛnea berɛ bi a Afrikania sofopanin Nana 

Ͻkͻmfoͻ Damoah yɛ no.  

viii. Ɛsɛ sɛ asoeɛ a wͻhwɛ amammerɛ ne amanneɛ so boa adwomtofoͻ. Awerɛhosɛm 

ne sɛ, yɛwͻ asoeɛ a wͻhwɛ amammerɛ ne amanneɛ, anigyedeɛ ne agodie mu nsɛm so, 

nanso saa asoeɛ ahodoͻ yi ayi Akanfoͻ som ne wͻn gyidie ayɛpamu. Nti ɛsɛ sɛ, wͻboa 

adwomtofoͻ ma wͻpagya akͻmfodwom mu ma nnipa hunu wͻn amammerɛ ne 

amanneɛ, ɛsiane sɛ, mpanin se, “sɛ obi bɛbu wo suman animtia a ɛnyɛ wo”. 

 

2.6.4. Nnwom apiadeɛ 

Danquah (1968) nhwehwɛmu a ɔyɛ de faa akɔm ho no da no adi sɛ apiadeɛ a ɛwɔ 

akɔmfonnwom mu na ɛma dwom no wie pɛyɛ. Nea ɛdi kan ne nsambɔ a agofomma no 

fa no kwa. Afei apiadeɛ ahodoɔ bi te sɛ aperentemma, atumpan, abaa, brɛkɛtɛ, petia, 

mpintin, nnawuta, donno, twene firikyiwa, ntorowa ne ade. Ɔtoaa so kyerɛɛ mu sɛ saa 

apiadeɛ yi mu biara di dwuma soronko wɔ nnwomtoɔ mu. Ne tiawa mu no, ɛyɛ apiadeɛ 

ahodoɔ yi nyinaa na ɛkabom ma nnwomtoɔ no yɛ dɛ, akɔnnɔ ne hwam na ɛboa ma wɔda 

nso firi afoforɔ mu. Chernoff (1985) kyerɛ sɛ, apiadeɛ bi te sɛ sogo, kidi, donno, 

atumpan ne nkaeɛ tumi boa ma dwom no yɛ dɛ yie. Sarpong (1974) kyerɛ sɛ, Ghanafoɔ 

dwom a ɛyɛ dɛ no nyinaa wɔde wɔn nne na ɛto. Yei yɛ ade a ɛhia wɔ wɔn daadaa 

dwumadie mu. Saa ara nso na akɔmfonnwom mu nso wɔde saa apiadeɛ yi di mu 

akotene. Akanfoɔ wɔ apiadeɛ ahodoɔ bebree a ɛma dwom bi yɛ dɛ. Ɛho nhwɛsoɔ bi na 

ɛdidi soɔ yi; mmaa mmienu a wɔde bobom, nnawuru, adɔma, nnawuta ne nkaeɛ. 

Mɛmbranofom nso fa ntwene ahodoɔ bi te sɛ atumpan, donno, petia, apentemma, 

mpintin, gyamadudunu fɔmtɔmfrɔm. Saa apiadeɛ yi nyinaa yɛ nea wɔde nnua na ɛyɛ 

ma ɛmu yɛ duru. Saa ara nso na wɔde mmoa nnwoma bi te sɛ ɔsono, odwan, pɔnko ne 

ɔkwakuo adura ho. Ɔkwan baako a wɔfa so de saa apiadeɛ yi di dwuma ne sɛ, wɔde 

abaa bɛbɔ no kwan soronko so ama ne dɛ awie pɛyɛ. Ebi nso wɔ hɔ a wɔde aporibaa na 

ɛbɔ. ‘Ɛrofons’ nso yɛ mframa apiadeɛ. Nea ɛdi mu akotene ne abɛn ne mmɛn a wɔde 

ano na ɛbɔ berɛ a wɔrehu mframa gu mu. Nea yɛhunu ne sɛ, nnwom biara bɛyɛ dɛ a na 

ne fa kɛseɛ no ara gyina nneɛma ahodoɔ a yɛde taa nnwom no akyi ne ɔdwomtofoɔ no 

nne anaa n’ano a ɔde to dwom no. Nketia (1955) nso kyerɛ sɛ, Abibifoɔ anyamesom no 

nnwom, tweneka, asa ne kasa mpa mu da. Saa nneyɛɛ yi di akotene wɔ Kristosom ne 

anyamesom ahodoɔ no bi mu. Agyekum (2011) kasa fa nnwom apiadeɛ ho. Ɔkyerɛ sɛ, 

sɛdeɛ Akanfoɔ agorɔ biara hia nneɛma a wɔde gorɔ no, saa ara nso na akɔmfonnwom 

nso teɛ. Ɛnneɛ sɛ Akanfoɔ nam abosonsom so de apiadeɛ ahodoɔ som wɔn Nyame 

asomdwoeɛ kwan so a, na saa ara nso na akristofoɔ nso nam Yesu Kristo de apiadeɛ 

ahodoɔ som wɔn Nyankopɔn. Sɛdeɛ agyidifoɔ mmienu yi gye nnwom to mu wɔ wɔn 

Nyamesom mu no, ɛnneɛ na ɛnsɛ sɛ yɛtoto akɔmfonnwom ne asɔrennwom ase koraa. 

Ne saa nti me nhwehwɛmu a ɛfa Roman Katereke asɔrennwom ne akɔmfonnwom 

ntotoho wɔ nhyehyɛeɛ, nsɛntitire ne kasasu ahodoɔ binom no bɛboa ama nnipa abrabɔ 

ne asetena atu mpɔn. 

 

2.7. Tanɔ akɔmfonnwom 

Me nhwehwɛmu no wɔ akɔmfonnwom ahodoɔ mu wɔ bosomfie no, ɛdaa adi pefee sɛ, 

Ɔbosom biara wɔ ne dwom anaa nnwom a ɔpɛ wɔ ne dwumadie nyinaa mu. Ɔkɔmfo 

panin kyerɛ sɛ, Tanɔ akɔmfonnwom no yɛ nnwom a ɔbosom Tanɔ de faa n’akɔmfoɔ so 

berɛ a wɔn akɔm aba de firi mmerɛ a wɔnyaa bosom no de bɛsi nnɛ. Ɔtoaa so kyerɛɛ 

mu sɛ nnwom ahodoɔ no bi nso wɔ hɔ a akɔmfoɔ nyinaa nso to de som wɔn abosom. 

Sɛdeɛ Agyekum (2011) ada no adi pefee wɔ ne nwoma no mu sɛ, akɔmfonnwom gu 

ahodoɔ na ɛmu biara dwumadie na ma yɛhunu wɔn mu nsonsonoeɛ no, saa ara nso na 

Tanɔ Kɔmfoɔ daa no adi sɛ Tanɔ akɔmfonnwom ahodoɔ no nso dwumadie gu ahodoɔ. 

Ɔkyerɛ sɛ, wɔwɔ nnwom a wɔde frɛfrɛ nkɔmmoa anaa sunsum, deɛ wɔto berɛ a Tanɔ 

bosom aba, deɛ wɔde bɔ akutia, deɛ ma agorɔ sɔ, deɛ wɔde tu fo ne deɛ wɔto berɛ 

ɔkɔmfoɔ bi awuo ne nea Tanɔ bosom kyere bayifoɔ bi a wɔto sɛdeɛ Agyekum (2011) 

da no adi pefee no.  

 

2.8 Akɔmfonnwom nhyehyɛeɛ 

Agyekum (2011) kyerɛ sɛ, wɔrebɛfiri akɔmfonnwom no ase a wɔkankye na afei wɔatwa 

aho. Nkankyeɛ mu no, wɔbɔ abodin afei na wɔde aho agye so. Saa nkankyeɛ yi ma 

honhom te si ɔkɔmfoɔ no so ma no ho po biribiri. Ɔtoa so kyerɛ sɛ, akɔmfonnwom 

nhyehyɛeɛ mu no, yɛwɔ nnwom no bi wɔ hɔ a ɛyɛ ntiantia na ebinom nso yɛ atenten. 

Bio, yɛwɔ nnwom no bi nso wɔ hɔ a ‘ɔfrɛ’ no nko na ne nnyesoɔ no nso nko. Ɔkyerɛ 

sɛ, akɔmfonnwom wɔ tweneka ahodoɔ; fam anaasɛ abɔfam. Fam anaa abɔfam 

akɔmfonnwom taa kɔ nyaa kakra. Wɔsane wɔ soro anaa ahunum. Ɛha yɛ akɔm no 

mpɔmpɔnsoɔ. Twene no kɔ ntɛmntɛm ma ɔkɔmfoɔ no nso sa ahoɔden so. Afei nso yɛwɔ 

adabam. Adabam tweneka berɛ mu no ɔkɔmfoɔ no sa twa ne ho frɛdɛfrɛdɛ de kɔwie 

ahunum. Nketia (1973) kyerɛ sɛ, abɔfodwom hyehyɛbea te sɛ anwonsɛm ara pɛ. Ne 

tobea mu no, wɔwɔ aho ne agorɔnnwom wɔ mu sɛnea ɛte ara pɛ wɔ akɔmfonnwom mu 

no, afei wɔwɔ ɔfrɛ ne nnyesoɔ ebiara mu. Nea animdefoɔ yi akyerɛ no da adi pefee sɛ, 

dwumadie biara wɔ ne nhyehyɛeɛ a ɛyɛ ahyɛase, mfinimfini ne awieeɛ. Sɛdeɛ ɛda adi 

pefee sɛ dwom biara wɔ nhyehyɛeɛ, asɛntitire, tebea ne kasasu ahodoɔ a ɛwɔ mu na 

ama no atumi awie pɛyɛ no saa ara nso na akɔmfonnwom teɛ. Mbiti (1969) nso kyerɛɛ 

sɛ, Akɔmfonnwom ahyɛaseɛ anaa mfitiaseɛ no, yɛhunu sɛ ɛyɛ dwom a wɔto de frɛfrɛ 

ɔbosom no ma no bɛhyɛ ne kɔmfoɔ anaa bosomfoɔ no mu na ama ɔkɔmfoɔ no ne 

ɔbosom no atumi adi nkutaho wɔ sunsum mu. Akɔmfonnwom mfimfini nso yɛ akɔm 

no mpɔmpɔnsoɔ a ɔkɔmfoɔ no kɔm de kyerɛkyerɛ mmusuo, nkɔmhyɛ ne ade na awieeɛ 

no nso yɛ berɛ a ɔkɔmfoɔ no akɔm no rekɔda de awie som no. 

 

2.8.1 Akɔmfonnwom daakye 
 

Ɛnyɛ nnoɔma nyinaa na ɛtaa nya daakye. Nnoɔma bebree na aba atwam a nnɛ yi nni hɔ 

bio nanso ɛwɔ mu wɔ mu a, na asane ayi no ti bio. Yei kyerɛ sɛ, nnoɔma a atwam no 

mu bi bɛtumi asane afura ntoma foforɔ aba bio (hwɛ Gyekye 2003). Ɛnnɛ yi, ananasom 

bi te sɛ, kristosom, nkramosom ne som nkaeɛ no bi nam nnwomtoͻ so, de nnaadaa te 

sɛ nea aborͻfo de nnaadaa bɛfaa ͻman yi agudeɛ de akͻyɛ wͻn kuro yie no de atwe 

Akanfoͻ dodoͻ no ara adwene ama seesei, yɛbɛnya Akanfoͻ akrisofoͻ ne Akanfoͻ 

nkramofoͻ ama Akanfoͻ anyamesom akͻ fam koraa. Mpanin se, akyea na ɛmmui sene 

abɛbuo nyinaa dɛ, sɛ akͻmfonwwom bɛtumi ama ne ho meneso bio a, agye sɛ, nnipa de 

yɛn ho gye mu bio. Asoeɛ a ɛhwɛ amammerɛ so wͻ ͻman yi mu, ne asoeɛ a ɛhwɛ 

nsrahwɛ soͻ ne asoeɛ a ɛhwɛ ͻman yi nwomasua so bɛtumi aka wͻn tiri apam ho apagya 

akͻmfonnwom ama no ahyeta ͻman yi mu bio ama mpͻntuo aba Nyamesom mu. 

Bio, sɛ akͻmfonnwom bɛnya daakye a, agye sɛ kasakyerɛ di mu tintinnman. Ɛnnɛ yi 

ananasom adͻͻso wͻ ͻman yi. Wͻn nyinaa botaeɛ yɛ korͻ. Ɛne sɛ, wͻbɛsͻre ako atia 

abosonsom ne titire kͻmfonnwom sɛdeɛ ɛbɛyɛ a wͻn nnwuma pa nyinaa bɛtͻ nsuo mu. 

Ɛno nti ɛwͻ sɛ ͻman panin, nhemfo ne mpanimfoͻ a wͻka bi a ɛwom tumi kasa kyerɛ 

ananasom ne titire Roman Katereke som ama wͻatumi agyae wͻn nnwom, mpaebͻ ne 

somyɛ mu kasatia ne akutiansɛm no na atumi aboa ama nnipa binom a wͻwͻ wͻn som 

mu a wͻwͻ pepa ne afoforͻ anya adwene sakyera de wͻn ho abɛdͻm Akanfoͻ 

anyamesom ama no atu mpͻn. Afei nso sikasɛm yɛ adeɛ a ama akͻmfonnwom atͻ ape 

koraa. Ɛnam sɛ aborɔfo faa nyansakwan de sika bɛtetee nsɔre bi te sɛ Roman Katereke, 

Mɛtͻdise, ne ade sane bi kͻͻ wͻn kurom aburokyiman mu kͻsuaa kristosom ma 

wͻbɛkyerɛkyerɛɛ abibifoͻ no wͻ nnaadaa kwan so nti ama dodoͻ no ara akͻgye nhini 

wͻ mu ama seesei abosonsom sikasɛm atͻ ape koraa no. 

Nea ɛdi hͻ bio, sɛ akͻmfonnwom bɛtumi akͻ nkan a agye sɛ, Akanfoͻ abosonsomfoͻ 

ne akͻmfoͻ mpanimfoͻ tumi buebue asoeɛ bebree te sɛ ananasom no sane ba Tv so 

anaa kasa fonin ne radio so bɛkyerɛkyerɛ akͻmfonnwom mu nsɛm ma ͻmanfoͻ te aseɛ 

yie ne hia a ehia sɛ wͻde wͻn ho bɛdͻm abosonsom anaa anyamesom ɛfiri sɛ, mpanin 

se, woadeɛ ayɛyie no na wo ara na woayɛ na adepa nso wͻ efie a ɛyɛ. 

Ne korakora no, ɛwͻ sɛ aban ma kwan na akͻm nteteɛ ne akͻm sukuu bunkam ͻman yi 

mu baabiara na wͻkyerɛ akͻmfonnwom na aboa ama no atu mpͻn wͻ ͻman yi.  

 

2.9. Kristosom 

Sarpong(2015) kyerɛ sɛ, kristosom yɛ ɔsom a abɛgye nhini wɔ Ghanaman yi mu. Ɛyɛ 

ɔsom a aborɔfo afa so de atwe abibifoɔ adwene afiri yɛn abosonsom, amammerɛ ne 

amanneɛ so na wɔde wɔn deɛ a ɛyɛ Kristosom abɛhyɛ yɛn mu sɛdeɛ ɛbɛyɛ a wɔbɛnya 

kwan adi yɛn so ɛnam so ama wɔatumi afa mu nnepa a ɔdomankoma de adom yɛn no. 

Sɛ yɛhwɛ Kristosom abɔseɛ a na ɛrekyerɛ yɛn sɛ, ɛyɛ ɔsom a ɛfiri Kristo anaa sɛ Yesu 

hɔ na yɛnam so de som Onyankopɔn. Yei kyerɛ sɛ, Okristoni biara yɛ Yesu akyidifoɔ. 

Kristosom gu ahodoɔ. Ɛbi ne Roman Katereke som, Baselesom (Presbyterian Church), 

Wesleysom (Methodist Church), Bremensom (Evangelical Presbyterian Church) ne 

nkaeɛ. Gbeho (1954) da no adi pefee sɛ, yɛwɔ nsɔre nsɔre bebree wɔ ɔman Ghana mu. 

Roman Katereke som baa afe 1529 wɔ Elmina a na wɔn botaeɛ ne sɛ wɔbɛka Kristosom 

ho nsɛm akyerɛ abibifoɔ a ɛnam so maa wɔtumi de yɛn kasa binom a yɛka no wɔ ɔman 

yi mu bi te sɛ Lelemi, Eroc, Lekpe, Dagaare, Dagbani ne Nzema yɛɛ twerɛ kronkron 

ma wɔtumi kenkan te aseɛ. Sɛ yɛhwɛ Roman asɔre nnwom binom a wɔtoɔ ne Latin kasa 

a wɔde di dwuma ahodoɔ wɔ wɔn som mu a, ɛreyɛ akyerɛ sɛ, asɔre no ba maa Romanfoɔ 

nkutoo. Roman Katereke som mu no asɔremma a wɔntumi nkenkan na afei nso 

wɔntumi ntwerɛ Latin no mu dodoɔ no ara na wɔnte deɛ wɔreka no ase wɔ som berɛ 

mu nanso wɔgyetum saa ara. Asɔre no nkyerɛkyerɛ ne nsɔre nkaeɛ da no adi pefee ma 

yɛhunu sɛ Akanfoɔ amammerɛ ne amanneɛ bi te sɛ afahyɛ, asa, apaeɛ, bragorɔ, kyiribra, 

akɔm ne ade yɛ abosonsom ne ntetekwaasɛm ma yɛn enti wɔfaa nyansakwan so de twee 

dodoɔ no ara adwene firii so ama Akanfoɔ amammerɛ ne amanneɛ dodoɔ no ara atɔ 

nsuo mu. Baselesom nso yɛ asɔre a wɔn akandifoɔ no nneyɛɛ yɛ soronko koraa. Kyerɛ 

sɛ, obibiara a ɔbɛba abɛdɔm Baselesom no, wɔtu saa nipa yi firi ne fie anaa n’abusuafie 

de no kɔtena efie a wɔasiesie ama Akristofoɔ nko ara a wɔfrɛ hɔ ‘Salem’ sɛdeɛ onii korɔ 

no nhunu abosonsom biara. Nketia (1992) kyerɛ sɛ, Baselesom no ara faa kwan bi so 

sɔre tiaa Abibidwom ne mu apiadeɛ nyinaa sɛ ɛyɛ abosonsom ne tetekwasɛm. 

Sɛdeɛ Wesleyansom (Methodist Church) nhyehyɛeɛ a ɛtɔ so 584 mma ho kwan sɛ 

wɔmfa ntwene nyɛ asɔre no, saa agyinatuo yi ara pɛpɛɛpɛ na Romanfoɔ nso faa so a na 

wɔmfa ntweneka nni dwuma biara wɔ wɔn som mu. Saa agyinasie ne agyinatuo yi a 

nsɔre yi sii no  boa maa aborɔfo no nyaa kwan de wɔn amammerɛ ne amanneɛ bi te sɛ 

nnwom sɛ ebi a ‘hymn’, ‘marches’, ‘anthem’, ne wɔn nnwom apiadeɛ bi te sɛ ‘guitar’, 

‘organ’, ’trumpet’, ne nkaeɛ kyerɛkyerɛɛ abibifoɔ wɔ asɔreyɛ mu maa wɔgye diiɛ. 

Nsɛmpakafoɔ a wɔdii saa nkyerɛkyerɛ yi anim no mu baako ne Johann Christaller a na 

ɔyɛ Baseleni mapa. Jackson (1962) kyerɛ sɛ, ɛyɛ Johann Christaller na ɔsesaa hymn, 

marches ne anthem no mu bi kɔɔ Akan kasa mu. Nea nti a ɔdii saa dwuma yi ne sɛ, na 

ɔpɛ sɛ asɔremma a wɔyɛ abibifoɔ no bɛhunu ‘rhyme’, ‘melody’, ‘harmony’, a ɛwɔ 

hymns, marches ne anthem no mu na afei nso wɔate sɛdeɛ wɔahyehyɛ emu biara ase 

wɔ Akan kasa mu. Sɛ yɛkɔ nsɔre no bi te sɛ ‘Methodist’ ne ‘African Methodist 

Episcopal (AME) Zion’ a ɛwɔ Ghanaman yi mu a sɛ eduru sɛ wɔreyɛ asɔre wɔ borɔfo 

kasa mu a, esiane sɛ asɔremma no dodoɔ no ara ntumi nkenkan nsane ntwerɛ nti no, 

wɔahyehyɛ “hymns” no bi wɔ Akan kasa mu a wɔato din sɛ “Abibidwom”. Saa ara nso 

na Romanfoɔ nnwom no mu dodoɔ no ara a ɛyɛ aborɔfo nnwom a ɛwɔ “Katereke Akan 

hymnal” mu nso wɔde akɔ abibinnwom mu a wɔto de yɛ asɔre nanso ɛne akɔmfonnwom 

nhyehyɛeɛ nyinaa yɛ pɛ. Kyerɛ sɛ, nhyehyɛeɛ, nsɛntitire, tebea ne kasasu ahodoɔ ne 

wɔn dwumadie nyinaa wɔ som mmienu nnwom mu. Yei da adi pefee ma yɛhunu sɛ 

aborɔfo nsɛmpakafoɔ no yɛ nnaadaafoɔ. Na wɔn botaeɛ nyinaa gyina agudeɛ a Ɔbɔadeɛ 

de adom ɔman Ghana a na wɔpɛ sɛ agudeɛ no bɛka wɔn nsa ho nyansa kwan na wɔfaa 

so de asɔre ne dwadie de bɛdii yɛn so na ɛnam so maa wɔn nsa kaa nea wɔrehwehwɛ 

no. Abibidwom bɛgyinaa ne nan so wɔ berɛ a Kristosom foforɔ bi a ne din de “African 

Faith Tabernance” a dodoɔ no ara frɛ no “African Christian Churches” bɛpuee 

Abibiman mu ne titiriw Ghanaman yi mu. Saa ɔsom yi deɛ, na wɔde Abibidwom ne 

n’apiade bi te sɛ tweneka, nnawuta, firikyiwa, dondo, mpintin, asa ne ahurusie nyinaa 

yɛ asɔre de kanyan wɔn som no maa wɔn din hyetae.  

 

2.9.1 Roman Katereke Som 

Andoh(1984) Kyerɛ sɛ, Roman Katereke som yɛ som a ɛbaa ewiase akyɛre yie na 

ɛbɛpuee ɔman Ghana mu afe 1527 a ɛyɛ Aborɔfo nsɛmpakafoɔ bi a yɛfrɛ wɔn 

Pɔtugiisifoɔ. Wɔdii kan bɛtenaa Elmina wɔ mpoano bɛyɛɛ asɛmpaterɛ dwumadie wɔ 

Twerɛ Kronkron mu. Sɛdeɛ ɛbɛyɛ a yɛbɛtumi ate wɔn asɛmpaterɛ dwumadie ase yie no, 

wɔbɔɔ mmɔden de Ghana kasa bi te sɛ Lelemi, Lekpe, Kasem, Dagaare, Dagbani ne 

Nzema yɛɛ Twerɛ Kronkron wɔ faako a wɔka saa kasa hodoɔ yi mu biara sɛdeɛ wɔbɛte 

aseɛ yie. Asɔre no ti firi Rome, Vatican Kuropɔn mu a ɛwɔ Italy. Andoh(1984) toaa so 

kyerɛɛ asɔre no nkyerɛkyerɛ da soronko koraa. Nteaseɛ a ɛwɔ asɔre no nhyehyɛeɛ mu 

no agye sɛ wɔn a wɔkɔ bi anaa wɔsom nkutoo na wɔbɛtumi akyerɛkyerɛ mu pefee. Yei 

kyerɛ sɛ, wɔda soronko firi afoforɔ ho. Ɛyɛ asɔre a ahyeta wɔ wiase na agye nhini wɔ 

Ghanaman yi mu amantam ahodoɔ no nyinaa mu. Sɛ wohwɛ ɔkwan a wɔnam so som a 

na ɛrekame ayɛ sɛ wɔn na wɔde Kristosom dii kan baa wiase. Yei kyerɛ sɛ wɔyɛ Yesu 

akyidifoɔ a wɔnam no so som wɔn Nyame. Nea ɔdii kan daa asɔre no ano yɛ Petro a 

wɔfrɛ no Pope a ɛda adi pefee wɔ Mateo asɛmpa (16:17-19) ne Asomafoɔ nnwuma 

(1:15, 5:1-10.) Sɛ wohwɛ mu a ɛnneɛma a ɛwɔ Roman Katereke som mu no ne 

abosonsom nyinaa da nsaneeɛ korɔ so ne titire wɔn nnwomtoɔ mu nhyehyɛeɛ sɛ ebia 

nsɛntitire, tebea, kasasu ahodoɔ ne emu biara dwumadie nyinaa wɔ abosonsom mu. Nea 

ɛsesa kakra yɛ Twerɛ Kronkron a wɔde yɛ asɔre de som Nyame. Wɔn nnwomtoɔ mu 

apiade deɛ abosonsomfoɔ nso wɔ bi nanso obiara wɔ gyidie soronko a ɔnam so de som 

wɔn Nyame. Roman Katereke nnwom gu ahodoɔ na ɛsono berɛ a wɔto sɛdeɛ 

abosonsomfoɔ nso wɔ akɔmfonnwom ahodoɔ no. 

 

2.10. Asɔrennwom 

Nketia (1955) kyerɛ sɛ, sɛ abibifoɔ resom anyame a, nnwom, tweneka, asa ne kasa mpa 

mu da. Yei kyerɛ sɛ, dwom ho hia wɔ som biara mu. Dwom di akotene wɔ Kristosom 

ne anyamesom ahodoɔ a yɛte wɔn nka nyinaa mu. Sɛdeɛ Akanfoɔ wɔ akɔmfonnwom 

ahodoɔ a wɔto de som wɔn anyame no, saa ara nso na akristofoɔ nyinaa teɛ. Ɛnam sɛ 

nhwehwɛmu no fa Roman Katereke asɔrennwom ne akɔmfonnwom nhyehyɛeɛ, 

nsɛntitire ne kasasu ahodoɔ binom ho nti na ɛbɛhia sɛ yɛhwɛ sɛdeɛ Roman Katereke 

asɔrennwom ahodoɔ no si teɛ. Roman katereke dwom yɛ dwom a wɔto berɛ a wɔresom 

Awurade. Andoh (1984) kyerɛ sɛ, Roman Katereke asɔre nnwom gu ahodoɔ na wɔto 

berɛ ano berɛ ano a emu biara wɔ nhyehyɛeɛ, nsɛntitire, tebea, kasasu ahodoɔ ne emu 

biara dwumadie. Ɔtoaa so kyerɛɛ sɛ, nnwom no mu nsɛm dodoɔ no ara kasa fa onipa 

abrabɔ ho. Na nnwom ahodoɔ a wɔto no bi na ɛdidi soɔ yi; mmerɛ ahodoɔ nnwom 

(Awurade mmaeɛ mmerɛ), akɔmkyene mmerɛ ne ahonusɛm nnwom, nnawɔtwe 

kronkron amanehunu Kwasiada, Owusɔre mmerɛ, Baasafua Kronkron afahyɛ nnapɔnna 

ne afɛdinna, nnwom a wɔto ma Nyame ne Nyamesom, “Mass” afɔrebɔ nnwom, adonneɛ 

nnwom, nhyirasom, ahotefoɔ nnwom, afunsie ne akra nyinaa ho nnwom, mmeamudua 

akwantuo nnwom ne asɔre nnianimfoɔ nnwom. Sarpong (2015) nso kyerɛ sɛ, nnwom 

ahodoɔ no mu biara a Roman Katereke asɔremma to wɔ asɔreyɛ no mu biara kyerɛ 

sɛdeɛ onipa bɛsi abɔ abrabɔ pa sɛdeɛ Agyenkwa Yesu Kristo bɛwu de gyee adasamma 

nkwa de ayɛ nhwɛsodeɛ de ama akristofoɔ nyinaa. Nsɔrennwom dodoɔ no ara yɛ ɔfrɛ 

ne nnyesoɔ, Asekyerɛ ne sɛ, obi pagya anaa ɔto dwom no nsensaneeɛ bi na nnwomtofoɔ 

nkaeɛ no nso agyeso anaa ato nsensaneeɛ a ɛsɛ sɛ wɔto. Wɔde so saa ara kɔsi dwom no 

awieeɛ. Yɛwɔ nnwom bi a, ne titire no nnwomtofoɔ kuo na ɛto. Mpɛn pii no nea ɔdi 

nnwomtofoɔ kuo no anim nam ne nnipadua akwaa no so danedane wɔn a wɔkura ɛnne 

a wɔde to dwom no ma wɔn mu biara kɔ no sɛdeɛ ɛsɛ pɛpɛɛpɛ. 

Nketia (1974), Angmor (1996) ne Agyekum (2011) kasa faa nnwom mu apiadeɛ a yɛde 

yɛ ɔyɛkyerɛ wɔ anwonsɛm a yɛde yɛn ano ka mu wɔ anomsɛm kasadwini mu. 

Wɔkyerɛkyerɛ mu sɛ, dwom biara bɛyɛ dɛ a, na ɛdan apiadeɛ ahodoɔ bi. Saa ara na 

Agyekum (2011)kyerɛ mu sɛnea Akanfoɔ agorɔ biara hia nneɛma bi te sɛ donno, 

sankuo, firikyiwa, dawuro, twene atumpan, ntorowa, mmaa ne asammɔ ɛnna afei 

“tambourine”, “piano”, “organ”, “guitar”, ne deɛ ɛkeka ho. Mehunu no sɛ, asɔrennwom 

ne akɔmfonnwom bɛdi mu a, gye sɛ saa apiadeɛ ahodoɔ yi nyinaa bi di mu akotene yie.  

Tɔgbi (2007) kyerɛ sɛ, ɔdwomtofoɔ bi twerɛ dwom a, wɔnnye dwom no nto mu sɛ ɛdi 

mu gye sɛ wɔatwa sɔhwɛ anaa sɛ woato dwom no wɔ ɔyɛkyerɛ kwan so ma wɔde 

ntwene, donno, mmaa, ntorowa, asa mu anammɔntuo ne nea ɛkeka ho asa dwom no mu 

ama ne dɛ ada adi ansa na wɔagye atom sɛ ɛyɛ dwom a ɛdi mu. Sɛ asɔrennwom anaa 

akɔmfonnwom bɛyɛ dɛ a, gye sɛ yɛde ntwene, nsammɔ, ntorowa, ɔgan, nnawuta ne ade 

to mu na aboa ama ne dɛ no awie pɛyɛ.Sarpong (1974) kyerɛ sɛ, Ghanafoɔ dwom a ɛyɛ 

dɛ no nyinaa no, wɔde wɔn nne na ɛto. Yei yɛ adeɛ ehia wɔ wɔn daadaa abrabɔ mu. Saa 

ara nso na asɔrennwom ne akɔmfonnwom mu wɔde apiadeɛ di mu akotene. 

Nhwehwɛmu da adi pefee sɛ, Akanfoɔ wɔ nnwom apiadeɛ ahodoɔ bebree a ɛma nnwom 

yɛ dɛ. Ebi ne idiofon a ɛyɛ apiadeɛ a sɛ wɔbɔ a emu popo. Ɛho nhwɛsoɔ bi na ɛdidi soɔ 

yi; mmaa mmienu a wɔde bobom, nnawuru, adɔma, nnawuruta, akasa ne ade. 

Tracey(1958) nso kyerɛ sɛ, “Mmbranofons” nso fa ntwene ahodoɔ te sɛ atumpan, 

donno, petia, apentemma, mpintin, gyamadudu ne fɔntɔmfrɔm. Saa apiadeɛ yi nyinaa 

yɛ nea wɔde nnua anaasɛ nnuabaa na ayɛ a emu no, wɔde mmoa nwoma bi te sɛ ɔsono, 

odwan, ɔtwe, pɔnkɔ, nantwie, ɔkwakuo ne ade adura ho. Tracey (1958) toaa so sɛ, 

ɔkwan baako a wɔfa so de saa apiade yi di dwuma ne sɛ, wɔde abaa bobɔ no kwan 

soronko so ama ne dɛ awie pɛyɛ. Ebi nso wɔ hɔ a wɔde aporibaa na ɛbɔ. “Ɛrofons” nso 

yɛ mframa apiadeɛ a ɛboa ma dwom yɛ dɛ. Nea ɛdi mu akotene ne abɛn anaa mmɛn a 

wɔde ano na ɛbɔ berɛ a wɔrehu mframa gu mu. Nea yɛhunu no sɛ Roman Katereke 

asɔrennwom ne akɔmfonnwom bɛyɛ dɛ a na ne fa kɛseɛ no ara gyina sɛdeɛ wɔsi toɔ ne 

dwom apiadeɛ ahodoɔ a wɔde taa nnwom no akyi. 

 

2.10.1 Asɔrennwom nhyehyɛeɛ 

Opoku(1967) kyerɛ sɛ, dwom nhyehyɛeɛ yɛ sɛdeɛ wɔfa so de nsɛm gu akwan so wɔ 

nnidisoɔ, nnidisoɔ ma nteaseɛ da adi pefee. Sɛdeɛ akɔmfonnwom wɔ nhyehyɛeɛ no saa 

ara nso na asɔrennwom teɛ. Willoughby  

(1959) nso kyerɛ sɛ, asɔrennwom nhyehyɛeɛ gu ahodoɔ mmienu, esiane sɛ nnwomtofoɔ 

no bi kɔ sukuu na ebinom nso nkɔ sukuu no bi koraa. Wɔn a wɔkɔ ho sukuu no tumi de 

nootu ahodoɔ bi gyina hɔ ma nnwom a wɔatwerɛ no mu nsɛm no wɔ sitaafo so. Ne 

nyinaa mu no, asɔrennwom ahodoɔ no nyinaa wɔ nhyehyɛeɛ baako. Ɛwɔ asɛntitire anaa 

nsɛntitire, tebea, akuakuo anaa nkyekyɛmu anaa afaafa, nsensaneeɛ, kasasu ahodoɔ ne 

wɔn dwumadie. 

Prempeh (2009) kyerɛ sɛ, dwom mu nsɛntitire yɛ botaeɛ anaa adesuadeɛ a ɛwɔ dwom 

no mu. Yei ma yɛhunu sɛ asɔrennwom biara wɔ botaeɛ anaa asɛntitire a ɛwɔ mu a enti 

nnwomtofoɔ ne asɔremma to berɛ ano berɛ ano wɔ asɔredan mu hɔ. Ɔtoaa so kyerɛɛ 

tebea a ɛwɔ dwom mu sɛ, ɛyɛ atenka anaa gyinaberɛ bi a obi wɔ mu wɔ dwom no mu. 

Atenka no bi yɛ anigyeɛ, awerɛhoɔ anaa anigyeɛ ne awerɛhoɔ. Nea yɛhunu ne sɛ, 

asɔrennwom ahodoɔ no ara fa nnipa asetena abrabɔ mu nsɛm ho enti dwom no mu 

atenka anaa gyinaberɛ tumi yɛ anigye, awerɛhoɔ anaa anigye ne awerɛhoɔ. Dwom no 

nhyehyɛeɛ sɛdeɛ Prempeh (2009) da no adi no tumi yɛ ekuo baako, mmienu anaa nea 

ɛboro saa. Na ekuo biara nso kura nsensaneeɛ a ɛma ne kan wie pɛyɛ. Saa ara nso na 

ɔkyerɛɛ mu sɛ, dwom biara wɔ kasasu ahodoɔ a emu biara wɔ ne dwumadie. Ne 

nkyerɛkyerɛ no, ɔdaa no adi sɛ kasasu yɛ nsɛm ahodoɔ a dwom twerɛfoɔ de frafra dwom 

no mu a ɛma dwom no yɛ ahomeka. Kasasu ahodoɔ bi ne asesɛsɛm, sɛ-nipa, 

nnyinahɔma, anihanehane, ampɛmmuaeɛ asɛmmisa, nkekaho, ntotohosɛm nsawɔsoɔ, 

abɛbuo, kasakoa, nteamudeɛ ne ade. Ne tiawa mu no asɔrennwom mu nsɛm fa 

Onyankopɔn ne n’abɔdeɛ nyinaa ho. 

2.11 Kasasu  
 

Agyekum (2011:23) kyerɛ sɛ, kasasu yɛ kasadwini ahodoɔ no mu nneɛma a 

kasadwumfoɔ biara bɛtumi agyina so de asɛm bi ato dwa wɔ berɛ a ɔrempa asɛm no ho 

ntoma. Asante, Asenso ne Hope (2004:97) nom kyerɛ sɛ, ɛyɛ adeɛ a ɛma kasadwini da 

nso firi yɛn daadaa kasa a yɛka ho. Ɛne sɛ, kasasu akɔyɛ ɔkasa mu nneɛma a 

kasadwumfoɔ tumi tasetase na wɔde saesae kasa no na ɛma deɛ wɔreka biara yɛ 

ahomeka a nteaseɛ wɔ mu. 

Azazu ne Gerald (2005) nso kyerɛ sɛ, kasasu yɛ adeɛ bi a, ɛboa ma wɔde hyehyɛ abrabɔ 

mu nneɛma bi ma ɛne yɛn suahunu to kɛsɛ. Wɔtoaa so bio kyerɛɛ sɛ, kasasu wɔ kasa 

frenkyemm ne daa daa kasa nyinaa mu. Bio yɛhunu kasasu wɔ sɛnea yɛsi dwene ne yɛn 

nneyɛeɛ nyinaa mu. Sɛnea wiase teɛ no, nyɛ nneɛma nyinaa na yɛtumi de nsɛm kyerɛ 

mu pefee no yɛ yie. Onipa biara nsusuiɛ na ɛhyehyɛ ne suahunu mu sɛ ebi a, nneɛma a 

yɛyɛ, deɛ yɛhunu anaa yɛsɔ mu ne ade. Lakoff ne Johnson (1980) nso kyerɛ yɛn susuiɛ 

wɔ kasasu nhyehyɛeɛ mu na yɛde hunu sɛ, biribiara a yɛhunu no wɔ yɛn bra mu no, ɛba 

bɛyɛ suahunu bi wɔ yɛn adwene mu. Na esiane sɛ suahunu nyɛ adeɛ a yɛhunu nti yɛde 

toto nneɛma bi a yɛnim ho na yɛde akyerɛ abusuabɔ a ɛda deɛ yɛhunu ne deɛ yɛnhunu 

no ntam. Saa abusuabɔ yi ne kasasu no a ɛkyerɛ sɛ yɛte biribi ase firi biribi foforɔ mu 

anaa yɛde suahunu foforɔ bi te suahunu bi ase. Mehunu kasasu sɛ, ɛyɛ nsɛmfua bi a 

kasadwumfoɔ bi tasetase de nwono ne nsɛm wɔ ɔkwan soronko so sɛdeɛ ɛbɛyɛ a ɛbɛtwe 

atiefoɔ anaa akenkanfoɔ adwene asi nea ɔpɛ sɛ ɔde to dwa no so na asane ayi nteaseɛ a 

ɛwɔ mu apue prɛkopɛ. Animdefoɔ yi mu biara kyerɛ sɛ, kasasu gu ahodoɔ na ebinom 

na ɛdidi soɔ yi a mede wɔn yɛɛ me nhwehwɛmu dwumadie no yɛ; abodin ne mmrane, 

ntotohosɛm anaa asesɛsɛm, abirabɔ, ntimu, sɛ-nipa, abɛbuo, anihanehane, nnyinhoma 

nteamu, kasakoa ne ade. Yei nti dwumadie yi rehwɛ kasasu ahodoɔ binom ne wɔn 

dwumadie, nhyehyɛeɛ ne nsɛntitire a ɛwɔ Roman Katereke asɔrennwon ne 

akɔmfonnwom mu sɛdeɛ ɛbɛboa ama amammerɛ ne amanneɛ atu mpɔn wɔ yɛn man yi 

mu. 

 

2.12 Tiɔri a mede dii dwuma yi 

Nhwehwɛmu dwumadie biara hia nkyerɛkyerɛmu ansa na atumi awie pɛ yɛ. Ne saa nti, 

Tiɔri a mede dii dwuma yi yɛ “ethnopoetic theory” na ne kɔfabae ne Jerome Rothenberg 

wɔ 1969 a ɛkyerɛ nnipakuo bi anwonsɛm nsɛmfuasu nkyerɛkyerɛmu wɔ amammerɛ 

pɔtee bi nnyinasoɔ ma nteaseɛ da adi pefee wɔ anomsɛm kasadwim mu. Saa Tiɔri yi 

Dell Hymes nso de dii dwuma wɔ 1974 wɔ ne nhwehwɛmu dwumadie mu. Ɛnam saa 

nti dodoɔ no ara frɛ no “Dell Hymes Ethopoetic theory”. Ɛnam sɛ, ɛyɛ nkyerɛkyerɛmu 

wɔ anwonsɛm nsɛmfuasu nti na ɛho bɛhia me wɔ nnwom ahodoɔ ho mpɛnsɛmpɛnsɛmu 

wɔ akɔmfonnwom ne Roman Katereke asɔrennwom dwumadie wɔ nhyehyɛeɛ, 

nsɛntitire, kasasu ahodoɔ nsɛdie ne abirabɔ mu ɛfiri sɛ, wɔn nyinaa da ɛbɔn korɔ mu. 

Hymes (1974) kyerɛ mu sɛ, kasa mu nneyɛeɛ no yɛ nsɛnkyerɛnneɛ a obi da no adi berɛ 

a ɔrɛdi nkitaho. Ɔtoaa ne nsɛm no so sɛ, nnwontoɔ yɛ ɔyɛkyerɛ dwumadie sɛdeɛ kasa 

teɛ pɛpɛɛpɛ. Ɔse, ansa na yɛbɛgye obi ato mu sɛ ɔfra kasakuo bi mu no, ɛsɛ sɛ ɔda ɛsu 

bi a ɛkyerɛ sɛ ɔfra nnipakuo pɔtee bi mu. Nneyɛeɛ a ɔtofoɔ biara da no adi no firi ne 

nkyɛn kɔ atiefoɔ hɔ, ɛno nti na ɛsɛ sɛ ɔhyɛ nneɛma bi nso berɛ a ɔrɛdi ne dwuma no. 

 

2.12.1. Nsɛntitire a ɛda adi wɔ “Ethnopoetic” tiɔri mu.  
 

Tracey (1958) kyerɛ sɛ, nsɛntitire ne adwene ankasa a ɛwɔ kasadwini dwumadie bi mu. 

saa ara nso na Hymes (1974) kyerɛ sɛ, kasadwini biara nni hɔ a ɛnni botaeɛ nti a ɔyɛfoɔ 

no de to dwa. Saa nsɛntitire yi na ɛboa ma kasadwini dwumadie bi wie pɛyɛ. 

Adwenemusɛm nimdeɛ (Theoritical framework) yi ɛne mmuaeɛ a menya firii me 

nkitahodifoɔ no hɔ no, ɛno na megyina so yɛɛ mpɛnsɛmpɛnsɛmu nhyehyɛeɛ, nsɛntitire, 

kasasu ahodoɔ, nsɛdie ne abirabɔ a ɛdaa adi pefee wɔ Roman katereke asɔrennwom ne 

Akɔnfonnwom ntotoho mu. Nsɛntitire a meboaboaa ano no mu bi wɔ “ethnopoetic” 

tiɔri mu ho nkyerɛkyerɛ mu na ɛdidi soɔ yi; Beaeɛ. Wei gyina hɔ ma beaeɛ anaa faako 

a dwumadie bi ɛrekɔ so te sɛ asɔredan, abosomfie adwabɔ ase, akono, ayie ase, asɔnneɛ 

so ne ade. Agofomma ne atiefoɔ. Nnipa a ahyia wɔ agodibea hɔ, dwuma a wɔn mu biara 

di ne ayɔnkofa a ɛdeda wɔn ntam. Nea ɛtɔ so mmienu yɛ botaeɛ. Ɛha no, ɛsɛ sɛ ɔtofoɔ 

no hwɛ botaeɛ anaa sɛnti a ɔrɛdi ne dwuma no. ahohohoa, ahosɛpɛ, ɔdɔ, tema, nkabom, 

osebɔ, ahurusie, ayɛyie anigyeɛ, awerɛhoɔ, apenesie, anibere ne ade. Botaeɛ a nnwom 

no gyina so no bɛtumi ayɛ ɔfrɛ, anigyeɛ, ne adeɛ. Nea ɛdi hɔ bio nso yɛ asɛm no 

nhyehyɛeɛ. Adeɛ baako a ɛsɛ sɛ ɔyɛfoɔ no hyɛ no nso, ne asɛm pɔtee a ɔde reto dwa no 

wɔ nhyehyɛeɛ ne ne su. Asɔrennwom ne akɔmfonnwom no bi wɔ hɔ a, ne nhyehyɛeɛ 

no yɛ ɔfrɛ ne nnyesoɔ, ɛbi wɔ hɔ a asomfoɔ no nyinaa na wɔbom to nnwom no. Tebea. 

Berɛ a nnwontoɔ dwumadie bi rekɔ so no, agofomma no atenka nya nsunsuansoɔ wɔ 

wɔn ho wɔn ho ne atiefoɔ no so. Sɛ ɔdwomtofoɔ no wɔ anigyeɛ anaa awerɛhoɔ mu a, 

ɛnne a nnwomtofoɔ de to nnwom no kyerɛ. Saa ara nso na nnwomtofoɔ no nnyesoɔ nso 

kyerɛ tebea a wɔwɔ mu.  

Ɔkwan a nnwomfoɔ fa so da n’atenka a ɔwɔ mu no adi no, ɛho hia pa ara.  

Nnwomtofoɔ no nne no kyerɛ atiefoɔ no sɛ wɔwɔ anigyeɛ anaa awerɛhoɔ mu. Okpewho 

(1992) kyerɛkyerɛ mu fann sɛ, nnwom dwumadie mu no, mpɛn pii no ɛyɛ a nnwomtofoɔ 

no de ɛnne a ɛwɔ soro na ɛto ne nnwom no de kyerɛ tebea a ɔwɔ mu. Bio, mmara anaa 

nhyehyɛeɛ (Norms) nso di mu akotene. Owu-Ewie (2017) Kyerɛ sɛ, dwumadie biara 

hia nhyehyɛeɛ ansa na atumi adi mu. Saa ara nso na kasa dwumadie biara nhyehyɛeɛ 

wɔ ho no, saa ara nso na ɛsɛ sɛ nnwomtofoɔ no hwɛ sɛ wɔde mmara a ɛwɔ nnwom no 

ho no di dwuma pɛpɛɛpɛ wɔ ne nnwomtoɔ no mu. Ne korakora no, nnwom mu kasasu 

ahodoɔ. Nnwom nsaeɛ mu no, nnwomtofoɔ no hwɛ nnwom mu kasasu ahodoɔ a ɛho 

hia no sɛnea ɔbɛtumi aduru botaeɛ nti a wɔreto nnwom no ho. Sɛ ebia ntimu, nteamu, 

sɛ-nipa ne nkaeɛ bebree wɔ hɔ a ɛwɔ nnwom mu. 

 

2.12.2. Ethnopoetic” tiɔri su 
 

 “Ethnopoetic” tiɔri wɔ nhyehyɛeɛ, nsɛntitire, kasasu ahodoɔ ne ne dwumadie wɔ 

nnidisoɔ nnidisoɔ kwan so. Tiɔri yi da abrabɔ mu nsɛm na ɛnam so kyerɛkyerɛ nsɛm 

pɔtee binom ma nteaseɛ yɛ adwuma pefee. Ɔtwerɛfoɔ ne de amammerɛ ne amanneɛ de 

pɛnsɛmpɛnsɛm anwonsɛm ahodoɔ mu de twee ɔmanfoɔ adwene sii hia a ehia sɛ yɛbɔ 

yɛn amammerɛ ne amanneɛ ho ban ɛfiri sɛ, ɛyɛ amansan agyapadeɛ. Ɛyɛ ɔkwan soronko 

a ɛka nnipa bom de yi ɔhaw ne adwendwene firi nnipa abrabɔ mu. Ɛmu nsɛm yɛ 

afotunsɛm a ɛboa ma onipa de kyekyere ne werɛ wɔ abrabɔ mu. Jerome (1969) kyerɛ 

sɛ, nnwom ahodoɔ a wɔtoɔ no yɛ nsɛm nkorɛnkorɛ a wɔadwini na ɛnam sɛ ɛyɛ kasa no 

nti no, ɔdwumfoɔ no nnwene mma ɔno nko ara ne ho, atiefoɔ ne akenkanfoɔ nso ka ho 

bi. Ɛno kyerɛ sɛ, nnwontoɔ yɛ nkitahodie a ɛkɔ so wɔ nnipakuo bi ntam. Saa ara nti, ɛsɛ 

ɔyɛfoɔ no sɛ ɔhyɛ nneɛma titire bi nso berɛ a ɔrɛdi ne dwuma no sɛdeɛ ɛbɛyɛ a ɛde 

nkitahodie mapa ɔno ne n’atiefoɔ no ntam. Nneɛma titire a sɛ ɛwɔ nnwom mu bi sɛ 

ayɛmyɛ, nkabom ne ade tumi hyɛ nwomtofoɔ, atiefoɔ ne akenkanfoɔ no ma wɔbɔ bra 

pa. Jerome Rothenberg a ɔyɛ saa tiɔri yi kɔfabae wɔ 1969 kyerɛ sɛ, sɛ obi rekasa a, ɛnyɛ 

asɛm a ɔde to dwa no nko ara na ɛhia, na mmom nneɛma atitire bi nso wɔ hɔ a ɛsɛ sɛ 

ɔhyɛ no nso, sɛnea ɛbɛyɛ a botaeɛ nti a ɔrɛdi ne dwuma no bɛdi mu. Ɔkyerɛ sɛ, sɛ obi 

de botaeɛ a ɛwɔ nnwom mu di dwuma a, ɛboa onipa no a ɔreyɛ nhwehwɛmu no ma no 

nya nimdeɛ fa nnipa ne wɔn kasa no ho. Ɔkyerɛ sɛ, ɛnyɛ dwumadie nyinaa na wɔbɛtumi 

de ne nnyinasoɔ no nyinaa adi dwuma. Ɛno nti ne nnyinasoɔ no mu mmiɛnsa na mede 

dii me dwuma no. Mefaa beaeɛ a ɛkyerɛ faako a kasadwini bi kɔɔ so, agofomma anaa 

nnwomtofoɔ, akenkanfoɔ a wɔdii ne atiefoɔ a wɔtiee dwumadie no ne botaeɛ nti a saa 

dwumadie no kɔɔ so. Saa ara nso na ɛteɛ wɔ nnwontoɔ dwumadie mu nso, ɛsɛ sɛ ɔtofoɔ 

no hyɛ nneɛma atitire yi nso berɛ a nnwontoɔ dwumadie no rekɔ soɔ no, na aboa ama 

nkra a ɔretoɔ no aduru n’atiefoɔ hɔ ama wɔn nso agye mu no ɔfɛ so anaa anya dwumadie 

no so mfasoɔ. Akɔmfonnwom ne asɔrennwom nhyehyɛeɛ ne ne botaeɛ gyina wɔn 

amammerɛ ne amanneɛ pɔtee so, nti mpɛnsɛmpɛnsɛmu a megyinaa adwenmusɛm yi so 

meyɛeɛ no, mankwati asetena mu amammerɛ ne amanneɛ a Akanfoɔ nnwom ne 

asɔrennwon gyina so to nnwom no.  

 

2.12.3. “Ethnopoetic” tiɔri ho mfasoɔ 
 

Deɛ ɛdi kan, ɛma anigyeɛ. Ɛnam sɛ tiͻri yɛ anomsɛm kasadwini na ɛnam amammerɛ ne 

amanneɛ kwan so kyerɛkyerɛ nsɛmfuasu mu ma nteaseɛ da adi pefee nti, ɛma nnipa 

anigyeɛ. Kyerɛ sɛ, wͻbɛtie anaa wͻbɛkenkan de abͻ wͻn bra, sɛdeɛ me nso ani agye ho 

de ayɛ me nhwehwɛmu dwumadie yi. 

Deɛ ɛtͻ so mmienu, ɛma nimdeɛ, nyansa ne suahunu. Anokwasɛm ne sɛ, nimdeɛ yɛmfa 

no ͻbaakofoͻ tirim. Nsɛm pͻtee binom a Jerome Rothernberg ne Dell Hymes ada no 

adie wɔ anwonsɛm mu wɔ anomsɛm kasadwini mu no tumi boa ma nnipa nimdeɛ ne 

suahunu ma wɔdwene kɔ akyiri wɔ abrabɔ mu.  

‘Ethnopoetic’ tiͻri da amammerɛ ne amanneɛ adi. Ɛnam sɛ ɛyɛ anomsɛm kasadwini nti 

ɛda nnipa abrabͻ ne asetena mu nsɛm adi sɛ ɛbi ayɛmyɛ, akokoͻduru, tema, 

awerɛkyekyerɛ, ͻdͻ, awerɛhoͻ, anigyeɛ ne ade.  

‘Ethnopoetic’ tiͻri a ne kͻfabae ne Jrome Rothernberg wͻ 1969 mu no yɛ amansan ne 

nkyirimma agyapadeɛ. Ɛfiri sɛ, ɛnam sɛ ɛyɛ tiͻri a ɛtͻ asom nti amansan dodoͻ no ara 

kͻhwehwɛ akyiri kwan de di wͻn nnwuma te sɛ nea me nso mede ayɛ me nhwehwɛmu 

dwumadie yi na aboa ama nkyirimma nso abɛto de abͻ wͻn bra kͻsi sɛ ewiase bɛba 

awieeɛ. 

‘Ethnopoetic’ tiͻri yi ma awerɛkyekyerɛ. Mpɛn pii no sɛ wode tiͻri yi mu nsɛm toto 

w’abrabͻ ho a, ɛtumi yi ɔhaw ne amanehunu firi mu nam so tumi ma wotu mpɔn wɔ 

abrabͻ mu. 

Berɛ a me ne asɔremma ne akɔmfoɔ mpanimfoɔ hyiaeɛ wɔ nsɛmmisa ne anoyie berɛ 

mu saa “ethnopoetic” tiɔri boa maa obibiara kyerɛɛ n’adwene yie aberɛ a na ehu ne suro 

biara nnim wɔ nsɛmmisa no ho ɛfiri sɛ, nsɛm a na ɛmu yɛ den no wɔ nnwom mu nyinaa 

wɔtee aseɛ yie de nam so de yiyii nsɛmmisa no ano kama. Bio “ethnopoetic” tiɔri boa 

ma nsɛmmisa anoyiefoɔ no dwene kɔɔ akyire wɔ nnwom ahodoɔ no ho nam so maa 

wotumi kyerɛɛ nnwom no mu nhyehyɛeɛ ahodoɔ, nsɛntitire ahodoɔ, kasasu ahodoɔ 

binom ase, nsɛdie ne abirabɔ a ɛwɔ som mmienu yi nnwom mu sɛdeɛ ɛdaa adi wɔ 

nsɛmmisa no ho. Saa ara nso na “ethnopoetic” tiɔri yi boa ma yɛtumi ka yɛn ho bom na 

yɛyi ankonam firi yɛn abrabɔ mu. Me nsɛmmisa ne anoyie berɛ mu no, metumi hunuu 

sɛ anoyiefoɔ no binom a na wɔayɛ komm no nyinaa kayann wɔn ho tumi yiyi nsɛmmisa 

binom ano maa no yɛɛ anika. Nkyerɛkyerɛmu a ɛkɔɔ so wɔ asɔrennwom ne 

akɔmfonnwom ho no, anoyiefoɔ no tumi bisaa nsɛmmisa binom a na ɛkyere wɔn 

adwene ma wɔnyaa wɔn ho nteaseɛ kama nam so ma wɔtumi gyinaa so tumi yiyii 

nsɛmmisa nkaeɛ binom ano yie wɔ me nhwehwɛmu dwumadie no ho. 

“Ethnopoetic” tiɔri boa ma yɛnya ahwɛyie wɔ yɛn abrabɔ mu. Biribiara hia ahwɛyie. 

Ne saa nti saa tiɔri yi ma yɛhunu ɔkwan pa a yɛbɛtumi afa so abɔ yɛn bra wɔ ewiase 

ɛfiri sɛ, nnwom ahodoɔ mu nsɛm no tumi kyerɛkyerɛ yɛn kwan pa ma yɛtwe yɛn ho firi 

nneɛma a ɛmfata bi ho te adwamammɔ, nsanom, awudie, asisie, korɔnobɔ, apoobɔ ne 

nkaeɛ ho wɔ yɛn abrabɔ mu. 

“Ethnopoetic” tiɔri bue yɛn adwene ɛfiri sɛ, ɛma yɛdwene kɔ akyiri wɔ biribi ho. Me 

nsɛmmisa ne anoyie berɛ mu no ɛdaa adi pefee maa mehunuuiɛ ɛfiri sɛ, na nnwom no 

binom mu nsɛm yɛ kasasu ahodoɔ bi te sɛ ɛbɛ, kasakoa, sɛ-nipa, tete kasa ne ade na 

nnwomtwerɛfoɔ no de adi dwuma wɔ nnwom no mu a sɛ wode toto yɛn abrabɔ ho a 

ɛma yɛnya nimdeɛ ne suahunu fa nneɛma a atwa yɛn ho ahyia. 

 

2.14.2 Ɔhaw a ɛwɔ “ethnopoetic” tiɔri ho 

 

Ɛnam sɛ “ethnopoetic”tiɔri hia nwegotirim nti ehia ma ɔbadwanba, nyansafoɔ anaa 

nimdefoɔ na w’atumi awesa anwonsɛm agu ne tirim nnidsoɔ nnidisoɔ kwan so na atumi 

atwe atiefoɔ ne bɛhwɛadefoɔ adwene asi anwonsɛm no mu nsɛm so na ɛnam so ama 

wɔatumi de abɔ wɔn bra. Saa ara nso na ɛyɛ anwonmsɛm ne nnwom nsɛmfuasu 

nkyerɛkyerɛmu no nti ehia ma ɔbadwenba na woatumi atwerɛ nsɛmfua a ehia wɔ abrabɔ 

mu na ɛnam so de atwe akenkanfoɔ ne atiefoɔ adwene asi so. Yɛtumi de “ethnopoetic” 

tiɔri bɔ akutia wɔ dwumadie bi ho a yɛmpɛ sɛ yɛde bɛto dwa pefee.  

 

2.13 Muabɔ 

Ɔfa yi mɛdii kan hwɛɛ nea atwerɛfoɔ binom atwerɛ afa akɔmfonnwom ho, abosom ho 

adesua, abosom atenaeɛ, abibifoɔ nyamesom fapem. Afei metoaa so hwɛɛ nnwom 

nkyerɛaseɛ, Akanfoɔ nnwom, Akanfoɔ nnwom ahodoɔ, nnwom apiadeɛ, Tanɔ 

akɔnfonnwom, akɔnfonnwom nhyehyɛeɛ. Bio, mesane hwɛɛ Roman Katereke som, 

Anso hɔ a, metoaa so hwɛɛ asɔrennwom ne asɔrennwom nhyehyɛeɛ. Saa ara nso na 

mekaa biribi faa kasasu ho na mede kɔwiee wɔ tiɔri a mede gyinaa so yɛɛ me 

nhwehwɛmu dwumadie no.   

ƆFA ƐTƆ SO MMIƐNSA 

ƆKWAN A MEFAA SO YƐƐ NHWEHWƐMU NO 

3.0 Nnianimu 

Ɔfa yi dwumadie yi da Akanfoɔ asɔrennwom ne akɔmfonnwom ntotoho a egyina Tanɔ 

akɔmfonnwom ne Roman Katereke asɔrennwom so. Ɔfa yi mu dwumadie hyɛ aseɛ firii 

ɔkwan a mefaa so yɛɛ nhwehwɛmu no, nnipakuo a mede wɔn yɛɛ nhwehwɛmu no, 

nnipakuo nnyiyimu, ɔhaw a mehyiaa no wɔ me nhwehwɛmu no mu, ɔhaw no anosie, 

nsɛmmisa mmoaboano, mmeaeɛ a meyɛɛ nhwehwɛmu no, sɛnti a mepaa mmeaeɛ 

mmienu ne som ahodoɔ mmienu no, akwansrɛ, nkɔmmɔtwetwe, nkɔmmɔtwetwe ho 

akwansideɛ, nkɔmmɔtwetwe akwansideɛ no ho anosie, akenkan, akenkan no ho 

akwansideɛ, akenkan akwansideɛ no ho anosie, ahwɛeɛ, akwansideɛ a wɔ ahwɛeɛ, 

ahwɛeɛ akwansideɛ no ho anosie de kɔsi muabɔ. 

 

3.1 Nhwehwɛmu no su 

Mouton (2003) kasa fa nhwehwɛmu dwumadie ho sɛ ɛyɛ ɔkwan pa a nhwehwɛmuni de 

to ne dwumadie ho na ɛboa tenetene no wɔ ne dwumadie no nyinaa mu na ɔnam so adi 

ne dwuma no ama atumi awie pɛyɛ. Dwumadie yi yɛ nhwehwɛmu a ɛkyerɛ Akanfoɔ 

akɔmfonnwom ne asɔrennwom a ɛgyina Tanɔ akɔmfonnwom ne Roman Katereke 

asɔrennwom wɔ nhyehyɛeɛ, nsɛntitire kasasu ahodoɔ nsɛdie ne abirabɔ kwan so. 

Menam kwalitatifu (qualitative) kwan so na ɛdiii dwuma no nyinaa. Wolcott (1990) so 

kyerɛ sɛ, kwalitatifu yɛ nhwehwɛmu akwankyerɛ no mu baako a ɛde nnipa kumaa te sɛ 

baako kɔsi aduonu a ɛdii dwuma no. Ɛyɛ nhwehwɛmu bi a nhwehwɛmufoɔ tumi si 

mmɔntene so berɛ a ɔreyɛ nhwehwɛmu bi de apɛ suahunu biara a ɛwɔ biribi ho ne emu 

nsɛntitire anaa adesuadeɛ titire no ho to dwa. Ɛyɛ nhwehwɛmu akwankyerɛ a Fowler 

(2002), Biklen ne Bogan (1992) akyerɛ mu sɛ, ɛyɛ nhwehwɛmu mapa a ɛsom bo paa 

ara wɔ nnipa abrabɔ ne suahunu mu. Wɔkyerɛ sɛ ɛyɛ dwumadie soronko a ɛfa nnipakuo 

bi amammerɛ ne amanneɛ mu nsɛm a wɔde atoto ebinom amammerɛ ne amanneɛ ho 

sɛdeɛ wɔbɛnya nteaseɛ soronko pa ara na wɔatumi ama nkyerɛkyerɛmu a emu dɔ yie 

sɛdeɛ ɛbɛyɛ a akenkanfoɔ ne atiefoɔ bɛte aseɛ. Ne saa nti na kwalitatifu (qualitative) 

nhwehwɛmu yi bɛboa ama me nhwehwɛmu dwumadie yi atumi awie pɛyɛ. 

Mede Kwalitatifu (qualitative) nhwehwɛmu yi dii dwuma esiane sɛ, me nhwehwɛmu 

yi fa akɔmfonnwom ne asɔrennwom a egyina Tanɔ akɔmfonnwom ne Roman Katereke 

asɔrennwom ntotoho wɔ nhyehyɛeɛ, nsɛntitire ne kasasu ahodoɔ binom, nsɛdie ne 

abirabɔ a ehia nkyerɛkyerɛmu, ɛfiri sɛ, ɛfa biribi ho na yɛpɛ sɛ yɛhunu abakɔsɛm a ɛtaa 

akyire ne ne nteaseɛ wɔ som mmienu yi ntam. Botaeɛ titire a mede Kwalitatifu 

nhwehwɛmu yi dii dwuma na Bema (2009) kyerɛkyerɛɛ mu berɛ a wɔfaa nsɛm bi firii 

Overfield (2001) nwoma bi mu. Wɔse Kwalitatifu nhwehwɛmu yɛ nhwehwɛmu mapa 

a ɛsom bo yie ɛwɔ nnipa abrabɔ mu pa ara. Wɔtoaa so kyerɛɛ mu sɛ, ɛyɛ dwuma sono 

baako a wɔn amammerɛ mu ne sɛ, wɔbɛhwɛ ebinom amammerɛ ne ne wɔn nteaseɛ yie 

pa ara na wɔatumi ama nkyerɛkyerɛmu a emu dɔ sɛdeɛ ɛbɛyɛ a akenkanfoɔ ne atiefoɔ 

nso bɛte aseɛ. 

 

3.2. Beaeɛ a meyɛɛ nhwehwɛmu no. 

Mmeaeɛ ahodoɔ mmienu na mede yɛɛ me nhwehwɛmu dwumadie no. Nea ɛdi kan yɛ 

Tanɔ Boase wɔ Takyiman Atifi Mansini mu wɔ Bono Apueɛ Mansini mu. Kuro yi mu 

na Ɔbosom kɛseɛ a ne din de Ɔberempɔn Tanɔ si. Sɛdeɛ kuro no din deɛ no na ɛkyerɛ 

sɛ wɔde bosom no din na ɛtoeɛ. Kuro no mufoɔ ka Bono ne Asante Twi kasa. Ɛyɛ tete 

kuro a wɔdi afahyɛ a yɛfrɛ no Apoɔ a ahyeta ɔman yi mu. Wɔyɛ akuafoɔ. Kuro no mu 

nso som nkaeɛ bi te sɛ Roman Katereke, S.D.A Mɛtɔdise, Nkramofoɔ, Gyidi ne nkaeɛ 

nso nyinaa wɔ hɔ bi. Sukuu ahodoɔ bi te sɛ mɛtɔdies Roman katereke, “Islamic” nkaeɛ 

ahyeta hɔ ma. Kuro a ɛtɔ so mmienu a mede yɛɛ me dwumadie yi ne Akyerensua. Ɛwɔ 

Asutifi Anaafoɔ Mansini mu wɔ Ahafo Mantam mu. Kuro no wɔ Nyamesom ahodoɔ bi 

te sɛ Nkramo som, Basele som, Roman Katereke som, Mɛtɔdise som ne nkaeɛ. Kuro 

no afahyɛ a wɔdi din de ‘Nkɔmpɔ’ na kasa a wɔka nso ne Asante Twi. Wɔyɛ Ahafofoɔ 

sane yɛ akusfoɔ. Kuro no mu, ahodoɔ bi te sɛ Roman katereke, mɛtɔdise, ‘Islamic,’ 

S.D.A, ‘presby’ ne nkaeɛ abunkam hɔ nyinaa.   

 

3.2.1 Sɛnti a mepaa mmeaeɛ mmienu ne som ahodoɔ mmienu no 

Nea ɛdi kan Tanɔ Boase yɛ tete kuro a ɛho abakɔsɛm firi asuo Tanɔ a ɛyɛ nsu kɛseɛ da 

ɔman yi mu Anaafoɔ. Na ɛho bɛhia me sɛ mɛkɔ kuro no so kɔhwehwɛ Asuo Tanɔ ne ne 

bosom kɛseɛ, n’akɔmfoɔ, n’akɔmfonnwomtofoɔ ne n’apiadeɛ ho nsɛm peewa de yɛ me 

nhwehwɛmu ɛfiri sɛ, Ɔbosom Tanɔ din ahyeta man yi mu nyinaa ɛnam ne nnwuma pa 

ahodoɔ a ɔyɛ de boa amansan nanso akristofoɔ mpɛ sɛ wɔbɛte ne din ne abosom nkaeɛ 

koraa wɔ wɔn Nyamesom mu. Saa ara nso na mede Akyerensua kuro no yɛɛ me 

nhwehwɛmu efiri sɛ, ɛhɔ na meyɛ adwuma sɛ ɔkyerɛkyerɛni a Roman Katereke ara nso 

wɔ hɔ a ɛbɛboa me ama manya berɛ de adi dwuma no ntɛm pa ara so. Menim sɛ, obi 

bɛbisa sɛ Nyamesom ahodoɔ bebree na ɛwɔ Akyerensua ne ɔman yi na ɛyɛɛ dɛn na 

mamfa emu biara sɛ Roman Katereke som? Anoyie ne sɛ Roman Katereke asɔre yɛ 

asɔre a ɛbaa ɔman yi mu akyɛre yie na wɔn som mu nhyehyɛeɛ da soronko firi asɔre 

nkaeɛ no mu. Ebinom mpo kyerɛ sɛ, wɔn nhyehyɛeɛ bi reyɛ akɔsɛ abosonsomfoɔ nti na 

ɛho bɛhia me sɛ mɛyɛ som yi mmienu yi mu nhwehwɛmu ne titiriw wɔn som mu nnwom 

ama yɛahunu nsonsonoeɛ a ɛwɔ mu. 

3.3 Nnipakuo a mede wɔn yɛɛ me nhwehwɛmu no 

 Best ne Kahn (2006) kyerɛ nnipakuo a wɔde wɔn yɛ nhwehwɛmu sɛ, wɔyɛ nnipakuo a 

wɔkura su korɔ a nhwehwɛmuni no gye tom sɛ wɔbɛtumi aboa ama nhwehwɛmu 

dwumadie no adi mu. Polit ne Hungler (1999) nso de foaa so sɛ, wɔyɛ nnipakuo a emu 

nnipa no wie pɛyɛ na wɔn nhunumu ne wɔn suahunu no bɛtumi aboa ama dwumadie 

no adi mu. Yei kyerɛ sɛ, saa nnipakuo yi ne wɔn a wɔwɔ nhwehwɛmu no botaeɛ ho 

nimdeɛ ana asɛ nhwehwɛmu no fa wɔn ho pɔtee sɛ wɔbɛtumi aboa ama nhwehwɛmu 

no anya nsɛmmoano a ɛbɛboa ama nhwehwɛmu no adi mu. Saa ara nso na Barnette 

(1991), Henry (1990) ne afoforɔ nhwehwɛmu a wɔayɛ afa nnipakuo ho a wɔde ho 

mmuaeɛ ato abɛɛfo ntentan so kyerɛ sɛ, sɛ yɛreka nnipakuo a, yɛde nhwehwɛmu a ɛyɛ 

nnipakuo bi anaa nneɛma bi a yɛde yɛn ani abu sɛ yɛde wɔn bɛdi dwuma wɔ 

nhwehwɛmu bi mu. Mpɛn pii no, etumi ba sɛ saa nnipakuo yi so dodo sɛ yɛde wɔn bɛyɛ 

saa nhwehwɛmu. Yei ma obi a ɔreyɛ nhwehwɛmu no kyɛ nnipakuo no mu ma no nya 

nnipakuo kumaa a ɔde bɛdi dwuma ne nnipakuo nnyiyimu. Enti me nhwehwɛmu 

dwumadie yi mu no, mamma nnipa a wɔwɔ Takyiman Mansini a ɛwɔ Bono Apueɛ ne 

Akyerensuaman a ɛwɔ Asutifi Anaafoɔ nyinaa na dii dwuma no na mmom mede wɔn 

a wɔwɔ Tanɔ Boase nnipa a wɔte Taakɔkɔ borɔno so binom ne Akyerensua Roman 

Katereke asafomma binom na mede wɔn dii dwuma no. 

 

3.3.1 Nnipakuo Nnyiyimu. 

Owuo-Ewie (2019:29), Edu-Buandoh ne Anthony (2013:82) kyerɛ sɛ, ɛyɛ ɔkwan a 

yɛgyina yɛn nhwehwɛmu no botaeɛ no so de yiyi nnipakuo ne nneɛma a ɛbɛboa yɛn wɔ 

nhwehwɛmu mu. Ɔtoaa so kyerɛɛ sɛ, ɛyɛ ɔkwan a yɛfa so yi nnipa a wɔagye din sɛ 

wɔwɔ nimdeɛ a nhwehwɛmufoɔ no bɛtumi de wɔn ho ato wɔn so anya nsɛntitire ne 

adesuadeɛ pɔtee bi de ayɛ ne nhwehwɛmu no. 

Barnette (1991) ne Henry (1990) nso kyerɛ wɔn adwene sɛ, ɛnyɛ sɛ yɛde dɔm pii biara 

bɛyɛ nhwehwɛmu na mmom ɛsɛ sɛ, ɛyɛ nnipakuo nnyiyimu na atumi aboa yɛn ama yɛn 

nsa aka mmuaeɛ pɔtee a yɛrehwehwɛ afiri nnipa no hɔ. Ne saa nti mɛdii kan hwɛɛ Tanɔ 

akɔmfonnwom ahodoɔ ne nnipa dodoɔ a mede wɔn bɛyɛ me nhwehwɛmu no a potɔ 

kasa mu no yɛfrɛ no “purposive sampling method” de yiyi akɔmfonnwom ne nnipa 

kumaa a wɔbɛboa me wɔ me dwumadie no mu. Saa kwan no so ara na mefaa so de nyaa 

Roman Katereke asɔrennwom ne asɔremma binom wɔ me dwumadie no ho. Fowler 

(2002) nso kasa faa nnipa dodoɔ a yɛyi wɔn gye wɔn adwenkyerɛ fa nhwehwɛmu 

dwumadie ho sɛ, ɛyɛ adeɛ a ɛho hia yie wɔ nhwehwɛmu dwumadie mu deɛ nanso sɛ 

ɛkɔba sɛ woresa nnipa dodoɔ mu ayi mu kakra bi de adi dwuma a ɛyɛ a nnipa no mfeɛ 

ne wɔn nimdeɛ ne suahunu nso boa ma dwumadie no awie pɛyɛ.  

Ɛnam sɛ me nhwehwɛmu yi yɛ Akanfoɔ akɔmfonnwom ne Roman katereke 

asɔrennwom ntotoho nti nnipa a mede wɔn yɛɛ me nhwehwɛmu dwumadie yi yɛ nnipa 

binom a wɔwɔ Taakɔkɔ borɔno so wɔ Tanɔ Boase wɔ Takyiman Mansini a ɛwɔ Bono 

Apueɛ Mantam mu ne Akyerensua Roman Katereke Asafomma binom a wɔwɔ Asutifi 

Anaafoɔ Mansini mu wɔ Ahafo Mantam mu. Ahyɛaseɛ no mede nnipa aduannan(40) a 

emu aduonu (20) firi ɔsam biara mu. Nanso ɛnam sɛ na saa berɛ no yɛ osutɔ berɛ na 

nsaeɛ yareɛ “Covid-19” nso ate asete wɔ ewiase a ɔman Ghana di mu tinti man nti na 

ɛma me nhwenhwɛmu dwumadie no nkɔ ntɛm koraa. Yei nti megyinaa kwalitatifu 

nhyehyɛeɛ so tee so baa aduonu (20) a emu nnipa du (10) firi ɔsom biara mu. Yei boa 

me ma mewiee dwumadie ntɛm so. Ɔkwan a mefaa so ne sɛ, mɛdii Kwalitatifu 

(qualitative) nhyehyɛeɛ so de faa nnipa du(10) firii ɔsom biara mu na ɛdii me dwumadie 

no. Akɔmfonnwom nhwehwɛmu no, mefaa nnipa du(10). Saa nnipa yi wɔ nkyekyɛmu. 

Mmaa yɛ num(5) a emu mmabunu no yɛ baako(1), mmasiriwa yɛ mmienu(2) na 

mmerewa no nso yɛ mmienu (2). Mmarima a wɔwɔ me nhwehwɛmu dwumadie no nso 

yɛ num(5) saa ara. Ɛmu mmabunu yɛ baako(1), mmasiriwa yɛ mmienu(2), na nkokoraa 

nso yɛ mmienu(2). Sɛdeɛ ɛkɔɔ so wɔ Tanɔ abosomfie no, saa ara nso na ɛteɛ wɔ Roman 

Katereke asɔrefie mu. Mmaa dodoɔ no yɛ num(5) na mmarima no nso yɛ num(5). Mmaa 

no mu mmabunu no yɛ mmienu(2), mmasiriwa mmienu(2) na mmerewanom nso yɛ 

baako(1). Mmarima a wɔwɔ asafo no mu a mede wɔn dii me dwumadie no nso yɛ 

num(5) a mmabunu no yɛ mmienu(2), mmasiriwa yɛ nnan na nkɔkoraa nso yɛ baako 

(1). Saa nipakuo nnyiyimu ho nkyerɛkyerɛmu no ho hyehyɛ pono na ɛwɔ aseɛ ha yi 

sɛdeɛ ɛbɛma nteaseɛ ada adi pefee wɔ me nhwehwɛmu dwumadie no ho wɔ som 

mmienu yi mu nnwom ho.  

Hyehyɛ pono 1. Tanɔ Boase bosomfie asomfoɔ. 

Nnipakuo  Mmabunu  Mmasiriwa Mmerewa Nkɔkoraa Nnipakuo dodoɔ 

Mmaa 1 2 2 - 5 

Mmarima  1 2 - 2 5 

 

Hyehyɛ pono 2. Akyerensua Roman Katerekefoɔ 

Nnipakuo  Mmabunu  Mmasiriwa Mmerewa Nkɔkoraa Nnipakuo dodoɔ 

Mmaa 2 2 1 - 5 

Mmarima  2 2 - 1 5 

 

Saa nnipa yi bi yɛ akɔmfoɔ, asɔfoɔ, asɔfowa, akɔmfowa, asɔre mpanimfoɔ, dwomtofoɔ, 

kɔmfoɔ kyeame, nnwomtofoɔ ne akuakuofoɔ bi te sɛ mmaakuo, mmabunukuo ne ade. 

Nnipa a mede wɔn dii dwuma no mfeɛ firi aduonu (20) kɔsi aduoson (70). Me 

nhwehwɛmu dwumadie no, ahwɛeɛ, nkɔmmɔtwetwe ne akenkan no boaa me yie maa 

menyaa nsɛm a ehia de dii dwuma yi a ɛnam so ada ahintasɛm bi a ɛwɔ Tanɔ 

akɔmfonnwom ne Roman Katereke asɔrennwom adi. Berɛ a me nhwehwɛmu 

dwumadie no baa awieeɛ no, na nnipa a me ne wɔn twetwee nkaɔmmɔ no mu dunsia 

(16) a ɛyɛ ɔha nkyekyɛmu aduowɔtwe (80%) ayiyi nhwehwɛmu no mu nsɛmmisa no 

nyinaa ano kama. 

3.4 Ɔkwan a mefaa so nyaa nsɛm dii dwuma no 

Mpanin se, “ate a bisa ne agorɔ”. Me nhwehwɛmu dwumadie no, menyaa aboterɛ de 

me ho too nhyehyɛeɛ ahodoɔ de pɛɛ nimdeɛ ahodoɔ yɛɛ me dwumadie yi. Sɛdeɛ me 

nhwehwɛmu yi yɛ Kwalitatifu nhwehwɛmu na ɛyɛ nhwehwɛmu a ɛbɛboa ma manya 

abakɔsɛm ne nteaseɛ a ɛtaa me dwumadie no akyi. Yei maa ɛma mede akwan ahodoɔ 

bi te sɛ akwansrɛ, nkɔmmɔtwetwe, ahwɛeɛ, mfonin ahodoɔ ne nwoma a wɔatintim fa 

me nhwehwɛmu no ho guu akwan mu. 

 

3.4.1 Nkɔmmɔtwetwee 

Owu-Ewie (2017:41) kyerɛ sɛ, nkɔmmɔtwetwe ne sɛ yɛrɛdi nkutaho bi a ɛho wɔ mfasoɔ 

mapa ɛnam adwene a yɛwɔ sɛ yɛde repɛ nimdeɛ anaa suahunu bi a ɛbɛboa ama 

nsɛmmisa bi a yɛde di dwuma bi bɛnya ɛho mmuaeɛ. Roshan ne Deeptee (2009) nso da 

no adi pefee sɛ nhwehwɛmu a ne fapem no gyina nkutahodie a ɛyɛ asɛmmisa ne anoyie 

so boa pii ma nhwehwɛmu bi tumi wie pɛyɛ Brown(1987) nso kyerɛ sɛ, nsɛmfua pɔtee 

binan a nteaseɛ wom wɔ nkɔmmɔtwetwe mu nso tumi boa ma yɛtumi dɔ sukɔ wɔ 

nhwehwɛmu a ɛfa nnipa asetena mu nsɛm binom ho a mpɛn pii no yɛntumi nnyina 

akontabuo kwan so nyɛ. Edu-Buandoh ne Anthony (2013:64) ne Owu-Ewie (2017:41) 

kyerɛ sɛ, nkɔmmɔtwetwe gu ahodoɔ mmiɛnsa. Yeinom ne nkɔmmɔtwetwe a mmara 

anaa nhyehyɛeɛ pɔtee bi da ho a potɔ kasa mu yɛka no “structured interview”, nea 

nhyehyɛeɛ kakra bi da ho a potɔ kasa mu yɛfrɛ no “Semi Structured interview” ne nea 

nhyehyɛeɛ biara nni ho a yɛka no wɔ potɔ kasa mu sɛ “unstructured interview”. 

Mede nkɔmmɔtwetwe a nsɛmmisa pɔtee biara nna ho na ɛyɛɛ nhwehwɛmu yi. Saa 

nkɔmmɔtwetwe yi sɛdeɛ Patton (2002) daa no adi no, ɛyɛ nkuitahodie bi a nsɛmmisa 

pɔtee biara nna ho a wɔbisa obi pɛ nimdeɛ na mmom nsɛmmisa no ara na ɛde ne ho ba 

berɛ a wɔahyɛ wɔn nkitahodie no ase. 

Berɛ mekɔɔ Tanɔ Boase no me ne animdefoɔ binom kɔtwetwee nkɔmmɔ wɔ abosomfie 

faa dwumadie yi ho. Me ne Tanɔ Ɔkɔmfo panin ne ɔkɔmfoɔ akyeame binom dii 

nkɔmmɔ bisabisaa wɔn nsɛm pii fa Tanɔ akɔmfonnwom ho, ne titire akɔmfonnwom no 

ho nhyehyɛeɛ, ne tobea, nsɛntitire, tebea, kasasu ahodoɔ ne wɔn dwumadie ne apiadeɛ 

a ɛwɔ nnwom no mu. Yei akyire no, mepɛɛ berɛ nso ne mpanimfoɔ, mmerewa ne 

nkɔkoraa, mmabunu ne mmɔfra a wɔn ani afiri kakra binom nso dii nkutaho maa wɔn 

nso kyerɛɛ me deɛ wɔnim wɔ akɔmfonnwom ho.  

Me nhwehwɛmu dwumadie yi de me bɛwiee Roman Katereke asɔredan mu. Ɛhɔ no me 

ne ɔsɔfopanin, asɔre mpanimfo, asɔre kyerɛkyerɛfo (Catechist), mmerewa ne nkɔkoraa, 

mmabunu ne mmasiriwa, nnwomtofo, nnwom kyerɛfoɔ no bi dii nkɔmmɔ fa 

asɔrennwom nhyehyɛeɛ, nsɛntitire anaa adesuadeɛ, ne tobea, tebea, kasasu ahodoɔ ne 

wɔn dwumadie. Ɛnam sɛ nhwehwɛmu no fa akɔmfonnwom ne asɔrennwom no nti berɛ 

a nkɔmmɔtwetwe no baa awieeɛ no na manya nimdeɛ ne suahunu soronko wɔ Roman 

Katereke asɔrennwom bebree afiri wɔn nnwomtoɔ nwoma a ne din de “Katereke Akan 

Hymnal” a potɔ kasa mu no yɛfrɛ no “Catholic Akan Hymnal” ne nnwomtoɔ mu 

apiadeɛ no mu. Saa ara nso na Tanɔ akɔmfonnwom bebree nso mahunu sɛdeɛ wɔn 

nhyehyɛeɛ, ne tobea, nsɛntitire anaa adesuadeɛ, kasasu ahodoɔ ne wɔn dwumadie ne 

apiadeɛ ahodoɔ a ɛwɔ nnnwomtoɔ no mu. 

3.4.1.1 Nkɔmmɔtwetwe no ho akwansideɛ 

Berɛ a mekɔɔ Tanɔ bosomfie kɔbisaa akɔmfonnwom ahodoɔ no nhyehyɛeɛ ne ho 

abakɔsɛm a ɛwɔ nnwom no mu no ɛyɛɛ den maa me yie. Saa berɛ no na Ɔkɔmfo panin 

no atia ne nan akyi. Mmabunu a na wɔwɔ hɔ no mu biara antumi anka abakɔsɛm baako 

mpo amfa dwom biara ho. Nea wɔkaeɛ ne sɛ wɔbɛtoeɛ na wɔn nso asua toɔ. Saa ara nso 

na wɔantumi ankyerɛ me mmerɛ ahodoɔ a wɔto akɔmfonnwom no kɔsii sɛ mekɔhyiaa 

mmerewa ne nkɔkoraa binom ma wɔtoo nnwom no kakra sane kaa ho abakɔsɛm kyerɛɛ 

me na wɔn nhyehyɛeɛ deɛ wɔkyerɛɛ sɛ wɔnnim. Ɛda foforɔ nso a mekɔtoo nnipa binom 

mpo deɛ na booboo. Sɛɛ na wɔreba abisa enti wɔantumi anto akɔmfonnwom baako mpo 

ankyerɛ me na mesane m’akyi bio kɔsii sɛ mekɔtoo Ɔkɔmfo panin no. Ɔno nso na ɔtaa 

tu me hyɛ da foforɔ wɔ nkɔmmɔtwetwe no mu. Mpo meyɛɛ sɛ mede nsɛmmisa no a ɛgu 

krataa so no bɛgya ama ɔne n’asomfoɔ binom adi ho dwuma nanso awerɛhosɛm ne sɛ 

wɔn mu biara ntumi ntwerɛ nsane ntumi nkenkan. 

 

3.4.1.2 Nkɔmmɔtwetwe akwansideɛ no ho anosie 

Nea mehunuuiɛ wɔ abosomfie hɔ no sɛ wɔn mu dodoɔ no ara ntumi ntwerɛ nsane ntumi 

nkenkan enti na twa ara na na etwa sɛ mehu wɔn ne wɔn twetwe nkɔmmɔ no. Yei ma 

mesɛe berɛ bebree wɔ asɛmmisa no ho kɔsii sɛ menyaa kɔmfo panin, nnwomtofo panin 

ne agofomma no maa wɔyiyii nsɛmmisa ahodoɔ a ɛfa akɔmfonnwom ho ansa na 

meretumi awie nhwehwɛmu dwumadie no. 

 

3.4.2   Ahwɛeɛ 

Berɛ a meduruu Tanɔ bosomfie wɔ Tanɔ Boase no, pɛ ani bɛhwɛ saa da no. Na Tanɔ 

Kɔmfo panin no akɔm aba nti mehwɛɛ bi. Berɛ a kɔmfo panin no akɔm no kɔdaeɛ no 

ne kyeame ne me toaa nkɔmmɔtwetwee no so. Na nsɛmmisa no mu wɔ Tanɔ bosomfie 

hɔ no, ɛkɔwiee sɛ, wɔnntwerɛ akɔmfodwom nguu nwoma anaa krataa biara mu na 

mmom wɔfiri aseɛ sɛ wɔreto nnwom no a, nsɛm no ara sane sɛnea ɛteɛ pɛpɛɛpɛ. 

Akɔmfonnwom no yɛ anomsɛm kasadwini a ɛnni ɔtwerɛfoɔ biara. Ɛde firi yɛn nananom 

berɛ so na ɛde abɛsi sɛ yɛretwetwe ho nkɔmmɔ yi. Ɔtoaa so kyerɛɛ mu sɛ, ɛnam sɛ akɔm 

nteteɛ amfiri aseɛ wɔ sukuu mu nti na ama no aba saa. Akɔmfonnwom no mu na ɛdaa 

adi pefee sɛ, yɛwɔ ɔfrɛ ne nnyesoɔ a nnwom no mu biara wɔ nhyehyɛeɛ, asɛntitire anaa 

adesuadeɛ, tebea, kasasu ahodoɔ ne wɔn dwumadie. Saa ara nso na yɛwɔ nsammɔ, 

tweneka a wɔbɔ de pia akɔmfonnwom no na ɛwie pɛyɛ. Nsɛmmisa ne anoyie berɛ mu 

no, ɔkyeame no kyerɛɛ sɛ, ɔkɔmfo no tumi pagya anaa wɔto nnwom no bi ma agofomma 

ne nnwomtofoɔ no gye so. Mebisaa no sɛnti a, ɔkɔmfo panin no rekɔm wɔ akɔmfie no, 

ɔpagya dwom bi nanso nnwomtofoɔ ne agofomma no antumi annye so yie koraa no ho 

asɛm maa no yii ano sɛ, sɛ ɔkɔmfoɔ akɔm ba a ɔtumi to dwom foforɔ koraa ɛmpuee da. 

Ɛbi na mehunuuiɛ no. Ɔse nnwomtofoɔ ne agofomma no de no saa ara wobɛhunu ara 

ne sɛ wahunu to na abɛka akɔmfonnwom dada no ho. Ɔkɔmfo panin no toaa so kyerɛɛ 

me akɔm ne akɔmfonnwom mu yɛkyerɛ ne sɛdeɛ nnwomtoɔ mu apiadeɛ nyinaa teɛ. 

Ɛnam saa da no nyɛ nnwomtoɔ da nti mesrɛɛ kwan na ɔsane hyɛɛ me da foforɔ a 

nnwomtofoɔ ne agofomma no bɛhyia wɔ abosomfie hɔ abɔ twene, ato nnwom asane 

adi asa wɔ bosomfie hɔ wɔ Tanɔ Boase. 

Ɛda no duruuiɛ no mebɔɔ mmɔden kɔɔ Tanɔ bosomfie wɔ Tanɔ Boase. Na saa da no yɛ 

Ɔgyefuo 11, 2022. Na ɛyɛ Efiada na pɛ ani bɛhwɛ bosomfie hɔ. Mpanin se, “Kontromfi 

se, ne suman ne n’ani” a ɛyɛ ampa. Mekɔduruuiɛ no na abɔ anɔpa nnɔndu ne fa 

(10:30am). Saa da no deɛ na akɔm biara nni hɔ na mmom wɔgoro agye wɔn ani kwa. 

Yei deɛ menyaa nnwomtofoɔ panin no ankasa maa no kyerɛkyerɛɛ me akɔmfonnwom 

ahodoɔ pii. Nsɛmmisa ne anoyie mu no ɛdaa adi pefee sɛ akɔmfonnwom no gu ahodoɔ 

sɛdeɛ Agyekum (2011:198) da no adi no. Nnwomtofoɔ panin kyerɛɛ akɔmfonnwom 

ahodoɔ mu sɛ, ɛwɔ nea ɔto de bɔ akutia, deɛ ɛma agorɔ yɛ dɛ, deɛ ɛkanyan ɔkɔmfo ma 

n’akɔm ba, nea wɔto berɛ a kɔmfo panin bi awuo ne nea wɔto de firi akɔm no ase a 

yɛfrɛ no nkɔmmoa no. Akɔmfonnwom ahodoɔ yi nyinaa no, nnwomtofoɔ panin yi maa 

emu biara ho nhwɛsoɔ ne nsɛntitire, kasasu ahodoɔ no bi ne wɔn dwumadie sɛdeɛ 

merehwehwɛ no ara pɛpɛɛpɛ. Anokwasɛm, mehunuu m’ani adeɛ wɔ akɔmfonnwom mu 

yie a dodoɔ no ara mede guu afidie ne krataa so sɛdeɛ ɛbɛyɛ a me werɛ remfiri.    

Saa ara nso na mebɔɔ mmɔden kɔɔ Roman Katereke asɔredan mu Kwasiada bi a wɔreyɛ 

asɔre sɛdeɛ ɛbɛyɛ a mɛhuu wɔn asɔre nhyehyɛeɛ ne asɔrennwom ahodoɔ no nso. Na saa 

da no yɛ Ɔgyefuo 13, 2022. Ɛnam sɛ na ɛyɛ asɔreyɛ da nti nsɛmmisa biara ankɔ so na 

mmom mekɔhwɛɛ m’ani so adeɛ. Asɔre kyerɛkyerɛfoɔ no hyɛɛ me da foforɔ a na saa 

da no yɛ Beneda anwummerɛ wɔ Ɔgyefuo 15, 2022 ma mebɛhyiaa no ne nnwomtofoɔ, 

mmerewa ne nkɔkoraa, mmabunu ne mmɔfra a na wɔreyɛ nkyerɛkyerɛ afa wɔn som no 

ho. Nkyerɛkyerɛ no wieeɛ no menyaa akwanya ne asɔremma no dii nkɔmmɔ faa 

asɔrennwom nhyehyɛeɛ ho maa wɔyiyii nsɛmmisa no ano. Berɛ a meduruuiɛ a na 

wɔreyɛ wɔn som no ho nkyerɛkyerɛ no, ɛda adi pefee sɛ, mfonin ahodoɔ bi te sɛ Yesu, 

Mary, Joseph ne nkaeɛ a ɛwɔ asɔredan no mu kyerɛ sɛ, ɛyɛ adeɛ a wɔgye di sɛ wɔbɛbɔɔ 

bra pa a enti wɔresua wɔn abrabɔ no na ɛnam so ama wanya nkwagyeɛ na ɛnnyɛ sɛ 

wɔsom wɔn mfonin no so sɛdeɛ ebinom susu ma asɔre no. Asɔre kyerɛkyerɛfoɔ no maa 

me asɔrennwom no ho nwoma wɔ Akan ne borɔfo kasa mu. Nwoma no a yɛde Akan 

kasa na atwerɛ no din de “Catholic Akan Hymnal” a Owura P. K Sarpong yɛ nwoma 

no twerɛfoɔ. Saa ara nso na borɔfo kasa asɔrennwom nwoma no nso din de “Catholic 

Hymnal” a Owura Andoh K. Dominic  yɛ ɔtwerɛfoɔ. Asɔre kyerɛkyerɛfoɔ no kyerɛɛ 

me bio sɛ ɛnyɛ asɔrennwom a wɔto no nyinaa na ɛwɔ nwoma ahodoɔ yi mu. Sɛdeɛ na 

akɔmfonnwom gu ahodoɔ no saa ara nso na Roman Katereke asɔrennwom gu ahodoɔ. 

Ɛwɔ nea wɔto no wɔ akɔmkyene mmerɛ ne ahonusom mmerɛ mu, nnawɔtwe kronkron 

amanehunu Kwasiada berɛ mu, owusɔre mmerɛ mu, Baasafua kronkron afahyɛ 

nnapɔnna ne afɛdinna mmerɛ ne nkaeɛ. Ɛnam mmoa nnwoma ahodoɔ yi nti me 

nhwehwɛmu dwumadie yi yɛɛ mmrɛ maa me koraa kyerɛ sɛ, nnwom dodoɔ no ara wɔ 

ne nhyehyɛeɛ kwan so. Me nhwehwɛmu nsɛmmisa no mfitiaseɛ yɛ, adɛn?, deɛn nti?, 

kwan bɛn so?, Botaeɛ bɛn nti? ne deɛ ɛtete saa. Yeinom maa nnyianofoɔ no firi wɔn 

nimdeɛ ne nteaseɛ mu yiyii nsɛmmisa dodoɔ no ara ano kama maa menyaa nteaseɛ de 

wiee dwumadie no. Na nsɛmmisa no bi gu krataa so na ebi nso yɛ anofafa nsɛmmisa. 

 

3.4.3.1 Akwansideɛ a ɛwɔ ahwɛeɛ no ho   

Sɛdeɛ ɛda adi pefee sɛ ansa na dwumadie bi bɛwie pɛyɛ no na akwansideɛ pii abɛbobɔ 

mu no saa nso na mehyiaa bi wɔ ahwɛeɛ berɛ no mu. Ahwɛeɛ ho dwumadie no kɔyɛɛ 

kɔ-na-bra, kɔ-na-bra kyerɛ sɛ berɛ a nsɛmmisa no ho anoyiefoɔ no de bɛma me sɛ 

menhyia wɔn no mɛkɔ no na wɔnni hɔ. Akɔmfie anaa abosomfie hɔ deɛ na berɛ no bi 

wɔ hɔ a, mɛkɔ no na ɔkɔmfo panin ne n’asomfoɔ no rɛdi nkurɔfo nsɛm. Berɛ bi nso wɔ 

hɔ na osuo retɔ denden maa dwumadie no twee kɔɔ akyiri kakra. Mekae sɛ me fon a 

mede kyeree akɔmfonnwom no yerae wɔ kaa mu a manhunu bio de bɛsi nnɛ a mesane 

nso kɔɔ hɔ bio kɔtwerɛɛ akɔmfonnwom ahodoɔ no guu krataa so sane tɔɔ fon foforɔ nso 

nyinaa yɛ me dwumadie yi ho akwansideɛ. Ɔsɔfo panin ne asɔre akyerɛkyerɛfoɔ a wɔwɔ 

Roman Katereke asɔre mu ns co na wɔtaa tutu kwan wɔ asɔre no dwumadie ho nti ɛmaa 

wɔnya no yɛɛ den kakra maa me kɔsii sɛ wɔmaa me asɔrennwom ho nnwoma tɔeɛ de 

wiee me dwumadie no. Saa ara nso na na ɛyɛ osutɔ ne nsaeɛ yareɛ ‘covid-19’ berɛ nti 

na ebinom mpɛ sɛ wɔbɛbɛn me na kampɛsɛ wɔayiyi me nsɛmmisa no ano.  Ɛbinom mpo 

susuu sɛ mede dwumadie no kɔgye sika peewa nti na wɔhia sika ansa na wɔayi 

nsɛmmisa no ano. Ɛbinom mpo deɛ wɔse me nhwehwɛnmu dwumadie no yɛ ntetekwaa 

som dodo nti wɔtwetwee me yie. Asɔremma binom mpo nsɛm a na wɔka ne sɛ wɔne 

abosonsomfoɔ nni twaka biara wɔ saa dwumadie yi enti wɔrentumi nyiyi nsɛmmisa 

binom a ɛfa akɔmfonnwom ho ne ade.  

 

3.4.3.2 Ahwɛeɛ akwansideɛ no ho anosie 

Mpanin se, “sɛ woto wo bo ase dwa aboa ntatea a wohunu ne brɛboɔ” a na ɛyɛ nokorɛ 

turodoo. Mamma saa akwansideɛ ahodoɔ yi no ammu m’abam koraa. Berɛ a mɛkɔ 

abosomfie ne asɔrefie ne mmeaeɛ foforɔ a manya nsɛmmisa no ho anoyie no, metɔ kɔɔ 

so kɔsii sɛ menyaa wɔn ne wɔn dii dwumadie no. Mpo berɛ a me fon yeraeɛ no mesane 

kɔɔ ɔkɔmfo panin no nkyɛn wɔ Tanɔ bosomfie kɔyii no asotire maa no hyɛɛ me da 

foforɔ ma mekɔdii dwuma no foforɔ a seesei mewɔ akɔmfonnwom dodoɔ no ara wɔ me 

fon so ne nkrataa so. Saa ara nso na berɛ a na menya Roman Katereke ɔsɔfo panin ne 

asɔre kyerɛkyerɛfoɔ no, mede nsɛmmisa ahodoɔ no guu krataa so ma wɔyiyii ano maa 

wɔsane hyɛɛ me da ne asɔremma no kɔhyiaeɛ berɛ a na wɔreyɛ nkyerɛkyerɛ maa metee 

wɔn som no nhyehyɛeɛ ase na wɔsane maa me Roman Katereke asɔrennwom ho nwoma 

tɔeɛ maa me nhwehwɛmu dwumadie no wiee pɛyɛ. Medaa ɔkɔmfopanin ne n’asomfo, 

Roman Katereke ɔsɔfo panin ne n’asɔremma nyinaa ase berɛ a me nsɛmmisa no ho 

anoyie baa n’awieeɛ na me srɛɛ kwan firii wɔn nkyɛn kɔeɛ. 

 

3.5. Nsɛmmisa mmoaboano anaa nhyehyɛeɛ 

Meboaboaa nsɛm a ɛsɛ fata a mɛgyina so de adi dwuma a ɛfa akɔmfonnwom ne Roman 

katereke ntotoho wɔ nhyehyɛeɛ, nsɛntitire, kasasu ahodoɔ, nsɛdie ne abirabɔ kwan so. 

Mebɔɔ mmɔden yiyii nsɛm no hyehyɛɛ no nkorabata nkorabata sɛdeɛ ɛbɛboa ama emu 

nnyinasoɔ ne emu nsɛmpɔ titire no mu biara bɛtumi ada adi pefee. Afei megyinaa 

nsɛmpɔ titire no so bɔɔ dwumadie no mu a, de dwumadie no baa awieeɛ na afei mebuee 

adwenkyerɛ ne nsusuiɛ kwan maa afoforɔ a wɔbɛpɛ sɛ daakye bi wɔbɛyɛ nhwehwɛmu 

korɔ yi ara bi sɛdeɛ ɛbɛyɛ a wɔbɛnya nnyinasoɔ titire bi de adi dwuma no. Nsɛmmisa 

ahodoɔ binom nie; 

1. Enti akɔmfonnwom wɔ daakye? 

2. Enti suatra ho hia wɔ Akanfoɔ amammerɛ mu? 

3. Akɔmfie anaa abosomfie ayaresa ne asɔrefie ayaresa ɛmu nea ɛwɔ he na ɛyɛ?  

4. Enti Akanfoɔ amammerɛ wɔ daakye? 

5. Akanfoɔ Abibiduro ne aborɔfoduro ɛmu nea ɛwɔ he na ɛyɛ? 

 

3.6 Akwansrɛ   

Dwumadie biara mu no, akwansrɛ ho hia yie. Anyɛ saa na sɛ wohyɛ dwumadie no ase 

prɛkopɛ a wonnya mmuaeɛ papa mfiri mu. Nti na mpanin se, sɛ wofiti prɛkopɛ pɔ wo 

se a, mogya na ɛba. Meyɛɛ nhwehwɛmu hunu nnipa a wɔwɔ nimdeɛ fa dwumadie yi 

botaeɛ no ho no, mɛdii kan tuu anammɔn kɔɔ saa nnipa yi mu biara nkyɛn wɔ berɛ a na 

ɛsɛ mu ne wɔn mu biara twetwee nkɔmmɔ faa me dwumadie yi ho. Afei mekyerɛɛ hia 

a ehia sɛ mɛtumi anya wɔn mu biara adwenkyerɛ fa nsɛmmisa binom ho mmuaeɛ a 

ɛbɛtumi aboa yie wɔ me dwumadie yi mu. Nnipa yi mu biara gyee me fɛ so ne me yɛɛ 

nhyehyɛeɛ pɛɛ da ne berɛ a yɛbɛhyia atwetwe dwumadie yi ho nkɔmmɔ de kɔsi sɛ 

mewiee dwumadie no nyinaa na medaa wɔn ase sane srɛɛ kwan bio firii wɔn nkyɛn baa 

sukuu mu bɛtoaa m’adwuma no so.  

3.7 Muabɔ 

Ɔfa yi mu dwumadie no, mekyerɛɛ kwan a mefaa so yɛɛ nhwehwɛmu no. Mekaa 

nnipakuo a mede wɔn yɛɛ nhwehwɛmu no ne nnipakuo nnyiyimu. Metoaa so kyerɛɛ 

ɔhaw a mehyiaeɛ wɔ nhwehwɛmu no mu, ɔhaw no anosie, nsɛmmisa mmoaboano, 

mmeaeɛ a meyɛɛ nhwehwɛmu no ne sɛnti a mepaa mmeaeɛ mmienu ne som ahodoɔ 

mmienu. Afei mesane kaa akwansrɛ ho asɛm, nkɔmmɔtwetwe akwansideɛ no ho anosie. 

Na awieeɛ no mekaa ahwɛeɛ ho asɛm, akwansideɛ a ɛwɔ ahwɛeɛ no ho ne ahwɛeɛ 

akwansideɛ no ho anosie.  

ƆFA ƐTƆ SO NNAN 

DWUMADIE NO MPƐNSƐMPƐNSƐMU 

 

4.0. Nnianimu 

Me nhwehwɛmu dwumadie no ho mpɛnsɛmpɛnsɛmu no mede nnipa aduonu (20) ne 

nnwom ahodoɔ aduonu (20) na ɛdii dwuma no wɔ Roman Katereke asɔrennwom ne 

akomfonnwom mu. Nnipakuo aduonu (20) yi wɔ nkyekyɛmu wɔ som mmienu yi mu. 

Mede kwalitatifu nhyehɛeɛ na ɛpaa nnipakuo no. Roman Katereke som mu nnipa yɛ du 

(10) na mede wɔn yɛɛ me nhwehwɛmu dwumadie no. Mmaa dodoɔ num (5) na 

mmarima no nso yɛ num (5). Mmaa no mu mmabunu yɛ mmienu (2), mmasiriwa 

mmienu (2) na mmerewanom nso yɛ baako (1). Mmarima a wɔwɔ asafo no mu nso 

mede num (5) saa ara na ɛdii dwuma no. Mmabunu no yɛ mmienu (2), mmasiriwa yɛ 

mmienu (2) na nkɔkora nso yɛ baako (1). Akɔmfonnwom ho dwumadie no nso mede 

nnipa du (10) saa ara. Mmaa no yɛ num (5) emu mmabunu yɛ baako (1) pɛ. Mmasiriwa 

yɛ mmienu (2) na mmerewa no nso yɛ mmienu (2). Mmarima a wɔwɔ me nhwehwɛmu 

dwumadie mu nso wɔ abosomfie nso yɛ num (5) saa ara. Ɛmu mmabunu yɛ baako (1), 

mmasiriwa yɛ mmienu (2) na nkɔkora nso yɛ mmienu (2). Nnipakuo yi nkyekyɛmu ho 

nhyehyɛ pono na ɛdidi soɔ yi; 

Hyehyɛ pono 1. Tanɔboase bosomfie asomfo 

Nnipakuo Mmabunu Mmasiriwa Mmerewa Nkɔkora Nnipakuo 

Mmaa  1  2  2  ___  5 

Mmarima 1  2  ___  2  5 

Hyehyɛ pono 2. Akyerensua Roman Katerekefoɔ 

Nnipakuo Mmabunu Mmasiriwa Mmerewa Nkokora Nnipakuo 

Mmaa  2  2  1  ___  5 

Mmarima 2  2  ___  1  5 

 

Saa nnipakuo yi bi yɛ akɔmfoɔ, asɔfoɔ, asɔfowa, akɔmfowa, asɔre mpanimfoɔ, akɔm 

mpanimfoɔ, dwomtofoɔ, akɔmfoɔ akyeame, nnwomtofoɔ mpanimfoɔ, katekiisifoɔ, 

nnwomtofoɔkuo, mmaakuo, mmabunukuo, mmarimakuo ne nkaeɛ. 

Me nhwehwɛmu dwumadie no, nnipa a mede wɔn dii dwuma mfeɛ firi aduonu (20) kɔsi 

aduɔson (70) sɛdeɛ ɛbɛyɛ a menya adwenkyerɛ, nimdeɛ ne suahunu ahodoɔ de 

apɛnsɛmpɛnsɛm nnwom ahodoɔ wɔ som biara mu. 

 

4.1. Akɔmfonwom ne Roman Katereke asɔrennwom nhyehyɛeɛ 

4.1.1. Akɔmfonwom nhyehyɛeɛ 

Okpewho (1992) kyerɛ sɛ, ɛyɛ dwom no kwan a ɛfa so kasa; ɛka ɛnne a ɛde kasa no ho, 

kasa no nhyehyɛeɛ ne akwan ahodoɔ nyinaa a ɛfa so yiyi nsɛmfua de yɛ adwuma no. 

Ne tiawa mu no, ɛsi gyinaeɛ fa sɛdeɛ wɔhyehyɛ nsɛmfua wɔ dwomtoɔ mu. Baldauf 

(1997) nso kyerɛ sɛ, ɛma yɛhunu sɛdeɛ nsɛmfua nhyehyɛeɛ no kɔdi dwuma fa wɔ 

dwomtoɔ mu. Nsɛmfua nhyehyɛeɛ no anaa kasamu nhyehyɛeɛ no yɛ soronko anaa? 

Deɛn na ɛkyerɛ saa na ne nsunsuansoɔ ne sɛn? Nsɛmmisa yi ma yɛhunu sɛdeɛ dwomtoɔ 

suban teɛ. Sɛdeɛ yɛnim sɛ dwom nhyehyɛeɛ da soronko firi bɔsrɛmka atwerɛ nteam ne 

deɛ ɛkeka ho no, dwomtoɔ no ankasa mu nso nhyehyɛeɛ no mu bi da soronko a, ɛbi 

tumi boa ma nteaseɛ no da adi prɛko pɛ. Nsɛmfua no kɔ tɔɔtee, ne ɛmu da hɔ anaa ɛma 

nteaseɛ pi? Wɔyiyi nsɛmfua ne kasasin mu? Na saa ntimu ahodoɔ no kyerɛ deɛn? 

Wohunu kwan soronko bi wɔ nsɛmfua no nhyehyɛeɛ ho? Sɛ ɛte saa deɛ a sɛn na ɛboa 

wɔ akenkan no ne ne nteaseɛ mu? Nsensaneeɛ no awieeɛ wɔ osiwieeɛ anaa sɛ ɛkoro fa 

so? Nsensaneeɛ no wieeɛ wɔ nsisoɔ anaa nnyegyeeɛ korɔ? Nsensaneeɛ no mu biara di 

ne ho so? Ɛwɔ kasa nhyehyɛeɛ baako anaa ɛsesa? Nsensaneeɛ atenten wɔ mu? Tiawa 

ne tenten anaa kasamu afaafa ne kasasini wɔ mu? Dwom no twitwa sisi (ɛsi na ahyɛ 

aseɛ), anaa ɛtoa so yɔɔ? Dwom yi nsunsuansoɔ ne sɛn? Ɛwɔ sɛ yɛhyɛ nsɛmmisa ahodoɔ 

nyinaa nso yie pa ara. Dwom biara mu no saa nhyehyɛeɛ yi no da adi pefee wɔ mu. 

Sɛdeɛ dwumadie biara ma nhyehyɛeɛ ansa na atumi awie pɛyɛ no, saa ara nso na 

akɔmfonnwom teɛ. Nketia (1955) nso kyerɛ sɛ, ansa na akɔmfonnwom bɛtumi adi mu 

no na ɛnam nhyehyɛeɛ kwan so ansa na anya fapem papa. Dwom nhyehyɛeɛ kyerɛ sɛdeɛ 

dwom twerɛfoɔ si kyekyɛ ne dwom mu akuakuo, afaafa anaa nkyekyɛmu te sɛ Akanfoɔ 

nnwom ahodoɔ no bi te sɛ abɔfodwom nnwomkorɔ, abagyegyedwom, adwumayɛdwom 

ne ade. Yɛwɔ dwom no bi wɔ hɔ a ɛbom baako pɛ na yɛwɔ deɛ ɔfrɛfoɔ no bɛpagya atoɔ, 

ɛno ara na ɔmanfoɔ no nso bɛtoɔ. Yɛwɔ ɛbinom nso wɔ hɔ a ɔfrɛ no nko ɛnna nnyesoɔ 

no nso nko. Akɔmfonnwom ahodoɔ dodoɔ no ara yɛ ntiantia na kakra bi yɛ atentene ne 

berɛ korɔ pɔtee a wɔto. Saa ara na Agyekum (2011) nso kyerɛ sɛ, yɛwɔ mmerɛ ahodoɔ 

a wɔde to akɔmfonnwom na ɛbi na ɛdidi soɔ yi; nea wɔde frɛ nkɔmmoa anaa sunsum 

nea ɛma agorɔ sɔ, nea wɔde bɔ akutia, nea wɔde yɛ akɔmfoɔ ayie, nea wɔde tu fo, nea 

wɔto berɛ a ɔbosom akyere bayifoɔ ne ade.  

 

4.1.2 Roman Katereke Asɔrennwom Nhyehyɛeɛ 

Roman Katereke ne ɔsom nkaeɛ nnwom nhyehyɛeɛ nyinaa yɛ pɛ kyerɛ sɛ, ɛwɔ ‘ɔfrɛ’ 

ne ‘nnyesoɔ’, nsɛntitire, tebea, kasasu ahodoɔ ne wɔn dwumadie. Roman Katereke 

asɔrennwom biara wɔ akuakuo, afaafa anaa nkyekyɛmu. Ekuo anaa ɔfa anaa 

nkyekyɛmu biara wɔ nsensaneeɛ ahodoɔ. Asɔrennwom mu nsensaneeɛ nyinaa ntaa nyɛ 

pɛ. Ekuo bi deɛ ɛtaa dɔɔso kyɛn nkaeɛ wɔ dwom korɔ no ara mu (hwɛ Bolaji 1973). 

Andoh (1984) kyerɛ sɛ, Roman Katereke asɔrennwom gu ahodoɔ, kyerɛ sɛ, wɔwɔ 

mmerɛ ahodoɔ a wɔde to nnwom no Ɛbi te sɛ Awurade mmaeɛ mmerɛ nnwom, 

akɔmkyene mmerɛ ne ahonusom nnwom, nnawɔtwe Kronkron amanehunu Kwasiada 

nnwom, owusɔre mmerɛ nnwom ne nkaeɛ. Saa nnwom ahodoɔ yi mu biara nhyehyɛeɛ 

kura ɔfrɛ ne nnyesoɔ, asɛntitre anaa botaeɛ, akuakuo, afaafa anaa nkyekyɛmu ne 

nsensaneeɛ ahodoɔ, kasasu ahodoɔ ne ne dwumadie. Sarpong (2015) nso kyerɛ sɛ, 

nnwom yi mu biara toɔ gyina ne frɛ ne ne nnyeso so. Saa ara nso na asɛntitire anaa 

botaeɛ a ɛwɔ dwom no mu nyɛ pɛ kyerɛ sɛ, ɛbi yɛ ɔdɔ, nkabom, asomdwoeɛɛ, tima, 

bɔnefakyɛ, onuadɔ, ahofama ne ade. Nnwom no biara nni hɔ a n’asɛntitire kyerɛ asisie, 

pɛsɛmenkomenya, mmogyahwieguo, anitan, ahoɔyaa, kunsu kunsu, nyaatwom ne ade 

sɛ ɛyɛ ma ɔkristoni. Na mmom ɛkyerɛ sɛ, dwane firi ho koraa. Kasasu ahodoɔ a ɛwɔ 

nnwom mu no, ɛbi ne ntotohosɛm, kasakoa, abɛbuo, abirabɔ, sɛ-nipa, ampɛmmuaeɛ 

asɛmmisa, sɛ-sɛntefoɔ, nsawɔsoɔ, anihanehane ne ade. Yei nyinaa yɛ nsɛm ahodoɔ a 

dwomtofoɔ no de saesae wɔ ne dwuma no mu. 

 

4.2. Asɔrennwom ne akɔmfonnwom mu nsɛntitire 

4.2.1  Nsɛntitire a ɛwɔ akɔmfonnwom mu 

Agyekum (2011) kyerɛ sɛ, nsɛntitire yɛ nnyinasosɛm no mu nsɛmpɔ dwumadie bi a 

ɔgyina so. Ɛyɛ agyinaesie a ɔtwerɛfoɔ bi si de fa ɔbra mu suahunu bi ho. Asɛntitire tumi 

kura nsɛmfua mmienu anaa deɛ ɛboro saa. Sɛ yɛretwerɛ dwumadie biara ho asɛntitire a 

ɛbɛtumi ayɛ ɔkasamu tiawa bi anaa ɔkasamu tenten, na mmom ɛnni sɛ ɛyɛ asɛmfua. 

Bio, ɛsɛ sɛ asɛntitire kasamu no wɔ ɔyefoɔ ne nkasaeɛ. Deɛ ɛteɛ ne sɛ yɛbɛhia 

nnyinasosɛm bi na ɛno mu na yɛnya asɛntitire no. Deɛ ɛsɛ sɛ yɛhunu ne sɛ, sɛ asɛntitire 

no kasa fa ɔbra mu nsɛm bi a ɛkɔ ma obiara wɔ dwumadie no mu. Gyekye (2003) nso 

kyerɛ sɛ, nnipakuo biara wɔ wɔn amammerɛ ne amanneɛ a ɛma wɔda nso firi afoforɔ 

ho. Saa amammerɛ ne amanneɛ yi bobɔ firi nnipa gyidie de kɔsi wɔn abrabɔ mu nsɛm 

so, sane de kɔwie nkatedɛ so. Yei yɛ nokorɛ turodoo sɛ, abibinnwom ahodoɔ a wɔwɔ 

no yi wɔn su ne wɔn abrabɔ mu nsɛm adi pefee. Bio, wɔnam wɔn nnwomtoɔ so tumi da 

wɔn suban ahodoɔ bi te sɛ, ɔdɔ, ayamyɛ, ahohyɛsoɔ, bɔnefakyɛ, anidahɔ, aboterɛ, tema, 

nokorɛ ne nneɛma a ɛde nkɔsoɔ bɛba wɔn asetena mu nyinaa adi. Yei ma megye Nketia 

(1978) nsɛm a ɔkaeɛ yi to mu prɛko pɛ sɛ, obibini nnwom ne n’abrabɔ deɛ, ntetemu 

biara nni ntam, ɛfiri sɛ, sɛ biribiara a ɔyɛ no dabiara wɔ n’asetena mu no, wɔ ne nnwom 

a ɛmu nsɛm no kyerɛ ne su wɔ nkwa, nea ɔhwehwɛ ne suro ne dadwene ne ne gyidie 

ho. Nnwom na ɛkyekyere ne werɛ, ɛhyɛ no nkuran wɔ akɔnnɔ, n'adwumayɛ mu na ɛboa 

no ma ɔsom n’anyame yie. Ne nyinaa nkamfua no, nnwom di dwuma ahodoɔ bebree 

wɔ obibini amammerɛ ne n’amanneɛ mu. Ɔbenfo yi nsɛm a wada no adi yi bɔ 

akɔmfonnwom a ɛfra Akanfoɔ nnwom ahodoɔ mu no fapem sɛ, saa nnwom yi dwuma 

a ɛdi ma Akanfoɔ no nyɛ adewa. Nea ɛdi kan no, ɛhyɛ Akanfoɔ amammerɛ ne wɔn 

amanneɛ ma, ma ewie pɛyɛ. Yei kyerɛ sɛ, akɔmfonnwom yi ma Akanfoɔ asetena, 

abrabɔ ne ntease pa ho nhwɛsoɔ. Ɔman biara wɔ mmara, nhyehyɛeɛ ne ntotoeɛ bebree 

a ɛkyerɛ sɛnea ɛsɛ sɛ yɛbɔ yɛn bra fa. Yeinom nyinaa wɔ hɔ sɛnea ɛbɛyɛ a nnipa bɛtwe 

wɔn ho afiri nneɛma bɔne yɛ ho, na wɔmfa nha wɔn yɔnkonom. Wɔde saa mmara ne 

akyiwadeɛ ahodoɔ yi bata yɛn abrabɔ ho, sɛnea ɛbɛyɛ a nkurɔfoɔ bɛdi ɔman no 

nhyehyɛeɛ ne ntotoeɛ bebree a ɛkyerɛ sɛnea ɛsɛ sɛ yɛbɔ yɛn bra fa. Yeinom tumi kyerɛ 

yɛn nea ɛsɛ sɛ yɛyɛ ne nea ɛnsɛ sɛ yɛyɛ. Saa akyiwadeɛ yi bi ne mogyafra, kyiribra, 

korɔno, awudie, mmɔnatoɔ ne adansekurumu. Sɛ obi bu yeinom biara animtia a, ɔnya 

asotwe a ɛsɛ firi ateasefoɔ, abosom ne nsamanfoɔ ne ahonhom nkaeɛ no hɔ. Yei nti, 

ɛma ɔmanfo no hwɛ wɔn ho yie wɔ wɔn abrabɔ mu. Akɔmfonnwom mu nsɛm da adi 

ma ɔmanfoɔ nteteɛ, ɛma wɔn abrabɔ ne wɔn asetena yɛ nhyira ne asomdwoeɛ. (hwɛ 

Bonsu 2016) 

 

4.2.2 Nsɛntitire a ɛwɔ Roman Katereke asɔrennwom mu.  

Andoh (1984) kyerɛ sɛ, dwom mu nsɛntitire yɛ botaeɛ anaa adesuadeɛ a ɛwɔ dwom no 

mu. Yei ma yɛhunu adesuadeɛ a ɛwɔ nnwom no mu a ɔtwerɛfoɔ no reda no adi akyerɛ 

amansan. Asɔrennwom biara wɔ botaeɛ anaa asɛntitire a ɛwɔ mu a ɛnti nnwomtofoɔ ne 

asɔremma to berɛ ano berɛ ano wɔ asɔredan mu hɔ. Ɔtoa so kyerɛ sɛ, asɔrennwom mu 

nsɛntitire nyinaa yɛ sɛdeɛ agyidifoɔ bɛfa so de abɔ bra pa sɛ ɛbi a, ayamyɛ, bɔne fakyɛ, 

nkabom, nua dɔ ne ade. Yei boa ma nnipa sesa firi subammɔne ho bi te sɛ korɔnobɔ, 

awudie, asisie, pɛsɛmenkomenya, nyaadwom, akayɔ, kunsukunsu, mpaapaemu 

ahunahuna, apoobɔ ne ade ho wɔ Nyamesom mu.  

 

4.3. Kasasu ahodoɔ mpɛnsɛmpɛnsɛmu 

Azasu (2003) kyerɛ sɛ, kasasu anaa atwerɛsu yɛ nsɛm saesaeɛ a ɛdi akotene wɔ 

kasadwini ahodoɔ nyinaa mu. Ɛyɛ nsɛm a ɛboa ma akenkenfoɔ ne atiefoɔ tumi hunu obi 

tirimpɔ ne adwenepɔ mu nsɛm na ɔnam so anya suahunu bi afiri mu. Sɛ obi de kasasu 

frafra ne nsɛm mu a, yɛhunu no pefee sɛ, ampa onii korɔ no adwene mu dɔ yie anaa sɛ 

ɔwɔ nimdeɛ soronko wɔ ɔkasa no ho. Kasasu taa di akotene wɔ nnwom ne anwonsɛm 

mu pa ara. Ɔdwomtofoɔ ne anwonsɛm twerɛfoɔ tumi de Kasasu ahodoɔ di dwuma 

soronko wɔ nnwom ne anwonsɛm mu ma no yɛ dɛ mpo kɛkɛ. Yei ma yɛhunu sɛ ampa 

ɔkasawonofoɔ no wɔ nimdeɛ soronko koraa. Saa ara nso na kasasu nyɛ na wɔ Roman 

Katereke asɔrennom ne akɔmfonnwom mu. Yei daa adi wɔ berɛ a mereyɛ som mmienu 

yi mu nhwehwɛmu. Som mmienu yi mu nnwom mu nsɛm ma yɛhunu sɛ nsɛm no saesae 

te sɛ dua dwumfoɔ hyehyɛ dame. Yei kyerɛ sɛ, kasasu nso gu ahodoɔ pii wɔ kasadwini 

mu. Me dwumadie yi mu no, mede kasasu ahodoɔ du (10) na ɛdii dwuma no wɔ Roman 

Katerekee nnwom ahodoɔ ne akɔmfonnwom ahodoɔ mu. Saa kasasu ahodoɔ du no, 

yɛbɛhunu ɛmu biara wɔ dwom biara mu wɔ som mmienu yi mu nnwom nyinaa a mede 

yɛɛ me nhwehwɛmu no mu. Yeinom ne abodin ne mmrane, ntotohosɛm anaa asesɛsɛm, 

abirabɔ, ntimu, sɛ-nipa, abɛbuo, anihanehɛne, nnyinahɔma, nteamu ne kasakoa. 

 

4.3.1 Abodin ne mmrane 

Agyekum (2011) kyerɛ sɛ abodin ne mmrane yɛ kasasu a ɛdaa adi wɔ nnwom, 

anwonsɛm, ayɛsɛm ne akenkansɛm mu. Ɔkyerɛ sɛ, abodin yɛ din a yɛbɔ de bata nnipa 

din ne ahonhom ho ma no kron anaa ɛyɛ kɛse. Yɛsane de hoahoa nnipa ma no nya 

animuonyam wɔ faako a wɔteɛ anaa baabiabiara wɔbɛkɔ akɔdi dwumadie biara. Sɛ ɛbia, 

Ɔtweduampɔn, Otumfoɔ, Agyewodin, Ɔsagyefo, Barima ne ade. Ɔtoa so kyerɛ sɛ, 

mpɛn pii no yɛbɔ onipa no din ansa na n’abɔdin no atoa so, sɛ ɛbia Ɔtweduampɔn 

Kwame, Otumfoɔ Ɔsɛe Tutu, Barima Twereku Ampem ne ade. Berɛ biara a obi bɛte 

n’abɔdin no wɔ dwumadie bi mu no, ɛma n’ani gye yie. Asiama (1987) nso de foaa so 

sɛ, saa ara nso na mmrane teɛ nanso mmrane deɛ nnipa no din (kradin, adakamdin 

/abusuadin) di kan ba ansa na nnipa no mmrane ankasa atoa so. Sɛ ɛbi a, Kwame 

Atoapoma, Danso Abeam, Pepra Asiase, Kofi Kyini, Agyeiwaa Ɔkɔreɛ ne ade 

Arobofa (1985: 35) da no adi sɛ, abodin ne mmrane yɛ nsɛmfua bi a yɛde bata ɛdin ho 

de kamfo, hoahoa, trontrom obi anaa biribi ma ade korɔ anaa onii korɔ tirim mu yɛ no 

dɛ. “Nea ɛde abodin ne mmrane yi ba no taa yɛ diberɛ anaa gyinaberɛ bi a obi suban bi 

de no kɔgyina. Yɛnni berɛ pɔtee a yɛde bɔ abodin ɛnam sɛ ɛbata din afoforɔ ho nti, 

aberɛ biara onipa a ɔwɔ saa abodin no bɛyɛ biribi soronko no yɛtumi de n’abodin no bɔ 

no. Yɛsane tumi bɔ obi anaa biribi abodin berɛ a yɛrepɛ biribi afiri ne hɔ anaasɛ yɛpɛ sɛ 

ɔyɛ adeɛ bi ma yɛn. Yɛhunu sɛ, yɛde abodin ne mmrane ma nnipa titire, da obi 

akokoɔduru anaa mmaninsɛm adi. Ɛyi aman anaa nkuro bi abakɔsɛm adi, ɛkyerɛ 

akonnwa bi bɔberɛ na afei yɛsane de hoahoa anaa korɔkorɔ nnipa. Nea yɛtaa hunu wɔ 

onipa a yɛrebɔ no abodin ho ne sɛ, ɔyi ne yam, n’ahoɔden, nyansa ne nimdeɛ a ɔwɔ 

nyinaa yɛ biribi a anka ɛyɛ den mapa ma no aberɛ a ɔmmrɛ ho koraa. Sɛ ɛba no saa a, 

ɛtumi ma nea onii no reyɛ no, ɔyɛ no mmorosoɔ na yei tumi boa ma nnipa abrabɔ atu 

mpɔn wɔ wiase yi mu. Mpanin se, ‘sɛ etuo nya akyigyinafoɔ a na ɛtumi toɔ’. Yei kyerɛ 

sɛ, sɛ obi reyɛ biribi na sɛ wannya nkuranhyɛsɛm amfiri obi hɔ a ɛma onii korɔ no abam 

bu koraa ma no tumi gyae nea ɔmpɛ sɛ wɔyɛ no. Sɛ ɛkɔba no saa a, ɛtwe onii korɔ no 

mpuntuo kɔ akyi koraa na ne nkankorɔ nso tɔ ape. Aberɛ a na mereyɛ me nhwehwɛmu 

dwumadie no, abɔdin ne mmrane nso daa adi wɔ som mmienu yi mu pa ara. 

 

4.3.2. Ntotohosɛm / Asesɛsɛm  

Akɔmfonnwom ne asɔrennwom ahodoɔ mu no, ntotohosɛm anaa asesɛsɛm di mu 

akotene a ɛyɛ kasasu ahodoɔ no mu baako. Asiama (1987) kyerɛ sɛ, ntotohosɛm anaa 

asesɛsɛm yɛ kasasu a yɛde nneɛma mmienu anaa adwene mmienu bi a ɛnhyia toto ho 

berɛ a yɛde nsɛm bi te sɛ, “sɛ”, “te sɛ” “sene”, “gye”, “gye sɛ”, “kyɛn” ne “gyenegyene” 

hyɛ nneɛma mmienu no mfinimfini. Agyekum (2011) nso kyerɛ sɛ, yɛde nsɛmfua bi te 

sɛ, “sɛ”, “te sɛ” “Sene”, “gye”, “gye sɛ”, ‘kyɛn’ ne “gyenegyene” na ɛda no adi berɛ a 

ɔmaa nhwɛsoɔ a ɛdidi soɔ yi, 

1. Ne se yɛ fifaa te sɛ nwera. (Saa nhwɛsoɔ yi no, yɛde ne se fifaa no atoto nwera ho) 

2. Kofi kasa sɛ ako. (Yɛde kofi kasa wo atoto ako ho)  

3. Tumi te sɛ kosua. (Yɛde kofi kasa wo atoto kosua ho)  

Nkyerɛkyerɛmu a ɛfa nhwɛsoɔ a ɛtɔ so mmienu (2) yi ho ne sɛ, Kofi ne Ako a wɔde yɛɛ 

ntotoho no yɛ nneɛma a yɛhunu. Kofi yɛ nipa na ‘Ako’ nso yɛ aboa. Aboa no anoteɛ na 

ɔkasafoɔ no nam so de onipa no anoteɛ toto ho. Anoteɛ yɛ kasa a ɛmu da hɔ fann a sɛ 

obi reka no tee a, ɔmfa nwanwan na mmom nokorɛ a ɛwom na ɔde to dwa. Yei nti yɛhu 

no sɛ onipa no kasa na yɛde toto Ako deɛ. Nhwɛsoɔ a ɛtɔ so mmiɛnsa (3) yi nso, ‘tumi 

te sɛ kosua’, nea yɛhunu ne sɛ saa nneɛma mmienu yi mu biara yɛ adeɛ a sɛ ɛkura wo a 

ɛsɛ sɛ wokura mu yie. Ɛkyerɛ sɛ ɛsom bo yie. Sɛ wokuta kosua na sɛ ɛfiri tɔ a, ɛnyɛ 

kosua bio saa ara nso na tumi teɛ. Sɛ wokuta tumi anaa sɛ wodi biri anim na sɛ woma 

no firi wo nsa ana sɛ ɛhwere wo a ɛno ara no no.  Sɛ woanhwɛ yie mpo a  ɛde wobɛkɔ 

wuo mu. (hwɛ Bonsu 2016)  

 

4.3.3 Abirabɔ   

Akɔmfomwom ne asɔrennwom mu nso abirabɔ da ne ho adi soronko koraa. Abirabɔ yɛ 

kasasu ahodoɔ no mu baako a ɛkyerɛ sɛ, ɛyɛ nsɛmfua mmienu bi a wɔfiri asɛnkuo baako 

mu na wɔn nkyerɛaseɛ anaa nteaseɛ nyɛ pɛ na emu biara da nso firi ne yɔnko ho. (hwɛ 

Sarpong 2006). Nea yɛhunu ne sɛ abirabɔ yɛ nsɛm bi a nea yɛde reto dwa no ne ne 

nteaseɛ nsɛ wɔ ɔkwan biara so. Yɛbɛtumi aka sɛ,  

1. Ama yɛ onimdefoɔ mapa. Na yɛrepɛ akyerɛ sɛ Ama adi nkoguo pɔtɔɔ wɔ sɔhwɛ 

mu.  

2. M’abusuafoɔ ahyɛ ada so. Na yɛrepɛ akyerɛ sɛ, ahia m’abusuafoɔ buburoo. Yɛn 

abrabɔ mu nso, ɔdwomtofoɔ, ɔtwerɛfoɔ, ɔkyerɛfoɔ anaa kasadwumfoɔ bi tumi fa 

saa kwan yi so twe atiefoɔ ne akenkanfoɔ adwene si nneyɛɛ pa ne nneyɛɛ bɔne so. 

Ɔkasadwumfoɔ biara mfa ne nsɛm no nto dwa pɔtee anaa pen na mmom wɔtumi fa 

abirabɔ kwan so wɔ berɛ a ɔnnyi n’anim pɔtee. Ɔtumi de wiase abɔdeɛ ahodoɔ bi te 

sɛ mmoadoma yɛ ayɛsɛm anaa abasɛm nanso abirabɔ mu no ɔrekasa fa nnipa abrabɔ 

ho nanso ɔnyi n’anim pen na ankɔfa ɔhaw ne abɛbrɛsɛ ammrɛ no. Saa ara nso na 

yɛtumi de ɔbaa ne ɔbarima, bɛnkum ne nifa, anɔpa ne anwummerɛ, adekyeɛ ne 

adesaeɛ ne ade nyinaa yɛ abirabɔdeɛ wɔ abrabɔ mu. 

 

4.3.4 Ntimu  

Djikemu-Gadeto (1998) kyerɛ mu sɛ, ntimu yɛ asɛm anaa nsɛm a yɛaka na yɛaka bio 

wɔ kasadwini mu.  Ntimu yɛ ɔkasamu, ɔkasasin, asɛmfua anaa nnyegyeeɛ bi mu de si 

asɛm bi so dua na atwe atiefo anaa akenkanfoɔ adwene asi asɛm pɔtee bi a asi anaa rekɔ 

so na yɛpɛ sɛ yɛhyɛ no nso ma ɔmanfoɔ hunu nea ɛrekɔ so. Nnwomtofoɔ, anwonsɛm 

twerɛfoɔ ne akyerɛmafoɔ na wɔtaa titi nsɛm a wɔka mu de twe akenkanfoɔ ne atiefoɔ 

adwene asi nea wɔreka no so ɛfiri sɛ, ɔbɔ hɔ pampan saa a na ɛkyerɛ sɛ biribi hia no. 

Yei yɛ afotusɛm de ma obibiara wɔ abrabɔ mu de kyerɛ sɛ, ɛwɔ sɛ yɛyɛ ahwɛyie wɔ yɛn 

anammɔntuo mu ɛfiri sɛ Mpanin se, animguaseɛ mfata ɔkanni.” Nea yɛtaa hunu no wɔ 

abrabɔ mu ne sɛ, sɛ biribi nkɔyie a, ɛno na nnwomtofoɔ ne anwonsɛm twerɛfoɔ taa twe 

yɛn adwene si so sɛdeɛ ɛbɛyɛ a yɛbɛhunu no ntɛm anaa yɛn ani bɛba yɛn ho so ama 

yɛasesa afiri ho.  

 

4.3.5 Sɛ-nipa  

Kidamu ne Bole (1982) kyerɛ sɛ, sɛ-nipa yɛ kasasu a ɛkyerɛ ade bi su a ɛnyɛ nipa nanso 

ɛtumi di dwuma te sɛ nea nipa reyɛ ara pɛ. Ɔtoa so kyerɛ sɛ, sɛ-nipa yɛ adeɛ a yɛde nipa 

su ma nneɛma a ɛnyɛ onipa su bi te sɛ mframa, mmepɔ, awia, owuo, nyansa, ohia, 

awerɛhoɔ, osu, ɔdɔ, anigyeɛ, akwadworɔ ne nea ɛkeka ho redi dwuma te sɛ nipa ara pɛ. 

Wɔnyɛ nnipa nanso dwumadie mu no, wɔte sɛ nnipa na wɔreyɛ. Nneɛma no bi yɛ 

ahonhom bi te sɛ abosom, nsamanfoɔ, mframa, aboɔ ne abɔdeɛ ahodoɔ bi te sɛ abosom, 

nsamanfoɔ, mframa, aboɔ ne abɔdeɛ ahodoɔ bi nso tumi di dwuma sɛ nea nnipa reyɛ 

biribi pɛ. Ɛwom sɛ wɔnyɛ nnipa deɛ nanso wɔda suban ne nneyɛɛ wɔ dwumadie mu sɛ 

nipa ara pɛ. Sɛ-nipa ho nhwɛsoɔ bi nie; 

a. Adwuma no afa ne ntama pa afura  

b. Mframa no rebɔ hwerɛma  

c. Seesei nkontompo rɛdi hene (hwɛ Agyekum 2011)  

Sɛ yɛhwɛ nhwɛsoɔ a ɛwɔ soro yi mu a, yɛhunu mframa, adwuma ne nkontompo wɔ 

ɔkasamu ahodoɔ mmiɛnsa yi mu te sɛ nipa yɛ ara pɛ sɛdeɛ ɛteɛ no, nipa na ɛbɔ hwerɛma, 

fa ntoma pa fura na ɔdi hene nanso kasadwini mu deɛ yɛtumi ma mframa, adwuma ne 

nkontompo di dwuma ahodoɔ pii. Saa ara nso na sɛ-nipa da ne ho adi nso wɔ nnwom 

ne anwonsɛm mu.  

 

4.3.6 Abɛbuo.  

Opoku (1995) kyerɛ sɛ abɛbuo yɛ mpanin kasa a emu dɔ yie a yɛn nananom nam 

nyansakwan so anwono de agya agya nkyirimma. Ɔtoa so kyerɛ sɛ, ɛbɛ yɛ abrabɔ mu 

nyansahunu anaa adwene mu asɛm a ɛda ɔman bi anaa nnipakuo bi nyansa, suban, 

nneyɛeɛ ne wɔn asetena mu nsɛm adi. Ɛyɛ kasa frenkyemm a yɛde si asɛm so dua ma 

nnipa te aseɛ pefee Na yɛde twa asɛm tiawa. Mpɛn pii no, ɔnwonofoɔ, ɔdwontofoɔ ne 

ɔtwerɛfoɔ nso tumi de abɛbuo frafra wɔn nsɛm mu ma kasa no yɛ akenkanfoɔ ne atiefoɔ 

dɛ. Abɛbuo gyina berɛ a asɛm aba anaa yɛreka biribi ho asɛm. Na obibiara a ɔbɛbu bɛ 

de afra ne kasa mu no, yɛbu no sɛ n’ani ate anaa abue. Akanfoɔ kyiri sɛ, abɔfra ne 

ɔpanin bɛkasa na nsɛm no nyinaa akɔyɛ mmɛ nkutoo afiri abɔfra no hɔ.  

Agyekum (2011) kyerɛ mu sɛ, abɛbuo gu ahodoɔ nnan. Yeinom ne ɛbɛ turodoo, 

nnyesobɛ, abɛbudeɛ ne asɛm-sɛ bɛ. Ɔkyerɛɛ mmɛ ahodoɔ yi mu sɛ, ɛbɛ turodoo yɛ ɛbɛ 

a ne nkyerɛaseɛ yɛ pefee anaa turodoo. Kyerɛ sɛ adekodeɛ a yɛbɛbu ɛbɛ afa ho no 

akyinnyeɛ biara nni ho. Sɛ ebia, ankaa a ɛyɛ dɛ na abaa da aseɛ, ɔkɔtɔ nwo anomaa, 

aserewa su agyenkuku su a ne to pae ne ade. Nnyeso bɛ nso ɔkyerɛɛ mu sɛ, ɛwɔ afa 

mmienu. Sɛ woka baako a nwie pɛyɛ agye sɛ ɔfa a aka no nso atoa so. Yei kyerɛ sɛ afa 

mmienu no nyinaa gyina faako a obi nkɔ nya obi, sɛ ɛbia, oyirikayiri - sɛ ɔbarima bɛwua 

na ne yere suro no, sakate kantu - sɛ wonni sika a ɔkwasea tu wo fo, ne ade. Ɔtoa so 

kyerɛ sɛ, abɛbudeɛ nso yɛ nananom adwinneɛ bi te sɛ akyeampoma, bankyiniiɛ, ne 

nkaeɛ a ɛwɔ ahemfie na nananom ahwɛ ho de abubu ho mmɛ. Sɛ ebia akyeampoma a 

nnipa mmienu ti da so. Asekyerɛ ne sɛ tikorɔ nkɔ nkɔ agyina. Yei kyerɛ sɛ ɔhene no 

nkutoo ntumi mfa adwene agye sɛ ne manfoɔ boa no. Akyekyedeɛ, nwa ne tuo a wɔda 

akyeampoma so. Asekyerɛ ne sɛ ɔhene no pɛ asomdwoeɛɛ wɔ ne man mu ne ade. “Asɛm 

- sɛ bɛ” nso kyerɛ nsɛm a asisi pɛn na yɛn nananom tetefoɔ no ahwɛ ho de ayɛ kasabɛbuo 

de agya nkyirimma sɛdeɛ ɛbɛyɛ a wɔbɛte tete abakɔsɛm. Sɛ ɛbia, ɛkoɔ mporɔ wɔ 

adukurom, Ntim Gyakari soaa ne man kɔbɔɔ no Feyiase. Ɔkɔmfoɔ kyerɛ mmusuo a ɔde 

n’akokɔ na ɛyi ne ade. Saa ara nso na Akanfoɔ wɔ berɛ a wɔbu bɛ. Ɛbi te sɛ, akwantuo 

berɛ mu sɛ ebia, wose akyi yɛ wo dɛ a, ɛhɔ ara na wotafere, wo nsa akyi bɛyɛ wo dɛ a 

ɛnte sɛ wo nsa yam. Adwumayɛ berɛ mu sɛ ɛbi a mmɔdemmɔ bu mmusuo abasa o, 

adwumaden nkum nipa. Awareɛ berɛ mu sɛ ɛbi a, awareɛ nyɛ nsafufuo na yɛaka ahwɛ 

ne ade.  Brobbey (2003) nso kyerɛ sɛ, Akanfoɔ abubu mmɛ ahyehyɛ mmoa bi ano a ɛno 

nso ka abɛbuo no ho. Sɛ ɛbia, ɔkraman se, ɔbarima nsuro adwanneɛ. Abirekyire se, sɛ 

ɛbɛka nnansa ama no awu a ɔbɛdi hene, Ɔtwe se, ɔrɛdi nnahe wɔ kwaeɛ mu ne ade. Saa 

ara nso na Akanfoɔ wɔ mmɛ nnanemu wɔ nsɛm a wɔka no mu. Brobbey (2003) toa so 

kyerɛ sɛ, mmɛ nnanemu yɛ mmɛ a asesa wɔ wɔnka mu. Yei kyerɛ sɛ, ɛbɛ kann anaa 

turoduroo a yɛn nananom tetefoɔ aka no dada ato hɔ na yɛn nnɛɛmafoɔ yi nso adane no 

wɔ ne ka ama seesei saa mmɛ no nso abɛdane mmɛ foforɔ. Sɛ ɛbia ɔkyeame Anim 

asɛnka ɔse Nana w’asom ara (tete bɛ/ɛbɛ kann) -Ɔkyeame a onnim asɛnka ɔse, Nana 

w’asom ara. (Nnɛɛmafoɔ ɛbɛ), hwɛ me so ma mennidi nti na atwee mmienu nam (tete 

bɛ/ɛbɛ kann), hu m’ani so ma me nti na atwee mmienu nam (nnɛɛmafoɔ bɛ) - Atuduro 

asa a ɛnyɛ ako awuo ntoa mu (tetefoɔ bɛ/ɛbɛ kann), sɛ atuduro asa ɛnyɛ Akwawua ntoa 

mu. (Nnɛɛmafoɔ ɛbɛ). Akanfoɔ mmu mmɛ kwa. Yei kyerɛ sɛ mmɛ ho wɔ mfasoɔ. Mmɛ 

ho mfasɔ bi nie, Yɛde tu fo, Yɛde twa asɛm tiawa, yɛde da yɛn amammerɛ ne amanneɛ 

adi, sɛ ɛfra kasa mu a ɛma no yɛ sane yɛ hwam. Yɛde ɛbɛ da kurobi abakɔsɛm adi ne 

adi. 

 

4.3.7 Anihanehane  

Djikamu-Gadeto (1998) kyerɛ sɛ, anihanehane yɛ kasasu bi a ne din ne ne honam sɛ. 

Kyerɛ sɛ, ɛyɛ asɛm anaa nsɛm bi a yɛaka ahonn no anaa sɛ yɛaka no kakraa aberɛ nso a 

ɛnte saa wɔ kasadwini mu, Sɛ ebi a, Ntatea menee ɔsono no. Sɛ yɛte daa asɛm yi a, 

ɛbɛyɛ yɛn nwanwa ɛfiri sɛ, ɛrentumi nyɛ yie da wɔ wiase. Brobbey (2003) nso kyerɛ sɛ, 

anihanehane yɛ asɛm anaa nsɛm bi a yɛka ato mu nkyene ma no yɛ dɛ sane yɛ nwanwa 

pa ara sɛ wohwɛ koraa a na wonhunu nea wonka. Ɔkyerɛ mu sɛ, ɛyɛ nsɛm bi a, asisi 

nanso yɛka ma ne nokorɛ boro sɛnea ɛsiiɛ pɛpɛɛpɛ. Nhwɛsoɔ, Ghana asase pa, yɛdua 

bankye tu bayerɛ abotan so. Yei da adi sɛ, Ghana asase yɛ soronko bi a biribiara nni hɔ 

a worentumi nnua no wɔ so mma no nyɛ yie. Sɛ obi dua bankye tu bayerɛ a, wɔ abotan 

so ma no yɛ yie a, na ɛyɛ anwawasɛm. Yɛhumu sɛ, Ɔdomankoma bɔɔ adeɛ no, ɔyɛɛ no 

sɛ, n’abɔdeɛ biara wɔ ne sɛ so. Nnipa, mmoa, afifideɛ nyinaa wɔ wɔn sɛ so. Onipa wɔ 

ne sɛso nipa, aboa biara wɔ ne sɛ so ne ade. Nanso yei deɛ, ɔkyerɛ sɛ, Ghana asase yɛ 

pa ara, wodua bankye a, wotu bayerɛ deɛ a, na wato mu nkyene ama asɛm no ayɛ dɛ 

asane ayɛ nwanwa. Bio, abotan yɛ boɔ a ɛsɛ hɔ te sɛ kɛtɛ na afei atim fam yie ma asane 

ayɛ den sɛ dadeɛ, obiara mfa sekan anaa asɔ ntutu abotan no so na kampɛsɛ ɔde afudeɛ 

ahyɛ mu. Afei ɛmu nso yɛ wesee a, nsuo ne mframa nni mu nti ɛbɛyɛ den sɛ mfudeɛ bi 

te sɛ bayerɛ, mankani, mako aburoo ne ade bɛyɛ yie wɔ so nanso ɔkyerɛ sɛ, ɛyɛ yie. 

Nea yɛhunu ne sɛ, yɛde anihanehane twe nnipa adwene si nnoɔma ahodoɔ a ɛkɔ so wɔ 

abrabɔ mu.  

 

4.3.8 Nnyinahɔma  

Haase (2002) kyerɛ sɛ, nnyinahɔmma yɛ kasatɔmmɛ, kasa a ɛwiewie sɛ ntotoho nanso 

ɛnkyerɛ ntotodeɛ no. Ɔkyerɛ sɛ, Aristotle ne obi a ɔdii kan hwehwɛɛ nnyinahɔma mu 

sɛneA ɛteɛ. Nkyerɛkyerɛmu a Aristotle de maa nnyinahɔma ne sɛ, ɛyɛ adeɛ a ɛyi adeɛ 

bi ho biribi de ma biribi foforɔ. Ɔkyerɛ sɛ, nnyinahɔma yi yɛ adeɛ bi te sɛ onipa ho de 

ma aboa anaa sɛ ɛyi aboa ho biribi de ma onipa, anaa sɛ ade firi aboa bi ho de ma aboa 

foforɔ. Ɔkɔ so da no adi sɛ, nnyinahɔma tumi gyina nneɛma bi so ma nteaseɛ a ɛwɔ 

asɛm bi mu da adi pefee. Nea ɛdi kan gyina nsɛm bi a ne ka yɛ den so. Ɔkyerɛ yei mu 

sɛ, esiane sɛ nsɛm bi nkyerɛkyerɛmu yɛ den nti, nnyinahɔma na yɛtumi de kyerɛ nsɛm 

a ɛte saa no mu na nteaseɛ ayɛ adwuma. Ɔkɔ so kyerɛ mu sɛ nsɛm a ɛte saa no, ɔde daa 

daa kasa biara kyerɛ aseɛ a ɛyɛ yie ne titire adwenemusɛm a yɛnhunu Nhwɛsoɔ bi te sɛ, 

“ɔyɛ ɔsebɔ wɔ abusua mu”. Nea ɛtɔ so mmienu yɛ nsɛm bi a ɛyɛ pɔtee, ɔkyerɛ sɛ, 

nsɛmfua bi a ɛyɛ pɔtee sɛnea yɛakeka nsɛmfua bi afoafoa so no tumi gyina hɔ ma 

nteaseɛ ahodoɔ bebree. Nhwɛsoɔ n’ano yɛ ogya. Yei mu no, yɛbɛtumi de anya nteaseɛ 

bi sɛ ebia n’ano yɛ toro. Nea ɛtɔ so mmiɛnsa nso yɛ deɛ ɛkyerɛkyerɛ nsɛm mu 

frenkyemm. Yei mu nso ɔkyerɛ mu sɛ, mfonin a nnyinahɔma no twa wɔ adwene no mu 

nti, ɛboa ma nteaseɛ no mu da hɔ kann. Nhwɛsoɔ no bi ne, “kofi ne ɔpɔnkɔ wɔ 

ammirikatufoɔ no mu”. Yei mu no, yɛhunu nneyɛeɛ a ɛkɔ so wɔ ɔkasafoɔ no nsɛm no 

mu ne adeɛ a ɔpɛ sɛ ɔkyerɛ wɔ mfonin a ɔnam nsɛm so twa wɔ adwene no mu.  Saa 

nkyerɛkyerɛmu yi ma mehunu sɛ, ɛyɛ kasasuo bi a ɛkyerɛ nnoɔma mmienu bi a yɛde 

baako gyina hɔ ma ɔbaako. Yei kyerɛ sɛ, adeɛ a yɛde agyina hɔ ama baako no wɔ ɔbaako 

no suban nyinaa bi. Yɛma nnyinahɔma da tebea, gyinaberɛ ne su bi a obi wɔ mu adi. Sɛ 

yɛhwɛ saa nkyerɛkyerɛmu yi mu a, yɛhunu sɛ, sɛnea mogya nni onipa mu a, n’ahoɔden 

so tumi te ma mpo ɔtumi fa mu wu no, saa ara nso na sɛ onipa nni sika a, ne sunsum so 

tumi te ma no yɛ basaa. Mpo sɛ ɔwɔ tirimpɔ a ɔpɛ sɛ ɔdi de boa amansan na sɛ ɛyɛ sika 

na yɛde yɛ a, ɛnam sɛ ɔnni sika nti saa nnepa no ka hyɛ. Yɛhunu sɛ, ewiase yi mu no 

sɛ, wowɔ sika na sɛ woyɛ abɔfra mpo a mpanimfoɔ ne mmɔfra nyinaa bu wo. Yɛn 

asetena mu no sɛ obi yɛ ɔdefoɔ aberɛ biara nnipa twe bɛn no. Mpɛn pii no, yɛbɔ dwa 

wɔ dwumadie bi ho a, asikafoɔ a wɔwɔ yɛn mu no na yɛto nsa frɛ wɔn ma wɔbɛtena 

dwumadie no ti. Sɛ wonni sika a, ɛtumi ba sɛ, wo mma, w’abusua, wo nnamfonom, 

kuro anaa ɔman mu no mfa wo nyɛ hwee. Wɔbɔ dwa a, wɔmmfrɛ wo, sɛ wobɛba mu bi 

a, na aduru nkurutudwuma so.  

 

4.3.9 Nteamu.   

Arogbofa (1985) da no adi sɛ, nteamu yɛ asɛm anaa nsɛmfaa bi a yɛde kyerɛ sɛnea adeɛ 

bi a yɛate anaa yɛahunu si ka yɛn fa. Yɛtumi de kyerɛ awerɛhoɔ anaa ɔyea, ahodwiri, 

abufuo anaa pɛ a yɛmpɛ biribi. Yei twe yɛn adwene kɔ so sɛ, ɛyɛ kasasu bi a yɛde kyerɛ 

atenka, sɛnea biri ka yɛn fa, awerɛhoɔ, anibere, anwanwadeɛ, ahodwiri ne ade. Nteamu 

boa ma yɛte nsɛm bi ase pefee prɛko pɛ. Ɛtumi twe yɛn adwene si biribi a asi, ɛrekɔ so 

anaa ɛbɛsi daakye wɔ yɛn abrabɔ mu. Bio, yɛsan de nteamu pɛ mmoa firi afoforɔ hɔ ne 

titire ne berɛ a obi wɔ ahohiahia mu anaa asɛnkɛseɛ bi ato obi. Yɛnhwɛ nteamu a ɛdidi 

soɔ yi,  

a. O! Anigyesɛm bɛn nie!  

b. Agya ee! Agyaee!  

c. Mawu oo! Mawu oo!  

e. Obi mmra oo!  

Nhwɛsoɔ a ɛdi kan (a) no, yɛhunu sɛ, ɔkasamu no reda anigyeɛ a ahyɛ ɔkasafoɔ no so 

na ɔnam nteamu so reda no adi akyerɛ amansan. Nhwɛsoɔ a ɛtɔ so mmienu (b) yɛhunu 

sɛ, ɔkasamu no reda ahokyerɛ a ɔkasafoɔ no wɔ mu no adi na ɔde nteamu yi rekyerɛ 

ahokyerɛ a aba ne so no adi na ɔreto ne nsa afrɛ afoforɔ sɛ wɔmmɛyɛ no mmoa na wɔnyi 

no mfiri ahokyerɛ a ɛwɔ mu no. Sɛ ɔdwomtofoɔ bi hunu anigyedeɛ, anwanwadeɛ anaa 

biribi a ɛte saa a, mpɛn pii no ɔtumi de nteamu da no adi.  

 

4.3.10 Kasakoa.  

Azasu (2003) kyerɛ sɛ, kasakoa yɛ kasa bi a yɛnka no tee na mmom yɛde nwonwan 

anaa yɛka koa no a wontumi nnyina ne nsɛmfua nkoro nkoro so nkyerɛ aseɛ anaa nte 

aseɛ. Ɔtoa so kyerɛ mu sɛ, kasa a obi ka de suma anaa ɔde hinta no na wɔfrɛ no kasakoa, 

kasatɔmmɛ anaa kasamanemu. Arogbofa (1985) nso kyerɛ sɛ, sɛ obi reka asɛm na ɔmpɛ 

sɛ ɔpa ho ntoma anaa sɛ ɔyi asɛm no anim pefee a, ɔtumi ka asɛm no ɔkwan bi so anaa 

ɔte asɛm no ani yera koraa. Ɔtoa so kyerɛ sɛ, kasakoa mu nsɛm ne ne nkyerɛaseɛ bɔ 

abira koraa. Sɛ ebia, “asubɔntene da akwadaa no anaafoɔ”. Nea yɛtumi hunu ne sɛ, 

asubɔntene yɛ asuo a ɛda fan a ɛtene. Nokwasɛm sɛ obi kɔto asubɔntene wɔ kwaeɛ mu 

awia berɛ mu a, mpo sɛ ɔmpɛ nsuo nom a, wobɛnom bi ɛnam ne nwunu ne sɛdeɛ asuo 

no ani asi ateɛ da kwaeɛ mu hɔ. Na kasakoa no rekyerɛ sɛ, ɛda akwadaa no anaafoɔ. Sɛ 

wohwɛ mu na sɛ wonyɛ ɔbadwenba a wonte aseɛ sɛ, akwadaa no dwonsɔ anaa sɛ 

akwadaa no yɛ dwonsɔ korobo wɔ kɛtɛ so. Yei nti ɛma yɛhunu sɛ kasakoa biara asekyerɛ 

mu da hɔ pefee. Yei nti na yɛka sɛ, kasakoa nsɛm no yɛka de sie ananafoɔ anaa nkwadaa. 

Ɛhia ma obia n’adwewe mu dɔ anaa abue yie wɔ ne nteaseɛ ne ne nkyerɛaseɛ ho. 

Akanfoɔ wɔ mfasoɔ wɔ kasakoa mu. Wɔkyerɛ sɛ, kasakoa tumi da akanfoɔ amammerɛ 

ne amanneɛ adi. Yɛde kasakoa nkyerɛaseɛ sie nkwadaa anaasɛ obi a ɔnnim nimdeɛ biara 

wɔ ɔkasa no ho. Yɛtumi de bɔ akutia sane yi obi nso ayɛ.  

 

4.4 Roman Katereke asɔrennwom ne akɔmfonnwom mu nhyehyɛeɛ, nsɛntitire, 

kasasu ahodoɔ, nsɛdie ne abirabɔ ho mpɛnsɛmpɛnsɛmu wɔ “ethnopoetic” tiɔri 

kwan so.  

Me nhwehwɛmu dwumadie yi, mede “ethnopoetic” tiɔri na ɛyɛɛ nnyinasosɛm de 

pɛnsɛmpɛnsɛm som mmienu yi mu nnwom. Saa tiɔri yi din de “ethnopoetic” tiɔri na ne 

kofabae ne Jerome Rothenberg wɔ 1969 mu. Saa tiɔri korɔ yi ara na Dell Hymes nso de 

dii dwuma wɔ 1974 a ɛkyerɛ nnipakuo bi anwonsɛm nsɛmfuasu nkyerɛkyerɛmu wɔ 

amammerɛ pɔtee bi nnyinasoɔ ma nteaseɛ da adi pefee wɔ anomsɛm kasadwini mu. 

Mɛsrɛ na mede “AKN” agyina hɔ ama akɔmfonnwom wɔ mpɛnsɛmpɛnsɛmu dwumadie 

yi ho sɛdeɛ ɛbɛyɛ a dwumadie no bɛyɛ nnidisoɔ nnidisoɔ kwan so ɛfiri sɛ, manya 

nwoma pɔtee biara a ɛyɛ akɔmfonnwom nkutoo a wɔahyɛda atintimm no mmara kwan 

so. Nea menya firii aboafoɔ binom te sɛ Bonsu Robert ne tiisisi a ɔtwerɛeɛ wɔ 2016 fa 

akɔmfonnwom mu nsɛntitire ne Okunini Kofi Agyekum nwoma a ne din de Akan 

kasadwini wɔ 2011 mu nso nɔma biara nni ho. Roman Katereke asɔrennwom deɛ, 

menyaa nwoma ahodoɔ mmienu wɔ Twi kasa ne borɔfo na mede dii me dwuma no enti 

nnwom dodoɔ no ara wɔ nɔma sɛ ɛbi a “CAH 9” wɔ wɔn anim a ɛnam so ama 

wɔahyehyɛ dwumadie no nnidisoɔ nnidisoɔ kwan so kyerɛ sɛ, ɛwɔ mmerɛ ahodoɔ bi te 

sɛ owusɔre mmerɛ mu, ahunu mmerɛ, afenhyiada mmerɛ mu ne nkaeɛ a wɔto nnwom 

no de yɛ asɔre wɔ somyɛ berɛ mu. Awuranom a mehwɛɛ wɔn nwoma yi mu ne Ɔsɔfoɔ 

“Bishop” Kwasi Sarpong wɔ 2015 na nwoma no din de “Ayɛyie Afɔrebɔ Cathohic 

Akan Hymnals”. Nwoma a ɛtɔ so mmienu no nso “Arch Bishop” Andoh Dominic na 

ɔyɛ ɔtwerɛfoɔ wɔ 1984. Ne nwoma no din de “Catholic Hymanal”. Som mmienu yi mu 

nnwom ho mpɛnsɛpɛnsɛmu na ɛdidi soɔ yi; 

1. AKN, ɔse yɛmmra a, yɛaba oo!  

ɔfrɛ:   Ɔse yɛmmra a, yɛaba oo!    1 

Ɔbarima aba oo! ɔbarima aba oo!   2 

Tanɔ Akora aba oo!     3  

Nnyesoɔ: Ɔse yɛmmra a, yɛaba oo!, ɔbarima aba oo!  4 

Ɔbarima aba oo!, Odiawisie aba oo!  5 

Ɔse yɛmmra a, yɛba oo!  Odiawisie aba oo!  6  

Ɔbarima aba oo!, Agya de n’agorɔ nam oo!  7 

Ɔse yɛmmra a, yɛaba oo! Barima aba oo!  8 

Akɔmfodwom yi a ne din de “ɔse yɛmmra a, yɛaba oo!, ɔbarima aba oo!” no ho 

nsɛmmisa ahodoɔ a Tanɔ abosomfie asomfoɔ de maa me no, megyinaa “ethnopoetic” 

tiɔri so na ɛpɛnsɛmpɛnsɛmu. Wɔkyerɛ sɛ, wɔto no berɛ a wɔde frɛfrɛ nkɔmmoa anaa 

sunsum. Berɛ a nsɛmmisa no baa awieeɛ no, mmuaeɛ a ɛdidi soɔ yi na menya firii 

asomfoɔ hɔ wɔ Tanɔ abosomfie; Dwom no nhyehyɛeɛ mu no, ɛwɔ “ɔfrɛ” ne “nnyesoɔ”. 

Ekuo a ɛdi kan no yɛ “ɔfrɛ” na ɛwɔ nsensaneeɛ mmiɛnsa (3). Ekuo a ɛtɔ so mmienu (2) 

nso yɛ “nnyesoɔ” na ɛwɔ nsensaneeɛ num (5). Nsensaneeɛ no nyinaa yɛ ntiantia. Tebea 

a ɔtwerɛfoɔ no wɔ mu yɛ anibere Asɛntitire a ɛwɔ dwom no mu ne sɛ, Tanɔ Akora yɛ 

ɔkokoɔdurufoɔ ne aniadenfoɔ wɔ ne dwumadie biara mu na ɔnam so de kogye 

n’asomfoɔ ne n’akyidifoɔ wɔ abrabɔ mu. Sɛnea yɛbɛhunu sɛ ɔbosom Tanɔ yɛ 

ɔkokoɔdrufoɔ no, sei na “ethnopoetic” tiɔri nkyerɛkyerɛmu no si teɛ; “Odiawisie” a ɛwɔ 

nsensaneeɛ num (5) ne nsia (6) no yɛ asɛmfua nkabamu a, ɛyɛ “o” + “di” + “wisie”. 

“O” yɛ nsianimu ma adeyɛ asɛm “di” a ɛyɛ ɛdinnsiananmu a, ɛrɛdi dwuma sɛ ɔyɛfoɔ. 

Bio, “O” no sane kyerɛ sɛ, edin no wɔ baakofoɔ kabea mu. “Di” yɛ adeyɛ asɛm a 

ɛrekyerɛ sɛ, yɛ biribi, sɛ ɛbi a di kwadu. “Wisie” nso yɛ adeɛ a sɛ yɛresɔ gya a, ansa na 

ogya no bɛdɛre no ɛno na ɛdi kan, “Wisie” yɛ adeɛ bi a ɛyɛ ya yie sɛ ɛkɔ w’ani anaa 

ɛwura wo mu a, w’ani poro nsuo na mpo ɛduru baabi a na sɛ wohome a ɛnsi so yie. Sɛ 

“wisie” yi kɔ wo mu kyɛre a, ɛtumi ma wonya yadeɛ anaa ɛkum wo. Enti sɛ wɔde dwom 

yi bɔ Tanɔ abɔdin sɛ, “Odiawise” a na ɛkyerɛ sɛ, Tanɔ yɛ ɔkɔkodurufoɔ na ne ho yɛ hu 

pa ara yie kyerɛ sɛ, adeɛ a ɛtumi kum no, ɔno Tanɔ deɛ ɔtumi di aberɛ a hwee nyɛ no. 

Ɔnam saa akokoɔduru ne aniaden yi so ko gye n’akyidifoɔ wɔ berɛ a wɔakɔ ahokyerɛ 

ne ahohiahia mu. Ɛsan nso yɛ kasasu a ɛkyerɛ anihanehane ɛfiri sɛ, ɛyɛ nwanwa sɛ obi 

tumi di nwisie anaa sɛ ɔde yɛ aduane di aberɛ a hwee nyɛ no. Ne dwumadie ne sɛ ɛma 

yɛhunu akokoɔduru, ɔhyeɛ ne aniaden a ɔbosom Tanɔ kura de kogye n’asomfoɔ ne 

n’akyidifoɔ. Afei “Barima” no nso yɛ abodin a ɛkyerɛ akokoɔduru ne aniaden wɔ dwom 

no mu.  Saa ara nso na “Akora” a ɛwɔ nsensaneeɛ a ɛtɔ so mmiɛnsa (3) no nso yɛ abodin 

wɔ dwom yi mu. Yei ma yɛhunu gyinaberɛ a obi aduru, sɛ ɛbia abɔfra, ɔbabunu, 

abasiriwa, akɔkora anaa aberewa. Ɛkyerɛ mpaninyɛ. “Tanɔ Akora” kyerɛ sɛ, ɔyɛ panin 

wɔ ne gyinaberɛ ne ne dwumadie nyinaa mu. Yei nti ne manfoɔ nam so de obuo ne 

anidie kamfo anaa hoahoa no wɔ ne dwumadie mu. (hwɛ Kessie 2006). Nsɛmmisa berɛ 

mu no mebisaa ɔkɔmfoɔ kyeame no nea nti a ɔde ɔbosom Tanɔ na agyina hɔ ama ne 

nkyerɛkyerɛmu no maa no kyerɛɛ sɛ, akɔmfonnwom mu no, ɔbosom biara nso wɔ 

n’ankasa nnwom a ɔpɛ wɔ n’akɔmfie anaa n’abosomfie. Ɛnti “ɔse yɛmmra a, yɛaba oo!” 

“ɔbarima aba oo!” yɛ ɔbosom Tanɔ akɔmfonnwom no mu baako a ɔpɛ pa ara. 

2. CAH, ɔbosom yɛ dua wuiɛ,  

Ɔbosom yɛ dua wuiɛ     1 

 Mfa wo ho ntwe no oo!, ɔbɛbu abɔ wo,  2 

Ɔbɛbu abɔ wo ampara!    3 

Mfa wo ho ntwene no oo! ɔbɛbu abɔ wo   4 

Dwom yi yɛ asɔredwom a menya firii asɔremma no hɔ na ho nsɛmmisa no baa n’awieeɛ 

no mmuaeɛ a ɛdidi soɔ na menam “ethonopoetic” tiɔri so de kyerɛkyerɛɛ mu. Dwom 

no nhyehyɛeɛ mu no ɛkura ekuo baako (1) pɛ ne nsensaneeɛ nnan (4). Dwom no mu 

nsɛm no bi yɛ ntiantia na ɛbi nso yɛ hɔ ne hɔ na emu da hɔ nso. Tebea a ɔtwerɛfoɔ no 

wɔ mu yɛ anibere. Asɛntitire a ɛwɔ dwom no mu ne sɛ, ɛnni sɛ yɛde yɛn werɛ hyɛ biribi 

a ɛnni nkwa mu, kyerɛ sɛ, gyidie, anidasoɔ anaa awerɛhyɛmu biara nnim. Wɔto dwom 

yi de kyerɛ sɛ, sɛdeɛ dua wuiɛ si teɛ a anidasoɔ biara nnim no, saa ara na ɔbosom nso 

teɛ enti enni sɛ yɛde yɛn ho to ne so na ɔbɛdi yɛn hwammɔ. Kasasu ahodoɔ a dwom yi 

reda wɔn adie no bi ne; abodin-“ɔbosom” a ɛwɔ nsensaneeɛ a ɛdi kan (1). Ɔbosom yɛ 

asɛmfua nkabom “ɔ” + “bo” + “som”. “Ɔ” a ɛdi kan no yɛ nsianimu ma adeyɛ asɛm 

“bo” a ɛyɛ ɛdinnsiananmu a ɛrɛdi dwuma sɛ ɔyɛfoɔ. Bio, “ɔ” no kyerɛ sɛ, edin no wɔ 

baakofoɔ kabea mu. “bo yɛ adeyɛ asɛm a ɛkyerɛ sɛ, yɛ biribi sɛ ɛbi a koto Nyame, koto 

ɔhene ne ade.  Ɛnti “ɔbosom” yi asekyerɛ ne sɛ, obi koto biribi. Ɛnti sɛ asɔrefoɔ no to 

dwom sɛ “ɔbosom yɛ dua wuiɛ”na ɛkyerɛ sɛ, worekoto dua wuiɛ. Na ɛnam sɛ dua wuiɛ 

nso tumi bu aberɛ biara nti ɛnni kwan sɛ obiara de no ho dwene no ɛfiri sɛ ɛbɛtumi abu 

abɔ wo ama wo nso w’awu anaa sɛ ɛde wobɛkɔ ɔsɛeɛ mu. Saa “ɔbosom” nkyerɛkyerɛmu 

yi na berɛ a mereyɛ akɔmfonnwom mu nhwehwɛmu nso mebɔɔ mmɔden bisaa ɔkɔmfo 

panin no wɔ Tanɔboase na sei na ɔno nso kaeɛ, ɔkyerɛ sɛ, ‘bo’ asekyerɛ ne sɛ, adeɛ a 

ɛdi mu. Ne saa nti ɛwɔ sɛ wohwɛ no yie. Ɔtoaa so kyerɛɛ sɛ, tete no na Nyame nam 

n’abɔdeɛ ahodoɔ bi te sɛ ɛboɔ, dua, bepɔ, asuo, mmoa so kasa kyerɛ nnipa. Ɛnti na yɛn 

Nananom taa nya sunsum mu anisoadehumu ne gyidie wɔ saa nnoɔma yi mu ne titire 

aboɔ mu. Ne saa nti na wɔdi boɔ ni sane hoahoa no. Wɔkoto no nam so de wɔn ahiasɛm 

ne adesrɛdeɛ ato Nyankopɔn anim. Ɛno ne “ɔbosom”. Saa ahonhom anaa sunsum 

ahodoɔ a abɛtena aboɔ mu no ɛbi nso so wɔ asuo mu, kwaeɛ mu, nnua mu, dɔteɛ mu, 

mmepɔ mu ne nkaeɛ wɔ ahonhom ne sunsum mu a wɔda so te ase de bɛsi nnɛ a ɛmu 

biara wɔ ne din ne adwuma soronko a ɔdi de boa ne manfoɔ wɔ ɔman yi mu ne ewiase 

afanaa nyinaa. Ɛnti ɛyɛ abodin a yɛbɔ de bata edin ho sɛ ɛbi a, ɔbosom Tanɔ, ɔbosom 

Nyamaa, ɔbosom Tigare ne ade. Kasasu bio a ɛwom ne nteamu – “mfa wo ho ntwene 

no oo!”, a ɛwɔ nsensaneeɛ a ɛtɔ so mmienu, ne “ɔbɛbu abɔ wo ampara!” a ɛwɔ 

nsensaneeɛ a ɛtɔ so mmiɛnsa no, ɔtwerɛfoɔ no nam dwomtoɔ yi so retwe yɛn adwene 

asi ne nsɛm a ɔreka no so ɛfiri ɛyɛ nsɛm a ɛhia no pa ara wɔ dwom no mu. (hwɛ twerɛ 

kronkron 1964) 

 

3. AKN- ɔbra yɛ bɔna oo!  

Ɔbra yɛ bɔna oo!     1 

Ɔbra nyɛ bɔna a     2 

Nka akokɔ mo tam/danta    3  

Enti osukɔmoma ee!    4 

To wo bo ase oo!     5 

Na abɔfra wea ansa na atututu  6 

Wopere wo ho pɔ wo se a    7 

Mogya na ɛba oo!    8 

Enti to wobo ase oo!    9 

Berɛ a nsɛmmisa no baa n’awieeɛ no mmuaeɛ a Tano abosom asomfoɔ de maa me wɔ 

saa akɔmfodwom yi do nie; Wɔto saa dwom yi de tu fo. Dwom no nhyehyɛeɛ yɛ ekuo 

baako (1) pɛ ne nsensaneeɛ nkron (9). Nwom no mu nsɛm yɛ ntiantia na nteaseɛ wɔ mu. 

Tebea a ɔtwerɛfoɔ no wɔ mu yɛ anibere. Nsɛntitire ne sɛ, ɔbra yɛ nneɛma a yɛnam yɛn 

nimdeɛ ahodoɔ, nyansa ne suahunu so bɔ de tu asetena mu mpɔn. Sɛ obi bɛtumi adi yie 

wɔ asetena mu a, gye sɛ ɔgyina ne nimdeɛ, ahoɔden, nyansa, akokoɔduro ne ne suban 

so yɛ adwumaden ansa. Sɛ nneɛma anaa dwumadie no bɛkɔ yie anaa ɛnkɔ yie a, ɛno ne 

ɔbra no. Sɛ ɛyɛ yie a, yɛse ɔbra no asi yie. Sɛ anyɛ yie nso a, yɛse ɔbra no anyɛ yie anaa 

no ammɔ yie. “Bɔna” yɛ ɛdin asɛmfua a ɛkura nsɛmfua mmienu “bɔ” ne “na”. “Bɔ” yɛ 

adeyɛ asɛm a ɛkyerɛ sɛ, yɛreyɛ biribi, sɛ ɛbia yɛde biribi bɔ biribi so. “Na” yɛ asɛmfua 

a ɛtumi yɛ nkabomudeɛ a ɛka nsɛm mmienu bom; sɛ ɛbia, “frɛ no na yɛnkɔ”. Ɛtɔ da bi 

nso a yɛtumi de “na” si adeyɛ nsɛm bi anim de kyerɛ twam kabea. Yei taa yɛ biribi a 

ɛsi na foforɔ bi aba, sɛ ɛbi a, “meduruu fie hɔ no “na” obiara nni hɔ”. Nanso ɛyɛ asɛmfua 

a ɛtumi kyerɛ sɛ, biribi ho yɛ den sɛ yɛbɛnya, yɛbɛka anaa sɛ adeɛ bi a ne yɛ ɛyɛ den. 

Sɛ wode “na” yi bata adeyɛ asɛm bɔ ho a wɔtwerɛ bom a “na” no bɛyɛ ɔkyerɛfoɔ a 

ɛkyerɛ sɛnea adeyɛ asɛm “bɔ” no teɛ. Mpɛn pii no wɔde asɛmfua “na” yi si adeyɛ asɛm 

biara akyi twerɛ bom a ɛma adeyɛ asɛm no bɛyɛ adeɛ bi a ne yɛ yɛ den. Sɛ ɛbi a “hwɛ” 

ne “na” bɛyɛ “hwɛna”, a aseɛ ne sɛ, adeɛ bi a ne hwɛ yɛ den sɛ yɛbɛhwɛ. Bio, “ka” + 

“na” bɛyɛ “kana” a ɛno nso kyerɛ, asɛm bi a ne ka yɛ den sɛ yɛbɛka. Nhwɛsoɔ foforɔ bi 

nso ne; “kɔ” + “na” bɛyɛ “kɔna” ne ade Nti “bɔ” + “na” a ɛyɛ “bɔna” nso kyerɛ adeɛ bi 

a ne boɔ yɛ den. Nti sɛ yɛka sɛ “ɔbra yɛ bɔna” a na ɛkyerɛ sɛ, ɔbra no yɛ adeɛ bi a ne bɔ 

yɛ den. Afei, dwom no mu nso abɛbuo wɔ mu. Yɛhunu saa abɛbuo yi wɔ nsensaneeɛ a 

ɛtɔ so mmienu (2) ne mmiɛnsa (3), “ɔbra nyɛ bɔna” a, “nka akokɔ mo tam”. Yei kyerɛ 

sɛ, abrabɔ nna fam, na mmom abrabɔ yɛ den, ɛhia adwumaden, nsiyɛ ne anem. Sɛ 

abrabɔ nyɛ den a anka obiara yɛ ɔdefoɔ. Saa ara nso na nsensaneeɛ a ɛtɔ so nsia (6) “na 

abɔfra wea ansa na w’atutu” nso yɛ ɛbɛ a ɛkyerɛ sɛ abrabɔ yɛ nkakrankakra. Nsensaneeɛ 

a ɛtɔ so nson (7) ne nwɔtwe (8), “wopere wo ho pɔ wo se a”, “mogya na ɛba oo!” nso 

yɛ ɛbɛ a ɛkyerɛ sɛ, abrabɔ yɛ ntoboaseɛ. Sɛ wofa kwatikwan bi te sɛ korɔno, apoobɔ, 

asisie, sikaduru, ahunahuna ne ade de bɔ bra nya wo ho ntɛm a, nea ɛteɛ biara no, 

animguaseɛ bɛka wo. Ne korakora no, dwom no wɔ nteamudeɛ a ɛdidi soɔ yi, ɔbra yɛ 

bɔna oo! nsensaneeɛ a ɛdi kan (1), enti osukɔnoma ee! nsensaneeɛ nnan (4), “to wo bo 

ase oo!”, nsensaneeɛ num (5), “mogya na ɛba oo!”, nsensaneeɛ ɛtɔ so nwɔtwe (8), “enti 

to wo boa se oo!,” nsensaneeɛ a ɛtɔ so nkron (9). Ɔtwerɛfoɔ no nam dwom no so retwe 

yɛn adwene asi nsɛm a ehia wɔ abrabɔ mu (hwɛ Kessie 2006) 

 

4. CAH A31, Susu biribi oo! 

 Susu biribi oo! susu biribi! 

 Susu biribi oo! susu biribi!   1 

 Onipa nkwa te sɛ nsusuan   2 

 Onipa Dasani ee! susu biribi   3 

 Na onipa nkwa te sɛ nhwiren   4 

 Anɔpa fɛfɛɛfɛ, anwummerɛ na ate atɔ oo! 5 

 Onipa nkwa te sɛ sunsum   6 

 Nti onua ee! susu biribi!   7 

 Onipa nkwa te sɛ ɛhyɛn   8 

 Nti onua ee! susu biribi   10 

Katereke asɔremma no kyerɛ sɛ, wɔto saa dwom yi nnapɔnna ne afɛdinaa berɛ mu. 

Dwom yi mu nsɛmmisa a Katereke asɔremma yiyii ano na menam “ethnopoetic” tiɔri 

so de nkyerɛkyerɛmu a ɛdidi soɔ yi too dwa sɛ; dwom no nhyehyɛeɛ mu no, ɛyɛ ekuo 

baako (1) pɛ ne nsensaneeɛ du (10). Dwom no mu nsɛm yɛ ntiantia na ɛmu nteaseɛ nso 

nyɛ den. Tebea a ɔtwerɛfoɔ no wɔ mu yɛ awerɛhoɔ ne anibere.Nsɛntitire a ɛwɔ dwom 

no mu ne, akristofoɔ wɔ gyidie bi sɛ, abrabɔ yɛ adeɛ a ɛsom bo ma onipa nanso ɛnkyɛ 

na aba awieeɛ. Ɛnti berɛ a wote ase, yi hwɛ w’abrabɔ yie na sɛ wowua wanya baabi 

papa atena. Afei, kasasu ahodoɔ binom nso wɔ dwom no mu. Yeinom ne ntotohosɛm, 

abirabɔ, nteamudeɛ ne kasakoa. Ntotohosɛm - “onipa nkwa te sɛ nsusuan”, a ɛwɔ 

nsensaneeɛ a ɛtɔ so mmienu. Ɔtwerɛfoɔ no de onipa nkwa atoto nsunsuan ho. Nsusuan 

yɛ nsuo a ɛtene berɛ a osuo retɔ anaa atɔ agyaeɛ. Nsusuan no bi tumi yiri kɛse tene kɔbɔ 

asuo bi mu. Na mmom ɛnkyɛ na awe koraa. Yei kyerɛ sɛ, onipa ammɛdi kyɛre bi wɔ 

asase yi so. “Na onipa nkwa te sɛ nhwiren” a ɛwɔ nsensaneeɛ ɛtɔ so nnan (4). Ɔtwerɛfoɔ 

no de onipa nkwa atoto hwiren ho. Nhwiren yɛ flawase. Sɛ ɛyɛ anɔpatutuutu a fɛfɛɛfɛ 

nanso awia bɔ so kakra a na ago ama ne fɛ no ayera. Enti onipa nkwa tumi firi ne mu 

kɔ mmerɛtiaa bi. “Onipa nkwa te sɛ sunsum”. Ɔtwerɛfoɔ no de onipa nkwa atoto 

sunsum ho. Yɛhunu sunsum wɔ biribi ho anaa ne sɛso. N’ahosuo yɛ tuntum. Abɔdeɛ 

biara wɔ bi. Sɛ onipa reyɛ biribi wɔ awia ketee anaa ɛhyɛn mu a ne mfonin taa twa wɔ 

fam ma wotumi hunu no wom. Sɛ ɛhyɛn no nni hɔ a wonhunu sunsum no bio. Ɛnti saa 

na onipa abrabɔ teɛ ɛnni kyɛre bi. “Onipa nkwa te sɛ ɛhyɛn” a ɛwɔ nsensaneeɛ nkron 

(9) no, ɔtwerɛfoɔ no de atoto ɛhyɛn ho. Twamhyɛn yɛ ɛhyɛn bi a ɛretwa mu akɔ ne 

baabi. Yei kyerɛ sɛ, onipa nkyɛre anaa sɛ onipa ammɛdi kyɛre bi wɔ asase yi so. Abirabɔ 

- “anɔpa” - “anwummerɛ” a ɛwɔ nsensaneeɛ a ɛtɔ so num (5). Ɔtwerɛfoɔ no retwe yɛn 

adwene asi so sɛ abrabɔ di adaneadane. Nteamudeɛ – susu birbi oo!, susu birbi! a ɛwɔ 

nsensaneeɛ a ɛdi kan (1) “onipa dasani ee! susu biribi!” a ɛwɔ nsensaeeɛ mmiɛnsa (3), 

anɔpa fɛfɛɛfɛ, anwummerɛ na ate atɔ oo! a ɛwɔ nsensaneeɛ num (5), “nti onua ee! susu 

biribi” a ɛwɔ nsensaneeɛ nson (7) ne du (10), ne “ɛnkyɛ na atwam kɔ oo!”, a ɛwɔ 

nsensaneeɛ a ɛtɔ so nkron (9). Ɔtwerɛfoɔ no retwe yɛn adwene asi nsɛm a ɛhia pa ara 

wɔ dwom no mu. Ne korakora no, ɔtwerɛfoɔ no de kasakoa - “susu biribi” a ɛwɔ 

nsensaneeɛ a ɛdi kan (1), mmiɛnsa (3) ne nson (7) nso kyerɛ sɛ, ɛwɔ sɛ wodwene ade 

bi ho kɔ akyire. Yei da adi pefee sɛ, onipa nkwa yɛ tia nti sɛ woreyɛ birbi a dwene ho 

yie wɔ abrabɔ mu. 

5. AKN    Kwamaa ee! Bayie nyɛ oo! 

Kwamaa ee! Bayie nyɛ oo!   1 

Kwamaa ee! Bayie nyɛ oo!   2 

To bayie kukuo yi twene    3 

Na Abohwim reba o!    4 

Ɔkura n’aporibaa reba o!    5 

Kwamaa ee! Bayie nyɛ o!    6 

To bayie kukuo yi twene    7 

Na wo ho ntɔ wo.     8 

Mpanimfoɔ kyerɛ sɛ, tete no na mmaa nko ara na wɔwɔ bayie na adeɛ a na wɔde bayie 

yɛ ne sɛ, sɛ ɔbaabi fa afuro a, wɔtumi de bayie no sɛe ɔba no a ɔda yafunu no mu. Ɛne 

sɛ na wɔnam bayie yi so yi ɔba no firi ɛna no yam. Ɛnam saa no na yɛnyaa asɛmfua 

bayie a ɛfiri “ɔba ne yie” mu (hwɛ Asiamah 1987). 

Bayie yɛ sunsum mu adeɛ, sɛnea nananom tetefoɔ aka ato hɔ no, “ɔbayifoɔ na ɔhunu ne 

yɔnko bayifoɔ”. Bio, obi a ɔtumi hunu bayie ne obi a, sɛbe n’ani yɛ nnan anaa ɔnim 

fam. Ɛsiane sɛ, ɛyɛ sunsum mu adeɛ nti, anadwom na ɛtaa yi ne ho adi. Onipa a saa 

sunsum yi bi wɔ ne so anaa ɔwɔ bi no na Akanfoɔ frɛ no sɔ ‘ɔbayifoɔ’. Sɛ yɛ barima a 

wɔfrɛ no ‘Ɔbɛbonsam’ (Ɔbarima bonsam). Bɔne titire a abayifoɔ die pa ara ne 

mogyahwieguo, wɔtumi ma obi dane ɔkɔwensani. Ɔsane tumi ma ɔbarima bi dɔ Benada 

na ɔbaa nso yɛ ɔbonin. Saa ara nso na wɔtumi brɛ ɔdasani ase wɔ abrabɔ mu. (hwɛ 

Sarpong 1974). Abayifo nya asotwe wɔ wɔn nnwuma ahodoɔ no ho. Yei kyerɛ bammɔ 

soronko a Tanɔ de bɔ ne mma ho ban firi abɔnefoɔ ne titire abayifoɔ ho. Yei tumi da 

adi pefee sɛ abosonsom nyɛ bonsam adwuma sɛnea som bi te sɛ kristosom, nkramosom 

ne som nkaeɛ binom taa ka no. Esiane sɛ, sɛ abosonsom yɛ bonsam adwuma a, Tanɔ 

nkotia abayifoɔ. Yei da adi pefee sɛ Tanɔ yɛ Onyankopɔn asomafoɔ no mu nkumaa no 

bi a ɔbɔ nnipa ho ban. Tanɔ dome abɔnefoɔ sane hyira apapafoɔ sɛdeɛ ɛyɛ asɛntitire a 

ɛwɔ dwom yi mu no da no adi pefee no. 

 

6.       CAH 50,    Monhyɛ no ahenkyɛ pii 

Ɔfrɛ:  Monhyɛ no ahenkyɛ pii  1 

Adwamma a ɔte n’adwa so  2 

Tie sɛ soro nnwom rewoso  3 

Dwom a ɛsono koraa   4 

Me kra wo nso sɔre   5 

Kamfo nea wagye wo   6 

Na ɔnyɛ wo Hempɔn kɛse.  7 

Mfa nkɔ daa nkwa no mu  8 

Nnyesoɔ: Hyɛ Baabunu Ba no ahenkyɛ;  9 

Nea Nyame woo no no.  10 

Kɔɔ a ɛbɔ ne ti nnɛ yi,   11 

Nhwiren nwanwaso a   12 

Ɛfi Jesse nhini ti mu;   13 

Mmborɔhunu sen fi mu daa,  14 

Bethlehem akokoaa   15 

Asɔremma a wɔwɔ Akyerensua Roman katereke nso de mmuaeɛ a ɛdidi soɔ yi too dwa 

berɛ a nsɛmmisa no boa awieeɛ no fa dwom a ɛwɔ soro yi ho; dwom no nhyehyɛeɛ mu 

no, ɛwɔ akuakuo mmienu, ‘ɔfrɛ ne nnyesoɔ’ te sɛ akɔmfodwom a ɛdi kan no. Ɛkuo a 

ɛdi kan no wɔ ‘ɔfrɛ’ ne nsensaneeɛ nwɔtwe (8) na nea ɛtɔ so mmienu nso wɔ ‘nnyesoɔ’ 

ne nsensaneeɛ nson (7). Dwom no mu nsɛm yɛ ntiantia a ɛmu da hɔ. Tebea a ɔtwerɛfoɔ 

no wɔ mu yɛ ayɛyie, nkamfoɔ, ahurisie anaa anigyeɛ. Asɛntitire a ɛwɔ dwom no mu ne 

sɛ, ɛwɔ sɛ yɛde ayɛyie ne nkamfoɔ ma Agyenkwa Yesu, Bethlehem akokoaa a ɔyɛ 

hempɔn kɛseɛ no ɛfiri sɛ, w’abagye adasamma nyinaa nkwa. Dwom no kura kasasu a 

ɛdidi soɔ; kasakoa – “na ɔnyɛ wo Hempɔn kɛse” a ɛwɔ nsensaneeɛ nsia (6) asekyerɛ ne 

sɛ, Agyenkwa Yesu bɛma wayɛ onipa titire. Tebea a ɔtwerɛfoɔ no wɔ mu yɛ ayɛyie, 

nkamfoɔ, ahurisie anaa anigyeɛ. Kasakoa - “monhyɛ no ahenkyɛ pii” a ɛwɔ nsensaneeɛ 

a ɛdi kan ne nkron (9) ɛsane yɛ ntimu a ɛkyerɛ sɛ, Yesu yɛ ɔhenpɔn, “adwamma a ɔte 

n’adwa so” a ɛwɔ nsensaneeɛ ɛtɔ so mmienu (2) nso kyerɛ sɛ, Yesu yɛ ɔhene a ne ho 

dwoɔ. Kasakoa yi dwumadie ne sɛ ɛma yɛdwene Yesu ho asɛm kɔ akyire ɛfiri sɛ, ne ho 

yɛ nwanwa. Afei, “tie sɛ soro nnwom rewoso” a ɛwɔ nsenseneeɛ a ɛtɔ so mmiɛnsa (3) 

nso yɛ sɛ-nipa a ɛkyerɛ sɛ soro tumi di dwuma te sɛ nea onipa yɛ pɛpɛɛpɛ. (hwɛ Andoh 

1984) 

7. AKN, Kyekyirebenten dua si w’asom?  

Kyekyirebenten dua si w’asom?   1 

Yɛtu wo fo a wonte?    2 

Kyekyirebenten dua si w’asom?  3 

Yɛtu wo fo a wonte?     4 

Woayɛ kankabi, yɛtu wo fo a wonte?  5 

Kyekyirebenten dua si w’asom?   6 

Yɛtu wo fo a, wonte?     7 

Woayɛ sumina so pɛtɛ,   8 

Yɛtu wo fo a wonte?     9 

Kyekyerebenten dua si w’asom?   10 

Yɛtu wo fo a, wonte?     11 

Woayɛ anomaa kokonekone,    12 

Yɛtu wo fo a, wonte?     13 

Kyekyirebenten dua si w’asom?   14 

Woansoa ne tuntum so a,    15 

Wobɛsoa no fufuo so,    16 

Yɛka bi a tie.      17 

Kyekyirebenten dua si w’asom.   18 

Ɔkɔmfoɔ kyeame ne asomfoɔ a wɔwɔ Taakɔkɔ borɔno so wɔ Tanɔ bosomfie boa me de 

mmuaaɛ a ɛdidi soɔ too dwa wɔ dwom yi ho. Wɔkyerɛ sɛ, dwom no nhyehyɛeɛ wɔnnim 

na mmom ɛmu nsɛntitrie ne kasasu ahodoɔ a epuee mu na wɔtumi de ho mmuaeɛ maa 

me. Sɛde ɛbɛyɛ a biribiara bɔkɔ yie no na me nso de me deɛ kaa ho wɔ dwom no 

nhyehyɛeɛ mu no. Ɛwɔ afaafa anaa akuakuo mmienu (2). Ɔfa a ɛdi kan wɔ “ɔfrɛ” ne 

nsensaneeɛ nwɔtwe (8) na nea ɛtɔ so mmienu no nso wɔ nsensaneeɛ nwɔtwe (8) saa ara. 

Nsensaneeɛ no dodoɔ no ara yɛ ntiantia na ɛbinom nso yɛ atenten. Tebea a ɔtwerɛfoɔ 

no wɔ mu yɛ anibere. Nsɛntitire a ɛtɔɔ dwa wɔ dwom yi ho berɛ a nsɛmmisa no baa 

awieeɛ nie, ɛwɔ sɛ onipa biara yɛ ahwɛyie wɔ n’asetena mu ɛfiri sɛ, ewiase nna hɔ kwa. 

Ɛnni kwan sɛ yɛyɛ biribi a amansan bɛka ho nsɛm peewa dabiara wɔ yɛn abrabɔ mu. 

Kasasu ahodoɔ binom nso a ɛbɛtɔɔ dwa no bi nie; asɛmmisa-“kyekyirebenten dua si 

w’asom?” a ɛwɔ nsensaueeɛ a ɛdi kan (1) kɔsi du baako (11) ne dunsia (16) ɛsane yɛ 

ntimu a ɛredwe yɛn adwene asi biribi so. Kasakoa-kyekyirebenten dua si w’asom a ɛwɔ 

nsensaneeɛ a ɛdi kan (1), nea ɛtɔ so mmiɛnsa (3), nkron (9), dummienu (2) ne du nsia 

(16) nso kyerɛ sɛ, w’aso yɛ den. Kyekyirebenten dua yɛ dua a ɛsi kwaeɛ mu na ɛyɛ den 

yie. Ɔkɔmfoɔ kyeame kyerɛɛ mu sɛ, ɛbinom tumi de dua yi sene waduru ne etuo abena. 

Ɛbɛ-“woansoa no tuntum so a”, “wobɛsoa no fufuo so a” ɛwɔ nsensaneeɛ ɛtɔ so 

dummiɛnsa (13) ne dunan (14) wɔ dwom yi mu kyerɛ sɛ, ɛwɔ sɛ yɛyɛ ahwɛyie wɔ yɛn 

abrabɔ mu sɛdeɛ ɛbɛ yɛ yɛnnya amaneɛ. Ɛbɛ yi retwe yɛn adwene asi suahunu ne nimdeɛ 

a ɔtwerɛfoɔ no wɔ no wɔ dwom yi ho. (hwɛ Agyekum 2011) 

 

8. CAH 5,  Mommra mmɛdi bio, mommra mmɛnom bi 

Mommra mmɛdi bio, mommra mmɛnom bi 1 

Adidi Kronkron berɛ adu, anuanom e! 2 

Mommra mmɛdi bio, mommra o! 3  

Mommra mmɛdi bio, mommra mmɛnom bi 4 

Adidi Kronkron berɛ adu o – adu o! 5 

Eno nti anuanom e mommra o! 6 

Mommra (3x) ɛnnɛ yɛ nkwagyeɛ da enti 7 

Mommra (3x) ɛnnɛ yɛ anigyeɛ da anuanom! 8 

Mommra (3x) Nyame refrɛ mo enti 9 

Mommra, mmɛdi momɛnom bio 10 

Anuanom e, mommra o! 11 

Mommra, mmɛdi bio, ɛyɛ ahoɔden nko ara 12  

Mommra, mmɛnom bio ɛyɛ, nkwagye nko ara 13 

Mommra, mmɛgye bio! 14 

Na ɛyɛ nhyira ampa o! 15 

Dwom a ɛtɔ so nwɔtwe (8) wɔ me nhwehwɛmu dwumadie yi mu firi “Catholic Akan 

Hymnal” a Ɔsɔfo P.K Sarpong na ɛtwerɛeɛ wɔ kratafa 40 wɔ 2015 mu. Dwom 

kyerɛkyerɛfoɔ ne n’abɛdiakyire boaa me yiyii nsɛmmisa no ano de mmuaeɛ too dwa sɛ, 

dwom no nhyehyɛeɛ yɛ ekuo baako (1) kyerɛ sɛ, ɛnni nkyekyɛmu biara. Ɛwɔ nsensaneeɛ 

dunum (15) na tebea a ɔtwerɛfoɔ no wɔ mu yɛ anigyeɛ. Dwom no mu asɛntitire ne sɛ, 

adidi kronkron da no aduru enti agyidifoɔ mmɛdi bi nsane nom bi sɛdeɛ ɛbɛyɛ a 

wɔbɛnya nhyira mapa. Dwom no mu nsɛm dodoɔ no ara yɛ ntiantia na ɛbinom nso yɛ 

atenten. Dwom no kura kasasu a ɛdidi soɔ yi, ntimu- “Mmommra mmɛdi bio”, “momma 

mmɛnom bi” a ɛwɔ nsensaneeɛ ɛdi kan (1), nea ɛtɔ so mmiɛnsa (3), nnan (4), nson (7) 

kɔsi dunan (14), “adidi kronkron berɛ adu anuanom ee!” nso wɔ nsensaneeɛ ɛtɔ so 

mmienu (2) ne num (5) na ɛsan nso yɛ nteamu. “Ɛno nti anuanom ee mommra o!” a 

ɛwɔ nsensaneeɛ ɛtɔ so mmiɛnsa (3), nnan (4) ne du baako (11), “na ɛyɛ nhyira ampa 

o!” a ɛyɛ nsensaneeɛ ɛtwa toɔ (dunum - 15) nso yɛ nteamu a ɛtwe yɛn adwene asi nsɛm 

a ɛhia dwomtwerɛfoɔ no. (hwɛ Sarpong 2015) 

9. AKN, yɛgyina akono  

Yɛgyina akono a,   1 

Yɛretwɛn wo oo!  2 

Yɛgyina akono a,   3 

Yɛretwɛn wo oo!  4 

Nea yɛhia ara ne Nkonim  5 

Ntwo deɛ ɛmpare yɛn oo!  6 

Ɔsabarima ee!    7 

Yɛgyina akono a,   8 

Yɛretwɛn wo oo!  9 

 

Berɛ a nsɛmmisa no baa awieeɛ no, mmuaeɛ a ɛdidi soɔ yi na menya firii anoyiefoɔ no 

hɔ; Dwom no yɛ ekuo baako (1) pɛ na ɛkura nsensaneeɛ nkron (9). Dwom no mu nsɛm 

yɛ ntiantia na emu da hɔ pefee. Asɛntitire a ɛwɔ dwom yi mu ne sɛ, ɔbosom Tanɔ yɛ 

ɔsabarima wɔ ɔko mu a n’akyidifoɔ hia no sɛ, ɔmmɛko ma wɔn anaa sɛ ɔmmɛboa wɔn 

na wɔni nkonim ɛfiri sɛ, nkoguo deɛ wɔkyiri koraa. Yei ma yɛhunu sɛ ɔbosom Tanɔ yɛ 

amansan boafo wɔ biribiara mu. Kasasu binom ne abirabɔ - “nkonim” a ɛwɔ nsensaneeɛ 

a ɛtɔ so mmiɛnsa (3) ne ‘ntwo’ a ɛwɔ nsensaneeɛ ɛtɔ so nnan (4). Nea Akanfoɔ kyiri ne 

sɛ wɔbɛdi ntwo enti biribiara a wɔbɛyɛ no ɔyere wɔn ho. Yei nti wɔyi aniha, 

akwandwoɔ, nhwɛhaa, pɛsɛmenkomenya ne ade afiri wɔn akwan na wɔyere wɔn ho wɔ 

biribiara a wɔbɛyɛ ho. Ɛnti ɛyɛ abirabɔnsɛm a ɛkyerɛ sɛ, wɔgyina akono enti ɔbosom 

Tano mmɛgyina wɔn akyi na wɔni nkonim na nkoguo deɛ ɛmpare anaa ɛmfiri wɔn so 

koraa. Afei nteamu – “yɛretwɛn wo oo!” a ɛwɔ nsensaneeɛ mmienu (2), nnan (4) ne 

nkron (9), “ɔsabarima ee!” a ɛwɔ nsensaneeɛ a ɛtɔ so nson (7) kyerɛ sɛ, ɔtwerɛfoɔ no 

retwe yɛn adwene asi so ɛfiri sɛ, ɛyɛ nsɛm a ehia no yie. Sɛ-nipa-“owuo awia yɛn 

mpanin” a ɛwɔ nsensaneeɛ a ɛdi kan (1) kyerɛ sɛ, owuo nyɛ onipa na w’awia obi na 

mmom ɔtwerɛfoɔ no de agyina hɔ te sɛ onipa suban ara pɛ, “Owuo yɛfirii wo hɔ deɛn?” 

a ɛwɔ nsensaneeɛ a ɛtɔ so nnan (4) ne “wɔredan yɛnka awia ketee yi?” a ɛwɔ nsensaneeɛ 

nsia (6) nyinaa kyerɛ suban a owuo tumi da no adie te sɛ onipa suban pɛpɛɛpɛ. 

Nsɛmmisa – “owuo yɛfiri wo hɔ deɛn?” a ɛwɔ nsensaneeɛ nnan (4), “yɛyɛɛ wo dɛn ni?” 

a ɛwɔ nsensaneeɛ nkron (9) ne “na wama asuo ayiri afa yɛn ɔpɛ berɛ yi?” a ɛwɔ 

nsensaneeɛ du(10) nyinaa kyerɛ sɛ, ɔtwerɛfoɔ no nam dwomtoɔ yi so de pɛ mmuaeɛ 

pɔtee bi afiri owuo a ɔreha wɔn sɛdeɛ ɛbɛyɛ a ɔbɛnya ano pomasiberɛ. (hwɛ Agyekum 

2011) 

10. CAH A 19, Mommra ma Yɛnto, 

 Mommra ma Yɛnto,    1 

Anigyeɛdwom ma Nyame oo!,  2  

Anigyeɛdwom sɛ Alleluya!,   3 

Alleluya! Alleluya! Alleluya!,  4 

Nka Nyame wɔ soro soro,    5 

 

Kwɛɛfoɔ panin ne asɔremma no binom yiyii nsɛmmisa no na mmuaeɛ a wɔde mmaeɛ 

no na ɛdidi soɔ yi, dwom no yɛ ekuo baako (1) na ɛwɔ nsensaneeɛ num (5). Dwom no 

mu nsɛm yɛ ntiantia na emu do hɔ. Dwom no mu nsɛntitire kyerɛ sɛ, ɛwɔ sɛ yɛka bom 

to anigyeɛ nnwom ma Nyame na yɛsane moma no din kronkron no so ɛfiri sɛ, ɔyɛ 

Nyame wɔ soro. Kasasu ahodoɔ binom a ɛwɔ dwom yi mu na ɛdidi soɔ yi, ntotohosɛm 

–“sɛ” a ɛwɔ nsensaneeɛ a ɛtɔ so mmiɛnsa (3) no mu. kwɛɛfoɔ panin no kyerɛɛ mu sɛ, 

wɔde “sɛ” no toto alleluya a ɛwɔ sɛ yɛto de yi Nyame a ɔwɔ soro no ayɛ. Ɔtoaa so 

kyerɛɛ sɛ, alleluya kyerɛ sɛ ayɛyie. Nti wɔnam ayɛyie dwom so de yi Nyame ayɛ. Mpo 

sɛ woyɛ ɔbonini a woanwoɔ a, to dwom anigyeɛ so na fa ahosan tea mu sɛ, woakyɛ 

mma na ɔnnibie mma bɛdɔɔso asene nea ɔwɔ kunu mma, Awurade na ɔseɛ (hwɛ Isaiah 

54.1). 

 

11 AKN, Owuo akum yɛn mpanin  

Owuo awia yɛn mpanimfoɔ,     1 

Ama efie ada mpan,      2 

Owuo ee! owu ee!,      3 

Owuo yɛfirii wo hɔ deɛn!,    4 

Na yɛntua a,       5 

Woredane yɛn ka, awia ketee yi?   6 

Owuo ee! Owuo ee!,      7 

Owuo tirimmuɔdenfoɔ,    8  

Yɛyɛɛ wo dɛn ni?     9 

Na woama asuo ayiri afa yɛn ɔpɛ berɛ yi?   10 

Owuo ee! Owuo ee!     11 

University of Education,Winneba http://ir.uew.edu.gh



97 
 

Na adɛn nio!      12 

 

Berɛ a dwom yi ho nsɛmmisa baa n’awieeɛ no, mmuaeɛ a ɛdidi soɔ yi na ɛdaa adie, 

dwom no nhyehyɛeɛ mu no ɛyɛ ekuo baako (1) na ɛwɔ nsensaneeɛ du baako (11) 

Asɛntitire a ɛwɔ dwom yi mu sɛ, owuo retɔre mpanimfoɔ ase ama efie ada mpan nti 

wɔresu kyerɛ sɛ, owuo nnyae wɔn mma wɔn ho ntɔ wɔn ɛfiri sɛ wɔn mpanimfoɔ resa. 

Tebea a ɔtwerɛfoɔ no wɔ mu yɛ anibere. Kasasu binom nso ne nteamu – owuo ee! owuo 

ee! a ɛwɔ nsensaneeɛ a ɛtɔ so nnan (4), nson (7) ne du baako (11) a ɔtwerɛfoɔ no nam 

so de twe yɛn adwere asi nsɛm a ɛhia no wɔ dwom no mu.  Ntimu-“Owuo ee! owuo 

ee!” a ɛwɔ nsensaneeɛ mmiɛnsa (3) ne nson nso ɔtwerɛfoɔ no nam so de twe yɛn 

adwewe asi nsɛm a ehia no so. Anihanehane - “na wama asuo ayiri afa yɛn ɔpɛ berɛ 

yi?” Yɛn nyinaa nim sɛ, ɔpɛ berɛ yɛ berɛ a awia brane taa bɔ, awɔ ba, ɛbɔ taa si, mframa 

mu yɛ wesse, osuo ntɔ, nsubɔntene ne nsuwansuwa taa we, nnua nhaban poro gu 

nwuram ma nnipa ne mmoa ho kyere wɔn yie. Saa ɔpɛ berɛ yi a anka ɛsɛ sɛ asuo biara 

so te anaa sɛ ɛwe no, owuo ama asuo ayiri afa wɔn awia ketee ɛrekyerɛ sɛdeɛ owuo 

suban si teɛ. Ɔyɛ otirimuɔdenfoɔ ma obiara. Berɛ biara a ɔpɛ na ɔkeka ne ho. Nyame 

abɔdeɛ mu no asuo biara nni hɔ a ɛyiri ɔpɛ berɛ. Yei kyerɛ sɛ, ɛyɛ anihanehane na 

ɔtwerɛfoɔ no nam so de twe akenkanfoɔ ne atiefoɔ adwene asi soɔ. Saa ara nso na ɛyɛ 

kasakoa -“na wama osuo ayiri afa yɛn ɔpɛ berɛ yi?” kyerɛ sɛ, owuo afiri wɔn mu aberɛ 

wɔn anni nna so sɛ ɔbɛba wɔn so. (hwɛ Azasu 2003) 

12.  CAH B3 meyɛ debɔnyɛni, Agyae masan maba o!  

           Meyɛ debɔnyɛni Agyae masan maba o (2x)  1 

Hohoro me ho, papa me ho    2 

Ma me ho nte koraa, m’agyae   3 

Masan maba o’gye me o!    4 

Berɛ a dwom yi ho nsɛmmisa baa awieeɛ no mmuaeɛ a ɛbɛdɔɔ dwa na ɛdidi soɔ yi, 

dwom no yɛ ekuo baako (1) na ɛwɔ nsensaneeɛ nnan (4). Dwom no mu nsɛm yɛ ntiantia 

nkutoo. Tebea a ɔtwerɛfoɔ no wɔ mu yɛ awerɛhoɔ na emu asɛtitire ne sɛ, Agya nhu no 

mmɔbɔ nsane nye no ɛfiri sɛ, ɔyɛ ɛdebɔnyeni na ɔdwane firii Awurade nkyɛn ɛnti wasan 

aba bio. Nkyerɛkyermu a asɔremma no bi kyerɛeɛ ne sɛ, nnipa no binom tumi di bɔne 

bi te sɛ adwamammɔ, korɔnobɔ, awudie, nsanom ne ade a wɔnim sɛ, ɛyɛ Awurade 

akyiwadeɛ na afei wɔsan aba Awurade nkyɛn bɛsrɛ bɔnefakyɛ nanso Awurade deɛ ɔyɛ 

mmɔborɔhufoɔ sɛ ɔde obibiara bɔne bɛkyɛ no sɛ woba ne nkyɛn nko ara deɛ a, ɔde wo  

mfomsoɔ bɛkyɛ wo. Kasasu no bi ne nnyinahɔma - “meyɛ” a ɛwɔ nsensaneeɛ a ɛdi kan 

(1) a “ɛdaa adi wɔ dwom no mu” a ɛkyerɛ “ɔdebɔnyɛni” no a ɔkɔeɛ na ɔsane aba 

Awurade nkyɛn bio no. Nteamu – “masan maba o gye me o!” a ɛwɔ nsensaneeɛ a ɛtɔ 

so nnan (4) wɔ dwom yɛ mu kyerɛ sɛ, ɔtwerɛfoɔ no de twe yɛn adwewe asi nsɛm a ɛhia 

no so wɔ dwom no mu. Ɛda fom wo a fa ne bɔne kyɛ no te sɛ Agyenkwa Yesu Kristo 

bɛwu gyee yɛn nkwa no. Nteamu – masan maba o gye me o! a ɛwɔ nsensaneeɛ a ɛtɔ so 

nnan (4) wɔ dwom yɛ mu kyerɛ sɛ ɔtwerɛfoɔ no de twe yɛn adwewe asi nsɛm a ɛhia no 

so wɔ dwom no mu. Ɛda adi pefee ma yɛhunu no wɔ abrabɔ mu sɛ, sɛ obi fom wo a fa 

ne bɔne kyɛ no te sɛ Agyenkwa Yesu Kristo bɛwu gyee yɛn nkwa no. (hwɛ Andoh 

1984) 

 

13. AKN, Asidaa mayɛ wo dɛn ni oo?  

Asidaa mayɛ wo dɛn ni oo? 1 

Ɔdomankoma bɔɔ adeɛ  2 

Yɛnware yɛn nua baa  3 

Ɔdomankoma bɔɔ adeɛ  4 

Yɛnware yɛn agya  5 

Asidaa mayɛ wo dɛn ni oo! 6 

Ɔdomankoma bɔɔ adeɛ  7 

Yɛnware yɛn na  8 

Ɛyɛ mmusuo oo!  9 

Ɛyɛ mmusuo!   10 

Asidua ee! Mayɛ wo dɛn ni o? 11 

 

Saa akɔmfodwom yi ho nsɛmmisa kɔɔ so wɔ Tanɔboase faako a mekɔyɛɛ nhwehwɛmu 

no na mmuaeɛ a ɛdidi soɔ yi na ɛfirii mu baeɛ; dwom no nyinaa yɛ ekuo baako(1) na 

ɛwɔ nsensaneeɛ du baako (11). Dwom no mu nsɛm yɛ ntiantia na ɛmu da hɔ. Dwom no 

mu asɛntitire ne sɛ mogyafra yɛ adeɛ ɛnyɛ koraa. Ɛyɛ Akanfoɔ akyiwadeɛ kɛse ɛfiri sɛ, 

ɛde mmusuo ba ankorankorɛ, abusua, kuro ne ɔman mu no nyinaa so enti ɔdwomtofoɔ 

anaa dwomtwerɛfoɔ no nam dwom yi so rebɔ yɛn kɔkɔ afiri mogyafra ho. 

Nkyerɛkyerɛmu a Tanɔ kɔmfoɔ kyeame de too dwa ne sɛ, mogyafra yɛ sɛ obi ne ne yere 

busuani anaa kunu busuani anaa wɔn ho wɔn ho busuani bi bɛda anaa sɛ nnipakuo a 

wɔbɔ abusua anaa ntɔn baako bɛda. Yɛhunu no sɛ ɛyɛ mmusuo a ɛtumi de nyarewa, ne 

sunsum mu haw bi ba ankorankorɛ, abusua anaa ɔman bi so. Ɛnti ɔdwomtofoɔ yi nam 

dwom yi so rebɔ yɛn kɔkɔ sɛ yɛntwe yɛn ho mfiri ho. Dwom no kura kasasu ahodoɔ a 

ɛdidi soɔ yi; asɛmmisa – “asidaa mayɛ wo dɛn ni oo?” a ɛwɔ nsensaneeɛ a ɛdi kan (1) 

nea ɛtɔ so nsia (6) ne dubaako (11) a ɔtwerɛfoɔ no nam so de pɛ ho mmuaeɛ afiri 

“Asiadaa” hɔ wɔ mogyafra a wayɛ no ho ɛfiri sɛ ɛyɛ adebɔne. Nteamu – “ɛyɛ mmusuo!” 

a ɛwɔ nsensaneeɛ nkron (9) ne du (10) ne “asidaa ee!” a ɛwɔ nsensaneeɛ dubaako (11) 

yi nyinaa de twe yɛn adwene asi mogyafra so sɛ ɛnyɛ adepa koraa. Nnyinahɔma – 

“mayɛ” a ɛwɔ nsensaneeɛ a ɛdi kan (1) nea ɛtɔ so nsia (6) ne dubaako (11) nso ɔtwerɛfoɔ 

no de gyinaa hɔ maa onii korɔ no a Asidaa ne no adi mogyafra no. Ɛyɛ adeɛ a n’ani 

nnye ho enti na ɔtwerɛfoɔ no de nam dwom yi so aka akyerɛ amansan. (hwɛ Azasu 

2003) 

14. CAH A9. Afe akɔ aporɔ abɛto yɛn nso bio  

 Afe akɔ apoɔ, abɛto yɛn nso bio,   1 

Adom Nyame anku yɛn,     2 

Wama afe pa ato yɛn,     3 

Afenhyia pa (2X),     4 

Afenkɔ mmɛto yɛn so bio,    5 

Afenhyia pa nkɔ mmɛto yɛn bio (2X),  6 

 

Berɛ a nsɛmmisa ahodoɔ fa katereke dwom “CAH A9, afe akɔ aporɔ abɛto yɛn nso bio” 

baa awieeɛ no, mmuaeɛ a ɛdidi soɔ na menya firii asɔremma no hɔ; dwom no yɛ ekuo 

baako (1) ne nsensaneeɛ (nsia). Kwɛɛfoɔ panin no kyerɛɛ mu sɛ wɔto saa dwom yi wɔ 

buronya berɛ mu na ɛyɛ anigyeɛ ne ahurusie dwom kyerɛ sɛ, afe akɔ asane abɛto wo a 

ɛwɔ sɛ woma w’ani gye na woyi Awurade ayɛ ɛfiri sɛ, ɛnyɛ nnipa nyinaa na wɔnya no 

saa sɛdeɛ wɔde yɛɛ dwom no mu asɛntitire no no.  

Ɔtoaa so kyerɛɛ sɛ, tebea a ɔtwerɛfoɔ no wɔ mu yɛ anigyeɛ, ahurisie, ayɛyie, nkamfoɔ 

ne ade. Dwom no mu nsɛm yɛ ntiantia no ɛmu da hɔ pa ara. Dwom no wɔ kasasu bi te 

sɛ sɛ-nipa-“afe akɔ aporɔ, abɛto yɛn bio” a ɛwɔ nsensaneeɛ a ɛdi kan (1), afe nkɔ mmɛto 

yɛn so bio” a ɛwɔ nsensaneeɛ num(5) ne “afenhyia pa nkɔ mmɛto yɛn bio” a ɛwɔ 

nsensaneeɛ nsia (6) nyinaa yɛ nsɛm a dwomtwerɛfoɔ no de adi dwuma te sɛ onipa suban. 

“Afe” nyɛ onipa na wakɔ aporɔ anaa wakɔ kyinkyini asane abɛto yɛn bio. Yei kyerɛ sɛ, 

sɛ afe kɔba bɛto wo a sɛ wote ase nko ara deɛ, ma w’ani nye na yi Awurade ayɛ ɛfiri sɛ, 

wabɔ wo ho ban afe no nyniaa mu. Kasakoa – “afe akɔ aporɔ abɛto yɛn so bio” a ɛwɔ 

nsensaneeɛ a ɛdi kan (1) nso kyerɛ sɛ, “afe” akɔkyinkyini asane aba abɛto yɛn bio a 

ɔtwerɛfoɔ no nam so de twe yɛn adwene asi so, sɛdeɛ ɛbɛma yɛahunu nea ɛwɔ sɛ yɛyɛ 

na afei nso ɛma yɛhunu nimdeɛ ne suahunu a ɔtwerɛfoɔ no wɔ no wɔ kasa no ho. (hwɛ 

Sarpong 2015) 

 

15. AKN, Aduanafoɔ, yɛfiri ahemfie  

Aduanafoɔ, yɛfiri ahemfie    1 

Aduanafoɔ ee! yɛfiri ahemfie   2 

Yɛregoro oo!      3 

Ahemmoboanofoɔ ee! Yɛfiri ahemfie o  4 

Yɛre goro oo!      5 

Yɛn agorɔ yi kyiri nnyinyimu   6 

Yɛfiri ahemfie o     7 

Yɛregoro oo!      8 

Yɛn agorɔ yi kyiri pɛsɛmenkomenya  9 

Aduanafoɔ ee! Yefiri ahemfie o   10 

Yɛregoro oo!      11 

Yɛn agorɔ yi kyiri ahoɔyaa    12 

Aduanafoɔ ee! Yɛfiri ahemfie o   13 

Berɛ a nsɛmmisa ahodoɔ fa dwom yi ho baa n’awieeɛ no mmuaeɛ a ɛdidi soɔ yi na 

ɛbɛtɔɔ dwa a mede dii dwuma yi wɔ Tanɔ bosomfie. Dwom no yɛ ekuo baako (1) pɛ na 

ɛwɔ nsaneeɛ du mmiɛnsa (13). Dwom no mu nsɛm yɛ ntiantia na emu nso da hɔ pefee. 

Tebea a ɔtwerɛfoɔ no wɔ mu yɛ anigyeɛ, ayɛyie ne ahurisie. Dwom no mu nsɛntitire 

kyerɛ sɛ, Aduanafoɔ yɛ abusua wɔfiri ahemfie kyerɛ sɛ, wɔnyɛ nnɔnkɔfoɔ na wɔmpɛ 

nnyiyimu, pɛsɛmenkomenya ne ahoɔyaa wɔ wɔn abrabɔ mu. Nkyerɛkyerɛmu a 

Kwɛɛfoɔ panin de too dwa ne sɛ, Aduanafoɔ yɛ Akanfoɔ mmusuakuo no mu baako. 

Akanfoɔ mmusuakuo no yɛ nwɔtwe. Yeinom ne Asakyiri, Agona, Aduana, Ɔyɔkoɔ, 

Ɛkoɔna, Asona, Biretuo ne Asɛneɛ (hwɛ Opoku 1995). Abusua yɛ nnipakuo bi a wɔn 

nyinaa ase kɔsi ɔbaapanin baako so anaa nanabaa baako so. Nnipa a wɔbɔ abusua baako 

no bu wɔn ho sɛ wɔyɛ anuanom. Yei nti sɛ asɛm to baako a na ɛkyerɛ sɛ ato abusuadɔm 

no nyinaa sɛ. Ɛkɔba sɛ ɛka bi bɛda abusuani bi so a wɔbɔ mmɔden kyɛ ka no tua ka. Yei 

de nkabom, nua dɔ, asomdwoeɛ ne ade ba abusua no mu (hwɛ Brobbey 2003). Ne saa 

nti ɔtwerɛfoɔ no nam dwom yi so retwe yɛn adwene asi Aduanafoɔ suban so sɛ ɛnyɛ 

nhwɛsodeɛ ma afoforɔ wɔ abrabɔ mu – nteamu – Aduanafoɔ ee! a ɛwɔ nsensaneeɛ 

mmienu (2), dubaako (10) ne du mmiɛnsa (13), yɛregoro oo!, a ɛwɔ nsensaneeɛ 

mmiɛnsa (3), nwɔtwe (8) ne dubaako (11) na ɔtwerɛfoɔ no nam so retwe yɛn asi soɔ 

ɛfiri sɛ ɛyɛ nsɛm a ehia no yie wɔ dwomtoɔ no mu. (hwɛ Agyekum 2011) 

 

16. CAH 20, Kronkron! kronkron! kronkron!  

 Kronkron, kronkron, kronkron (2x),  1 

Yɛhyira wo, Asafo Yehowa,   2 

Woyɛ kronkron kronkron,  3 

Yɛma wo so, Asafo Yehowa,   4 

Woyɛ Kronkron Kronkron,    5 

Yɛpagya wo, Asafo Yehowa,   6 

Woyɛ kronkron kronkron,   7 

Yɛtontom wo, Asafo Yehowa,  8 

Woyɛ kronkron Kronkron.   9 

 

Roman Katereke asɔremma bɔɔ mmɔden yiyi nsɛmmisa ano a ɛfa saa dwom yi ho na 

mmuaeɛ a wɔde too dwa nie; dwom no yɛ ekuo baako (1) na ɛwɔ nsensaneeɛ nnan (4). 

Tebea a ɔtwerɛfoɔ no wɔ mu yɛ ayɛyie ne nkamfoɔ nkutoo. Dwom no mu nsɛm yɛ 

ntiantia na emu nso da hɔ pefee. Dwom no mu asɛntitire ne sɛ, Awurade Nyame yɛ 

kronkron. Kronkron yɛ adeɛ a ɛho teɛ, nti wɔreyi no ayɛ amoma ne din so abɔ no abɔdin 

sɛ “Awurade, yɛ ɔkatakyie” nkwagyefoɔ”. Dwom no wɔ kasasu ahodoɔ; abodin – 

“Awurade”, “Ɔkatakyie” ne “Nkwagyefo” a ɔtwerɛfoɔ no nam dwom yi so de hoahoa 

Nyame ɛfiri sɛ, ɔyɛ kronkron anaa ɔhoteni wɔ biribiara mu. Nteamu – Nkwagyefo 

Nyame ee! a ɛwɔ nsensaneeɛ nnan (4) no nso ɔtwerɛfoɔ no nam so de twe yɛn adwene 

asi so sɛ Nyame yɛ Kronkron. Nnyinahɔma – “woyɛ” nso gyina hɔ ma Nyame wɔ 

dwomtoɔ no mu sɛdeɛ ɔdwomtofoɔ no retwe yɛn adwene asi soɔ no. (hwɛ Andoh 1984) 

17. AKN, Me yare da hɔ yi  

Me yare da hɔ yi    1 

Manhunu agya    2 

Manhunu ɛna     3 

Manhunu onua   4 

Manhunu obusuani biara   5 

Menkɔwu a,     6    

Monnware me oo!    7 

Monnsra me oo!    8 

Mayɛ nantwifunu    9 

Na monsi me koso oo!   10 

 

Mmuaeɛ a ɛfirii dwom yi mu ho nsɛmmisa na ɛdidi soɔ yi; dwom no yɛ ekuo baako (1) 

na ɛwɔ nsensaneeɛ du (10). Dwom no mu nsɛm yɛ ntiantia nkutoo na emu biara mu da 

hɔ pefee. Tebea a ɛwɔ dwom yi yɛ awerɛhoɔ ne anibere. Asɛntitire a ɛwɔ dwom yi ne 

sɛ, ewiase ha yi obibiara hia mmoa firi afoforɔ hɔ enti sɛ obi kɔ ɔhaw bi mu a ɛnsɛ sɛ 

yɛma no ho kyere no kodwoo na yɛnye no na ɛnni sɛ yɛsere no. Sɛdeɛ ɔtwerɛfoɔ no de 

to dwa wɔ ne yareɛ a ɔnyaeɛ a wanya mmoa amfiri obibiara hɔ na afei deɛ sɛ ɔkɔwuiɛ 

a na ɛdɔm ato agu no so. Kasasu bi ne abirabɔ – “agya” ne “ɛna” a ɛwɔ nsensaneeɛ 

mmienu (2) ne mmiɛnsa (3) wɔ dwom yi mu. Ɔtwerɛfoɔ no de “agya ne “ɛna” de yɛɛ 

abirabɔnsɛm de kyerɛ sɛ ɔyareeɛ no n’awofoɔ anaa sɛ obibiara ammoa no. Ntotohosɛm 

– “Mayɛ” a ɛwɔ nsensaneeɛ nkron (9) no nson ɔtwerɛfoɔ no de agyina hɔ ama oni korɔ 

no a wakɔ amaneɛ mu no. Ɛbɛ – “Mayɛ nantwifunu” a ɛwɔ nsensaneeɛ nkron (9) ne na 

“monsii me kaso oo!” a ɛwɔ nsensaneeɛ du (10) asekyerɛ ne sɛ, seesei deɛ w’awu 

kodwoo na ɔmanfoɔ gu so so reyɛ sɛnea wɔpɛ no ɛfiri sɛ, ɔntumi nyɛ hwee bio wɔ 

abrabɔ mu. (hwɛ Agyekum 2011) 

18. CAH F104, Amansan Nyame  

Amansan Nyame,   1 

Wo na adom ayɛ wo ma,  2 

Sɛ yɛdwane wo a yɛhyɛ wo ase o!, 3 

Tweaduampɔn yɛda wo ase o!, 4 

Yɛda wo ase ahenewa!,  5 

 

Berɛ a nsɛmmisa no baa n’awieeɛ no mmuaeɛ a ɛdidi soɔ yi na ɛdaa adie; dwom no yɛ 

ekuo baako (1) ne nsensaneeɛ num (5). Dwom no mu nsɛm yɛ ntiantia na ɛmu nso da 

hɔ pefee. Tebea a ɔtwerɛfoɔ no wɔ mu yɛ anigyeɛ. Asɛntitire a ɛwɔ dwom yi mu ne sɛ, 

Nyame yɛ amansan Nyame a obibiara ntumi nkwati no ɛfiri sɛ ɔwɔ baabiara. Kasasu 

binom na ɛdidi soɔ yi; abodin – “Amansan”, ne “Tweaduampɔn” a ɛwɔ nsensaneeɛ ɛdi 

kan (1) ne nea ɛtɔ so nnan (4) asekyerɛ ne sɛ, Nyame yɛ obi a obibiara dan no anaa ɛhyɛ 

no ase wɔ biribiara mu. Nteamu – “Sɛ yɛdwane wo a yɛhyɛ wo ase o!” a ɛwɔ nsensaneeɛ 

mmiɛnsa (3), “Tweaduampɔn yɛda wo ase o!” a ɛwɔ nsensaneeɛ a ɛtɔ so nnan (4) ne 

“yɛda wo ase ahenewa!” a ɛyɛ nsensaneeɛ a ɛtwa toɔ (5) nyinaa no ɔtwerɛfoɔ no retwe 

yɛn adwene asi so ɛfiri sɛ, ɛyɛ nsɛm a ɛhia no yie wɔ dwom no mu. (hwɛ Agyekum 

2011) 

19. AKN, Kae oo! Kae w’abɔseɛ, 

Kae oo! Kae w’abɔseɛ,    1 

Kae hunu sɛ, berɛ bi a atwam no,    2 

Na wosrɛ ansa,      3 

Na wo nsa akɔ w’ano,     4 

Kae hunu sɛ, berɛ be a atwa mu na,    5 

Na wosrɛ ansa na,     6 

Woanya baabi de Ɔdomankoma nnompe agu,  7 

Ɔkyɛso Nyame adom      8 

Nnɛ woayɛ onipa,      9 

Susu bu nnipa animtia     10 

Na Onyame kyiri ahomasoɔ     11 

 

Mmuaeɛ a ɛfiri dwumadie yi mu pueeɛ na ɛdidi soɔ yi; dwom no yɛ ekuo baako (1) pɛ 

wɔ ne nhyehyɛeɛ mu. Dwom no mu nsɛm bi yɛ ntiantia na ɛbi nso yɛ hɔ ne hɔ. Tebea a 

ɔtwerɛfoɔ no wɔ mu yɛ anibere. Asɛntitire a ɛwɔ dwom yi ne sɛ, ɛnni sɛ woyi suban 

bɔne bi adi aberɛ a wanya wo ho ɛfiri sɛ, wofirii baabi ansa na worekɔduru faako a 

wanya wo ho no. Ɛnni sɛ wobu wo yɔnko abomfiaa na kae w’ahyɛaseɛ wɔ abrabɔ mu. 

Kasasu a ɛwɔ dwom no mu na ɛdidi soɔ yi; kasakoa – “kae w’abɔseɛ” a ɛdi kan (1) 

kyerɛ ne sɛ, hwɛ w’abrabɔ ahyɛseɛ. Ampara nnipa binom nni nkaeɛ. Ɛbinom yɛ yie a 

na wɔn werɛ afiri faako a ɔfiri kɔduruu saa beaeɛ hɔ enti ɛwɔ sɛ yɛkae baabi a yɛfiri 

kɔduru nea yɛwɔ seesei. “Na wo nsa akɔ w’ano” a ɛwɔ nsensaneeɛ nnan (4) nso kyerɛ 

sɛ, na wosrɛ ansa na w’adidi. Yei yɛ abrabɔ mu nsɛm binom a ɛtaa sisi ɛnti ɛwɔ sɛ 

yɛhwɛ no yie. “Na woanya baabi de Ɔdomankoma nnompe agu” a ɛwɔ nsensaneeɛ nson 

(7) nso asekyerɛ ne sɛ, wanya baabi pa de wo nipadua no atena hɔ asomdwoeɛ mu a, na 

wakae baabi a wofiri. “Nnɛ woayɛ onipa” a ɛwɔ nsensaneeɛ nkron (9) nso asekyerɛ ne 

sɛ, sɛ ɛnnɛ woayɛ osikani anaa ɔdefoɔ a na wakae baabi a wofire (hwɛ Brobbey 2003). 

20. CAH B30. Ɛdeɛbɛn na mayɛ a bɔ n’asenua mu yi? 

Ɛdeɛbɛn na mayɛ a bɔ n’asɛnua mu yi?   1 

Ɛdeɛnbɛn na mayɛ a m’akyiri mpire yi? (2x)   2 

O’ me nkurɔfoɔ ee, monyi m’ano?    3 

Jesus, me bɔne nti ne anniɛyaa yi?   4 

Jesus, me bɔne nti ne owu yaayaa yi?   5 

Mesrɛ wo sɛ menkoyɛ bɔne bio.   6 

 

Mmuaeɛ a ɛdidi soɔ yi na ɛfirii nsɛmmisa no mu baeɛ wɔ dwom yi ho; dwom no 

nhyehyɛeɛ mu no, ɛyɛ ekuo baako (1) pɛ a ɛwɔ nsensaneeɛ nsia (6). Dwom no mu nsɛm 

no yɛ ntiantia na ɛmu nso da hɔ pefee. Tebea a ɔtwerɛfoɔ no wɔ mu yɛ awerɛhoɔ. 

Asɛntitire a ɛwɔ mu ne sɛ, Jesus reka n’awerɛhosɛm wɔ bɔne a adasama de ayɛ no nti 

ɔwui yayaaya no. Na dwomtwerɛfoɔ no nso nam dwom yi so de kyerɛ sɛ, mfomsoɔ no 

nyinaa firi no na mmom ɛnyɛ Jesus. Nkyerɛkyerɛmu a ɛdaa adi ne sɛ, Jesus de ne kra 

bɛbɔɔ afɔdeɛ maa adasama nti sɛ obi fom wo a wo nso fa kyɛ no. Wɔto saa dwom yi 

wɔ owusɔreɛ berɛ mu wɔ Roman Katereke som mu. Kasasu ahodoɔ binom a adaa adi 

nie; asɛmmisa – “Ɛdeɛn na mayɛ a bɔ n’asɛnua mu yi?” a ɛdi kan (1) wɔ nsensaneeɛ no 

mu, “ɛdebɛn na mayɛ a m’akyiri mpire yi?” a ɛtɔ so mmienu (2), “o’ me nkurɔfoɔ ee, 

monyi m’ano?” nea ɛtɔ so mmiɛnsa (3), “Jesus, me bɔne nti ne aniɛyaa yi?” a ɛtɔ so 

nnan (4), “Jesus me bɔne nti ne owu yaayaa yi?£ a ɛtɔ so num (5) yɛ nsɛmmisa ahodoɔ 

a ɔtwerɛfoɔ no nam dwom no so de pɛ mmuaeɛ afiri akenkanfoɔ ne atiefoɔ hɔ. Nnyinahɔ 

– ma “mayɛ” a ɛdi kan (1) ne nsensaneeɛ a ɛtɔ so mmienu nso kyerɛ sɛ, ɔtwerɛfoɔ no 

de agyina hɔ ama Jesus wɔ dwom no mu sɛnea ɛbɛyɛ a yɛbɛhunu sɛ wanyɛ bɔne biara 

na yɛkumm no yayaaya. (hwɛ Andoh 1984) 

 

4.5   Nsɛdie a ɛda Akͻmfonnwom ne Roman Katereke Asͻrennwom mu 

Me nhwehwɛmu dwumadie no nsɛdie daa adi wͻ som mmienu yi mu nnwom wͻ nea 

ɛdidi soͻ yi mu; 

 

4.5.1  Nhyehyɛeɛ 

Akͻmfonnwom ne Roman Katereke asͻrennwom nhyehyɛeɛ mu no, deɛ mehunu ne sɛ, 

wͻahyehyɛ nnwom mmienu no nyinaa wɔ anwonsɛm kwan so. Asekyerɛ ne sɛ, nnwom 

no biara kura afaafa, akuakuo anaa nkyekyɛmu. Ekuo, ͻfa anaa nkyɛmu biara wͻ 

nsensaneeɛ dodoͻ bi a ɛtumi ba sɛ nsensaneeɛ a ɛwͻ afaafa, akuakuo anaa nkyekyɛmu 

no mu nyinaa yɛ pɛ anaa sɛ ɛbi dͻͻso sene bi. Nsensaneeɛ no nyinaa tumi yɛ ntiantia 

anaa atenten anaa hͻ ne hͻ. Ne nyinaa gyina sɛdeɛ ͻtwerɛfoͻ no pɛ n’adwuma no. Nsɛm 

a wͻtaa de hyehyɛ nnwom mmienu yi mu bi wͻ hͻ a ne nteaseɛ nyɛ den ɛna ɛbi nso wͻ 

hͻ a ne nteaseɛ mu nna hͻ, ɛhia adwene a ɛmu dͻ na wode ate aseɛ. Bio akɔmfodwom 

nhyehyɛeɛ mu no, yɛwͻ ahyɛaseɛ, mfinimfini ne awieeɛ. Ahyɛseɛ no, wͻde nnwom a 

wͻde moma ͻbosom no ma ne honhom no bɛhyɛ ͻkͻmfoͻ no mu. Afei wͻduru 

mfinimfim a wͻto nnwom a ano yɛ den na ɛkͻ ntɛmntɛm de kanyan ͻkͻmfoͻ no honhom 

no ma ano yɛ den mmoroso. Na awieeɛ no wͻto nkradie nnwom de ma ͻbͻsom no kͻ 

da dinn. Sɛ yɛhwɛ Roman Katereke asͻrennwom nhyehyɛeɛ nso a, saa ara na ɛteɛ. 

Ahyɛaseɛ no nnwontofoͻ kuo (choir) de santene to nnwom de ͻsͻfoͻ wura asͻredan mu 

de firi som no ase. Sɛ ɛduru asͻreyɛ no mfinimfini nso a wͻto nnwom de kanyan 

asͻredan no mu ma ɛhͻ yɛ anigyeɛ na ɛnam so de agye ntoboa wͻ asͻredan no mu. Na 

afei berɛ a som no rebɛba awieeɛ nso wͻto dwom saa ara. Yei nyinaa kyerɛ sɛ, som 

mmienu yi mu nnwom nhyehyɛeɛ yɛ pɛ. 

 

4.5.2. Ͻfrɛ ne nnyesoͻ 

Ͻfrɛ ne nnyesoͻ di asie wͻ Akͻmfonnwom ne Roman Katereke asͻrennwom nyinaa 

mu. Mpɛn pii no nea yɛhunu ne sɛ, obi di nnwomtofoͻ no anim tenetene wͻn. Ɔyɛkyerɛ 

taa kɔ so wͻ nnwom mmienu yi toͻ mu. Wͻtaa de wͻn nimdua ne nipadua akwaa no bi 

yɛ nsɛnkyerɛnne de foa nnwom a wͻreto no so ma nteaseɛ da adi pefee. Sɛ wͻreto 

akͻmfodwom anaa asͻredwom a ɛduru baabi a adwomtofoͻ no ne kͻ soro na asane aba 

fam. Wͻtaa de nnwom mu apiadeɛ di dwuma wͻ akͻmfodwom ne asͻredwom mu ma 

nnwom no yɛ dɛ pa ara. 

 

4.5.3. Nsɛntitire 

Akͻmfonnwom ne asͻrennwom mu nsɛntitire nyinaa kyerɛ ͻkwan a onipa bɛfa so abͻ 

bra pa wͻ ne wiase asetena mu. Som mmienu yi mu nnwom kasatia, awudie, korͻnobͻ, 

adwaman, nnyinsɛnyiguo, kͻnkͻnsa, ntͻkwa, pɛsɛmenkomenya, ayaaka, kusukunsu, 

nyaadwom, akwadworͻ, atɛnnie, nsanom, wiinom, mmͻnaatoͻ, kyakyatoͻ ne ade. Yei 

kyerɛ sɛ, som mmienu yi nyinaa pɛ nokorɛdie, gyidie, ͻdͻ ne asomdwoeɛ wͻ abrabͻ 

mu. Nanso adɛn nti na ɛsom bi se ne deɛ na ɛyɛ? Aberɛ a obiara hwehwɛ ͻdͻ, nokorɛdie 

ne asomdwoeɛ wͻ asetena mu. Sɛ yɛhwɛ akͻmfonnwom ne Roman Katereke 

asͻrennwom ahodoͻ a mayɛ ho mpɛnsɛmpɛnsɛmu wͻ ͻfa a ɛtͻ so nnan no mu a, mehu 

no pefee sɛ, som mmienu yi nyinaa hwehwɛ botaeɛ koro. Sɛ yɛbɛtwe yɛn ho afiri bͻne 

ho na yɛadodͻ yɛn ho. Ɛnti som mmienu yi mu nnwom nsɛntitire yɛ pɛ. 

 

4.5.4. Kasasu ahodoͻ 
 

Me nhwehwɛmu dwumadie mu no, mehunuu sɛ, kasasu ahodoͻ nso nyɛ nna wͻ som 

mmienu yi mu. Wͻde mmepͻ, nsuo, owia, sum, nnua, abͻpͻn a wͻdi tintimman wͻ 

asase yi so nso din ahyehyɛ kasasu ahodoͻ bi te sɛ ntotohosɛm, nnyinahͻma, 

anihanehane, abirabͻsɛm, sɛ-nipa, ntimu, kasakoa, ɛbɛ, nteamu ne nkaeɛ wͻ 

akͻmfonnwom ne asͻrennwom mu ma nteaseɛ ne anigyeɛ ba nnwom no mu. Dwumadie 

a kasasu ahodoͻ yi di wͻ akͻmfonnwom mu no saa ara na ɛteɛ wͻ asͻrennwom mu. Ɛbi 

si asɛm so ma yɛhunu hia a nsɛm no hia ͻtwerɛfoͻ no. Ɛbi fira nsɛm no bi ho ntoma na 

no yɛ ahomeka. Akͻmfodwom ara asͻredwom mu nsɛm dodoͻ no ara yɛ abɛbuo, 

kasakoa, abodin ne mmrane na wͻnam so de som. Abosonsomfoͻ nam abodin ne 

mmrane so de kamfo wͻn abosom bi te sɛ Tanɔ, Nyamaa, Apɛapɛ, Boɔkyerewa ne ade 

nam so de wͻn adesrɛdeɛ ato wͻn anim de akͻduru Onyankopͻn hͻ. Saa ara nso na 

Kristofoͻ nso de abodin ne mmrane kamfo Agyenkwa Yesu Kristo, Ɔbabun Mary, 

Joseph Baasafua Kronkron na wͻnam wͻn so de wͻn ahiasɛm akͻduru Onyankopͻn 

anim. Yei nyinaa da adi pefee sɛ kasasu ahodoͻ dwumadie nso di nsɛ wͻ som mmienu 

yi nyinaa mu. 

4.6. Abirabͻ a ɛda akͻmfonnwom ne asͻrennwom ntam. 

Akomfonnwom wɔ nhyehyɛeɛ te sɛ asɔrennwom na ɛmu biara wɔ nnidisoɔ nnidisoɔ 

kwan so, kyerɛ sɛ, ɛwɔ ekuo anaa akuokuo ne nsensaeeɛ ahodoɔ te sɛ asɔrennwom. Ɛnti 

abirabɔ biara nnim sɛ yɛhwɛ nsɛntitire a ɛwɔ som mmienu yi mu nso a, ɛmu biara kyerɛ 

ɔkwan pa yɛbɛfa so asom Nyame nokorɛ mu. Ɛwɔ sɛ yɛnya ɔdɔ, tema, nokorɛdie, 

ayamyɛ, nua dɔ na yɛyi nneɛma bɔne bi te sɛ akayɔ, kunsukunsu, nyaadwom, apoobɔ, 

asisie, ahunahuna firi yɛn abrabɔ mu wɔ Nyamesom mu. Akɔmfonnwom ne 

asɔrennwom mu kasasu nso nyinaa yɛ ade korɔ a ɛmu nsɛm nso kyerɛkyerɛ yɛn ɔkwan 

pa a yɛbɛfa so asom Nyame. Ɛnti abirabɔ biara nnim wɔ akɔmfonnwom ne asɔrennwom 

mu nsɛntitire. Afei kasasu ahodoɔ a ɛwɔ som mmienu yi nyinaa yɛ ade korɔ. Kasasu 

ahodoɔ bi te sɛ ntimu, nnyinahɔma, ntotoho, sɛ-nipa, nteamu ne ade nyinaa wɔ som 

mmienu yi mu nnwommu a ɛma yɛhunu ɔkwan pa yɛbɛfa so asom Nyame. Som 

mmienu yi mu biara gyidie a wɔnam so som Nyame yɛ kwan korɔ ɛnti ɛnni sɛ yɛyɛ 

ntetemu wɔ Nyamesom ɛfiri sɛ, ɛmfa mpɔntuo ne nkɔsoɔ biara mma. Nea ɛbɛma 

yɛahunu sɛ obi yɛ ɔbosonsomni anaa okristoni yɛ nhyehyɛeɛ a ɛwɔ som no mu a wɔnam 

nnwomtoɔ so de kyerɛkyerɛ yɛn te sɛ nea ɛdidi soɔ yi; wɔnam Roman Katereke 

asɔrennwom mu ma yɛte aseɛ sɛ, awareɛ dodoɔ nyɛ ɛnti ɛnni sɛ yɛsosɔ so koraa wɔ yɛn 

abrabɔ mu nanso akɔmfonnwom mu deɛ wɔgye aware dodoɔ tom a ɔkɔmfoɔ anaa 

ɔbosomfoɔ tumi ware boro baako. Bio, wɔnam Roman Katereke asɔrennwom mu ma 

yɛte aseɛ sɛ ɛnni kwan sɛ ɔbaa di ɛsom anim yɛ asɔre ɛnti wɔnni ɔsɔfobaa anaa 

asɔfommaa nso akɔmfonnwom mu deɛ wɔda no adi pefee sɛ, Nyame ate n’abɔdeɛ biara 

ɛnti wɔwɔ ɔkɔmfobaa anaa akɔfommaa. Sɛ yɛyi ɔsom nhyehyɛeɛ a ɛnti ɛma ɛbi da nso 

firi afoforɔ ho firi hɔ a, abirabɔ biara nnim wɔ nnwomtoɔ nhyehyɛeɛ, nsɛntitire ne 

kasasu ahodoɔ mu wɔ me nhwehwɛmu dwumadie yi mu. Na afei ɛdeɛn ne nnwomtoɔ 

mu kasatwitwie ne akutiabɔ bi te sɛ, “ɔbosom yɛ dua wuiɛ”, “mɛtia ɔbonsam so”, 

“abosonsom yɛ nkwaseasɛm” ne nkaeɛ a agye ntraha wɔ asɔrennwom mu ne titire 

Roman katereke asɔrennwom mu yi? Twerɛ kronkron nso kyerɛ sɛ, yɛma no nyinaa 

mmom nyini na sɛ otwaberɛ no duru so a, Nyame nkutoo na onim nea ɛyɛ (hwɛ 

Mateo13:30). Ne saa nti moma yɛn nyinaa nkabom na yɛmfa gyidie ne ɔdɔ nsom 

Nyame nokorɛ mu kɔsi sɛ ewiase bɛba kawieeɛ. 

 

4.6. Muabͻ 

Ͻfa a ɛtͻ so nnan yi mu no, mekasa faa dwumadie no mpɛnpɛnsɛmu ho. Mehwɛɛ 

akͻmfonnwom ne Roman Katereke asͻrennwom nhyehyɛeɛ, nsɛntitire ne kasasu 

ahodoͻ du a ɛyɛ abodin ne mmrane, ntimu, sɛ – nipa, anyinahͻma, kasakoa, nteamu, 

abɛbuo, ntotohosɛm, abirabͻ ne anihanehane. Saa ara nso na mehwɛɛ nsɛdie ne abirabͻ 

anaa nsonsonoeɛ a ɛda akͻmfo nnwom ne asͻrennwom mu de wiee ͻfa yi dwumadie 

no. 

ϽFA A ƐTϽ SO NUM 

AWIEEƐ: MMOANO, NSUSUIƐ NE ADWENKYERƐ. 

5.0 Nnianim 

Ͻfa yi bͻ nhwehwɛmu dwumadie no nyinaa tͻfa. Ɛkasa fa Roman katereke 

akͻmfonnwom ne akͻmfonnwom mu ahodoͻ ho. Ɛtoa so de dwumadie yi nhwehwɛmu 

nso to dwa. Ɛno pa ho a, yɛhunu nsusuiɛ ahodoͻ a ɛtae nhwehwɛmu no akyi. Afei ɛde 

nhwehwɛmu yi adwenkyerɛ ba awieeɛ. 

 

5.1. Awieeɛ: 

Ɛyɛ onipa biara asɛdeɛ ne asodie sɛ ͻbͻ n’agyapadeɛ ho ban firi awudifoͻ, awurukafoͻ 

ne akorͻmfoͻ nsam, na ama wͻanya birbi de agya nkyirimma de ayɛ nkaeɛ, na ɛsiane 

sɛ Akanfoͻ amammerɛ ne wͻn amanneɛ no mu pii akͻyɛ asesesɛm a wͻntintimm no 

nwoma biara mu nti, ama emu nnepa pii a ɛtwa sɛ yɛde sie ma nkyirimma no atwitwa 

asisi a, ɛreyɛ ayera mmaako-mmako. Yei nti na ɛtwa sɛ, yɛn a yɛnya nwoma mu nimdeɛ 

ne nhunumu wͻ Akanman mu no keka yɛn ho, yɛ nhwehwɛmu wͻ yɛn agyapadeɛ yi ho 

de pere ne ti. Nhwehwɛmu a mayɛ yi bɛtumi ama yɛatintim Akanfoͻ akͻmfonnwom yi 

ama nkyirimma akenkan no daakye na wͻagyina so ahwehwɛ nea akeka mu no akyi 

kwan na ama Akanman afa ne ntoma pa afura. Yei nti megye di sɛ Roman Katereke 

asͻrennwom ne akͻmfodwom ho dwumadie a meyɛɛ no wͻ Acherensua Roman 

Katereke asͻre mu wͻ Asutifi Anafoͻ mansini mu, Tanͻ bosomfie a ɛwͻ Tanͻboase-

Takyiman, Bono Apueɛ Mantam mu no bɛyɛ akwankyerɛ pa ne nkanyan honhom ama 

afoforͻ de ayɛ n’akɛseɛ de aboa Ghana ne Akanman nwomasua mpontuo. Ɛsiane sɛ 

ͻsoro boa nea ͻboa ne ho nti, Onyame bɛma wͻn ho akwankyerɛ ne nhunumu sɛnea 

ͻde domm sane bͻͻ me ho ban wͻ dwumadie yi di mu ara yie. 

Mpanimfoͻ se, “Nea ͻreforo dua pa na wͻpia no”, nti menim sɛ ankorɛnankorɛ ne akuo 

ahodoͻ a saa nnipa yi bɛhia wͻn mmoa nyinaa renni wͻn hwammͻ ara da. Sɛ Bɛkoe 

din fata no a, ɛfata no wͻ akonno na ɛnyɛ nkwankwaannuase, enti momma yɛmfiri nnɛ 

ntu botaeɛ yi ho anammͻn na ntɛm sɛdeɛ ɛbɛyɛ a yɛbɛn ano pomasiberɛ na sɛ wofiri 

boro asuo ntɛm a na w’ani yɛ kɔkɔɔ na akyea nso emmui sene abɛbu nyinaa 

 

5.1.1 Dwumadie no mmoano 

Nhwehwɛmu yi ada adi sɛ kasasu ahodoͻ pii wͻ Roman Katereke nnwom ne 

akɔmfodwom mu nkͻmmͻtwetwe, ahwɛeɛ ne akenkan na ɛboaa me ma menyaa nsɛm 

de dii dwuma yi, nnipa a me ne wͻn twetwee nkͻmmͻ no mu dunsia (16) a ɛyɛ ͻha 

nkyekyɛmu aduowͻtwe (80%) yiyii nhwehwɛmu no nsɛmmisa no nyinaa ano maa 

dwumadie yi wiee pɛyɛ. Ͻhaw ahodoͻ a mefaa mu wͻ nhwehwɛmu yi mu bi ne 

animtiabuo a nnipa bi buu me sɛ manya hwee anyɛ ho nhwehwɛmu sɛ Roman Katereke 

asɔrennwom ne akͻmfonnwom a wͻgye di sɛ, ɛyɛ ntetekwaasom dodo ne adeɛ a ɛho 

nhia wͻ ɛnnɛ Ghana a enibue aba yi mu. Saa ara nso na na nsaeɛ yareɛ “Covid 19” ate 

atese wɔ ewiase a na ɔman Ghana nso di mu akotene nti na nkurͻfoͻ mpɛ sɛ ͻbɛbɛn me 

na kampɛsɛ wɔatie m’asɛm. Ɛbio, na ɛbinom nso yɛ me kͻ-na-bra, kͻ-na-bra sɛdeɛ 

ɛbɛma m’abam abu ne ade nanso Nyame adom menyaa abotrɛ ne akomapa maa wͻn 

maa biribiara wiee pɛyɛ wͻ asomdwoeɛ mu. 

 

5.2. Nsusuiɛ 

Nnwom yɛ adwinneɛ a nnipa de da kasa ahodoɔ adi de reto wɔn amammeɛ ne wɔn 

amanneɛ ahodoɔ mu nkyene de akyerɛ nnipa ko a wɔyɛ. Ayɛ ɔman agyapadeɛ a ɛtwa 

sɛ ɔman mma no nyinaa de koroyɛ bɔ ho ban kora no yie. Ɛsiane sɛ Onyankopɔn na 

ɔkyɛɛ nnipa kasa maa no adwene ne ɛnne a wɔde to nnwom ahodoɔ nti, nnwontofoɔ 

nso mpa ɔsom a ɔdasani de som Onyankopɔn mu ara da. Ɛsiane sɛ nnipa dɔɔso, na yɛgu 

ahodoɔ nti, ama ɔsom nnwuma no nso gu ahodoɔ saa ara. Ɛsiane nnwom so mfasoɔ a 

ɛmma ɔka wɔ ɔsom dwumadie mu nti, nnwom nso mpa abosonsom, kristosom ne 

nkramosom mu koraa. Nnwom nam ne dɛ so ma anigyeɛ, awerɛkyekyerɛ, nkanyan ne 

ahosɛpɛ enti sɛ biribi pɛ sɛ ɛfiri soro bɛte bayerɛ ahoma mu wɔ saa nsɛm yi ho de tia 

nnipakuo bi a, ɛnneɛ na ɛyɛ nnipa no nyinaa asɛdeɛ sɛ wɔde koroyɛ, ɔdɔ, nkabom, 

nuadɔ, fakyɛ ne nsiyɛ ka bom yi no akwa. Megyina saa nsɛm yi so tu nnipa a wɔbu 

akɔmfodwom animtiafo sɛ, wɔnsakra wɔn su, ɛfiri sɛ ɛno ne nnwom a Akanfoɔ de 

gyegye sɔreɛ a wɔsɔre wɔn anyame ma ɛwie mu die. Bio, Akanfoɔ bu saa nwom yi 

akronkroneɛ nti wɔn a wɔbu no sɛ ɛyɛ ɔbonsam ahodeɛ bi no nhunu sɛ, wɔreyɛ aka 

aboro nea wɔbɛtumi awe so. Bio, ɛsɛ sɛ, dodoɔ a wɔtoto saa dwom yi ase no hunu sɛ 

ɛdi Akan kasa ne wɔn amammerɛ mu akotene enti wɔto twene a, ɛnyɛ yie. Sɛ yɛte 

nnwom ahodoɔ wɔ kasa ahodoɔ mu a, ɛkyerɛ tumi ne abɔdeɛ su ahodoɔ a Onyankopɔn 

yii no adi wɔ n’adebɔ mu nti, ɛtwa sɛ dodoɔ a wɔkasa tia akɔmfonnwom no hwɛ wɔn 

kasa mu yie. Mpanimfoɔ se, “sɛ obi nte wo kasa a, ɔnte w’asɛm ase.” Megyina saa nsɛm 

yi so tu wɔn a wɔko tia akɔmfodwom no fo sɛ, “wosere Donkɔ hwerema a, wonte ne 

dwom” nti wɔntwe mmɛn asuo ho na wɔbɛte sɛ ɔkɔtɔ rebɔ wa, sɛnea matwe abɛn asuo 

ho ate m’asom asɛm no. Afei, Akanfoɔ a wɔate wɔn amammerɛ ne wɔn nnwom, ne 

titire akɔmfodwom so atua ɛsiane nkramosom, kristosom ne ɔsom nkaeɛ no nkae nhunu 

sɛ, “okusie se ɔbɛdane ne ho ahweaa a, ne dua poma no;” Bio, sɛ wunnya biribi mma 

w’ase a, wommɔ no korɔno enti sɛ nnipa yi nni hwee yɛ de boa wɔn man a, wɔnyɛ 

komm nhwɛ wɔn a wɔdɔ ɔman no na wɔwɔ ɔpɛ sɛ wɔbɛyɛ biribi pa bi de agya 

nkyirimma. Saa ara nso na Roman Katereke asomfoͻ ne som nkaeɛ a dabiara wɔnam 

asɔrennwom so kasatia akͻmfonnwom sɛ, sɛbi abonsamsom ne tetesom a ɛde nnipa kͻ 

sɛeɛ mu no nsakra wͻn adwene mfiri ho ɛfiri sɛ, wͻn nyinaa da bͻn korͻ mu, kyerɛ sɛ 

som mmienu nyinaa baa ewiase ne ͻman yi mu akyɛre yie na obiara wͻ ahonini a anaa 

mfonin (Roman Katereke-Yesu, Mary, Joseph, Abraham ne ade. Akͻmfoͻ – Tanͻ, 

Tigare, Nyamaa, Apomasu, nnutan, aboͻ, mmepͻ ne ade) a wɔnam so som 

Onyankopɔn. Ɛnnɛ yi mpontuo a ɛrekɔ so wɔ aman ahodoɔ ne nnipa pii abrabɔ mu no 

fa kɛseɛ no a gyina kasa, amammerɛ ne amanneɛ so, a nnwontoɔ nso mpa mu. Ɛwom 

mu sɛ kasa di tintinman wɔ yɛn nkutahodie mu deɛ, nanso yɛntumi nkwati Akanfoɔ 

nnwom ahodoɔ a akɔmfodwom nso di mu akotene. Sɛ akɔmfodwom ho hia wɔ yɛn 

mpotuo mu deɛ a, na ɛsɛ sɛ yɛhwɛ bɔ ho ban anaa kora no yie na atumi atim hɔ afe bɔɔ. 

Ɛfiri sɛ, ɛka Akanfoɔ amammerɛ ho. Megye di sɛ, sɛ yɛfa anammɔn ahodoɔ yi so a, 

ɛbɛma Akanfoɔ akɔmfodwom agye nhini wɔ yɛn asetena ne yɛn abrabɔ mu na aboa ama 

yɛatu mpɔn. Nhwehwɛmu yi ada no adi sɛ, Akanfoɔ akɔmfonnwom da nnepa pi adi te 

sɛ asɔrennwom na ɛboa ma nnipa ani ba wɔn ho so. Saa nnepa yi binom ne ayaresa, 

bɔnefakyɛ, ɔdɔ, obuo, ayamyɛ, koryɛ, tema, nkuranhyɛ ne Nyamesuro. Bio, 

akɔmfonnwom boa ma nnipa yɛ ahwɛyie wɔ suban bɔne binom te sɛ mma a yɛteetee 

wɔn, mmɔnaatoɔ, sikanibereɛ ne nnipa nnyiyimu a adi yɛn tiri mu dɛm wɔ nnɛ mmerɛ 

yi mu. Afei nso akɔmfonnwom boa ma nnipa tu ne ho si hɔ yi wɔn akoma mu fa wɔn 

abosom so som Onyankopɔn wɔ terenee ne nokorɛ mu ma ɛbi nso so nnipa so, ne titire 

wɔn a wɔsom wɔ abosomfie. Ɛno nti Akanfoɔ hwɛ so de hyehyɛ wɔn nnwom ahodoɔ a, 

akɔmfonnwom nso di mu akotene. Mesusu sɛ, yɛnkyerɛ akɔmfodwom yi wɔ yɛn sukuu 

ahodoɔ mu sɛnea yɛkyerɛ Akanfoɔ nnwom ahodoɔ no ara pɛpɛɛpɛ. Bio, ɛsɛ sɛ berɛ ano 

berɛ ano, yɛboa ma akɔmfoɔ nso bɛyɛ wɔn som wɔ radio ne Tv so, to akɔmfonnwom 

ahodoɔ yi bi kyerɛkyerɛ mu fann ma ɔmanfoɔ tie sɛnea berɛ bi a atwam na Afrikania 

ɔsofo Nana Ɔkɔmfoɔ Damoa yɛ no. Yei bɛboa ama ɔmanfoɔ ahunu nnepa a ɛwɔ 

akɔmfodwom mu. Mewɔ awerɛhyɛmu sɛ, saa nsusuiɛ ahodoɔ yi bɛboa ama nnipa pii a 

wɔsusu sɛ akɔmfonnwom yɛ bonsam nnwuma ne nnaadaa na ɛno nti ɛnhia sɛ mpo yɛtie 

no asesa wɔn adwene na wɔagye akɔmfonnwom nso atom sɛnea wɔagye Roman 

Katerekesom ne som nkaeɛ no atom ara pɛ. 

 

5.2.1 Adwenkyerɛ 

Abibifoɔ dodoɔ no ara na wɔatu wɔn nsono agu de atɛntrehuo ahyɛ mu ɛnkanka 

Ghanafoɔ. Ɛne sɛ wɔreyɛ ato wɔn hyɛberɛ atwene na wɔakɔfa ananafoɔ anaa aborɔfo 

deɛ. Ghanafoɔ dodoɔ no ara na wɔsusu sɛ nneɛma biara a ɛyɛ aborɔfo anaa ananafoɔ 

deɛ no yɛ papa sene Abibifoɔ deɛ a Ghanafoɔ nso di mu akotene. Wɔnnye wɔn kasa, 

amammerɛ ne amanneɛ a Onyankopɔn de adom yɛn no ntom. Yɛhunu sɛ, ɔmanfoɔ 

dodoɔ no ara a wɔakɔ sukuu aduru akyire no ara ɛmmu yɛn kasa, amammerɛ ne 

amanneɛ no. Ɛnam amannɔne atrantwie a Ghanafoɔ dodoɔ no ara redi nti wɔbu yɛn 

kasa, amammerɛ ne amanneɛ abomfiaa. Ebinom mpo susu sɛ ɛho nhia sɛ yɛbɛkyerɛ yɛn 

kasa, amammerɛ ne amanneɛ wɔ yɛn sukuu ahodoɔ mu. Wɔde obuo ne anidie ma wɔn 

a wɔtumi ka, kenkan na wɔtwerɛ amannɔne anaa Borɔfo kasa no mmom. Ɛne sɛ, wɔse, 

sɛ wokɔ nnwuma bebree mu a, borɔfo kasa yɛ amammerɛ ne amanneɛ na wɔde di 

dwuma. Sɛ yɛkɔ adwadie mu nso a, saa ara, ɛfiri sɛ, ɔman no afa ato ne ho sɛ ɔde borɔfo 

kasa bɛdi dwuma biara wɔ aban mu. Sɛ wohwɛ Ghana ha a, nwomasua mu abenfoɔ 

bebree no ara na wɔntumi ntwerɛ, nkenkan wɔn ara kasa a wɔwoo wɔn mu. Ne ka koraa 

mpo, sɛ wɔreka a, na Borɔfo kasa nenam mu nanso mpanin se, “okusie se ɔbɛdane 

ahweaa a, ne dua poma no”. Yɛyɛ deɛn koraa a, yɛyɛ Abibifoɔ. Yɛtumi nnane aborɔfo 

wɔ kwan biara so. Sɛnea madi kan aka dada no, yɛhunu sɛ nnipa dodoɔ no ara na wɔnim 

ananafoɔ kasa ahodoɔ bi te sɛ, Borɔfo, Frɛnkye, Gyaaman, Soahili ne ade a, wɔnnim 

wɔn ankasa deɛ ho maakye mpo, wɔnnim sɛnea wɔka no kampɛsɛ wɔahunu ne twerɛ. 

Ghanafoɔ binom mpɛ sɛ wɔn mma bɛsua wɔn kasa, amammerɛ ne amanneɛ wɔ fie na 

sɛ mpo wɔkɔ sukuu a wɔakyerɛ wɔn. Sɛ yɛhwɛ no yie pa ara, yɛhunu sɛ, ͻman ahodoͻ 

a atu mpon wͻ abrabͻ mu no nyinaa de wͻn ankasa kasa, amammerɛ ne amanneɛ na 

wͻde yɛ biribiara wͻ wͻn asetena mu na ɛno na aboa wͻn ama wͻatu mpɔn sene 

Abibifoͻ no. Na adɛn nti na yɛato yɛn amammerɛ bi te sɛ akͻmfonnwom, bragorͻ, 

kyiribra, kasa nyɛ dwuma afa ananasom bi te sɛ Roman Katereke som ne som nkaeɛ a 

aborͻfo de nam nnaadaa kwan so ama abɛkye nhini wͻ yɛn man mu na yɛn nso aborͻfoͻ 

nnye yɛn amammerɛ hodoͻ bi mpo ntom koraa? Eei! anokwa moma yɛn nka na 

yɛreyera yɛn amammerɛ ne amanneɛ oo! Moma yɛnhwɛ sɛ, aborͻfo kyiri yɛn 

amammerɛ nanso wͻtumi ka kasa bi sɛ, “rest in ‘Bosom’ of Almighty”. Bosom no a 

wͻde ayɛ wͻn kasa no wͻhu no sɛ, ɛyɛ adeɛ bi a ɛsom yie nso yɛn adwene nkͻͻ hͻ 

koraa na yɛgu so di wͻn nnaadaa ahodoͻ no akyi. Megye di sɛ, dwumadie yi yɛ sakwan 

ma dwumasono a ɛtwa sɛ yɛdi de boa Ghanaman ne Akanman amammerɛ ne ne 

nwomasua mpontuo no ho. Nanso ɛnam sɛ yɛde anammͻntuo baako pɛ na ɛhyɛ 

borͻfokwansin apem ase nti, menim sɛ pii no ara bɛgyina kakra yi so de atrɛ me 

nhwehwɛmu dwumadie yi mu ama Akanfoͻ dodoͻ no ara anya adwene sakyera asͻ mu 

sei ara twitwe. Sɛ obi pɛ sɛ ͻtrɛ me nhwehwɛmu dwumadie yi ahyeɛ mu a, ɛyɛ me 

nsusuiɛ sɛ ͻbɛma n’ani so akͻ nsɛntitiri a ɛdidi soͻ yi ho na w’atumi atu ho anammͻn 

pa; 

1. Ɛnti abosonsom wɔ daakye?  

2. Ɛnti ɛwɔ sɛ Akanfoɔ yɛ suatra wɔ yɛn anyamesom mu wɔ yɛn amammerɛ mu?  

3. Adɛn nti na Akanfoɔ anigye kristosom ho kyɛn abosonsom? 

4. Ɛnti ɛyɛ sɛ yɛtete nkurɔfoɔ wɔ akɔmfie anaa asɔrefie ma wɔbɛyɛ akɔmfoɔ anaa 

asɔfoɔ?  

5. Ɛnti Akanfoɔ abibiduro wɔ daakye? 

NKEKAHO 

Nkekaho 1 

Anofafa nsɛmmisa 

Ɔmanfoɔ a wɔ Roman Katerekee asɔre mu ne Tanɔ abosomfie de nnwom di dwuma wɔ 

wɔn som mu.  Gyina saa nsɛmmisa yi so na yiyi ano. 

A i. Ɛdeɛn ne ‘nhyehyɛeɛ’ wɔ dwom mu? 

i. To Roman Katerekee asɔrennwom anaa Tanɔ akɔmfodwom baako. 

ii. Gyina, wo dwom no so na kyerɛ nhyehyɛeɛ mmienu firi mu. 

iii. Kyerɛ dwumadie/mfasoɔ baako firi dwom nhyehyɛeɛ no mu. 

B. i. To Roman Katerekee asɔrennwom anaa Tanɔ akɔmfodwom baako a wonim. 

ii. Gyina wo dwom no so na kyerɛ asɛntitire baako firi mu. 

iii. Ɛdeɛn ne ‘asɛntitire’ a ɛwɔ dwom mu? 

C. i. To Roman Katerekee asɔrennwom anaa Tanɔ akɔmfodwom baako. 

ii. Gyina wo dwom no so na kyerɛ kasasu ahodoɔ mmienu firi mu. 

iii. Kyerɛ kasasu a wode mmaeɛ no ho dwumadie wɔ dwom no mu. 

i. Ɛdeɛn ne kasasu? 

NKEKAHO II 

1.  Roman Katereke Asɔrennwom a mede yɛɛ nhwehwɛmu no bi ne nkaeɛ. 

A7. ABϽFO RETO NNWOM DƐDƐƐ 

1.  Abͻfo reto nnwom dɛɛdɛ 

 Wͻreka sɛ wͻawo Agyenkwa no 

 Asomdwoeɛɛ wͻ asase so 

 Anisͻ wͻ nnipa mu. 

 

Chorus: Asomdwoeɛɛ nka adasamma 

Asomdwoeɛe nka adasamma 

Asomdwoeɛe wͻ asase so 

Anisͻ wͻ nnipa mu 

 

 Abͻfo rɛdi dɛw nnɛ, 

 Tie wͻreto nnwom dɛɛdɛ sɛ: 

 Animuonyam nka Nyankopͻn 

 Asomdwoeɛɛ aba asase so.  

 

    2.     A9. AFE AKϽ APORϽ 

 Afe akͻ aporͻ, abɛto yɛn nso bio 

 Adom Nyame anku yɛn 

 Wama afe pa ato yɛn 

 Afenhyia pa (2x) 

 Afe nkͻ mmɛto yɛn so bio 

 Afenhyia pa nkͻ mmɛto yɛn bio (2x) 

3.        A10. ϽYƐ YƐN AHOMKA DODO 

 Ͻyɛ yɛn ahomka dodo, 

 Sɛ Nyame ama afe pa to yɛn, 

 Momma yɛnni ahurusi nnɛ. 

 

 

 Ͻyɛ yɛn ahomka dodo, 

 Sɛ Nyame ama afe foforͻ ato yɛn 

 Momma yɛnni ahurusi nnɛ. 

 Ͻyɛ yɛn ahomka dodo 

 Sɛ wͻawo Christ ama adasamma 

 Momma yɛnniu ahurusi anɛ. 

 

4.          A11. ANUANOM ADϽFO 

 Anuanom adͻfo monsɛpɛ mo ho, 

 Momma yɛnfa ͻdͻ ne koroyɛ ntena 

 Yɛma mo afe pa o; yɛde dͻ kyea mo 

 Nyame nhyira mo dwoodwodwoo 

 Afe pa – o yɛma mo nyinaa fe pa 

 Afe pa –yɛde ͻdͻ kyea mo 

 Yɛma mo afe pa, yɛde dͻ kyea mo 

 Nyame nhyira mo dwoodwodwoo. 

 

 5.        A12. ADEKYEƐ MMA NYINAA MU OTITIRE 

 Adekyeɛ mma nyinaa mu otitire 

 Hyerɛn wͻ yɛn so, fa wo mmoa ma yɛn 

 Apueeɛ nsoromma a woapue na wiem ate hann 

 Kyerɛ yɛn kͻ deɛ wͻawo gyefoͻ ama yɛn n’ 

 Ne mmpa so na bosuo rososͻ hyɛnhyɛn; 

 Mmoa dan mu na ͻde ne ti ato komm 

 Ͻda hͻ no, abͻfoͻ resͻre no sɛ 

 Nnipa bͻfoͻ, ͻhene, Agyenkwa. 

 

 Na sɛ yɛn so yɛbɛkyɛ wo ade bi 

 Edom, nnuhwam ne akyɛdeɛ kronkron 

 Mmepͻ so bohene, ne po mu bota 

 Kwaeɛ mu nnuhwam ne nkrͻn mu sika. 

 

  Yɛn ayɛyɛdze pii yi nyinaa nyɛ hwee 

 Akyɛdeɛ biara rennya animuonyam 

 Komam aseda ne ahiafoͻ mpaebͻ 

 Ne deɛ ɛsͻ Nyame ani koraa. 

 

  6.        A19. MOMMA YƐNTO DWOM 

 Momma yɛnto dwom na yɛn mmͻ se 

 Momma yɛnto dwom nkamfo Nyame o 

 Momma yɛnto dwom na yɛn mmͻ ose 

 Wawo yɛn Agyenkwa ama yɛn nnɛ 

 Anigyeɛ nkoaa momma yɛn mmͻ ose 

 Anigyeɛ nkoaa yɛn Agyenkwa baa wiase 

 Anigyeɛ nkoaa momma yɛn mmͻ ose 

 Wawo yɛn Agyenkwa ama yɛn nnɛ. 

 

7. A20. AFE PA ATO YƐN 

 Afe pa ato yɛn momma yɛ nna Nyame ase 

 Afe pa ato yɛn momma yɛ nna Nyame ase 

 Afe pa, afe pa, afe pa ato yɛn bio nnɛ 

 Agyɛdifoͻ ee momma yɛn na Nyame ase o 

 Wͻhwɛ yɛn so daadaa, 

 Wayi yɛn afiri muso mu 

 Ɛyɛ n’adom nti na yɛte ase yi, 

 Afe pa ato yɛn o 

 Yɛda Nyame ase o 

 (Alto and Ternor – Afenkͻ mmɛto yɛn bio) 

 

8.  A21. YƐMMA MO AFENHYIA PA 

 Yɛmma mo afenhyia pa, 

 Afenhyia pa, afenhyia pa o 2x 

 Yɛmma mo afenhyia pa 

 Afe nkͻ mmɛto yɛn bio 2x 

 Yɛmma mo afenhyia pa 

 Afe ato me, afe ato wo 

 Afe ato obiara anigyeɛ aba o, anigyeɛ aba o 

 Momma yɛnni ahurusi o, 

 Afe to me, ato wo o, ato me ato wo o, 

 Anigyeɛ – anigyeɛ aba o, anigyeɛ abao. 

 Yɛmma mo afenhyia pa o, 

 Yɛmma mo afenyia pa, afenhyia pa, 

 Yɛmma mo afenhyia pa o, 

 Yɛmma mo afenhyia pa o, afenhyia pa pa o, 

 Yɛmma mo afenhyia pa o o, 

 Yɛmma mo afenhyia – afenhyia pa o 

 Yɛmma mo afenhyia pa, 

Afenhyia pa, afenhyia pa o, 

 Yɛmma mo afenhyia pa, afe nkͻ mmɛto yɛn bio. 

9.  A22. MONHWƐ ANYANSAFOϽ NO 

 Monhwɛ anyansafoͻ no 

 Wͻde wͻn akyɛdeɛ aba o 

 Monhwɛ akyɛdeɛ wͻde rebrɛ Awurade o 

 Montie abͻfoͻ no wͻreto nnwom dɛɛdɛ 

 Montie nnwom a wͻreto ma Awurade o 

 Ose yee anigyeɛ aba o ose yee agyenkwa n’a ba 

 Momma yɛnkͻ Bethlehem kuro mu 

 Yɛmfa osebͻ nkͻ hwɛ wiase Agyenkwa no 

 

10  B3. MEYƐ DEBONYƐNI 

 Meyɛ debͻnyɛni Agya e masan maba o (2x) 

 Hohoro me ho, popa me ho 

 Ma me ho nte koraa, m’gya e 

 Masan maba o gye me o. 

 

11. B4. FAKYƐ YƐN NANA NYAME 

 Fakyɛ yɛn Nana Nyame 

 Na yɛayɛ bͻne atia wo 

 Pinkyɛn yɛn na yɛankͻ nsohwɛm 

 Na y’atumi asom wo daa. 

 

 Fakyɛ yɛn Nana Nyame 

 Na y’amumuyɛ adͻͻso 

 Hu yɛn mmͻbͻ na fakyɛ yɛn 

 Na y’atumi aba wo nkyɛn bio (2x) 

 

 Sɛ ͻbonsam tumi sͻre a  

 Twe yɛn firi ne nkyɛn ko ara 

 Fa yɛn sie w’apirakuro no mu 

 Na y’amfiri wo nkyɛn bio daa (2x) 

 

12. B9. KYERƐ ME WO KWAN PA NO 

 Kyerɛ me wok wan pa no O Nyame 

 Na memfa so nsom wo. 

 Boa me na menteetee me honam 

 Na menni ͻbonsam so 

 Na da bi mafata ahenkyɛ 

 M’agya, kyerɛ me wok wan pa no. 

 

 Ao, sɛ m’adwene ne me di ako a, 

 Ma menhu wo Nyame 

 Ao, sɛ yaw ne suro hyɛ me soa, 

 dane w’ani kyerɛ me. 

 O mma me kwan mma me mpo wo  

 M’agya, kyerɛ me kwan pa no. 

 

 Wone me dwankobea ne ahoͻden  

Nti tie me sufrɛ, 

 Fa me hunta firi bͻne nyinaa ho 

 Na makoma mu nte 

 Ma wommara no nyɛ m’ahwehwɛ 

 M’agya, kyerɛ me kwan pa no. 

 

  A.S. Nsiah 

13. B14.YƐN AKϽMKYENE NO NA ABA YI 

 Yɛn akͻmkyene no na aba yi 

 Sɛdeɛ nkͻmhyɛfo kaeɛ no. 

 Momma yɛmfa daduanan yi, 

 Nyɛ yɛn bͻne nyinaa ho mpata. 

 Awurade kae nnipa mmerɛyɛ 

 Wo ara nso na wobͻͻ yɛn nyinaa; 

 Fa yɛn bͻne a yɛayɛ kyɛ yɛn. 

 Yi w’abufuo no firi yɛn so.  

 

 Boa yɛn akͻmkyene mmerɛ yi mu 

 Ama yɛansan amfom wo bio. 

 Hwie w’adom pa no gu yɛn so 

 Na yɛatumi agyina pintinn. 

 Baasafua Kronkron Nyamekorͻ, 

 Yɛkoto butu wanim srɛ wo sɛ: 

 Fa wo nhyia no ma yɛn nyinaa 

 Ma yɛanya akͻmkyene yi ho mfasoͻ. 

 

14. B15.WϽ KALVARE BEPͻ SO 

 Hwɛ Jesus wͻ Kalvare bepͻ so, 

 N’anidasoͻ nyinaa asa 

 Ͻrefrɛ n’Agya wͻ mpaebͻ mu; 

 Awerɛhoͻ kɛseɛ ahyɛ ne so. 

 

Chorus: Ͻrekam’ refrɛ n’agya no 

 Ͻrekam’ mu refrɛ n’agya mpaebͻ mu. 

 

15.  B16. O ME NKURϽFOϽ 

 O me ara me nkurͻfoͻ, 

 dɛn bͻne na mayɛ? 

 N’asennua so wu yaya yi 

 Na mode regya me kwan? 

 Maba me ara me deɛm? 

 Na me dea anhu me a 

 Dodo a wͻgyee me dii no, 

 Asomdweɛ nka wͻn daa. 

 

 M’ahennie mfiri wiase, 

 Sɛ m’ahennie firi ha a 

 Anka masomafo bɛko agyem’ 

 Afiri Yudafo nsam. 

 

  Jerusalem mmabaa, 

 Monsu mo ara m oho; 

 Monhwɛ nea wͻreyɛ dua mono; 

 Dɛn na ͻbɛyɛ dua wuiɛ? 

 

 O m’agya fa firi wͻn; 

 Na wͻnnim nea wͻreyɛ. 

 Mawie, mawie m’adwuma yɛ; 

 WO nsam na me kra hyɛ 

 

 Osumkͻm de wo ba; m’Agya, 

 M’Agya, m’Agya Nyame 

 Dɛn nti na woapa me, 

 Nyame dɛn nti na woapa me? 

 

16. B20. GETSEMANI TURO MU HϽ 

 Getsemani turo mu hͻ 

 Na awerɛhoͻ ahyɛ me Gyefo ma, 

 Ɛhͻ na ͻteam sɛ m’agya e, m’agya e; 

 Sɛ ɛbɛtumi a, ma kuruwa yi ntwa me ho nkͻ 

 Ao, m’Agya e, m’Agya e, m’Agya e, 

 Wo pɛ na ɛnyɛ hͻ, 

 Na ɛnyɛ nea mepɛ na ɛnyɛ hͻ. 

 

17. B12. OWURA JESUS KAE ME 

 Owura Jesus kae me, 

 Ne popa me bͻne 

 Yi me firi wiase pɛ mu, 

 Na mma me mu nnte koraa. 

 

 Owira Jesus kae me, 

 Dadwene pii ha me; 

 Ma menyɛ w’akoa dͻfo, 

 Na manya wo home bi. 

 

 Owira dͻfo kae me, 

 Na ɛmma mennyera kwan; 

 Su duru me, na megyigya a 

 Kyerɛ me soro kwan.  

 

 Owira Jesus kae me; 

 M’asuyie yi twam a 

 Ma memmɛn wo daa, 

 Na manya wanigye bi. 

 

18. B22. YESU, MESRƐ WO PII 

 Yesu, mesrɛ wo pii sɛ 

 Ma mentena w’akoma mu; 

 Ma memfam w oho daa daa; 

 Fa me sie w’apira kuro no mu. (DC) 

 Sɛ bonsam tumi sͻre; 

 Wͻ wiase nsͻhwɛ yi mu a 

 M’ahonka da deɛ mete 

 W’akomam ne w’apira kuro no mu. (DC) 

 

 Sɛ honam akͻnnodeɛ,  

 Twe me kra kͻ nsͻhwɛ mu a 

 Mensuro hwee deɛ mete 

 W’akomam ne w’apira kuro no mu. (DC) 

 Sɛ owu ba me so mpo a,  

 Yesu nka memfiri wo nkyɛn. 

  Yaw Brefo 

 W’adom no mu na ma mentena; 

 W’akomam ne w’apira kuro no mu. (DC) 

 

19. B23. KO ϽKO PA NO 

 Fa wahoͻden ko ͻko pa no, 

 Christ ne w’ahoͻden ne wo nsa 

 Sͻ nkwa mu na ɛbɛyɛ 

 W’anigye ne daa ahenkyɛ 

 

 Fa Nyame domfo kwantee so; 

 Ma w’ani so pere n’anim kwan, 

 Nkwa ne owu kwan da yɛn anim. 

 Christ ne kwan ne akatua no. 

 

 Nnwennwen hwee bio, dan n’akwan kyerɛ  

 N’adom pii no bɛma nea ehia  

 Dan so, ahotͻso bɛkyerɛ sɛ 

 Christ ne nkwa, na Christ ne ͻdͻ. 

 Mpa aba, nsuro, ne nsa bɛn wo; 

 Ͻnsakra da, ͻdͻ wo pii; 

 Gyidie ara na wobͻhu 

 Sɛ Christ ne ade mu ade nyinaa. 

 

20. B24. AGYENKWA NO DϽN NO ADU 

 Agyenkwa no dͻn no adu, 

 Awerɛhoͻ ahyɛ ne so 

 Ͻrekͻ Gestemani turom, 

 Awerɛhoͻ ahyɛ ne so. 

 

Chorus: 

 Ͻrewu, refrɛ; Na ama mpaebͻ mu, 

 Awerɛho ahyɛ ne so. 

 

 Kalvary bepͻ abɛgyina n’anim; 

 Awerɛhoͻ ahyɛ ne so. 

 Mmeamudua no abɛgyina n’anim; 

 Awerɛho ahyɛ ne so. 

 

 Mpireka nso abɛgyina n’anim; 

 Awerɛhoͻ ahyɛ ne so 

 Nkasɛɛ kyɛ abɛgyina n’anim; 

 Awerɛhoͻ ahyɛ ne so. 

 

 

21. 27. SEESEI AGYA NO BA A 

 Sɛ sesei Agya no-ͻreba abɛfa ne mma 

 De wͻn akͻ ne nkyɛn 

 Na me a wiase akͻnnͻ ahyɛ me so yi 

 Mɛyɛ dɛn na ɛda no mɛgyina Onyame anim. 

Solo: 

 O’ Agya tie me su ɛne ma werɛhoͻsɛm  

 Mede meba w’anim. 

 Ɛbɛyɛ awerɛhosɛm, 

 Ɛbɛyɛ aniberesɛm, 

 Sɛ ɛda no megyina ͻbonsam afa (DC) 

 Enti odimafo Nyame Agya e, 

 Mede me ho hyɛ wo nsa 

 Sͻ me mu, kyerɛ me kwan 

 Na mentumi nni w’akyi (Awurade). (DC) 

 

22. B28. M’AGYENKWA PA ENTWA ME HO 

 M’agyenkwa pa ɛntwa me ho 

 Ma menhu wo wͻ sum yi mu. 

 Mayɛ honhom mu nifrani 

 Sɛ me nsa kyerɛ me wok wan daa. 

  

 Wͻn a wͻde koma pa ba wo nkyɛn 

 Woyɛ wͻn atuu gye wͻn; 

 Saa ara na maba w’anim nnɛ, 

 Mesrɛ wo sɛ entwa me ho. 

  

 Tr. Ao, Ao, Agya Tie me sufrɛ 

 Ao, Ao, Agya ɛntwa me ho. 

 

 Ɛnkͻ si bere bɛn na mennya ahotͻ 

 Afiri bonsam wiase yi mu? 

 M’ahohia mu sɛ mefrɛ wo a 

 Tie me sufrɛ ɛnta me ho 

 Tr. Ao, Ao, Agya Tie me sufrɛ 

 Ao, Ao, Agya ɛntwa me ho. 

 

23. C1.TUTU NO ABEREMPϽN MU 

 Tutu no aberempͻn mu duom ɛ! 

 Amansan reto Hosanna. 

 Agyenkwa a wodwo, kͻ anim! 

 Berɛ ne ntama sesɛ kwan so. 

 

 Tutu no aberempͻn mu duom ɛ! 

 Fa ͻdwoͻ ahentumi kͻ w’um. 

 O Kristo fie ase di nim 

 Fa owu ne bͻn nnommun. 

 

 Tutu no aberempͻn mu duom ɛ! 

 Abͻfo dͻm de ahodwiri 

 Ne awerɛhoͻ ani rehwɛ 

 Afͻrebͻ a ɛreba yi. 

 

24. D4. CHRIST AWURADE ASϽRE 

 Christ Awurade asͻre nnɛ, Alleluia 

 Agyidefoͻ monkamfo No, Alleluia. 

 Ͻwuu mmeamudua no so. 

 De gyee yɛn nyinaa nkwa 

 Christ Awurade asͻre ampa ara, Alleluia. 

 Momma yɛnto ayɛyie nnwom, Alleluia, 

 Ma Christ nkunimdifo no, Alleluia. 

 Ͻno na ɛnam no so nti 

 Nnipa ne Nyame dii nkabͻmu. 

 Christ Awurade asͻre amapa ara, Alleluia. 

 Mary Magdalene, ka kyerɛ yɛn, Alleluia, 

 Deɛ wohunuu w’akwantuo no mu, Alleluia. 

 Mehunuu baabi a wͻsiee Christ 

 Ne n’animuonyam kann no. 

 Christ asͻre afiri awufo mu. Alleluia. 

 

25.  D7. ALLELUIA, ALLELUIA, ALLELUIA, 

 Aperɛdi asa, ͻsa agu, 

 Afei ͻsagyefoͻ adi nkonim; 

 Momma yɛnto ayeyi nnwom. 

 Alleluia. 

 

 Owu atumi ayɛ biara, 

 Nanso Jesus aka atmfo agu 

 Momfa anigye ne ayɛyi mmͻ ose, 

 Alleluia. 

 

 Ne nnansa anͻpa no, asͻree 

 De animuonyam ne tumi di Hene; 

 O momma anigye nnwom so. 

 Alleluia. 

 

 

 Owura, mpire a wͻhwee wo nti, 

 Gye yɛn fi owu nwowͻe mu, 

 Na yɛatena ase ato wo dwom sɛ! 

 Alleluia. 

26.  EA7. NYAME SUNSUM SIANE O 

 Siane O, Onyame sunsum e! siane o, 

 siane o, siane o, 

 Fa w’akyɛdeɛ nson no ma yɛn o. 

 Onyame Sunsum (4x) 

 Siane O, Onyame Sunsum e! siane o, 

 siane o, siane o. 

 

 

27. EA8. HYƐ ME KA 

 Hyɛ me ma, me Nyame e hyɛ me ma, 

 Hyɛ me ma, fa wo Honhom hyɛ me ma. 

 Me bͻne nti mayera wo hann no ama me gyɛdi 

 So ahwan koraa, enti hyɛ me den. 

 Onyankopͻn Agya ee; hyɛ me ma, 

 Fa wo Honhom hyɛ me ma (hyɛ me ma). 

 Enti mede mpaebͻ ne akͻnkyene  

 rehwɛ m’Awurade kwan. Nyame, 

 Ma wo Honhom Kronkron no nhyɛ me den 

 Hyɛ me ma, fa wo Honhom hyɛ me ma. 

 Agyenkwa e, hyɛ me ma, 

 fa wo Honhom hyɛ me ma. 

 Nyame hyɛ me ma, fa wo Honhom 

 Hyɛ me ma, hyɛ me ma. 

 

28.  EA9. YƐDAN WO NYAME 

 Yɛdan wo Nyame Agya, 

 Yagye wo dzi Nyame Ͻba, 

 Nyame Sunsum, san bra, bɛhyɛ yɛn ma. 

 O El Shedai, Sunsum Kronkron, 

 O san bra bɛhyɛ yɛn ma. 

 

29. ED. AKOMA KRONKRON 

ED1. AWURADE NE ME DWANHWƐFO PA 

 Awurade ne me dwanwɛfo pa. 

 Ͻdi m’anim kͻ asase pa so. 

 Ͻde ne nsa to m’akoma so. 

 M’ahoͻden nyinaa wͻ ne mu. 

 

 Awurade ne me dwanhwɛfo pa. 

 Ͻdi m’akyi kͻ asase pa so. 

 Ͻde ne nsa to m’akoma so, 

 M’ahoͻden nyinaa wͻ ne mu. 

 

 Awurade ne me dwanhwɛfo pa,  

 Ͻdi me nkyɛn kͻ asase pa so, 

 Ͻde ne nsa to m’akoma so, 

 M’ahoͻden nyinaa wͻ ne mu. 

 

30. EE. ϽHENPϽN CHRIST DAPϽN DA 

EE1. MONHYƐ NO AHENKYƐ PII 

 Monhyɛ no ahenkyɛ pii, 

 Adwamma a ͻte n’adwa so. 

 Tie sɛ soro nnwom rewoso. 

 Dwom a ɛsono koraa. 

 Me kra won so sͻre 

 Kamfo nea wagye wo, 

 Na ͻnyɛ wo Hempͻn kɛse 

 Mfa nkͻ daa nkwa no mu. 

 Hyɛ Baabun Ba no ahenkyɛ; 

 Nea Nyame woo no no. 

 Ne nsa na ɛgyee aside 

 Kͻͻ a ɛbͻ ne ti nnɛ yi,  

 Nhwiren nwanwaso a 

 Ɛfi Jesse nhini ti mu; 

 Mmͻborͻhunu sen fi mu daa, 

 Bethelehem akokoaa. 

 

31. EE2. ANIMUONYAM ASOMDWOEƐƐ HENE 

 Animuonyam, asomdwoeɛɛ Hene,  

 Medͻ wo daa. 

 Saa dͻ yi to rentwa da, 

 Na mede som. 

 Woama me m’adesrɛ no; 

 Woatie me sufrɛ; 

 Wohuu me brɛ dodoͻ no, 

 Na woagye me. 

 

 Mede m’adwene nyinaa  

 Brɛto wo dwom; 

 Me komam’ nnepa nyinaa  

 Mede brɛ wo. 

 Me bͻne yii me ntɛm no 

 Wodwiraa me, 

 Wotwa hyiaa me ho bio no; wotiee me. 

 

32. EE3. MONYI ϽHENE NYAME AYƐ 

 Monyi Ͻhene Nyame ayɛ; 

 Momfa abͻdin nnwom nsom no. 

 N’ahummͻbͻ tim hͻ daa; 

 Daa nokwafo, ͻnsakra da. 

 

 Yi n’ayɛ Ͻno na Ͻbͻͻ awia; 

 Sɛ ͻmfa ne daa kwan so. 

 N’ahummͻbͻ tim hͻ daa; 

 Daa nokwafo, Ͻnsakra da 

 

 

 Ͻsram a ayɛ sɛ dwetɛ; 

 Ma ne hann fɛɛfɛ anadwo  

 N’ahummͻbͻ tim hͻ daa; 

 Daa nokwafo, ͻnsakra da. 

 

33. EE4. KRISTO, ASOMDWOEƐƐ HENE 

 Kristo, asomdwoeɛɛ hene; 

 Ɛsoro Nyame Ba, 

 Wiase a ɛreba Agya; 

 Yɛbͻ wo anigyeɛ se. 

 

 Yɛn ho dͻ apirakuro; 

 Wͻ n’akoma ase pɛɛ 

 Ͻda so kanyan saa dͻ no; 

 N’asomfo pa koma mu. 

 Yesu mpatade kronkron; 

 Dɛn na ɛkyɛn dͻ a Ɛkaa wo 

 Maa wotumi buee 

 W’akoma kronkron no mu sɛɛ. 

 Ͻdͻ nwanwaso nti; 

 Nkwansuo a wͻntͻ; 

 Ͻsoro Agya, ahoteɛ Agya; 

 Ͻdͻ ɛredɛre. 

 

34. EE5. W’AHENNIE ABA 

 Wahennie aba (DC) Nyame n’ahennie (2x) 

 Nyame n’ahennie aba o, aba ampa ara. 

 Nyame n’ahennie, (2x) 

 Nyame n’ahennie a ba o! 

Mo nnipa mma montu mmirika, 

 Mommra mmɛhwɛ, 

 Ͻsoro ahennie aba o. (DC) 

Hwehwɛ Nyame ahennie. 

 Na wobɛnya ne nyinaa pɛpɛɛpɛ. 

 Koto srɛ Nyame 

 Na wobɛnya ne nyinaa pɛpɛɛpɛ. 

 Sum atwa yɛn ho ahyia. Ͻgyefoͻ e! (2x) 

Sum atwa yɛn ho ahyia. 

 Wiase mu ade biara yɛ sum. 

 Adidi mu ayɛ sum; 

 Abusua mu ayɛ sum; 

 Aware mu ayɛ sum, 

 Ɛhen na memfa o? (3x) 

 Wiase mu ayɛ sum o. Agya Onyame kasa o, 

 Kasa ma ɛnyɛ hann (DC) 

 Woboa o, wayɛ bi a-gyae o. 

 Sika pɛ bͻneama sum aba. 

 Woboa o Onyankopͻn siane o 

 Israel Nyame siane oo 

 Buo, (5x) wiase rekͻ no sɛn ni? 

 Wiase mu nnipa nyinaa srɛ wo, 

 Woada a nyane o, woada a nyane oo, 

 Kasa ma nyɛ hann. 

 Kasa o Onyankopͻn, kasa o, 

 Kasa ma nyɛ hann. 

 

35. F21. MEBϽ WO DIN 

 Mɛyi w’ayɛ a, mɛbͻ wo din (2x) 

 Nyame ayɛ bi ama me, 

 Mɛyi w’ayɛ a mɛbͻ wo din. (2X) 

 Mebͻ, (3x) mɛbͻ wo din akyerɛ aman. 

 Aman nyina hun’ sɛ, 

 Wo yɛ kokroko/woyɛ kakraka, 

 Nyame a ͻyɛ adeɛ yie, 

 Wama abubuafo asͻre, 

 Wama baako ayɛ apem, 

 Wama anifurafoͻ ahu adeɛ, 

 Wama bonini awo nta, 

 Wama kwata anya nsa, 

 Wama onibie anya bi. 

 Ahunu-abͻ-birim Nyame, 

 Mɛyi w’ayɛ………. 

 

36  F22. MENTUMI ME NNA W’ASE 

 Mentumi menna w’ase (4x) 

 Adeɛ a woayɛ ama me 

 Mentumi menna w’ase (2x) 

 Ɛsɛɛseɛ me da w’ase (2x) 

 Adeɛ a woayɛ ama me 

 Ɛsɛɛseɛ me da w’ase (2x) 

 

 Mentumi menyi w’ayɛ…….(2x) 

 Adeɛ a woayɛ ama me 

 Mentumi menyi w’ayɛ (2x) 

 

 Ɛseseɛ me yi w’ayɛ (2x) 

 Adeɛ a woayɛ ama me 

 Ɛseseɛ me me yi w’ayɛ (2x) 

 

37. F49. ϽSAHENE KRISTO 

 Ͻsahene Kristo, momma ne din so 

 Ͻyɛ, ͻhen, ͻyɛ ͻhen ampa ara. 

 N’ahennie da ne mmatiri so, 

 Ͻbɛfrɛ no sɛ ͻnwanwa, 

 Daa Agya, Ͻfotufoͻ, Asomdwoeɛɛhene, 

 Ͻyɛ Ͻhen’, Ͻyɛ Ͻhen’ ampa. 

 

38. F50. AGYENKWA YESU 

 Agyenkwa Yesu, ͻka me ho nti 

 Mennsuro ͻtamfo bɛmma ne ne kyɛm. 

 Sɛ ͻbra sorͻkye yɛ den dɛn ara, 

 Me wura Yesu ka me ho nti mɛdi nim. 

 Yesu ka me ho nti, n’abaatan nsa da me so daa. 

 Owu mu nkwa mu o, etuo ne egya mu o, 

 Me wura Yesu ka me ho nti mɛdi nim. 

39.  F98. MA ƐNYƐ YIE 

 Ma ɛnyɛ yie, Nyame, ma ɛnyɛ yie, 

 Ma ɛnyɛ yie, me Nyame, ma ɛnyɛ yie, 

 Merekͻ a mereba yi, 

 Wo ara wonim m’abrabͻ yi mu, 

 Ma ɛnyɛ yie, ma ɛnyɛ yie, ma ɛnyɛ yie. 

 Ma ɛnyɛ yie, Nyame, ma ɛnyɛ yie, 

 Mesrɛ wo, me Nyame, Ma ɛnyɛ yie, 

 M’akyi, m’anim, wo ara wone me Twitwagyefoͻ. 

 Ma ɛnyɛ yie, ma ɛnyɛ yie, ma ɛnyɛ yie. 

 

40. F102. BRƐBRƐ NA ƐYƐ, OKRISTONI 

 Brɛbrɛ na ɛyɛ, okristoni. 

 Fa ntoboase yɛ w’ade nyinaa 

 Nyame na ͻse, brɛbrɛ na ɛyɛ 

 Okristoni, brɛbrɛ na ɛyɛ. 

 

 Mma wo bo mmfu, okristoni 

 Fa hobraseɛ yɛ w’ade nyinaa 

 Nyame na ͻse, mma wo bo mmfu. 

 Okristoni, mma wo bo mmfu. 

 

 Hwehwɛ asomdwoeɛɛ, okristoni. 

 Gyae ntͻkwa ko na dwen w oho. 

 Nyame na ͻse, hwehwɛ asomdwoeɛsɛ. 

 Okristoni, hwehwɛ asomdwoeɛɛ. 

 Dͻ wo yͻnko, okristoni. 

 Dͻ wo yͻnko te sɛ wo ho 

 Nyame na ͻse: dͻ wo yͻnko.. 

 Okristoni, dͻ wo yͻnko. 

41.  GA6. MOMMA YƐMFA ANIGYEƐ NE AKOMA KORϽ 

 Momma yɛmfa anigyeɛ ne akoma korͻ 

 Nkͻsom Nyame a ͻbͻͻ adeɛ 

 Momma yɛmfa anigyeɛ ne akoma korͻ 

 Nkͻsom Nyame a ͻhwɛ yɛn so. 

 Nyame yɛ ͻdomfoͻ, ͻhwɛ yɛn so, o 

 Ͻka yɛn ho aberɛ nyinaa ara, 

 Agyidifoͻ nyinaa mommɛto nnwom 

 Nkamfo Nyame a ͻhwɛ, yɛn soͻ. 

 

42. GA7. ADE AKYE, MONKA MO HO MA YϽNKϽ 

 Ade akye, monka m oho 

 Ma yɛnkͻ Nyame fie. 

 Nyame retwɛn yɛn wͻ hͻ, 

 Monyɛ no ntɛm ma yɛnkͻsom no. 

 

 Nyame mma ee, montu mmirika, 

 Nyame retwɛn yɛn ne fie; 

 Ͻsͻ asɛm bi ka kyerɛ yɛn, 

 Monyɛ no ntɛm ma yɛnkͻhyia no. 

 

 Mommɛtie Nyame asɛm yi bi o, 

 Ɛno na nkwagyeɛ wͻ mu, 

 Ano yɛ nam sen sekan, 

 Nyamesomfoͻ eƐ Monsom Nyame yie o. 

 

 Monhwɛ wiem nnomaa, wͻntu, 

 Wͻnnͻ, wͻmpam, wͻdidi, wͻyi  

 Nyame ayɛ daa. 

 Onipa e, som wo Nyame daa. 

43. GF18. AWURADE YƐDE AFϽREBϽDEƐ 

 Awurade ee, yɛde afͻrebͻdeɛ aba w’anim oo, 

 Brɛ w’an ase oo, Odomankoma Agya ee, 

 Gye oo, Gye oo, Otumfoͻ Agya ee gye oo! 

1. Ͻyamyefoͻ Nyame, yɛtu paanoo yi ahyɛ wo nsa oo. Otumfoͻ Agya ee, gye oo. 

2. Ͻyamyɛfoͻ Nyame, yɛtu waen yi ahyɛ wo nsa oo. Otumfoͻ Agya ee, gye oo. 

3. Ͻyamyɛfoͻ Nyame, yɛtu ɛhyɛ yi ahyɛ wo nsa oo. Otumfoͻ Agya ee, gye oo. 

4. Ͻyamyɛfoͻ Nyame, yɛtu yɛn ho yi ahyɛ wo nsa oo. Otumfoͻ Agya ee, gye oo. 

  Fr. Ampah 

  

44. GF21. TUMFO EGYA, GYE PAANOO 

 Tumfo Egya, gye paanoo nye 

 Wonyin akyɛdze a Sͻfo 

 Dze robͻ afͻr amaw’yi 

 Ͻnnkɛkyɛr, na wͻaadan 

 Kraes no honam nye no bͻgyaa 

 Na afͻr kor n’ara a, Kraes 

 Ͻbͻͻ n’w’ͻ mbeamudua do n’, 

 Na Sͻfo robͻ n’bio yi 

 

 Na kaansa yɛyɛ ehiafo a, 

 Yɛdzxe yi bͻ afͻr ma w’ 

 Akyɛdze a yɛdze ma w’yi 

 Woara hɛn kra nye hɛn akoma, 

 Dua wo dͻ Na n’ do, ma w’ 

 Ͻno a nkyɛ ogyina Krͻss ho n’ 

 Ogyina afͻrpon yi nkyɛn. 

45. K23. YƐRETUTU YƐN NAN 

 Yɛretutu yɛn nan sɛdeɛ ͻkwantufoͻ retuo o (2x) 

 Yɛretutu yɛn nan sɛdeɛ ͻkwantufoͻ retuo o (2x) 

 Yɛ si so yerekͻ Zion, 

 Zion kuro fɛfɛɛ no mu 

 Ɛhͻ na yɛbɛtena daa daa, 

 Yɛretutu yɛn nan sedɛ ͻkwantufoͻ retuo o 

 

VIII L  MMEAMUDUA AKWANTUO 

46. L1. AGYENKWA NO GYE NKURϽFOϽ 

 Agyenkwa no gye nkurͻfoͻ  

 Nanso ne ho deɛ wannye 

 Owu wͻ asenua no so 

 Aniguaseɛ wuo 

 Gye me debͻnyɛni (2x) 

 Kae me o me Yesu kae me o 

 Ɛyɛ a kae me o me Yesu kae me o 

 Sɛ wo kͻ w’aheman no mu a 

 Me Yesu kae me o 

 Kae me debͻnyeni 

 

 

47. L2. JERUSALƐM MAA 

 Jerusalɛm mma mmea (3x) 

 Mo nsu mo ho 

 Na mo nsu mo ho ne mom ma 

 Yɛn bͻne nti (2x) 

 Na ͻsɛn hͻ 

48. L3. HWƐ SƐ NEA JESUS DϽ ME 

 Hwɛ sɛ nea Jesus si dͻm me 

 Debͻneyɛni (ͻtesɛ me o) 

 Ͻdͻ nwanwaso, ͻdͻ a 

 Ɛkͻ wu, anawanwa dͻ 

 Deɛn na menyɛ mfa nna n’ase 

 Ͻno a me bͻne nti na wͻkum no 

 Na ͻkͻ so frɛ me 

 Sɛ debͻnyeni san bra fie 

 (Na ͻbɛgye wo o) o Jesus dɛɛfoͻ 

 Ma me nnͻ wo bi, 

 Ma me ne Wo ntena daa. 

 

49. L4. M’AGYAE BϽNE YƐ O 

 Magya e bͻne yɛ o menyɛ bio, 

 Mneyɛ bio, menyɛ bͻne bio, 

 Mede me ho nyinaa bɛma, 

 Me gyefo Nyame – o 

 Bͻne nti na megyefo no, 

 Bɛhunuu amane wui – o 

 Megyae bͻne yɛ – o, menyɛ bͻne bio. 

 

 

50. L5. KANE NA MEYƐ ONIFRANI 

 Kane na meyɛ onifrani, 

 Nanso nneyɛ m’ani abue,  

 Kristo mogya dehyeɛ no agye me, 

 sɛ me hwɛ me gyefo sɛ, 

 Ͻsɛn meamudua no so 

 Na mogya refiri n’akomam’ 

 Sen no a, mede me ho ma no koraa, 

 Sɛ afͻdeɛ a ɛsͻ ani. 

 Owura Yesu afei deɛ 

 Fa me, fa me koraa. 

 

 Owura Yesu afei deɛ 

 kyerɛ me nea me nyɛ ma wo 

 mayɛ komm rehwehwɛ wo akyi kwan. 

 Sɛ mete ase a, mete ma wo 

 Sɛ mewu mpo a mewu ma wo, 

 Kͻsi sɛ wo bɛpue w’ahenie no mu 

 Efiri sɛ w’ayɛ bi ama me, 

 Merentumi nna w’ase, Owura Yesu  

 Afei deɛ fa me fa me koraa. 

 

Wo a woyɛ Nyame Ba 

 Nso wo wu maa adebͻnyɛfoͻ 

 Me bͻne nti wͻ bͻͻ wo asenuam 

 Wͻ yɛɛ wo ayaayadeɛ, 

 Wͻte wo so ntasuo 

 Ɛyi nyinaa akyi wͻ bͻ wo asenuam 

 Ɛyi nyinaa w’ampa aba 

 Wo dͻ no nti wo kaa sɛ 

 “Fafiri wͻn, Agya 

 Wͻ nim nea wͻreyɛ” 

2.  Tanɔ Akɔmfoɔnnwom a mede yɛɛ nhwehwɛmu no bi ne nkaeɛ. 

 51.  Akͻm mmͻ hyire oo! 

  Ɛfiri ͻkͻmfo Anͻkye pɛn so. 

  Woyɛ adutwam, 

  Woyɛ tatahwe. 

Nnyeso: Mesrɛ oo, mesrɛ sɛ boa me oo! 

  Tanͻ ee, ͻbaatampa Taa Kwasi ee! 

  Mefrɛ wo a, boa me oo! 

  ɛmmͻ hyire oo, 

  Akͻm mmͻ hyire oo! 

  Ɛfiri ͻkͻmfo Anͻkye pɛn so. 

  Woyɛ adutwam, 

  Woyɛ tatahwe. 

 

 52.  Mmerɛ yi adane 

Ͻfrɛ:  Mmerɛ yi adane 

  Mmerɛ yi adane Kwadwo ee! 

  Kwadwo Fͻdwoͻ ee! 

  Mmerɛ yi adane oo! 

  Kwakuo nte mma ne ba bio oo! 

  Mmerɛ yi adane oo! 

  Mmerɛ yi adane Kwadwo ee! 

  Kwadwo Fͻdwoͻ ee! 

  Mmerɛ yi adane oo! 

  Adehyeɛ yɛ nkoa oo! 

  Mmerɛ yi adane Kwadwo ee! 

  Kwadwo Fͻdwoͻ ee! 

  Mmerɛ yi adane oo! 

Nnyesoͻ: Mmerɛ yi adane! 

  Mmerɛ yi adane Kwadwo ee! 

  Kwadwo Fͻdwoͻ ee! 

  Mmerɛ yi adane oo! 

  Kwakuo nte mma ne ba bio oo! 

  Mmerɛ y adane oo! 

  Mmerɛ yi adane Kwadwo ee! 

  Kwadwo Fͻdwoͻ ee! 

  Merɛ yi adane oo! 

  Adehyeɛ yɛ nkoa oo! 

  Mmerɛ yi adane Kwadwo ee! 

  Kwadwo Fͻdwoͻ ee! 

  Mmerɛ yi adane oo! 

 

 53. Me tiri na ɛnyɛ 

Ͻfrɛ:  Me triri na ɛnyɛ oo! 

  Me tiri na ɛnyɛ,  

  Ɛyɛ me nkrabea anaa 

  Ɛyɛ me hyɛberɛ? 

  Gye sɛ ahuntanhunu no ara 

  Na Ͻnim oo! 

  Oh! Asuo bi da hͻ a 

  Woreyi adwene wͻ mu 

  Me nko ara mekͻyi bi a, 

  Na adane aponkyerɛnee 

  Oh! Gyedua bi si hͻ a 

  Ɛreso mpɛsewa mma 

  Me nko ara mekͻte bi a, 

  Na adane abosea aa! 

  Ɛyɛnkrabea anaa ɛyɛ me hyɛbrɛ? 

  Gye sɛ Ͻkɛseɛ no ara 

  Na Ͻnim oo! 

Nnyesoͻ: Me tiri na ɛnyɛ oo! 

  Me tiri na ɛnyɛ, 

  Ɛyɛ me nkrabea anaa 

  Ɛyɛ me hyɛberɛ? 

  Gye sɛ ahuntanhunu no ara 

  Na Ͻnim oo 

  Oh! Asuo bi da hͻ a 

  Woreyi adwene wͻ mu 

  Me nko ara mekͻyi bi a, 

  Na Ͻnim oo! 

  Oh! Asuo bi da hͻ a 

  Woreyi adwene wͻ mu 

  Me nko ara mekͻyi bi a, 

  Na adane aponkyerɛnee 

  Oh! Gyedua bi si hͻ a 

  Ɛreso mpɛsewa mma 

  Me nko ara mekͻte bi a, 

  Na adane abosea aa! 

  Ɛnyɛnkrabea anaa ɛyɛ me hyɛbrɛ? 

  Gye sɛ Ͻkɛseɛ no ara 

  Na Ͻnim oo! 

Nnyesoͻ: Me tiri na ɛnyɛ oo! 

  Me tiri na ɛnyɛ, 

  Ɛyɛ me nkrabea anaa 

  Ɛyɛ me hyɛberɛ? 

  Gye sɛ ahuntahunu no ara 

  Na Ͻnim oo! 

  Oh! Asuo bi da hͻ a 

  Woreyi adwene wͻ mu 

  Me nko ara mekͻyi bi a, 

  Na adane aponkyerɛnee 

  Oh! Gyedua bi si hͻ a 

  Ɛreso mpɛsewa mma 

  Me nko ara mekͻte bi a 

  Na adane abosea aa! 

  Ɛyɛnkrabea anaa ɛyɛ me hyɛbrɛ? 

  Gye sɛ Ͻkɛseɛ no ara 

  Na Ͻnim oo! 

 54. Susu biribi 

Ͻfrɛ:  Susu biribi oo! Susu biribi 

  Onnipa nkwa te sɛ nsusuan 

  Onipa Dasani ee! Susu biribi 

  Na onipa te sɛ nhwiren 

  Anͻpa fɛfɛɛfɛ, anwummerɛ na ate atͻ oo! 

  Onipa abrabͻ te sɛ sunsum 

  Nti onua ee! Susu biribi 

  Onipa te sɛ ɛhyɛn 

  Ɛkyɛ na atwam kͻ oo! 

  Nti onua ee! Susu biribi. 

Nnyesoͻ: Susu biribi oo! Susu biribi 

  Nnipa nkwa te sɛ nsusuan 

  Onipa dasani ee! susu biribi 

  Na onipa te sɛ nhwiren 

  Anͻpa fɛfɛɛfɛ, anwummerɛ na ate atͻ oo! 

  Onipa abrabͻ te sɛ sunsum 

  Nti onua ee! Susu biribi 

  Onipa te sɛ ɛhyɛn 

  Ɛkyɛ na atwam kͻ oo! 

  Nti onua ee! Susu biribi. 

 

55.  Ͻbra na yɛn reko 

Ͻfrɛ:  Ͻbra ne yɛn reko oo! 

  Adasa mma ee! 

  Ͻbra yɛ ͻko, 

  Momma yɛmmia yɛn ani oo! 

  Monsͻre waka! 

  Na yɛmmͻ ntoa 

  Sɛ yɛde yɛn nsa 

  Hyɛ yɛn dammirifua mu a, 

  Ɛkͻm bɛde yɛn. 

  Yɛtena yɛn to so a, 

  Ohia bɛbu yɛn kͻn mu oo! 

  Amanfoͻ ee! moma yɛmmia yɛn ani oo! 

Nnyesoͻ: Ͻbra ne yɛn reko oo! 

  Adasamma ee! 

  Ͻbra yɛ ͻko, 

  Momma yɛmmia yɛn ani oo! 

  Monsͻre waka! 

  Na yɛmmͻ ntoa 

  Sɛ yɛde yɛn nsa 

  Hyɛ yɛn dammirifua mu a, 

  Ɛkͻm bɛde yɛn. 

  Yɛtena yɛn to so a, 

  Ohia bɛbu yɛn kͻn mu o 

  Amanfoͻ ee! momma yɛmmia yɛn ani oo! 

 

56.  Owuo akum yɛn mpanimfoͻ 

Ͻfrɛ:  Owuo awia yɛn mpanimfoͻ 

  Ama efie ada mpa 

  Owuo ee! Owuo ee!!   

Owuo yɛfirii wo hͻ deɛn? 

  Na yɛntua a, 

  Woredane yɛn ka, awia ketee yi? 

  Owuo ee! Owuo ee! 

  Owuo tirimuͻdenfoͻ 

  Owuo tirimuͻdenfoͻ 

  Yɛyɛɛ wo dɛn ni? 

  Na woama asuo ayiri afa yɛn ͻpɛ berɛ yi? 

  Owuo ee! Owuo ee! 

  Na adɛn ni o? 

Nnyesoͻ: Owuo awia yɛn mpanimfoͻ 

  Ama efie ada mpa 

  Owuo ee! Owuo ee! 

  Owuo yɛfirii wo hͻ deɛn? 

  Na yɛntua a, 

  Woredane yɛn ka, awia ketee yi? 

  Owuo ee! Owuo ee! 

  Owuo tirimuͻdenfoͻ 

  Yɛyɛɛ wo dɛn ni? 

  Na woama asuo ayiri afa yɛn ͻpɛ berɛ yi? 

  Owuo ee! Owuo ee! 

  Na adɛn ni o? 

 

58.  Kyekyirebenten dua si w’asom 

Ͻfrɛ:  Kyekyirebenten dua si w’asom? 

  Yɛtu wo fo a, wonte? 

  Kyekyirebenten dua si w’asom? 

  Yɛtu wo fo, wonte? 

  Woayɛ kankabi, yɛtu wo fo a wonte? 

  Kyekyirebenten dua si w’asom? 

  Yɛtu wo fo a, wonte? 

  Woayɛ suminaso pɛtɛ, 

  Yɛtu wo fo a, wonte? 

  Kyekyirebenten dua si w’asom? 

  Yɛtu wo fo a, wonte? 

  Woayɛ anomaa kokonekone, 

  Yɛtu wo fo a wonte? 

  Kyekyirebenten dua si w’asom? 

  Woansoa no tuntum so a, 

  Wobɛsoa no fufuo so 

  Yɛka bi a tie 

  Kyekyirebenten dua si w’asom 

Nnyesoͻ: Kyekyirebenten dua si w’asom? 

  Yɛtu wo fo a wonte? 

  Kyekyirebenten dua si w’asom? 

  Yɛtu wo fo a wonte? 

  Woayɛ kankabi, yɛtu wo fo a wonte? 

  Kyekyirebenten dua si w’asom? 

  Yɛtu wo fo a wonte? 

  Woayɛ suminaso pɛtɛ, 

  Yɛtu wo fo a wonte? 

  Kyekyirebenten dua si w’asom? 

  Yɛtu wo fo a, wonte? 

  Woayɛ anomaa kokonekone, 

  Yɛtu wo fo a, wonte? 

  Kyekyirebenten dua si w’asom? 

  Woansoa no tuntum so a, 

  Wobɛsoa no fufuo so 

  Yɛka bi a tie 

  Kyekyirebenten dua si w’asom 

 

59.   Kyɛnkyɛn si boͻ so 

Ͻfrɛ:  Kyɛnkyɛn si boͻ so ee! 

  Kyɛnkyɛn si boͻ so 

  Won a wode w’ani abͻ wo ho safohene a, 

  Kͻtu ma yɛnhwɛ ɛ! 

Nnyesoͻ: Kyɛnkyɛn si bͻ so ee! 

  Kyɛnkyɛn si so boͻ so 

  Won a wode w’aso ayɛ wo mmɛn a, 

60.   Kͻtu ma yɛnhwɛ ɛ! 

Ͻfrɛ:  Kyɛnkyɛn si boͻ so ee! 

  Kyɛnkyɛn si boͻ so 2x 

Nnyesoͻ:  Wo na wode wo nsa benkum kyerɛ w’agya fie a, 

  Kͻtu ma yɛnhwɛ ɛ! 

  Woto boͻ bͻ ɛdan mu a, ɛsane ba wo so oo! 

  Anadwo bͻgya ee! 

  Kyɛnkyɛn si boͻ so oo! 

 

61.  Owuo akum yɛn mpanin 

Ͻfrɛ:  Owuo akum yɛn panin 

  Ama efie ada mpan 

  Owuo ee! Owuo ee! 

Nnyesoͻ: Owuo yɛfiri wo hͻ deɛn? 

  Na yɛntua a 

  Wadane yɛn ka, awia ketee yi 

  Owuo ee! Owuo ee! 

  Owuo tirimuͻdenfoͻ 

  Owuo tirimuͻdenfoͻ 

  Yɛyɛɛ wo dɛn ni? 

  Na wama asuo ayiri afa yɛn ͻpɛ berɛ yi? 

  Owuo ee! Owuo ee! 

 

62.   Ͻsɛ yɛmmra a, yɛaba 

Ͻfrɛ:  Ͻsɛ yɛmmra a, yɛbaa oo! Ͻbarima aba oo!  2x 

  Tanͻ Akora aba oo 

  Ͻsɛ yɛmmra a, yɛaba oo! 

  Barima aba oo! Odiawisie aba oo! 

  Ͻbarima aba oo! Agya de n’gorͻ nam oo! 

Nnyesoͻ:  Na momma yɛmma no akwaaba oo! 

  Ͻboͻmuhene akwaaba oo! 

  Yɛrema wo akwaaba oo! Nana akwaaba oo 

  Momma yɛnkͻma no akwaaba oo! 

  Brakune Akwasi akwaaba oo 

 

63.  Mefiri Dwaben maba 

Ͻfrɛ:  Asu Gyebi mefiri Dwaben maba 

  Dwabeni Aberante 

  Maba oo! Ayee! 

  Asu Gyebi mekͻͻ Aburokyi na maba oo! 

  Aburokyi Aberante maba oo! Ayee! 

  Maba oo! Ayee! 

Nnyesoͻ: Akͻm gyedua akͻsi dasum 

  Yoo! Amane oo! 

  Brako Kwasi ee! 

  Dasum amane oo! 

  Mmea kunu Akwasi 

  Woyɛ ͻsono wͻ akͻm mu 

  Dasum amane oo! 

  Akͻm gyedua akͻsi dasum 

  Yoo! Amane oo! 

 

64.   Wͻmfa nnono nhyia me 

Ͻfrɛ:  Nana Esi Ketewa 

  Wͻmfa ne nnono nhyia me 

  Esi ee, ͻyɛ adeɛ yie 

  ͻbaa ha nnaano nti 

  Wͻmfa nnonno nhyia no 

Nnyesoͻ: Esi Baka na waba no 

  Menam nyaa mekͻ na maba 

  Esi Baka 

  Menam nyaa mekͻ na maba 

  Obi dan woe e! 

  Ayio! Ayio! 

  Esi, Esi, Esi, Esi, Esi ee! 

  Esi ee! Wo Esi ee! 

  Wo Esi ee! Wo Esi ee! 

  Esi ee! Wo Esi ee! 

  Obi dan woe e! 

  Ayio! Ayio! 

 

65.  Akͻm Dufͻkyeɛ 

Ͻfrɛ:  Dufͻkyeɛ ee! 

  Agya ee! Dufͻkyeɛ ee! 

  Akͻm dufͻkyeɛ 

  Wontwitwa wͻnsͻ 

  ͻkwannuasa Bosomkɛse 

  Wontwitwa wͻnsͻ  

  Dufͻkyeɛ ee! 

  ͻboama dabi oo! Amane oo! 

  Ɛsiane akyinnye nti 

  Oburoni afiri nsu akyi aba oo! 

  Nyansa dodoͻ nti 

  Oburoni afi nsu akyi aba oo! 

  Amane oo! 

  ͻboama dabi oo! Amane oo! 

 

66.  Bra bɛgye wo ayɛyie 

Ͻfrɛ:  Bra bɛgye wo ayeyi oo! 

  Taa Akosua ee! 

  Wo ne akͻm mupͻnkͻ 

  A woahyeta baabiara 

  Sɛ manhyia wo ntɛm a, 

  Aka mawu deda oo! 

Nnyesoͻ: Bra bɛgye wo ayeyi oo! 

  Bra bɛgye wo ayeyi oo! 

  Bra bɛgye wo ayeyi oo! 

  Bra bɛgye wo ayeyi oo! 

67.   Oni kokuroko 

Ͻfrɛ:  Oyina kokuroko oo!  2x 

  Odutan kɛseɛ a 

  Nsee di so ahyɛnfire 

  Owia bͻ a, mmoadoma gye wͻn ahome 

  Onyina yi rebɛwu? 

  Onyina kokuroko 

Nnyesoͻ: Onyina kokuroko oo!  2x 

  Odutan kɛsea a 

  Nsee di so ahyɛnfire 

  Owia bͻ a, mmoadoma gye wͻn ahome 

  Onyina yɛ rebɛwu? 

 

 68. Taakora ee! M’ayɛyie ni? 

  Atͻ nkyene akyɛ ee! 

  M’ayɛyie ni? 

  Mmaa dodoͻ kunu ee! 

  Mayɛyie ni? 

  Agya sɛ mankͻ ahabayerɛ a, 

  Amansan bɛwe atwa oo! 

 69. Taakora ee! M’ayɛyie ni? 

  Mayɛ sapͻ funu, 

  Wͻfa me hia da 

  Atͻ nkyene akyɛ ee! 

  M’ayɛyie ni oo! 

  Taakora ee! Mayɛyie ni? 

  Mayɛ sapͻ funu, wͻfa me hia da 

  Atͻ nkyene akyɛ ee! Mayɛyie ni oo! 

 

 70. Ͻko gyegyiregye ee! 

  Wͻkyini pɛ me 

  Meyɛ ͻsebͻ nti 

  Wͻkyini pɛ me 

  Adeɛ ba nso a, 

  Na wͻadi agya me oo! 

  Ͻko gyegyiregye ee! 

  Wͻkyini pɛ me  

  Adeɛ ba nso a, 

  Wͻnnim me oo! 

 71. Meyare da hͻ yi 

  Manhunu agya 

  Manhunu ɛna 

  Manhunu onua 

  Manhunu obusuani biara 

  Menkͻwu a, 

  Monnware me oo! 

  Monnsra me oo 

  Mayɛ nantwifunu 

  Na monsi me koso 

 

 72. Mmerɛ yi adane 

  Mmerɛ yi adane! 

  Mmerɛ yi adane Kwadwo ee! 

  Kwadwo Fͻdwoͻ ee! 

  Mmerɛ yi adane oo! 

  Kwakuo nte mma ne ba bio oo! 

  Mmerɛ yi adane oo! 

  Mmerɛ yi adane Kwadwo ee! 

  Kwado Fͻdwoͻ ee! 

  Mmerɛ yi adane oo! 

  Adehyeɛ yɛ nkoa oo! 

 

 73. Momma yɛnhwɛ yie oo! 

  Na mmaa nyɛ oo! 

  Momma yɛnhwɛ yie ee! 

  Mmaa te sɛ Adedankwanta (Ͻsantorofie) anomaa 

  Wofa no a, wofa mmusuo 

  Wogyae no a, woagyae sradeɛ, 

  Na momma yɛnhwɛ yie oo! 

  Mmaa te sɛ apea 

  Ɛdͻ wo a, na wobɛhunu, 

  Nti momma yɛnhwɛ yie ee! 

 

74.  Mefrɛ wo a, gye me so oo 

  Mefrɛ wo a, gye me so oo! 

  Taakora ee: 

  Mefrɛ wo a, tie me oo! 

  Mefrɛ wo a, nsi w’aso oo! 

  Mefrɛ wo a, gye me so oo! 

  Mefrɛ wo a, gye me so oo! 

  Taakora ee! 

  Mefrɛ wo a, gye me so oo. 

 

75.  Yɛgyina akono o, 

  Yɛretwɛn woo o: 

  Yɛgyina akono a, 

  Yɛretwɛn wo oo: 

  Nea yɛhia ara ne nkonim 

  Ntwo deɛ ɛmpare yɛn oo! 

  Ͻsabarima ee: 

  Yɛgyina akono a,  

  Yɛretwɛn wo oo! 

 

76.  Woforo dua pa a…. 

  Na yɛpia wo ee! 

  Woforo dua pa a, 

  Na yɛpia wo oo! 

  Nti hwɛ w’anammͻntuo yie 

  Na Tanͻ bɛma ebi aso wo 

  Tanͻ nnim okuromani, nnim ͻhͻhoͻ 

  Hwɛ so tu anammͻm pa 

  Na ͻbɛhyira wo oo! 

  Woforo dua pa a, 

  Na yɛpia wo ee! 

 

77.  Aware bͻne 

  Aware bͻne deɛ, 

  Afanyinam sigya ee! 

  Aware bͻne deɛ, 

  Afanyinam sigya oo! 

  Wote ntɛ ho a, na ɛhia wo ee! 

  Wosͻre a, wonne ka oo! 

  Aware bͻne deɛ 

  Afanyinam sigya ee! 

  Koo Tanͻ ee! 

78.  Meda me bunu mu 

  Meda me bunu mu ee! 

  Meda me bunu oo! 

  Dɛnkyɛm repɛ me 

  Akye me awe ee! 

  Medwanetoa kwaeɛ 

  Kwaeɛ ayi me ama oo! 

  Asuo Tanͻ gye me ɛɛ 

  Na daakye mayi wo ayɛ o! 

 

79.  Madi amia 

Ͻfrɛ:  Amia ee! Madi amia oo! 

  Amia ee! Madi abene 

  Suman Bosom Dadeɛ anko, madi amia 

  Agya sɛ wobɛba a, bra ntɛm 

  Woamma a, biribi ayɛ me oo! 

Nnyesoͻ: Amia ee! Madi amia oo! 

  Amia ee! Biribi ayɛ me oo! 

80.  Amia ee! Madi amia oo! 

Ͻfrɛ:  Kankankrodo, ayɛyie o 

  Hyira w’ano akosɛ o! 

  Wo ara woayɛ bi, woannya ayɛ 

  Kwaku Abohwim Ͻdaakuo ee! 

  Hyira w’ano akosɛ o! 

  Wo ara woayi bi, woannya ayɛ 

  Kwasi ee! 

  Hyira w’ano akosɛ o! 

Nnyesoͻ:  Kankankrodo, ayɛyie o! 

  Hyira w’ano kosɛ oo! 

  Wo ara wayɛ bi, woannya ayɛ. 

 

81.  Asidaa mayɛ wo dɛn? 

  Asidaa mayɛ wo dɛn ni oo? 

  Odomankoma bͻͻ adeɛ 

  Yɛnware yɛn nua baa 

  Asidaa mayɛ wo dɛn ni oo!   

Odomankoma bͻͻ adeɛ 

  Yɛnware yɛn na 

  Ɛyɛ mmusuo oo! 

  Ɛyɛ mmusuo! 

  Asidaa ee! Mayɛ wo dɛn ni o? 

 

  Aduanafoͻ ee! Yɛfiri ahemfie o 

  Yɛregoro oo! 

  Ahemmboboanofoͻ ee! Yɛfiri ahemfie o 

  Yɛregoro oo! 

  Yɛn agorͻ yi kyiri nyiyimu 

  Yɛfiri ahemfie o 

  Yɛregoro oo! 

  Yɛn agoro yi kyiri pɛsɛmenkomenya 

  Aduanafoͻ ee! Yɛfiri ahemfie o 

  Yɛregoro oo! 

  Yɛn agorͻ yi kyiri ahoͻyaa 

  Aduanafoͻ ee! Yɛfiri ahemfie o 

  Yɛregoro oo! 

  Yɛn agorͻ yi kyiri korͻno 

  Aduanafoͻ ee! Yɛfiri ahemfie o 

  Yɛregoro oo! 

82.  Adedankwanta me hyɛberɛ nyɛ oo! 

  Me hyɛberɛ nyɛ oo! 

  Mesrɛ Ͻbͻadeɛ sɛ, 

  Ͻnsesa no mma me oo! 

  Adedankwanta me hyɛberɛ nyɛ oo! 

  Me hyɛberɛ nyɛ oo! 

  Mesrɛ Taakora sɛ, 

  Ͻnsesa no mma me oo! 

  Adedankwanta me hyɛberɛ nyɛ 

  Mesrɛ nananom 

  Wͻnsesa no mma me oo! 

  Hyɛberɛ sesafoͻ ee! 

  Mesrɛ wo ara hunu me mmͻbͻ oo! 

 

83.  Ͻkwan yi a, yɛrekͻ yi 

  Birekuo abͻn mu oo! 

  Sansammireku anomaa, abͻn mu oo! 

  Agyenkwa Nyame ee! 

  Bra bɛgye wo mma oo! 

University of Education,Winneba http://ir.uew.edu.gh



179 
 

  Ͻkwan yi a, yɛretu yi 

  Birekuo abͻn mu oo! 

  Sansanmmireku anomaa, abͻn mu oo! 

  Taakora anomaa ee! 

84.  Bra bɛgye wo mma oo! 

  Ͻkwan yi a, yɛretu yi 

  Birekuo abͻn mu oo! 

  Sansammireku anomaa, abͻn mu oo! 

  Mommɛgye mo mma 

 

85.  Montwe no nyaa 

  Ee-ee! Na ͻreba o, montwe no nyaa! 

  Agyeman Tanͻ na ͻreba oo! 

  Montwe no nyaa, 

  Na ͻrebɛba ama amanfoͻ abɛhwɛ no ee! 

  Na ͻrebɛba ama deɛ ͻnni bi anya bi 

  Na ͻreba o, montwe no nyaa! 

  Na ͻrebɛba ama bonin awo nta ee! 

  Na ͻrebɛba ama moahwɛ, ͻreba oo! a yee. 

86.  Deɛ woayɛ yi nsua 

  Deɛ woayɛ nsua oo! 

  Obi nyɛ bi mmͻ so ɛ! 

  Woayɛ kwaeɛ birentuo a, 

 

87.  Amansan fa mu agyapadeɛ 

  Deɛ woayɛ nsua oo! 

  Obi nyɛ bi mmͻ so ɛ! 

  Woayɛ awia a wohyerɛn ateasefoͻ so 

  Deɛ woayɛ nsua oo! 

  Obi nyɛ bi mmͻ so o! 

  Agya mframa ee! 

  Deɛ woayɛ nsua oo! 

  Obi nyɛ bi mmͻ so oo! 

  Asidaa ee! Na woayɛ nsua oo! 

  Obi nyɛ bi mmͻ so oo! 

 

 

 

 

University of Education,Winneba http://ir.uew.edu.gh



181 
 

88.  Ͻhene ne hwan? 

  Ͻhene ne hwan, ͻne hwan 

  Ͻhene ne Kwaagyebire oo! 

  Ͻhene ne hwan, hwan ne o! 

  Ͻhene ne nea ͻwͻ din oo! 

  Ͻhene ne hwan, ͻne hwan ne o! 

  Ͻhene ne Katakyire Tanͻ oo! 

 

89.  Ͻbra yɛmmͻ mma 

  Ͻbra yɛmmͻ mma oo! 

  Mfa w’ani nto agya so, 

  Mfa w’ani nto ɛna so 

  Na ͻbra yɛmmͻ mma oo! 

  Ͻbra ne nea woabͻ oo 

  Mfa w’ani nto wͻfa so, 

  Mfa w’ani nto obiara so, 

  Na nni abakomasɛm 

  Na ͻbra ne wo ara, 

  Na sɛ wo nsa akyi bɛyɛ wodɛ a, 

  Ɛnte sɛ wo nsa yam 

  Nti mia w’ani, na ͻbra yɛ oko oo! 

 

90.  Adidi agya 

  Adidi agya wͻ hͻ yiͻ 

  Ɛne muna nam oo! 

  Monnhwehwɛ nea wo nko ara wobɛdie 

  Dwene wo nua ho oo! 

  Adidi agya wͻ hͻ yi 

  Ɛne muna nam oo! 

  Asɛm to wo a, agyapadeɛ peewa 

  Ntumi nnye wo oo! 

  Adidi agya wͻ hͻ yi 

  Ɛde muna nam oo! 

 

91.  Nsusua aso aba 

  Nsusua aso aba o! 

  Ntorowa bo nnwo 

  Ne nyinaa firi ͻtan 

  Nsusua aso aba o! 

  Nsusua aso aba 

  Ntorowa bo nnwo 

  Ne nyinaa firi ahoͻyaa 

  Nsusua aso aba o! 

  Nsusua aso aba 

  Ntorowa bo nnwo 

  Ne nyinaa firi anibereɛ 

  Yeinom twe mpontuo kͻ akyire 

  Momma yɛmfa ͻdͻ ntena 

  Na ͻdͻ na ɛyɛ 

 

92.  Obi ayisia afa akͻm 

Ͻfrɛ:  Obi ayisia afa akͻm 

  Ayee! Nea onni bi afa akͻm ee! 

  Ͻbɛbͻ dam oo! 

  Nkyene regoro afim 

Nnyesoͻ: Yee! Yee! Yee! 2x 

93.  Kae oo! Kae w’abͻseɛ 

  Kae hunu sɛ, berɛ bi a atwa mu no, 

  Na wosrɛ ansa 

  Na wo nsa akͻ w’ano 

  Kae hunu sɛ, berɛ bi a atwa mu no 

  Na woserɛ ansa, 

  Na woanya baabi de Ͻdomankoma nnompe agu 

  Ͻkyɛso Nyame adom 

  Nnɛ woayɛ onipa a, 

  Susu bu nnipa animtia 

  Na Onyame kyiri ahomasoͻ 

 94. Ͻbra yɛ bͻna 

  Ͻbra yɛ bͻna oo! 

  Ͻbra nyɛ bͻna a, 

  Nka akͻko mo tam/danta 

  Enti osukͻnoma ee! 

  To wo boa se oo! 

  Na abͻfra wea ansa, na watutu 

  Wopere w oho pͻ wo se a, 

  Mmogya na ɛba oo! 

  Enti to wo boa se oo! 

  Na ͻbra yɛ bͻna 

  Osukͻnoma ee! 

  Ͻbra yɛ bͻna aa! 

 

 95. Bayie nyɛ 

  Kwamaa ee! Bayie nyɛ o! 

  Kwamaa ee! Bayie nyɛ o! 

  To bayie kukuo yi twene! 

  Na Abohwim reba o! 

  Ͻkura n’aporibaa reba o! 

  Kwamaa ee! Bayie kukuo yi twene 

  Na w oho ntͻ wo. 

  

 96. Adidi agya 

  Adidi agya wͻ hͻ yiͻ 

  Ɛne muna nam oo! 

  Monnhwehwɛ nea mo nko ara mobɛdie 

  Dwene wo nua ho oo 

  Adidi agya wͻ hͻ yi 

  Ɛne muna nam oo! 

  Asɛm to wo a, agyapadeɛ peewa 

  Ntumi nnye wo oo! 

  Adidi agya wͻ hͻ yi 

  Ɛde muna nam oo! 

 

 97. Yɛdane wo oo! Yɛdane wo 2x 

  Okokuroko nyame ee! 

  Yɛdane wo oo! Yɛdane wo 

  Na yɛfrɛ wo a, gye yɛn so oo! 

  Yɛdan wo oo! Yɛdane wo 2x 

  Asase Yaa amponyinamoa ee 

  Yɛdane wooo! Yɛdane wo 

  Na yɛfrɛ wo a, gye yɛn so oo! 

  Yɛdane woo o! Yɛdane wo 2x 

  Odiawisie Tanͻ ee 

  Yɛdane wo oo! Yɛdane wo 

  Na yɛfrɛ wo a, gye yɛn soo! 

  Yɛdane wo oo! Yɛdane wo 2x 

  Nananom nsamanfoͻ ee 

University of Education,Winneba http://ir.uew.edu.gh



187 
 

  Yɛdane wo oo! Yɛdane wo 

  Na yɛfrɛ wo a, gye yɛn so oo! 

  Ɛyɛ mo mmͻburohunu nti, 

  Na yɛte ase o! 

  Yɛdane moo! Yɛdane mo. 

NKEKAHO III 

A. Mfonin ahodoɔ a menya firii Tanɔ akɔmfonnwom nhwehwɛmu wɔ Tanɔboase  

  

 

 

 

 

 

 

 

 

 

 

 

 

 

 

 

 

 

Nhwehwɛmufoɔ no gyina Tanɔboase 
akwankyerɛ ase  

Nhwekwɛmufoɔ no gyina Ɔberempɔn 
Tanɔ Bosomfie/ Akɔmfie anim  

Nhwekwɛmufoɔ ne ɔbosom Tano 
Kyeame Tanɔ Bosom anim  

Faako a wɔyi mmusuo wɔ Tanɔ 
abosomfie   

Abosom ahodoɔ a ɛwɔ Tanɔ Bosomfie   
Nhwehwɛmufoɔ ne akɔmfoɔ mmaa binom    

Atumpan ne ntwene beniom a ɛwɔ Tanɔ 
bosomfie     

Agofomma binom a wɔrebɔ ntwere wɔ Tanɔ 
abosomfie     

Faako a ɔkɔmfo panin ne ne mpanimfoɔ te 
wɔ Tanɔ abosomfie     

Nhwehwɛmufoɔ no reda ɔbosom Tanɔ 
kyeame no ase.      

Ɔbosom Tanɔ mfonin 

B. Mfonin ahodoɔ a menya firii Roman Katereke asɔrennwom nhwehwɛmu wɔ 

Akyerensua. 

  

 

 

 

 

 

 

 

 

 

 

 

 

Akyeransua Roman Katereke asɔre 
akwankyerɛ 

Akyerensua Roman katereke asɔredan     

Ɔsɔfopɔn, ɔsɔfoɔ ne asomfoɔ mfonin Nhwehwɛmufoɔ no gyina Acherensua 
Roman Katereke asɔredan no anim.  

Mfonin ahodoɔ binom a ɛwɔ asɔredan no 
mu.  

Ntwene ahodoɔ binom a ɛwɔ asɔredan no 
mu.  

Nhwehwɛmufoɔ no reda ɔsɔfoɔ a ɔda 
Akyerensua Roman Katereke asɔre no ase 

Ɔsɔfopɔn rema agyidifoɔ no “communion”  “Mass servant”foɔ ne ɔsɔfoɔ   

